
ᓈᓴᐅᑎᓕ 26 
 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  
(ᐊᖏᖅᑕᐅᔪᖅ ᓯᑎᐱᕆ 17, 2013)  

 
ᑲᒥᓯᓇ ᓄᓇᕗᒥᑦ, ᐅᖃᐅᔾᔨᖅᑕᐅᓗᓂᒃ ᐱᖁᓯᒪᔭᖓᓂᓗ ᒪᓕᒐᓕᐅᕐᕕᖕᒥᑦ, ᐅᑯᑎᒎᓇᖅ 
ᒪᓕᒡᓗᒍ:  
 

ᐃᓚᖓ 1  
ᑐᑭᓕᐅᕆᓂᖓ ᐃᓗᓕᖏᓪᓗ  

 
ᑐᑭᖏᑦ  
1. (1) ᑖᓐᓇ ᐱᖁᔭᖅ,  
 
“ᐊᖏᕈᑎ” ᑐᑭᓕᒃ ᐃᓄᐃᑦ ᓄᓇᕗᑦ ᓇᓗᓇᐃᖅᑕᐅᓯᒪᓂᖓ ᓄᓇᕗᒥᑦ ᓄᓇᑖᕐᓂᒃᑯᑦ 
ᐊᖏᑎᖓᒍᑦ ᐊᒻᒪ ᐊᖏᖅᑕᐅᓯᒪᕗᖅ ᐃᓄᖕᓄᑦ ᑯᐃᓐ ᑲᓇᑕᒥᑦ, ᐊᑐᖅᑕᐅᕗᖅ 
ᐃᓕᓴᕆᔭᐅᓗᓂᓗ ᑕᐃᑲᓂ ᓄᓇᕗᒥᑦ ᓄᓇᑖᕐᓂᒃᑯᑦ ᐊᖏᕈᑎᖓᓂᒃ ᐱᖁᔭᕐᒥᑦ, ᔪᓚᐃ 9, 
1993 ᐊᑐᓕᓚᐅᖅᓯᒪᕗᖅ, ᐱᖃᓯᐅᑎᕗᕐᓗ ᐊᖏᕈᑎᒥᒃ ᐋᖅᑭᒋᐊᕐᑕᐅᔪᑎᖏᑦᓗ; 
(agreement) 
 
“ᐃᖅᑲᓇᐃᔭᓚᐅᑲᒃᑐᖅ” ᐅᕝᕙᓘᓐᓃᑦ “ᐃᖅᑲᓇᐃᔭᖅᑎᐅᓚᐅᑲᒃᑐᖅ” ᑐᑭᓕᒃ ᐃᓄᒃ 
ᐃᖅᑲᓇᐃᔭᖅᑐᖅ ᐊᑯᓂᐅᓗᐊᖏᑦᑐᖅ ᐱᓕᕆᐊᖃᖅᓗᓂ ᐃᖅᑲᓇᐃᔭᓚᐅᑲᑐᐃᓐᓇᕐᓘᓐᓃᑦ 
ᐅᕝᕙᓘᓐᓃᑦ ᑐᐊᕕᕐᓇᕐᓗᓂ; (casual or casual employee) 
  
“ᐱᓕᕆᐊᑦ ᐊᐅᓚᑕᐅᓂᖏᑦ ᐅᒃᐱᕆᔭᐅᔪᑦ ᑐᙵᓂᖏᓪᓗ” ᑐᑭᓕᒃ “ᐱᓕᕆᐊᑦ 
ᐊᐅᓚᑕᐅᓂᖏᑦ ᐅᒃᐱᕆᔭᐅᔪᑦ ᑐᙵᓂᖏᓪᓗ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᑕᐃᑲᓂ 
ᐃᓚᒃᑲᓐᓂᖓ 3(2)-ᒥᑦ (Code of Values and Ethics) 
 
“ᒥᑭᓐᓂᖅᓴᐅᔪᒥᒃ” ᑐᑭᓕᒃ ᑎᒃᑯᐊᖅᑕᐅᓯᒪᔪᖅ ᐃᖅᑲᐃᓇᔮᖓᑦ ᐊᖏᓂᖅᐹᒥᒃ 
ᐊᑭᓕᖅᓱᖅᑕᐅᔾᔪᑎᒋᓚᐅᖅᑕᖓᑦ ᐱᓕᕆᐊᖓᓂᒃ ᒥᑭᓐᓂᖅᓴᐅᓚᐅᖅᑎᓪᓗᒍ ᐊᓯᐊᓂᒃ 
ᓄᒃᑎᖅᑎᓪᓗᒍ ᐃᖅᑲᓇᐃᔮᕆᓕᖅᑕᖓᓂᒃ; (demote) 
 
“ᐃᖅᑲᓇᐃᔭᕐᕕᒃ” ᑐᑭᓕᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐊᕕᒃᑐᖅᓯᒪᔪᑦ ᐃᖅᑲᐃᓇᔭᕐᕖᑦ 
ᐃᓕᓴᕆᔭᐅᔪᒡᓘᓐᓃᑦ ᐱᖁᔭᕐᒥᑦ ᐅᕝᕙᓘᓐᓃᑦ ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᕐᕕᖓᓂᒃ 
ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ, ᐱᖁᓯᒪᔭᖓᑕ ᓄᓇᕘᒥᑦ ᓯᕗᓕᖅᑎᖓᑕ; 
(department) 
 
“ᐊᖓᔪᖅᑳᖅᕆᔭᐅᔪᖅ” ᑐᑭᓕᒃ,  

(a) ᑐᕌᖓᔪᒥᒃ ᐃᖅᑲᓇᐃᔭᕐᕕᖕᒥᑦ, ᑐᒡᓕᐊᑕ ᒥᓂᔅᑕ ᐃᖅᑲᓇᐃᔭᕐᕕᖕᒥᑦ, 
ᐊᒻᒪ  

(b) ᑎᒥᐅᔪᖅ ᑭᒃᑯᑐᐃᓐᓇᕐᓄᑦ ᑐᕌᖓᔪᒥᒃ, ᑎᒥᐅᔪᖅ ᑭᒃᑯᑐᐃᓐᓇᕐᓄᑦ 
ᐊᖓᔪᖅᑳᕆᔭᐅᓗᓂ ᓯᕗᓕᖅᑎᖓᓂᒃ ᐃᖅᑲᐃᓇᔭᕐᕕᖓᓂᒃ 
ᐅᕝᕙᓘᓐᓃᑦ, ᐱᑕᖃᖏᑉᐸᓪᓗ, ᐱᔾᔪᑎᖏᓐᓄᑦ ᑕᕝᕙᓂ ᐱᖁᔭᕐᒥᑦ 
ᒥᓂᔅᑕ ᓂᕈᐊᕋᔭᖅᑐᖅ ᑐᒡᓕᐊᓂ ᐃᓂᖓᓄᑦ; (deputy head) 

 
“ᑐᒡᓕᐊ ᒥᓂᔅᑕ” ᑐᑭᓕᒃ ᓂᕈᐊᖅᑕᐅᒐᓂᒃ ᐃᖅᑲᓇᐃᔭᕐᕕᖓᓂᒃ ᐊᖓᔪᖅᑳᖑᔪᖅ ᐃᓂᖓᓗ 
ᐃᖅᑲᓇᐃᔭᖅᓗᓂ ᐅᕝᕙᓘᓐᓃᑦ ᑐᒡᓕᐊ ᒥᓂᔅᑕ ᐃᓂᖓᓂ ᐃᖅᑲᓇᐃᔭᖅᑐᖃᖏᑎᓪᓗᒍ 
ᐱᓕᕆᔪᓐᓇᖏᑎᓪᓗᒍᓘᓐᓃᑦ, ᓂᕈᐊᑕᖓᓂ ᒥᓂᔅᑕ ᐃᓄᖕᒥᑦ ᐱᔭᒃᓴᖃᖅᑐᓂᒃ 
ᐃᖅᑲᓇᐃᔭᕐᕕᖓᓂᒃ ᐃᓇᖏᖅᓯᓚᐅᑲᒍᓪᓇᖅᑐᖅ ᐃᓂᖓᓂ; (Deputy Minister)  
 
“ᓇᒧᙵᐅᓂᐊᕐᓂᕆᔭᖓᑦ” ᑐᑭᓕᒃ ᒐᕙᒪᒃᑯᓂᒃ ᒪᓕᒃᑕᐅᔭᕆᐊᓕᑦ ᑲᔪᓯᓗᓂ 
ᐊᑐᐊᒐᕐᓂᑦᑐᓂᒃ ᑎᑎᕋᖅᓯᒪᔪᖅ ᐅᓂᒃᑳᓕᐊᖅ ᓇᓗᓇᐃᖅᑕᐅᓯᒪᔪᖅ 
ᖃᓄᐃᓕᕆᐊᖃᕐᓂᕐᒥᓂᒃ, ᑕᕝᕙᓂ ᐱᖁᔭᕐᒥᑦ ᒥᓂᔅᑕᐅᑉ ᑐᓂᔭᖓᓂᒃ; (directive)  
 
“ᐃᖅᑲᓇᐃᔭᖅᑐᖅ” ᑐᑭᓕᒃ ᐃᓄᒃ ᒐᕙᒪᒃᑯᓂ ᐃᖅᑲᓇᐃᔭᖅᑐᖅ; (employee) 
 
“ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎ” ᑐᑭᓕᒃ ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᑎᒃᑯᐊᖅᑕᐅᓯᒪᔪᖅ ᐃᓚᖓ 76; (Ethics Officer)  
 
“ᐱᓕᕆᑦᑎᐊᖏᓐᓂᖅ” ᑐᑭᓕᒃ ᐃᖅᑲᓇᐃᔭᖅᑎᑦ ᐱᓕᕆᑦᑎᐊᖏᑦᑐᖅ ᐱᔭᒃᓴᖏᓐᓄᑦ 
ᐱᖃᓯᐅᑎᕗᖅ ᐃᒃᐱᒍᓱᑦᑎᐊᖏᓐᓂᕐᒧᑦ; (incompetence)  
 
“ᐃᓄᐃᑦ”, ᐃᓄᖕᓂᑦ ᐱᔾᔪᑎᖃᖅᑎᓪᓗᒍ, ᐊᖏᕈᑎᒃᑯᑦ ᐃᓚᖓ 1-ᒥᑦ ᐃᓄᐃᑦ 
ᑐᑭᓕᐅᕆᓯᒪᕗᖅ; (Inuit) 
 
“ᒥᓂᔅᑕ” ᑐᑭᓕᒃ ᑕᕝᕙᓂ ᐱᖁᔭᕐᒥᑦ ᐱᔭᒃᓴᖃᖅᑐᖅ ᐊᐅᓚᑦᑎᓗᓂ ᐃᓚᒋᔭᐅᓗᓂᓗ 
ᓯᕗᓕᖅᑎᒃᑯᑦ ᑲᑎᒪᔨᖓᓂᒃ; (Minister) 
 
“ᐱᓕᕆᑦᑎᐊᖏᓐᓂᖅ” ᑐᑭᓕᒃ ᐃᖅᑲᓇᐃᔭᖅᑎ ᐱᔭᒃᓴᖏᓐᓄᑦ ᐱᔭᕆᐊᖃᖏᑕᖓᓂᒃ 
ᐱᔪᖅ, ᐱᖃᓯᐅᑎᕗᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓂᒃ ᑲᑕᒃᓴᐃᓂᖅ; (misconduct) 
 
“ᑭᒃᑯᑐᐃᓐᓇᕐᓄᑦ ᑎᒥᐅᔪᖅ” ᑐᑭᓕᒃ ᓇᓗᓇᐃᖅᑕᐅᓯᒪᔪᖅ ᓇᓗᓇᐃᒃᑯᑕᖅ A-ᒥᑦ 
ᑭᒃᑯᑐᐃᓐᓇᕐᓄᑦ ᑎᒥᐅᔪᖅ, ᐃᖅᑲᓇᐃᔭᖅᑎᓄᑦ ᓇᓗᓇᐃᖅᑕᐅᓯᒪᕗᖅ ᐃᖅᑲᓇᐃᔭᖅᑐᖅ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ; (public body) 

“ᒐᕙᒪᒃᑯᑦ ᐃᖅᑲᓇᐃᔭᖅᑎ” ᑐᑭᓕᒃ ᐃᖅᑲᓇᐃᔮᒐᓚᐃᑦ ᐅᕝᕙᓘᓐᓃᑦ ᑕᐃᑲᓂ ᐋᖅᑭᒃᓯᒪᔪᒥᒃ 
ᓇᓗᓇᐃᒃᑯᑕᖅ A-ᒥᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᐃᖅᑲᓇᐃᔭᕐᕕᑐᐃᓐᓇᕐᒥᑦ,  
ᐱᖃᓯᐅᑎᖏᑉᐳᖅ ᐃᓄᖕᓂᑦ ᑐᕌᖓᔪᒥᒃ ᓇᓗᓇᐃᒃᑯᑕᖅ B-ᒥᑦ; (public service)  
 
“ᐃᑲᔪᖅᑕᐅᔭᕆᐊᖃᖅᑐᓄᑦ ᐃᖅᑲᓇᐃᔭᖅᑎ” ᑐᑭᓕᒃ ᐃᓄᒃ ᐃᖅᑲᓇᐃᔮᖃᐃᓐᓇᕐᓂᐊᖅᑐᖅ 
ᐃᓱᓕᕝᕕᖃᕐᓗᓂᓘᓐᓃᑦ ᐱᔨᑦᑎᕐᓗᓂ ᐱᓕᕆᐊᕆᔭᐅᓲᓂᒃ ᐊᓯᖏᓐᓂᒃ ᐃᖅᑲᓇᔭᖅᑎᓂᒃ, 
ᐱᔭᕆᐊᖃᕋᒥᒡᓗ, ᐅᕝᕙᓘᓐᓃᑦ ᐱᔨᑦᑎᕋᕐᓗᑎᒃ ᑐᐊᕕᕐᓇᖅᑑᔭᕌᖓᒥᒃ; (relief employee) 
 
“ᐊᖓᖅᔪᖅᑳᖅᕆᔭᐅᔪᖅ ᐊᐅᓚᑦᑎᔨ” ᑐᑭᓕᒃ ᐃᖅᑲᓇᐃᔭᖅᑎ ᐊᐅᓚᑦᑎᔨᐅᓗᓂ 
ᐱᓗᐊᖅᑐᒥ ᑮᓇᐅᔭᓕᕆᓂᕐᒧᑦ, ᐱᓕᕆᐊᒃᓴᓄᑦ ᐃᖅᑲᓇᐃᔭᖅᑐᓄᓪᓗ, ᐃᖅᑲᓇᐃᔭᖅᑎᒥᒡᓗ 
ᑭᐅᖃᑦᑕᕐᓗᓂ ᑐᒡᓕᐊ ᐊᖓᔪᖅᑳᒧᑦ, ᑐᑭᓕᒃ ᑐᒡᓕᐊ ᐊᖓᖅᔪᖅᑳᖅ; (senior manager)  
 
“ᐃᖅᑲᓇᐃᔭᖅᑎᓄᑦ ᐅᓂᕐᓗᖕᓂᖅ ᖁᑦᑎᖕᓂᖅᓴᒧᑦ ᑲᑎᒪᔨᕋᓛᖏᑦ” ᑐᑭᓕᒃ 
ᐃᖅᑲᓇᐃᔭᖅᑎᓄᑦ ᐅᓂᕐᓗᖕᓂᖅ ᖁᑦᑎᖕᓂᖅᓴᒧᑦ ᑲᑎᒪᔨᕋᓛᖏᑦ ᐃᓕᓴᕆᔭᐅᔪᖅ 
ᐊᑐᐊᒐᕐᒥᑦ; (Staffing Appeals Committee) 
 
“ᐃᓱᓕᕝᕕᖃᖅᑐᖅ ᐃᖅᑲᓇᐃᔭᕐᕕᖓᓂ” ᑐᑭᓕᒃ ᐃᖅᑲᓇᐃᔭᖅᑎ ᑎᒃᑯᐊᖅᑕᐅᓯᒪᔪᖅ 
ᑭᒡᓕᖃᖅᓗᓂ ᑕᖅᑭᓂᒃ ᑎᓴᒪᓂᒃ ᐅᖓᑖᓂ ᑭᓯᐊᓂ ᐱᖃᓯᐅᑎᖏᑦᑐᖅ 
ᐃᖅᑲᓇᐃᔭᖅᑎᐅᓚᐅᑲᒃᑐᖅ. (term employee) 
 
ᐱᔾᔪᑎᖓ ᖃᓄᑎᒋᑦ ᐃᖅᑲᓇᐃᔭᕐᓂᕐᒧᑦ   
 (2) ᑕᕝᕙᓂ ᐱᖁᔭᕐᒥᑦ ᐱᔾᔪᑎᖓ ᐊᑐᐊᒐᓪᓘᓐᓃᑦ ᖃᓄᑎᒋᑦ 
ᐃᖅᑲᓇᐃᔭᕐᓂᐊᕐᒪᖔᑦ ᓇᓗᓇᐃᖅᑕᐅᒐᔭᖅᓗᓂ ᐱᖃᓯᐅᑎᕗᖅ ᐃᖅᑲᓇᐃᔭᕐᓂᖅ ᐄᔾᐳ 1, 
1999 ᑎᑭᐅᑎᓚᐅᖅᑎᓐᓇᒍᑦ ᐊᒻᒪ ᖄᖏᖅᑎᓪᓗᒍ.  
 
ᐱᔾᔪᑎᖓ ᐊᖓᔪᖅᑳᖅᕆᔭᐅᔪᖅ  
 (3) ᑭᓯᐊᓂ ᖃᓄᐃᑦᑑᓂᖓ ᐱᖁᔭᐅᓯᒪᒃᐸᑦ, ᑕᕝᕙᓂ ᐱᖁᔭᕐᒥᑦ ᐱᔾᔪᑎᖓ 
ᐊᖓᔪᖅᑲᖅᕆᔭᐅᔪᒧᑦ,  

(a) ᐃᖅᑲᓇᐃᔭᖅᑎ ᐱᓪᓗᒍ ᐊᖓᔪᖅᑳᕆᔭᐅᔪᕐᒧᑦ ᐃᖅᑲᓇᐃᔭᕐᕕᖓᓂᒃ 
ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐃᖅᑲᓇᐃᔭᖅᑎᖓᑦ 
ᐃᖅᑲᓇᐃᔭᖅᑐᖅ; ᐊᒻᒪ  

(b) ᑐᕌᖓᔪᖅ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᖅ ᐱᔾᔪᑎᖃᖅᐳᖅ ᐊᖓᔪᖅᑳᕆᔭᐅᔪᖅ ᑖᒃᑯᓂᖓ 
ᐱᔾᔪᑎᖓᓂᒃ ᓇᓗᓇᐃᖅᓯᕗᖅ.  

ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 

2.  (1) ᑭᓯᐊᓂ ᐊᑐᐃᓐᓇᐅᒍᓂ ᑕᕝᕙᓂ ᐱᖁᔭᕐᒥᑦ, ᑖᓐᓇ ᐱᖁᔭᖅ ᑐᕌᖓᕗᖅ 
ᐃᖅᑲᓇᐃᔭᖅᑎᓂᒃ 

(a)  ᐃᖅᑲᓇᐃᔭᕐᕖᑦ ᒐᕙᒪᒃᑯᑦ ᓄᓇᕗᒥᑦ; ᐊᒻᒪ  
(b)  ᑭᒃᑯᑐᐃᓐᓇᕐᓄᑦ ᑎᒥᐅᔪᓂᒃ ᐱᖃᓯᐅᑎᕗᖅ ᑕᐃᑲᓂ 

ᓇᓗᓇᐃᖅᑯᑕᕐᒥᑦ A.  
 

ᑐᕌᖓᖏᑦᑐᖅ  
(2) ᑖᓐᓇ ᐱᖁᔭᖅ ᑐᕋᖓᖏᑦᑐᖅ ᐃᓄᖕᓂᑦ ᓇᓗᓇᐃᒃᑯᑕᖅ B−ᒥᑦᑐᓂᒃ.  

 
ᐊᖓᔪᖅᑳᕆᔭᐅᔪᑦ  
 (3) ᑖᓐᓇ ᐱᖁᔭᖅ ᐊᑐᐊᒐᕐᓗ ᑐᕌᖓᕗᖅ ᐊᖓᔪᖅᑳᕆᔭᐅᔪᒥᒃ ᑭᓯᐊᓂᒃ 
ᐱᖁᔭᑎᒍᑦ ᐊᑐᐊᒐᕐᓂᓪᓘᓐᓃᑦ ᓇᓗᓇᐃᖅᓯᒪᒃᐸᑕ.  
ᒥᓂᔅᑕᒧᑦ ᐃᖅᑲᓇᐃᔭᖅᑐᑦ  
 (4) ᓯᕗᓕᖅᑎᒃᑯᑦ ᑲᑎᒪᔨᒋᑦ ᐃᓚᒋᔭᐅᖏᑦᑐᖅ ᒐᕙᒃᒪᑯᑦ ᐃᖅᑲᓇᐃᔭᑏᑦ 
ᐱᔾᔪᑎᐅᖏᑦᑐᓪᓗ ᑕᕝᕙᓂ ᐱᖁᔭᕐᒥᑦ ᐱᔾᔪᑎᖏᑦᑐᑦ ᑭᒡᓕᖏᓐᓄᑦ ᐊᑐᐊᒐᕐᓄᓪᓗ.  
 
ᐃᑲᔪᑎᑦ ᓯᕗᓕᖅᑎᒃᑯᓐᓄᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᖏᑦ  
 (5) ᐱᖃᓯᐅᑎᖏᑦᑐᖅ ᐃᓚᒃᑲᓐᓂᖓ (6), ᓇᖕᒥᓂᖅ ᐃᓚᒋᔭᐅᔪᑦ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᑦ ᑕᐃᒪᐃᓕᖔᐃᓐᓇᖁᔭᐅᕗᑦ ᐱᔪᑎᖓᓗ 
ᐊᑎᖃᖃᑕᐅᓗᑎᒃ ᐋᓐᓂᐊᖃᖅᑕᐅᓕᒪᓂᕐᒧᑦ, ᓇᓪᓕᐅᑯᒫᓄᑦ ᐅᕝᕙᓘᓐᓃᑦ 
ᓄᖅᑲᖅᑐᖅᓯᐅᑎᑦ ᐸᕐᓇᒃᓯᒪᔪᒥᒃ ᐃᑲᔫᑎᓄᑦ ᑖᒃᑯᓄᖓ ᐃᓚᒋᔭᐅᔪᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

 
ᐃᓚᖓ 2  

ᐊᐅᓚᑦᑎᔨᑦ ᓇᒧᙵᐅᓂᐊᕐᓂᕆᔭᖏᓪᓗ  
 

ᐱᔪᓐᓇᕐᓂᖓ ᒥᓂᔅᑕᐅᖕ,  
3. (1) ᒥᓂᔅᑕ ᐊᐅᓚᑦᑎᒐᔭᖅᑐᖅ ᓇᒧᖓᐅᓂᐊᕐᓂᕆᔭᖏᓐᓄᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ.  

 
ᓯᕗᒻᒧᐊᒃᓯᓗᓂ ᐊᐅᓚᑕᐅᓂᖏᑕ ᑐᖓᓂᖏᓐᓂᒃ ᐱᓕᒻᒪᒃᓴᐃᓗᓂ    
 (2) ᑖᓐᓇ ᒥᓂᔅᑕ ᓯᕗᒧᐊᒃᓴᐃᔭᕆᐊᓕᒃ ᐃᖏᕋᑦᓯᐊᕆᐊᖃᕐᓂᕐᒥᒃ ᑕᕙᓂ ᒐᕙᒪᒃᑯᑦ 
ᐱᓕᕆᕕᐊᓂ, ᐊᒻᒪ ᐊᖏᖅᑕᐅᓯᒪᓗᓂ ᑲᒥᓯᓇᖓᓐᓄᑦ ᓯᕗᓕᕐᑏᑦ ᑲᑎᒪᔨᖏᓐᓄᑦ 
ᒪᓕᒃᑕᐅᔭᕆᐊᓕᒃᓂᒃ ᐋᖅᑭᓯᔪᓐᓇᕐᑐᖅ ᐊᒻᒪ ᐱᑦᓯᐊᕆᐊᖃᕐᓂᕐᒧᑦ ᒪᓕᒃᑕᐅᓇᔭᕐᑐᓂᒃ 
ᐃᖅᑲᓇᐃᔭᕐᑎᓄᑦ.  
 
ᐊᐅᓚᑦᑎᔩᑦ  

 (3) ᒥᓂᔅᑕ, ᑲᒥᓯᓇ ᐊᖏᖅᑎᓪᓗᒍ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ, 
ᑐᓂᓯᑐᐃᓐᓇᕆᐊᓕᒃ ᐊᐅᓚᑦᑎᔨᓂᒃ ᐱᔾᔪᑎᑐᐃᓐᓇᕐᓄᑦ ᑐᕌᖓᔪᒥᒃ ᐊᐅᓚᑦᑎᓂᕐᒧᑦ 
ᓇᒧᙵᐅᓂᐊᕐᓂᕆᔭᖏᓐᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ.  

 
ᐅᓂᒃᑳᓕᐊᖓᑦ ᐱᖁᔭᒃᓴᓕᐊᕆᓂᕐᒧᑦ 
 (4) ᒥᓂᔅᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐊᐅᓚᑕᖏᓐᓂᒃ 
ᓇᒧᙵᐅᓂᕆᔭᖏᓐᓂᒃ ᐊᕐᕌᕈᑕᒫᖅ ᐅᓂᒃᑳᓕᐅᖅᐸᒡᓗᓂ ᒪᓕᒐᓕᐅᕐᕕᖕᒧᑦ.  
 
ᑐᓂᓯᓂᖅ ᐱᔪᓐᓇᓂᖅᑖᕈᑎᒥᒃ - ᒥᓂᔅᑕ  
4.  (1) ᐃᓚᒃᑲᓐᓂᖓ (2) ᐱᔾᔪᑎᖓ, ᒥᓂᔅᑕ ᑐᓂᓯᑐᐃᓐᓇᕆᐊᓕᒃ 
ᐱᔪᓐᓇᕐᓂᖅᑖᖅᑎᑦᑎᓗᓂ ᐃᖅᑲᓇᐃᔭᖅᑎᑐᐃᓐᓇᕐᒥᑦ ᐅᕝᕙᓘᓐᓃᑦ ᐊᔾᔨᒌᖏᓪᕇᓂᒃ 
ᐃᖅᑲᓇᐃᔭᖅᑎᓂᒃ, ᐊᑎᖓᓄᑦ ᖃᓄᐃᑦᑐᓂᖓᓂᒡᓘᓐᓃᑦ ᐃᖅᑲᓇᐃᔮᒥᒃ, ᐊᑐᕐᓗᓂ 
ᐃᓱᓕᕝᕕᖏᓐᓄᑦ ᖃᓄᐃᑦᑐᓂᖏᓪᓄᓪᓗ ᒥᓂᔅᑕᐅᑉ ᐱᖁᔭᖓᓂᒃ, ᓇᓕᐊᖕᓂᑐᐃᓐᓇᖅ 
ᐱᔪᓐᓇᕐᓂᓕᖕᒥᑦ, ᑕᕝᕙᓂ ᐱᖁᔭᕐᒥᑦ ᖃᓄᐃᑦᑑᓂᖏᓐᓄᑦ ᐱᔭᒃᓴᖏᓐᓄᓪᓗ ᒥᓂᔅᑕᐅᑉ.  
 
ᑭᒡᓕᖓ  

(2) ᒥᓂᔅᑕ ᑐᓂᓯᖏᑐᐃᓐᓇᐊᓕᒃ ᐱᔪᓐᓇᖅᑖᖅᑎᑦᑎᓗᓂ  
(a)  ᑐᓂᓯᓗᓂ ᐊᐅᓚᑦᑎᔨᓂᒃ ᑕᐃᑲᓂ ᐃᓚᖓ −ᒥᑦ; ᐅᕝᕙᓘᓐᓃᑦ 

ᐃᓚᖓ 3; ᐅᕝᕙᓘᓐᓃᑦ  
(b) ᐃᓚᒃᑲᓐᓂᖓ 66(1)-ᒥᑦ ᐋᖅᑭᒃᓱᐃᓗᓂ.  

 
ᐊᖓᔪᖅᑳᕆᔭᐅᔪᑦ  
5. (1) ᐃᒪᓐᓇᐃᓕᐅᕋᔭᖅᑐᖅ ᐊᖓᔪᖅᑳᕆᔭᐅᔪᖅ, ᒥᓂᔅᑕᐅᑉ ᖃᓄᐃᓕᐅᖁᔭᖏᓂᒃ 
ᐱᔾᔪᑎᖃᕐᓗᓂ, ᑲᒪᓗᓂ ᐊᐅᓚᑦᑎᓗᓂᓗ ᐃᖅᑲᓇᔮᒥᓂᒃ ᖃᓄᐃᓕᐅᖅᑕᖓᓄᑦ ᐃᓄᖕᓂᑦ 
ᒪᓕᒐᐅᑉ ᐃᓗᐊᓂ ᐊᕕᒃᑐᖅᓯᒪᔪᒥᒃ ᐊᖓᔪᖅᑳᕆᔭᐅᔪᒥᒃ.  
 
ᐱᔭᒃᓴᕆᔭᐅᔪᑦ   
 (2) A ᐃᒪᓐᓇᐃᓕᐅᕋᔭᖅᑐᖅ ᐊᖓᔪᖅᑳᕆᔭᐅᔪᖅ, ᑕᐃᑲᓂ ᒪᓕᒐᖅᑎᒍᑦ 
ᐊᕕᒃᑐᖅᓯᒪᔪᒥᒃ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ, 
ᓯᕗᒻᒧᐊᒃᓴᐃᓗᓂ 

(a) ᐃᓕᖅᑯᓯᐅᔪᖅ ᐊᐅᓚᑕᐅᓂᖏᑕ ᑐᖓᓂᖏᓐᓂᒃ;  
(b) ᓇᓗᓇᐃᖅᓯᓗᓂ, ᐊᑑᑎᓕᖕᓂᑦ ᐃᖅᑲᓇᐃᔮᒥᓂᒃ 

ᐊᑐᖅᕈᓐᓇᑦᑎᐊᕐᓗᓂ ᐱᔭᒃᓴᖏᓐᓄᑦ ᐱᓕᕆᐊᖃᖅᑎᓪᓗᒍ;  
(c) ᐱᓕᕆᐊᑦ ᐱᓕᒻᒪᒃᓴᖃᑦᑕᕐᓗᑎᒃ ᐊᐅᓚᑕᐅᑦᑎᐊᖅᑐᓂᒃ;  
(d) ᑎᒥᙳᖅᑎᑕᑎᓪᓗᒍ ᐃᓄᐃᑦ ᐅᒃᐱᕆᔭᖏᑎᒍᑦ;  
(e) ᓇᓗᓇᐃᖅᑕᐅᓗᓂ ᐊᒡᕕᐊᕈᑎᓪᓗ ᐃᓄᐃᑦ ᐃᖅᑲᓇᐃᔭᕐᓂᒃᑯᑦ; ᐊᒻᒪ  
(f) ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᖓ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ.  

ᑐᓂᓯᓗᓂ ᐱᔪᓐᓇᕐᓂᑖᕈᑎᒥᒃ ᐊᖓᔪᖅᑳᕆᔭᐅᔪᒧᑦ  
 (3) ᐊᖓᔪᖅᑳᕆᔭᐅᔪᖅ ᐱᖁᔨᑐᐃᓐᓇᕆᐊᓕᒃ ᑭᓇᑐᐃᓐᓇᕐᒥᑦ ᑕᐃᑰᓇ ᒪᓕᒐᐅᑉ 
ᐃᓗᐊᓂ ᐊᕕᒃᑐᖅᓯᒪᔪᒥᒃ ᐱᓕᒻᒪᒃᓴᕐᓗᓂ ᓇᓕᐊᖕᓂᑐᐃᓐᓇᖅ ᐱᔪᓐᓇᕐᓂᕐᒥᒍᑦ 
ᐱᓕᕆᐊᖃᕐᓗᓂᓘᓐᓃᑦ ᐱᔭᒃᓴᖃᕐᑎᓪᓗᒍ ᖃᓄᐃᓕᐅᖃᖅᑕᖅᑕᖓᓄᑦ ᑖᔅᓱᒪ 
ᐊᖓᔪᖅᑳᕆᔭᐅᔪᖅ ᑕᕝᕙᓂ ᐱᖁᔭᕐᒥᑦ, ᐱᖁᔭᖓᑎᒍᑦ ᐊᑐᕐᓗᓂ ᑭᒡᓕᑐᐃᓐᓇᖏᑎᓪᓗᒍᑦ 
ᖃᓄᐃᑦᑑᓂᖏᓂᓗ.  
 
ᐊᖓᔪᖅᑳᕆᔭᐅᓚᐅᑲᒃᑐᖅ  
 (4) ᐊᖓᔪᖅᑳᕆᔭᐅᔪᖅ ᐱᑕᖃᖏᑎᓪᓗᒍ, ᐃᓇᖏᑦᓯᓚᐅᑲᒃᑐᖅ ᐃᖅᑲᓇᐃᔮᒥᓂᒃ 
ᐅᕝᕙᓘᓐᓃᑦ, ᐱᑕᖃᖏᑎᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔮᕆᔭᐅᖏᑎᓪᓗᒍ, ᒥᓂᔅᑕᐅᑉ 
ᓂᕈᐊᖅᑕᖓᓂᒃ ᐃᖅᑲᓇᐃᔭᕐᕕᖕᒥᑦ ᐱᔭᒃᓴᖃᖅᑐᒥᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᒥᒃ ᑕᐃᑲᓂ ᒪᓕᒐᐅᑉ ᐃᓗᐊᓂ ᐊᕕᒃᑐᖅᓯᒪᔪᒥᒃ ᐊᖓᔪᖅᑳᕆᔭᐅᔪᖅ, 
ᐱᔪᓐᓇᕐᓂᖃᖅᐳᖅ ᑕᒪᒃᑭᑦ, ᖃᓄᐃᓕᐅᖃᖅᑕᖅᑕᖓᓂᒃ ᐱᔭᒃᓴᖓᓄᑦ ᐊᖓᔪᖅᑳᕆᔭᐅᔪᖅ.  

 
ᐃᓚᖓ 3 

ᓂᕈᐊᖅᑕᓂᖅ ᑎᒃᑯᐊᑕᐅᓂᕐᓗ  
 

ᐊᑭᕋᖅᑐᕆᐊᖃᖏᑦᑐᖅ ᐱᔾᔪᑎᖃᓗᐊᕌᓗᖏᓪᓗᓂ 
6.  (1) ᑖᓐᓇ ᐃᓚᖓ ᑭᓯᐊᓂ ᐊᑐᐃᓐᓇᐅᑎᑦᑎᓪᓗᒍ, ᑭᓇᑐᐃᓐᓇᖅ 
ᐊᑭᕋᖅᑐᖅᑕᐅᔭᕆᐊᖃᖏᑦᑐᖅ ᖃᓄᐃᑦᑑᓂᖓᓄᑦ ᑕᐅᑦᑐᐊ, ᐅᕕᓂᖓᑕ ᖃᓄᐃᑦᑐᓂᖓ, 
ᑭᙳᕚᖓᑎᒍᑦ, ᓇᒥᕐᒥᐅᑕᐅᓂᖓᓄᑦ ᐅᕝᕙᓘᓐᓃᑦ ᐃᓕᖅᑯᓯᖓᓄᑦ, ᓄᓇᑖᖅᓯᒪᓂᖓᓄᑦ, 
ᐅᒃᐱᕐᓂᕆᔭᖓᓄᑦ, ᐱᓕᒻᒪᒃᓴᖃᑦᑕᕐᓂᖓᓄᑦ ᐅᒃᐱᕐᓂᖓ ᐱᓪᓗᒍ, 
ᐊᖑᑕᐅᓂᖓ/ᐊᕐᓇᐅᓂᖓ, ᐅᑭᐅᖓ, ᐊᐃᑉᐸᖃᕐᓂᖓ/ᐃᓄᑑᓂᐊ, ᐃᓚᒌᓂᓕᕆᓂᖓ, 
ᓇᔾᔨᒍᓂ, ᓄᓕᐊᖃᑦᑕᕈᓂ ᐊᖑᑕᐅᖃᑎᒥᓂᒃ/ᐊᕐᓇᐅᖃᑎᒥᓂᒃ, ᐸᓯᔭᒃᓴᐅᒍᓂ ᐱᕋᔭᖕᓂᕐᒧᑦ 
ᐅᕝᕙᓘᓐᓃᑦ ᐸᓯᔭᒃᓴᐅᒍᓂ ᓴᖏᓗᐊᖏᑦᑐᒧᑦ ᐃᖅᑲᖅᑐᐃᓂᒃᑯᑦ ᑐᕌᖓᖏᑦᑐᒧᑦ 
ᐃᖅᑲᓇᐃᔮᒥᓄᑦ ᐅᕝᕙᓘᓐᓃᑦ ᖃᓄᐃᑦᑐᓂᖓᓄᑦ ᐃᓄᑉ ᐃᖅᑲᓇᐃᔮᒥᓄᑦ, ᑎᒥᒥᒍᓪᓘᓐᓃᑦ 
ᐃᓱᒪᒥᒍᓪᓘᓐᓃᑦ ᐊᔪᕈᑎᖃᕐᓂᖓᓄᑦ ᑭᓯᐊᓂ ᓈᒻᒪᒡᓗᓂ ᐊᒻᒪ ᐱᓕᕆᐊᒥᓂᒃ 
ᐃᖅᑲᓇᐃᔭᕈᓐᓇᑦᑎᐊᕐᓗᓂ.  
 
ᓱᓕᓂᕋᐃᔪᒥᒃ ᐱᓕᕆᐊᖃᕐᓂᖅ  
 (2) ᑕᒪᒃᑯᐊᖑᒐᓗᐊᕐᑎᑦᓗᒋᑦ ᐊᑐᐊᒐᐃᒃ ᐅᕙᓂ ᐱᖁᔭᒥ, ᑖᓐᓇ ᒥᓂᔅᑕ 
ᐋᖅᑭᓯᔪᓐᓇᕐᑐᖅ ᒪᓕᒃᑕᐅᔪᒃᓴᓂᒃ ᐊᒻᒪ ᑕᒪᒃᑯᐊ ᓯᕗᒧᐊᒃᓴᕐᑕᐅᔪᑦ ᒪᓕᒃᑕᐅᑦᓯᐊᕆᐊᓖᑦ 
ᐊᑲᐅᓯᕚᑦᓕᖁᓪᓗᒍ ᐃᖅᑲᓇᐃᔭᕐᕕᐅᔪᖅ ᐊᒻᒪ ᖃᐅᔨᒪᓂᕆᔭᖏᑦ, ᐱᔪᓐᓇᕐᓂᐅᔪᑦ ᐊᒻᒪ 
ᖃᐅᔨᒪᔭᔪᑦ ᐃᓄᒃᓄᑦ ᐊᑐᕐᑕᐅᓗᑎᒃ, ᑖᓐᓇ ᒪᓕᒃᓗᒍ 23 ᑕᕙᓂ ᐊᖏᐅᑎᒦᑦᑐᖅ, 
ᐅᕙᓪᓘᓐᓃᑦ ᑕᒪᒃᑯᐊ ᐃᖅᑲᓇᐃᔭᕐᑏᑦ ᐊᑲᐅᓂᕐᓴᒦᖁᓪᓗᒋᑦ ᐊᒻᒪ ᖃᐅᔨᒪᓂᕆᔭᖏᑦ, 
ᐱᔪᓐᓇᕐᓂᐅᔪᑦ ᐊᒻᒪ ᖃᐅᔨᒪᔭᐅᔪᑦ ᑕᒪᒃᑯᓄᖓ ᐅᕙᓪᓘᓐᓃᑦ ᑕᐃᔭᐅᓯᒪᔪᓄᑦ ᑕᕙᓂ 
ᐅᖃᐅᓯᕆᔭᐅᓯᒪᔪᑦ ᐃᓚᑲᓐᓂᖓᓂ (1).     

ᐊᑐᐊᒐᑦ ᐃᓄᐃᑦ ᐃᖅᑲᓇᐃᔮᖏᓐᓄᑦ  
 (3) ᑖᓐᓇ ᒥᓂᔅᑕ ᓴᖅᑭᕐᓯᒋᐊᓕᒃ ᐊᐅᓚᑕᐅᓂᐊᕐᑐᓂᒃ ᐊᒻᒪ 
ᒪᓕᒃᑕᐅᖃᑕᕐᓂᐊᕐᑐᓂᒃ, ᐃᓚᐅᓗᑎᒃ ᑕᒪᒃᑯᐊ ᑭᒃᑯᑦ ᓯᕗᑦᓕᐅᔭᐅᖃᑕᕐᐊᒪᖔᑕ 
ᐃᖅᑲᓇᐃᔮᒃᓴᓄᑦ ᐊᑐᐊᒐᖓ, ᑕᒪᒃᑯᐊ ᐱᑦᔪᑎᒋᑦᓗᒋᑦ ᑲᑎᕐᓱᕐᑕᐅᖃᑕᕐᓂᖏᑦ, 
ᐃᖅᑲᓇᐃᔭᕐᓕᕐᑎᑦᓯᔪᖃᖃᑦᑕᕐᑎᑦᓗᒍ, ᐱᓕᒻᒪᒃᓴᐃᖃᑕᕐᓂᕐᒧᑦ ᐊᒻᒪ ᖁᕙᓴᐃᖃᑕᕐᓂᕐᒧᑦ 
ᐃᖅᑲᓇᐃᔭᕐᑎᓂᒃ ᑖᒃᑯᐊ ᒪᓕᒃᓗᒋᑦ ᐅᖃᐅᓯᕆᔭᐅᓯᒪᔪᑦ ᓄᓇᑖᕐᓂᐅᑉ ᐊᖏᐅᑎᒻᒪᕆᖓᓂ 
ᓈᓴᐅᑎᓕᒃ 23 ᑕᕙᓂ ᐊᖏᐅᑎᐅᑉ ᐃᓗᐊᓂ  

(a)  ᐃᓄᖕᓂᑦ ᓂᕈᐊᖅᓯᓗᓂ; ᐊᒻᒪ  
(b) ᐃᖅᑲᓇᔮᖓᓄᑦ ᐱᕈᖅᐸᓪᓕᐊᑎᑦᑎᓇᓱᒡᓗᓂ ᓯᕗᒻᒧᐊᒃᓴᐃᓗᓂᓗ 

ᐃᓄᐃᑦ ᐃᖅᑲᓇᐃᔭᖅᑎᖏᓐᓂᒃ;  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᐃᖅᑲᓇᐃᔮᕆᔭᐅᔪᓂᒃ ᐃᓕᓴᖅᓯᓂᖅ  
7.  (1) ᒥᓂᔅᑕ ᑐᓂᓯᑐᐃᓐᓇᕆᐊᓕᒃ ᐊᐅᓚᑦᑎᔨᓂᒃ ᐃᓕᓴᖅᓯᔪᓐᓇᖁᓗᒍ 
ᐊᖏᕐᓗᓂᐅᒡᓗ, ᑕᐃᒪᓐᓇᓗ ᐅᕝᕙᓘᓐᓃᑦ ᐱᔪᓐᓇᓂᖅᑖᑎᓪᓗᓂᒋᓪᓗ, ᐃᖅᑲᓇᐃᔮᖏᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ.  
 
ᐊᔪᖏᓐᓂᕆᔭᐅᔪᑦ ᐃᖅᑲᓇᐃᔮᒥᓂᒃ  
  (2) ᐃᒪᓐᓇᐅᓕᕋᔭᖅᑐᖅ ᒥᓂᔅᑕ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᒫᑦ ᐃᖅᑲᓇᐃᔮᖏᑦ 
ᐱᓪᓗᒍ, ᐱᔪᓐᓇᕐᓂᕆᔭᕆᐊᖃᖅᑕᖏᑦ ᐃᓕᓴᕆᔭᐅᓗᑎᒃ, ᐃᓱᒪᒋᔭᒥᒍᑦ ᐊᑐᕐᓗᓂ ᒥᓂᔅᑕ, 
ᐱᖃᕆᐊᓪᓚᕆᒃᑐᖅ ᐊᑲᐅᓂᖅᐹᒥᒡᓘᓐᓃᑦ ᐃᖅᑲᓇᐃᔭᕈᓐᓇᑦᑎᐊᖅᑐᖅ ᐱᔭᒃᓴᖏᑎᓪᒍᑦ 
ᐱᓪᓗᒍ.  
 
ᐱᔪᓐᓇᕐᓂᖃᕐᓂᖅ ᑎᒃᑯᐊᖅᓯᓂᕐᒧᑦ ᐊᓂᑦᑎᓂᕐᓗ 
8. (1) ᐃᓚᒃᑲᓐᓂᖓ (2), 10(6) ᐊᒻᒪ (7) ᐱᔾᔪᑎᖓ, ᑐᓂᓯᓂᖅ ᐱᔪᓐᓇᕐᓂᕐᒥᒃ 
ᑕᐃᑲᓂ ᐃᓚᒃᑲᓐᓂᖓ 4(1), ᒪᓕᒐᐃᓪᓗ ᓇᓕᐊᑐᐃᓐᓇᖅ ᐱᖁᔭᕐᒥᑦ ᐃᓕᓴᖅᓯᕗᖅ 
ᑭᒃᑯᑐᐃᓐᓇᕐᓂᑦ ᑎᒥᐅᔪᓂᒃ, ᒥᓂᔅᑕ ᑎᒃᑯᐊᖅᓯᑐᐃᓐᓇᕆᐊᖃᖅᓗᓂ ᐃᓄᖕᓂᓗ 
ᐊᓂᑦᑎᓗᓂ ᐃᖅᑲᓇᐃᔮᒥᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ.  
 
 
ᑎᒃᑯᐊᖅᓯᓂᖅ ᑐᒡᓕᐊᑕ ᒥᓂᔅᑕᓂᒃ  
 (2) ᑲᒥᓯᓇ, ᓯᕗᓕᖅᑎᒃᑯᑦ ᑲᑎᒪᔨᖓᓂᒃ, ᓯᕗᓕᖅᑎᐅᑉ ᐱᖁᔭᖓᓄᑦ, ᐃᓄᖕᒥᑦ 
ᑎᒃᑯᐊᖅᓯᓗᓂ ᑐᒡᓕᐊᑕ ᒥᓂᔅᑕᐅᑉ ᐃᖅᑲᓇᐃᔮᖓᓄᑦ.  
 
ᐃᓚᓕᐅᑎᓯᒪᖏᑦᑐᑦ ᑖᒃᑯᐊ ᐃᓚᖏᑦ 10, 12, ᐊᒻᒪ 16 
 (3) ᐃᓚᖏᑦ 10, 12, ᐊᒻᒪ 16 ᑐᕌᖓᖏᑦᑐᑦ ᐊᖓᔪᖅᑳᕆᔭᐅᔪᒧᑦ.  
 
ᐃᓚᐅᖃᑕᐅᖏᑦᑐᑦ ᐊᖏᕈᑕᐅᓯᒪᔪᒥᒃ ᑐᑭᖓ “ᐃᖅᑲᓇᐃᔭᖅᑎ”  

 (4) ᐃᓚᖏᑦ 17 ᐊᒻᒪ 22-ᒥᑦ 26−ᒧᑦ “ᐃᖅᑲᓇᐃᔭᖅᑎ” ᐱᖃᓯᐅᑎᖏᑦᑐᖅ ᑐᒡᓕᐊ 
ᐊᐅᓚᑦᑎᔨ.    
 
ᐱᓕᕆᑎᑕᐅᒃᑲᓐᓂᖅᑎᓪᓗᒍ ᑐᒡᓕᐊ, ᐃᑲᔪᖅᑎᖓᓗ ᐃᖅᑲᓇᐃᔭᖃᑎᖃᖅᑐᖅ ᑐᒡᓕᐊ 
ᒥᓂᔅᑕᓄᑦ  
 (5) ᑭᓯᐊᓂ ᓇᓗᓇᐃᖅᓯᒪᒃᐸᑦ ᐃᖅᑲᓇᐃᔭᖅᑎᐅᑉ ᐊᖏᕈᑎᖓᓂᒃ, ᐊᖏᕈᑎᖓᑦ 
ᑐᒡᓕᐊᑕ ᒥᓂᔅᑕᐅᑉ ᐃᖅᑲᓇᐃᔮᒥᓂᒃ, ᐃᑲᔪᖅᑎᖓᑕ ᑐᒡᓕᐊᑕ ᒥᓂᔅᑕᐅᑉ 
ᐃᖅᑲᓇᐃᔭᖃᑎᖓᑕᓘᓐᓃᑦ ᑕᐃᒪᓐᓇᐃᓕᖓᐃᓐᓇᖁᔭᐅᕗᖅ ᒪᓕᒐᕐᒥᑦ ᐱᖃᓯᐅᑎᖁᓗᒍ 
ᐊᖏᖅᑕᐅᓯᒪᔪᖅ ᑐᓂᔭᐅᒃᑲᓂᑐᐃᓐᓇᕆᐊᓕᒃ ᖃᖓᑐᐃᓐᓇᒃᑯᑦ ᐊᔾᔨᒋᖏᑕᖓᓄᑦ 
ᐃᖅᑲᓇᐃᔭᕐᕕᖕᒥᑦ ᐃᓱᒪᒋᔭᒥᒍᑦ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ.  
 
ᓴᐳᒻᒥᔭᐅᑎᓪᓗᒍ   
 (6) ᐃᓚᒃᑲᓐᓂᖓ (5) ᑐᕌᖓᑐᐃᓐᓇᖅᐳᖅ ᐃᖅᑲᓇᐃᔮᑕ ᐊᖏᕈᑎᖓᑦ 
ᐃᑲᔪᖅᑎᖓᑕ ᑐᒡᓕᐊᑕ ᒥᓂᔅᑕᐅᑉ ᐅᕝᕙᓘᓐᓃᑦ ᐃᖅᑲᓇᐃᔭᖃᑎᖓᑕ ᑐᒡᓕᐊᑕ ᒥᓂᔅᑕᐅᑉ 
ᐃᓚᑎᓪᓗᓂᐅᒃ ᐊᑐᕇᖅᓯᒪᓕᑎᖅᑎᓪᓗᒍ ᑖᓐᓇ ᐱᖁᔭᖅ.  
 
ᐊᒡᕕᐊᕈᑎ  
 (7) ᐃᖅᑲᓇᐃᔮᕆᔭᐅᔪᑦ ᑭᒡᓕᖏᓪᓗ ᖃᓄᐃᑦᑐᓂᖏᓐᓄᑦ 
ᐃᖅᑲᓇᐃᔭᖅᑎᑐᐃᓐᓇᕐᒧᑦ ᐅᕝᕙᓘᓐᓃᑦ ᖃᓇᐃᑦᑑᓂᖓ ᐃᖅᑲᓇᐃᔭᖅᑏᑦ ᐊᖏᕈᑎᖏᓐᓄᑦ 
ᐊᖅᑭᒃᓯᒪᔭᖏᑦ ᐃᖅᑲᓇᐃᔭᖅᑎᐅᑉ ᐊᖏᕈᑎᖓᓂᒃ ᐊᓯᐊᒍᑦ ᐃᓚᐅᖃᑕᐅᔪᓕᒫᓂᒃ 
ᐊᖏᕈᑎᐅᓯᒪᔪᒃᑯᑦ ᐊᒡᕕᐊᕈᑎᐅᒍᑎᒃ ᑭᒡᓕᖏᓐᓂᒃ ᖃᓄᐃᑦᑐᓂᖏᓐᓄᑦ ᐋᖅᑭᒃᓯᒪᔪᒥᒃ 
ᐊᑐᐊᒐᕐᓂᑦ ᓇᒧᙵᐅᓂᕆᔭᖏᓐᓄᓪᓘᓐᓃᑦ ᐃᓕᓴᕆᔭᐅᒃᐸᑦ ᑕᕝᕙ::ᓂ ᐱᖁᔭᕐᒥᑦ, ᑖᒃᑯᐊᓗ 
ᐊᖏᕈᑎᐅᔪᑦ ᐊᑐᓕᖅᓯᔪᓂᓐᓇᖏᑉᐸᑦ ᐊᒡᕕᐊᕈᑎᓄᑦ.  
 
ᐃᑲᔫᑎᐅᒃᑲᓐᓂᕈᓐᓇᖅᑐᑦ ᑭᒡᓕᖏᑦ ᖃᓄᐃᑦᑑᓂᖏᓐᓄᓪᓗ  
  (8) ᑖᓐᓇ ᒪᓕᒐᖏᑦ ᐱᔾᔪᑎᖃᖅᐳᖅ ᐊᓯᐊᓂᒡᓘᓐᓃᑦ ᓇᓕᐊᖕᓂᑐᐃᓐᓇᖅ 
ᐱᖁᔭᕐᒥᑦ, ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, ᐊᐅᓚᑦᑎᑎᓪᓗᒍ, ᐃᓕᓴᖅᓯᓗᓂ ᑭᒡᓕᖏᓐᓂᒃ 
ᖃᓄᐃᑦᑐᓂᖏᓐᓂᓪᓗ ᐃᖅᑲᓇᐃᔭᖅᑎᐅᔪᖅ ᐃᑲᔫᑎᐅᒃᑲᓐᓂᕋᔭᖅᑐᓂᒃ ᑭᒡᓕᖏᓪᓗ 
ᖃᓄᐃᑦᑐᓂᖏᓪᓗ ᐊᑐᐊᒐᕐᓂᑦᑐᓂᒃ ᐋᖅᑭᒃᓯᒪᔪᓂᒃ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᑎᒃᑯᐊᖅᓯᓂᖅ ᐅᒃᐱᕆᔭᖓᓂᒃ  
9.  (1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑎᒃᑯᐊᖅᑕᐅᔪᓕᒫᑦ ᐃᖅᑲᓇᐃᔮᒥᓐᓄᑦ 
ᐊᑐᕆᐊᖃᖅᐳᑦ ᐅᒃᐱᕆᔭᐅᔪᓂᒃ.  
 
ᐅᒃᐱᕆᔭᐅᔪᑦ  

 (2) ᑎᒃᑯᐊᖅᑕᐅᔪᑦ ᐊᑐᖅᑕᐅᔭᕆᐊᖃᖅᑐᑦ ᐅᒃᐱᕆᔭᐅᔪᑦ ᐱᓪᓗᒍ ᐊᒻᒪ 
ᐃᖅᑲᓇᐃᔮᒥᓄᑦ ᐊᔪᖏᓐᓂᕆᔭᖓᓄᑦ ᑎᒃᑯᐊᖅᑕᐅᓂᐊᖅᑎᓪᓗᒍ 
ᐱᓕᕆᐊᕆᔭᕆᐊᖃᖅᑕᖏᓐᓄᑦ ᐃᖅᑲᓇᐃᔭᕐᓂᐊᖅᑎᓪᓗᒍ.  
 
ᐃᓚᒌᒃᑐᑦ  
9.1 (1)  ᐃᖅᑲᓇᐃᔭᒃᑎᐅᔪᖅ ᐃᓚᐅᔭᕆᐊᖃᖏᓚᖅ ᐃᓱᒪᓕᐅᕈᑕᐅᔪᖃᕐᑎᕐᑎᑦᓗᒍ 
ᑎᒃᑯᐊᕐᑕᐅᔪᖃᕐᓂᐊᕐᑎᑦᓗᒍ ᐃᖅᑲᓇᐃᔮᒥᒃ ᑖᓐᓇ ᐃᖅᑲᓇᐃᔮᕐᑖᕋᓱᐊᕐᑐᖅ 
ᐃᖅᑲᓇᐃᔭᕐᑎᒧᑦ ᐃᓚᒋᔭᐅᒃᐸᑦ ᑭᓯᐊᓂ ᖃᓄᐃᓕᐅᕆᐊᖃᕐᓂᕐᒥᒃ ᐅᖃᐅᑦᔭᐅᓯᒪᒍᓂ.  
 
ᑐᑭᖏᑦ  
 (2) ᐅᓇ ᐱᑦᔪᑎᒋᑦᓗᒍ ᐃᓚᖓ.  
 
 “ᓱᕈᓯᖅ” ᐃᓚᒋᔭᐅᕗᖅ ᑭᓇᑐᐃᓐᓇᖅ ᑖᓐᓇ ᐃᓚᖃᕐᑐᖅ ᐃᖅᑲᓇᐃᔭᕐᑐᖅ 
ᐋᖅᑭᒃᓯᖃᑕᐅᓂᐊᕐᑐᒥᒃ ᑖᓐᓇ ᓄᑕᕋᖅ ᐱᑦᔪᑎᒋᑦᓗᒍ ᐃᒪᓐᓇ ᓇᖕᒥᓂᒥᑎᑐᑦ ᐃᓚᒥᑎᑐᑦ 
ᑲᒪᒋᓂᐊᕐᑕᖓᓂ; (child);  
 
 “ᐃᓚᒌᓪᓚᕆᒃᑐᑦ” ᑐᑭᓕᒃ  

(a)  ᐃᖅᑲᓇᐃᔭᕐᑎᐅᔫᑉ ᐅᐃᖓ/ᓄᓕᖓᓘᓐᓃᑦ;  
(b)  ᓱᕈᓯᖅ, ᑎᒍᐊᖅ ᓱᕈᓯᖅ, ᐊᖏᖅᔪᖅᑳᖅ, 

ᐊᓈᓇᒃᓴᖅ/ᐊᑖᑕᒃᓴᕐᓘᓐᓃᑦ; ᓄᑲᖅ/ᐊᓂᒃ, 
ᐊᑖᑕᑦᓯᐊᖅ/ᐊᓈᓇᑦᓯᐊᖅ, ᐅᕙᓪᓘᓐᓃᑦ ᐃᖑᑕᕆᔭᖅ 
ᐃᖅᑲᓇᐃᔭᕐᑐᐅᔪᒧᑦ ᐅᕙᓪᓘᓐᓃᑦ ᓄᓕᐊᖓᓄᑦ/ᐅᐃᖓᓄᑦ;  

(c)  ᐅᐃᒋᔭᖅ/ᓄᓕᐊᕆᔭᖅ ᑕᐃᔭᐅᔭᕋᐃᒃᐸᑦ ᑎᑎᖃᕐᑕᖓᓂ  (b);  ᐊᒻᒪ   
(d)  ᓇᑦᓕᐊᑐᐃᓐᓇᖅ ᐃᓚᒋᔭᐅᔪᖅ ᐃᖅᑲᓇᐃᔭᕐᑎᒧᑦ ᐅᕙᓪᓘᓐᓃᑦ 

ᐅᐃᒋᔭᐅᔪᖅ/ᓄᓕᐊᕆᐅᔭᐅᔪᖅ ᐃᒡᓗᖃᕐᓗᑎᒃ ᐊᑕᐅᓯᕐᒥᒃ; ; 
(immediate family)  

 
 “ᐅᐃᒋᔭᖅ/ᓄᓕᐊᕆᔭᖅ” ᑐᑭᓕᒃ ᑖᓐᓇ ᑭᓇᑐᐃᓐᓇᖅ  

(a)  ᑲᑎᑎᑕᐅᓯᒪᖃᑎᓕᒃ; ᐅᕙᓪᓘᓐᓃᑦ  
(b)  ᐊᓯᐊᓂᒃ ᑲᑎᒪᖃᑎᓕᒃ ᓄᓕᐊᕐᒥᑎᑐᑦ/ᐅᐃᒥᑎᑐᑦ 

ᑲᑎᑎᑕᐅᒪᖏᑲᓗᐊᕐᓗᑎᒃ. (spouse) 
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᐊᑭᑦᑐᕋᐅᑎᔪᑦ ᑎᒃᑯᐊᖅᓯᓇᓱᓕᕌᖓᒥᒃ  
10. (1) ᑭᓯᐊᓂ ᑕᕝᕙᓂ ᐱᖁᔭᕐᒥᑦ ᑐᓂᓯᔪᖃᖅᑎᓪᓗᒍ, ᐃᖅᑲᓇᐃᔮᒧᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᓂᒃ ᑎᒃᑯᐊᖅᑕᐅᔪᓕᒫᑦ ᐊᑭᑦᑐᕋᐅᑎᔪᓄᑦ ᐱᓇᓱᒃᑐᓂᒃ ᒪᓕᒋᐊᖃᖅᑐᑦ:  

(a) ᐃᓕᓴᕆᓗᒍ ᐃᖅᑲᓇᐃᔮᒥᒃ ᐱᓇᓱᐊᖅᑐᖅ ᐊᔪᖏᓐᓂᕆᔭᖏᓐᓄᑦ 
ᐊᑐᕆᐊᖃᓪᓚᕆᒃᓗᓂ ᐅᕝᕙᓘᓐᓃᑦ ᐱᓕᕆᔪᓐᓇᓛᒥᒃ ᐃᖅᑲᓇᐃᔮᒧᑦ; 
ᐊᒻᒪ  

(b)  ᐊᔪᖏᓐᓂᕆᔭᐅᓛᖑᔪᖅ ᐃᖅᑲᓇᐃᔮᒥᒃ ᐱᓇᓱᐊᖅᑐᒧᑦ ᑐᕌᖓᕗᖅ 
ᖃᓄᐃᑦᑐᖓ ᐱᔪᓐᓇᕐᓂᕆᔭᖓᓄᑦ.  

 
 
 
ᖃᓄᐃᑦᑐᓂᕆᔭᖏᑦ ᐃᖅᑲᓇᐃᔮᒧᑦ ᐱᓇᓱᐊᖅᑐᓂᒃ 
 (2) ᐃᓱᒪᒃᓴᓯᐅᕆᐊᖃᕐᓂᖅ ᖃᓄᐃᑦᑐᓂᖏᓐᓂᒃ ᐃᖅᑲᓇᐃᔮᒥᒃ 
ᐱᓇᓱᐊᖅᑐᖃᖅᑎᓪᓗᒍ ᐊᔪᖏᓐᓂᕆᔭᐅᔪᒥᒃ ᐃᖅᑲᓇᐃᔮᒧᑦ, ᐅᑭᐊ ᐱᔾᔪᑎᐅᔪᑦ 
ᐃᓱᒪᒋᔭᐅᑐᐃᓐᓇᐊᓖᑦ:  

(a) ᐱᔪᓐᓇᕐᓂᕆᔭᖏᑦ ᖃᐅᔨᒪᓂᖓᓄᓗ ᐊᑑᑎᖃᕈᓐᓇᖅᑐᒧᑦ 
ᐃᖅᑲᓇᐃᔮᒧᑦ;  

 (b) ᐃᖅᑲᓇᐃᔭᕇᓚᐅᓯᒪᔭᖓᑦ ᓯᕗᓂᐊᓂᒃ;  
(c) ᓯᕗᓂᐊᓂ ᐱᓕᕆᐊᕆᓚᐅᖅᓯᒪᔭᖏᑦ;  
(d) ᐃᓄᐃᑦ ᐅᖃᐅᓯᖓᓂᒃ ᖃᐅᔨᒪᓂᕆᔭᖓᑦ;  
(e) ᖃᐅᔨᒪᓂᕆᔭᖓᑦ ᐃᓄᐃᑦ ᐃᓕᖅᑯᓯᖓᓂᒃ ᐃᓅᖃᑎᒌᖕᓂᕐᒥᓪᓗ;  
(f) ᖃᐅᔨᒪᓂᕆᔭᖓᑦ ᑮᓇᐅᔭᖃᕐᓂᕆᔭᐅᔪᑦ ᐊᒻᒪ ᐊᕙᑎᓕᕆᓂᕐᒧᑦ 

ᐃᓕᖅᑯᓯᖏᓐᓂᒃ ᓄᓇᕗᒥᑦ; ᐊᒻᒪ  
(g) ᐊᓯᖏᑦ ᐃᓱᒪᖅᓯᐅᕈᑎᒋᔭᕆᐊᖃᖅᑕᖏᓐᓄᑦ ᒥᓂᔅᑕᐅᑉ ᐊᑑᑎᔪᒥᒃ 

ᐃᖅᑲᓇᐃᔮᒧᑦ.  
  

ᐊᑭᑦᑐᕋᐅᑎᔪᓄᑦ ᐃᖅᑲᓇᐃᔮᒥᒃ ᐊᑐᖅᑕᐅᕆᐊᖃᖅᑐᑦ ᑭᒡᓕᖏᑦ  
 (3) ᐱᖁᔨᑐᐃᓐᓇᕆᐊᓕᒃ ᒥᓂᔅᑕ, ᐃᖅᑲᓇᐃᔮᒧᑦ ᒪᒃᐱᖓᔪᒥᒃ 
ᖃᓄᐃᑦᑐᓂᖏᓪᓂᒡᓗ ᒪᒃᐱᖓᔭᐅᔪᓪᓘᓐᓃᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ, 
ᓈᒻᒪᒃᑲᔭᖅᑐᒧᑦ ᐊᑭᑦᑐᕋᐅᑎᔪᓂᒃ ᑭᒡᓕᖃᕐᓗᓂ ᐊᑐᐅᓯᕐᒧᑦ ᐅᓄᕐᓂᖅᓴᓄᓪᓘᓐᓃᑦ ᐅᑯᓂᖓ 
ᐊᖏᓕᕇᖑᔪᓂᒃ ᐃᖅᑲᓇᐃᔮᒧᑦ ᐱᓇᓱᐊᖅᑐᒥᒃ:  

(a)  ᐃᖅᑲᓇᐃᔭᕈᓐᓃᖅᑎᑕᐅᔪᖃᖅᑎᓪᓗᒍ;  
(b) ᐃᓄᐃᑦ;  
(c) ᐃᓄᖕᓂᖅ ᓇᓗᓇᐃᖅᑕᖓᑕ ᑐᕌᖓᔪᒧᑦ ᐃᓚᒃᑲᓐᓂᖓ 6(1);  
(d)  ᐃᖅᑲᓇᐃᔭᖅᑐᒧᑦ;  
(e)  ᓄᓇᖃᖅᑐᑦ ᐊᓯᐊᓂᒃ.   

 
ᓯᕗᓪᓕᐅᔾᔨᓂᖅ ᐃᖅᑲᓇᐃᔭᑖᑎᑦᑎᓂᕐᒧᑦ ᐊᑐᖅᑕᐅᕆᐊᖃᖅᑐᑦ  
 (4) ᐱᖁᔨᑐᐃᓐᓇᕆᐊᓕᒃ ᒥᓂᔅᑕ, ᐱᓪᓗᒍ ᐃᖅᑲᓇᐃᔮᓄᑦ ᐅᕝᕙᓘᓐᓃᑦ 
ᖃᓄᐃᑦᑐᓂᖏᓐᓂᒡᓗ ᐃᖅᑲᓇᐃᔮᓄᓪᓗ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ, 

ᓯᕗᓪᓕᐅᔾᔨᔭᕆᐊᖃᕐᓂᖅ ᑐᓂᔭᒐᕙᖅᓗᓂ ᐊᔪᖏᓐᓂᕆᔭᖓᓄᑦ ᐊᑐᐅᓯᕐᒧᑦ 
ᐅᓄᕐᓂᖅᓴᓄᓪᓘᓐᓃᑦ ᐅᑯᓂᖓ ᖃᓄᐃᑦᑑᓂᖏᓐᓄᑦ ᐃᖅᑲᓇᐃᔮᒥᒃ ᐱᓇᓱᐊᖅᑐᓄᑦ:  

(a)  ᐃᖅᑲᓇᐃᔭᕈᓐᓃᖅᑎᑕᐅᔪᖃᖅᑎᓪᓗᒍ;  
(b) ᐃᓄᐃᑦ;  
(c) ᐃᓄᖕᓂᑦ ᓇᓗᓇᐃᖅᑕᐅᓯᒪᔪᒥᒃ ᑕᐃᑲᓂ ᐃᓚᒃᑲᓐᓂᖓ 6(1);  
(d)  ᐃᖅᑲᓇᐃᔭᖅᑐᓄᑦ;  
(e)  ᓄᓇᖃᖅᑐᑦ ᐊᓯᐊᓂᒃ. 

 
ᑐᓂᓯᓗᓂ ᐊᔪᖏᓐᓂᖅᐹᖑᔪᒧᑦ ᐃᖅᑲᓇᐃᔮᒥᒃ ᐱᓇᓱᐊᖅᑐᒥᒃ ᓯᕗᓪᓕᐅᔾᔨᓇᓱᐊᖅᑎᓪᓗᒍ 
ᖃᓄᐃᑦᑐᓂᖏᓐᓄᑦ 
 (5) ᐊᑭᑦᑐᕋᐅᑎᓇᓱᐊᖅᑎᓪᓗᒋᑦ ᓯᕗᓪᓕᐅᔾᔨᓂᕐᒧᑦ 
ᐃᖅᑲᓇᐃᔭᖅᑖᖅᑎᑦᑎᓇᓱᐊᖅᑎᓪᓗᒋᑦ ᐊᑐᖅᑕᐅᕆᐊᖃᖅᑐᑦ, ᐃᖅᑲᓇᐃᔭᑖᕋᓱᒃᑐᒧᑦ 
ᐊᑕᐅᓯᐅᖏᑦᑐᒥᒃ ᖃᓄᐃᑦᑑᓂᖏᓐᓄᑦ ᐊᔪᖏᓪᓛᖑᒐᔭᖅᑐᒥᒃ ᐃᖅᑲᓇᐃᔮᒥᒃ ᐱᓇᓱᐊᖅᑐᒧᑦ 
ᑕᐃᑲᓂ ᖁᑦᑎᖕᓂᖅᐹᒥᑦᑐᒥᒃ ᓯᕗᓪᓕᐅᔾᔭᐅᓇᓱᐊᒃᑐᒧᑦ, ᐊᒻᒪ ᑕᒪᒃᑭᑦ 
ᐊᔪᖏᓪᓛᖑᒐᔭᖅᑐᒧᑦ ᐃᖅᑲᓇᐃᔭᖅᑖᕋᓱᐊᖅᑐᒥᒃ ᓯᕗᓂᐊᓃᑦᑐᒥᒃᐊᒻᒪ ᐊᔪᖏᓐᓂᖅᑲᖅᑐᒥᒃ 
ᓯᕗᓪᓕᐅᔾᔨᓂᕐᒧᑦ ᖃᓄᐃᑦᑑᓂᖏᓐᓄᑦ.  
 
ᖁᑦᑎᖕᓂᖅᓴᒧᑦ ᐅᓐᓂᕐᓗᒃᑎᓪᓗᒍ ᒥᓂᔅᑕᐅᑉ ᐃᓱᒪᓕᐅᕆᔭᖓᓂᒃ  

(6) ᑕᕝᕙᓂ ᐃᓚᖓᓂᒃ ᐱᔾᔪᑎᖏᑦ ᑭᒡᓕᖏᑦ ᐊᑐᐊᒐᕐᓂᑦ ᑐᕌᖓᔪᓂᒃ ᐊᑐᖁᔭᖏᑦ 
ᒥᓂᔅᑕᐅᑉ, ᐃᖅᑲᓇᐃᔮᒧᑦ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᑦ ᑲᑎᒪᔨᕋᓛᖏᑦ 
ᓈᒻᒪᒃᓴᑐᐃᓐᓇᕆᐊᓕᑦ ᖁᑦᑎᖕᓂᖅᓴᒧᑦ ᐅᓂᕐᓗᒃᑐᖃᖅᑎᓪᓗᒍ ᓂᕈᐊᖅᑕᐅᔪᓂᒃ 
ᐊᑭᑦᑐᕋᐅᑎᔪᓂᒃ ᑕᕝᕙᓂ ᑎᑎᕋᖅᓯᒪᔪᑉ ᐊᕕᒃᓯᒪᓂᖓ.  

 
ᐃᓱᒪᓕᐅᖅᑎᓪᓗᒋᑦ  

(7) ᐃᖅᑲᓇᐃᔭᖅᑎᓄᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᓂᕐᒧᑦ ᑲᑎᒪᔨᕋᓛᖏᑦ 
ᐊᖏᖅᑎᓪᓗᒋᑦ ᐅᓐᓂᕐᓗᒃᑐᖃᖅᑎᓪᓗᒍ, ᒥᓂᔅᑕ ᐃᓱᒪᓕᐅᕋᔭᖅᑐᖅ ᑲᑎᒪᔨᕋᓛᑦ ᒪᓕᒡᓗᒍ 
ᐊᑐᐊᒐᕐᓂᒃ.  
 
ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ ᓄᖅᑲᑎᑕᐅᑎᓪᓗᒍ  
 (8) ᐃᖅᑲᓇᐃᔭᖅᑎ ᖁᑦᑎᖕᓂᖅᓴᒧᑦ ᐅᓂᕐᓗᒃᑎᓪᓗᒍ ᓂᕈᐊᖃᑕᐅᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓ (6) ᐅᓂᕐᓗᙱᑐᐃᓐᓇᕆᐊᓕᒃ ᐱᓪᓗᒍ ᓂᕈᐊᖅᑕᖓᑦ ᐊᑐᐊᒐᕐᓄᑦ.  
 
ᐅᓂᕐᓗᑎᓂᖅ ᓄᖅᑲᑎᑕᐅᑎᓪᓗᒍ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᕐᒧᑦ  
 (9) ᑕᐃᑲᓂ ᐃᓚᒃᑲᓐᓂᖓ (6) ᐃᖅᑲᓇᐃᔭᖅᑎ ᕿᒃᓵᒃᑎᓪᓗᒍ 
ᓂᕈᐊᖅᑐᖃᖅᑎᓪᓗᒍ ᐃᖅᑲᓇᐃᔮᒥᒃ ᑕᐃᑲᓂ ᐊᑐᐊᒐᓂᑦ ᑭᒡᓕᖏᓪᓘᓐᓃᑦ 
ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᖅ ᖁᑦᑎᖕᓂᖅᓴᒧᑦ ᐅᓂᕐᓗᖏᑐᐃᓐᓇᕆᐊᓕᒃ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

ᐃᓕᓴᕆᔭᐅᔪᓐᓇᕈᑏᑦ ᑎᑎᕋᖅᓯᒪᔪᖅ  
11.  (1) ᐃᖅᑲᓇᐃᔭᖅᑖᑐᖃᖅᑎᓪᓗᒍ ᑕᐃᒃᑯᓄᖓ ᐊᑭᑦᑐᕋᐅᑎᔪᕕᓂᕐᒥᑦ 
ᓇᓗᓇᐃᖅᑕᐅᑎᓪᓗᒍ ᓂᕈᐊᖅᑕᐅᑎᓪᓗᒍᓗ, ᒥᓂᔅᑕ ᐃᓕᓯᑐᐃᓐᓇᕆᐊᓕᒃ ᐊᓯᐊᓂᒃ 
ᐃᓕᓴᕆᔭᐅᔪᓐᓇᐅᕈᑎᒥᒃ ᐱᓇᓱᐊᖅᑐᕕᓂᕐᓄᑦ ᐃᖅᑲᓇᐃᔮᒥᒃ ᐃᓕᓴᕆᔭᐅᔪᓐᓇᕈᑎᓄᑦ 
ᑎᑎᕋᖅᓯᒪᔪᒥᒃ.  
 
ᐃᖅᑲᓇᐃᔮᖅ ᐃᓄᖃᖏᑎᓪᓗᒍ ᓯᕗᓂᐊᓂ 
 (2) ᐃᓚᒃᑲᓐᓂᖓ 10(1) ᐱᖃᓯᐅᑎᖏᑦᑐᖅ, ᒥᓂᔅᑕ ᓂᕈᐊᑐᐃᓐᓇᕆᐊᓕᒃ 
ᐊᑎᖃᖅᑐᒥᒃ ᑕᐃᑲᓂ ᐃᓕᓴᕆᔭᐅᔪᓐᓇᕈᑎᒥᒃ ᐊᑎᖃᖃᑕᐅᔪᒥᒃ ᐃᖅᑲᓇᐃᔮᒧᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓂᒃ ᑕᐃᒪᓐᓇ ᐊᔪᖏᓐᓂᕆᔭᐅᔪᒥᒃ.  
 
ᓈᒻᒪᒋᔭᐅᔪᑦ  
 (3) ᓂᕈᐊᖅᑐᖃᒌᖅᑎᓪᓗᒍ ᐊᑎᖃᖅᑐᒥᒃ ᑕᐃᑲᓂ ᐊᔪᖏᓐᓂᖃᖅᑐᒥᒃ 
ᐃᖅᑲᓇᐃᔮᒧᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ, ᐊᑎᖓ ᐲᖅᑕᐅᑐᐃᓐᓇᕆᐊᓕᒃ 
ᑎᑎᕋᖅᓯᒪᔪᒥᒃ, ᑭᓯᐊᓂ ᓂᕈᐊᖅᑐᖃᖅᐸᑦ ᐃᖅᑲᓇᐃᔭᓚᐅᑲᒃᒐᔭᖅᑐᒥᒃ, ᐃᓕᕝᕕᖃᖅᑐᒥᒃ 
ᐃᖅᑲᓇᐃᔭᕐᓗᓂ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ ᐃᑲᔪᖅᑎᑕᐅᓚᑲᒡᓗᓂ.  
 
 
 
ᐊᖏᖅᑕᐅᔪᖃᖏᑎᓪᓗᒍ  
 (4) ᑕᐃᑲᓂ ᐃᖅᑲᓇᐃᔭᕈᓐᓇᖅᑐᒥᒃ ᐊᑎᖃᖃᑕᐅᔪᖅ ᐊᖏᖏᑎᓪᓗᒍ 
ᓈᒻᒪᒋᖏᑉᐹᐅᒡᓘᓐᓃᑦ ᓂᕈᐊᖅᑕᐅᓂᖓᓄᑦ ᐊᔪᖏᑎᓪᓗᒍ, ᐊᑎᖓ ᓇᓗᓇᐃᖅᑕᐅᓯᒪᔪᒥᒃ 
ᐃᖅᑲᓇᐃᔭᕈᓐᓇᖅᑐᓂᒃ ᐊᑎᖓ ᐲᖅᑕᐅᒐᔭᖅᑐᖅ.  
 
ᖁᑦᑎᖕᓂᖅᓴᒧᑦ ᐅᓐᓂᕐᓗᒋᐊᖃᖏᓐᓂᖅ  
 (5) ᐃᓄᖕᒥᑦ ᓂᕈᐊᖅᑕᐅᓯᒪᔪᒥᒃ ᐃᖅᑲᓇᐃᔭᕈᓐᓇᖅᑐᓂᒃ ᐊᑎᖃᖅᑐᖅ 
ᖁᑦᑎᖕᓂᖅᓴᒧᑦ ᐅᓐᓂᕐᓗᒍᓐᓇᖏᑦᑐᖅ ᐃᖅᑲᓇᐃᔭᖅᑎᓄᑦ ᖁᑦᑎᖕᓂᖅᓴᒧᑦ 
ᐅᒃᓂᕐᓗᖕᓂᕐᒧᑦ ᑲᑎᒪᔨᕋᓛᓄᑦ  
  
ᓂᕈᐊᖅᑕᐅᔪᖃᖅᑎᓪᓗᒍ ᐊᑭᒃᑐᕋᐅᑎᔪᖃᖏᑎᓪᓗᒍ ᐃᖅᑲᓇᐃᔮᒥᒃ − 
ᐃᖅᑲᓇᐃᔭᐃᓐᓇᓕᕐᓗᓂ ᐅᕝᕙᓘᓐᓃᑦ ᐃᖅᑲᓇᐃᔮᑦ ᐃᓱᓕᕝᕕᖃᕐᓗᑎᒃ 
12.  (1) ᓈᒻᒪᒃᓴᖅᑎᓪᓗᒍ ᒥᓂᔅᑕ ᑕᐃᒪᐃᑦᑕᕆᐊᖃᓪᓚᕆᒃᑯᓂ ᐃᓄᒡᓗ 
ᐱᔪᓐᓇᑦᑎᐊᖅᑎᓪᓗᓂᐅᒃ ᐃᖅᑲᓇᐃᔮᒥᒃ, ᒥᓂᔅᑕ, ᐱᖁᔭᖓᓄᑦ ᓯᕗᓕᖅᑎᒃᑯᑦ 
ᑲᑎᒪᔨᖓᓂᒃ, ᐃᓄᖕᒥᑦ ᓂᕈᐊᖅᓯᑐᐃᓐᓇᕆᐊᓕᒃ ᐃᖅᑲᓇᐃᔭᐃᓐᓇᓕᕐᓗᓂ ᐅᕝᕙᓘᓐᓃᑦ 
ᐃᓱᓕᕝᕕᖃᕐᓗᓂ ᐃᖅᑲᓇᐃᔮᖓᑦ ᑕᖅᑭᓂᒃ ᑎᓴᒪᓂᒃ ᐅᓄᕐᓂᖅᓴᓂᒃ 
ᐱᔭᕇᖅᓯᖏᒃᑲᓗᐊᖅᑎᓪᓗᒍ.  
 
ᐃᖅᑲᓇᐃᔭᓚᐅᑲᒃᑐᖅ, ᑐᒃᓯᕋᖅᑕᐅᔪᖅ ᑐᒡᓕᐊᓗ ᐃᖅᑲᓇᐃᔮᑦ  

 (2) ᒥᓂᔅᑕ ᓈᒻᒪᒃᓴᕆᐊᖃᓪᓚᕆᒃᑎᓪᓗᒍ ᐃᓄᒡᓗ ᐃᖅᑲᓇᐃᔭᕈᓐᓇᑦᑎᐊᖅᑎᓪᓗᒍ, 
ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, ᐊᑭᑦᑐᕋᐅᑎᔪᖃᖏᒃᑲᓗᐊᖅᑎᓪᓗᒍ ᐃᖅᑲᓇᐃᔮᒥᒃ 

(a) ᐃᓄᖕᒥᑦ ᓂᕈᐊᖅᓯᓗᓂ ᐃᖅᑲᓇᐃᔭᓚᐅᑲᒡᓗᓂ ᐅᕝᕙᓘᓐᓃᑦ 
ᑐᒃᓯᕋᖅᑕᐅᓯᒪᔪᒥᒃ ᐃᖅᑲᓇᐃᔮᒥᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ;  

(b) ᐃᖅᑲᓇᐃᔮᖅ ᓄᒃᑎᖅᑕᐅᓗᓂ ᐊᔾᔨᒋᖏᑕᖓᓂᒃ ᐃᖅᑲᓇᐃᔮᒥᒃ 
ᐊᔾᔨᖓᓂᒃ ᐅᕝᕙᓘᓐᓃᑦ ᒥᑭᓐᓂᖅᓴᒥᒃ ᐱᓕᕆᐊᖃᕋᔭᖅᑐᓂᒃ 
ᐃᓂᒋᔭᐅᔪᒥᒃ;  

(c) ᐃᖃᓇᐃᔭᕐᑎ ᓄᒃᑎᕐᑕᐅᓗᓂ ᑖᓐᓇ ᓄᖅᑲᕐᑎᑕᐅᒍᓂ ᐅᕙᓪᓘᓐᓃᑦ 
ᐃᖅᑲᓇᐃᔭᕐᑎ ᓇᑦᓕᐊᑐᐃᓐᓇᖅ ᐃᖅᑲᓇᐃᔮᖅ ᓄᖅᑲᕐᑎᑕᐅᒃᐸᑦ 
ᐃᖅᑲᓇᐃᔭᕐᕕᖓ ᐋᖅᑭᒋᐊᕐᑕᐅᑎᑦᓗᒍ ᐊᓯᑦᔨᕐᑕᐅᓂᐊᕐᓗᓂ 
ᖃᓄᐃᑑᓂᖓ;  

(d)  ᓄᒃᑎᖅᑎᑕᐅᑎᓪᓗᒍ ᑐᓂᔭᐅᑎᓪᓗᒍᓘᓐᓃᑦ ᐃᖅᑲᓇᐃᔭᖅᑎᒧᑦ 
ᐊᔾᔨᒋᖏᑕᖓᓐᓂᒃ ᐃᖅᑲᓇᐃᔮᒥᒃ ᐃᓚᓐᓂᓚᐅᑲᒃᑯᑦ; ᐅᕝᕙᓘᓐᓃᑦ  

(e) ᐃᖅᑲᓇᐃᔭᖅᑎᒥᒃ ᑎᒃᑯᐊᖅᓯᓗᓂ ᐊᓯᐊᓂᒃ ᒐᕙᒪᒃᑯᑦ ᐅᕝᕙᓘᓐᓃᑦ 
ᑲᑐᔾᔨᖃᑎᒌᒧᑦ ᑭᖑᓪᓕᐅᓂᐊᖅᑐᒥᒃ.  

 
ᐃᓕᓐᓂᐊᕐᓂᒃᑯᑦ ᐃᖅᑲᓇᐃᔮᕆᔭᐅᓲ  
13. (1) ᐃᒪᓐᓇᐃᑦᓱᓐᓇᕐᐳᖅ  ᒥᓂᔅᑕ, ᐃᓂᖃᖅᑐᓂᒃ ᐊᖏᕐᓗᓂ, ᐱᑕᖃᖅᐸᑦ, 
ᐃᖅᑲᓇᐃᔮᖅ ᖃᓄᐃᑦᑐᓂᖓᓂ ᐃᖅᑲᓇᐃᔮᓂᒃ ᓂᕈᐊᕐᓗᓂ ᐃᓕᓐᓂᐊᕐᓂᒃᑯᑦ 
ᐃᖅᑲᓇᐃᔮᖑᒐᔭᖅᑐᒥᒃ, ᐊᑐᐅᓯᕐᒧᑦ ᐅᓄᕐᓂᖅᓴᓄᑦ ᐅᑯᓂᖓ ᐱᔾᔪᑎᖃᕐᓗᓂ:  

(a) ᖃᐅᔨᒪᓂ ᐱᕈᖅᐸᓪᓕᐊᖁᓗᒍ, ᐱᓕᕆᔪᓐᓇᕐᓂᖓ ᖃᐅᔨᒪᓂᖓᓗ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ;  

(b) ᐱᕈᖅᐸᓪᓕᐊᖁᓗᒍ ᖃᐅᔨᒪᓂᖓ, ᐱᓕᕆᔪᓐᓇᕐᓂᖓ 
ᖃᐅᔨᒪᓂᖓᓗ ᐃᓄᐃᑦ ᐃᓚᒋᔭᐅᓂᖓᓂᒃ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓂᒃ ᐱᔪᓐᓇᖅᓯᖁᓗᒍ ᐱᔾᔪᑎᖏᓐᓄᑦ 
ᑎᑎᕋᖅᓯᒪᔪᖅ 23−ᒥᑦ ᐊᖏᕈᑎᒃᑯᑦ; ᐅᕝᕙᓘᓐᓃᑦ  

(c) ᐃᓚᒋᔭᐅᔪᓐᓇᕐᓂᖓ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ 
ᐃᖅᑲᓇᐃᔭᑦᑎᐊᕈᓐᓇᖁᓗᒍ ᐅᕝᕙᓘᓐᓃᑦ ᑕᐅᓰᔪᓐᓇᕐᓂᒃᑯᑦ 
ᐱᓕᕆᐊᖃᕈᓐᓇᕐᓗᓂ.  

 
ᐃᓕᓐᓂᐊᕐᓂᒃᑯᑦ ᑎᒃᑯᐊᖅᑕᐅᓯᒪᔪᑦ  
 (2) ᐃᓄᖕᒥᑦ ᑎᒃᑯᐊᖅᓯᑎᓪᓗᒍ ᐃᓕᓐᓂᐊᖁᔨᓗᓂ ᒥᓂᔅᑕ, ᐊᑐᐊᒐᖏᓐᓂᒃ 
ᒪᓕᒡᓗᒍ ᐊᐅᓚᑕᐅᔪᓂᒡᓗ ᐃᓕᓐᓂᐊᕐᓂᐅᑉ ᐱᓪᓗᒍ, ᓈᒻᒪᒃᓴᖅᑎᓪᓗᒍ ᑎᒃᑯᐊᖅᓯᓗᓂ 
ᒥᓂᔅᑕ ᐱᔾᔪᑎᖃᕋᔭᖅᑐᖅ ᐱᓕᕆᐊᖃᕐᓗᓂ ᑕᐃᑲᓂ ᐃᓚᒃᑲᓐᓂᖓ (1).   
 
ᐃᓱᓕᕝᕕᖓ  

 (3) ᐃᓕᓐᓂᐊᕐᓂᐅᑉ ᐃᓱᓕᕝᕕᖓ ᓂᕈᐊᖅᑕᐅᓂᖓᓄᑦ ᐃᖅᑲᓇᐃᔮᒧᑦ 
ᐃᓱᒪᒋᔭᐅᔭᕆᐊᖃᕋᔭᖅᑐᖅ, ᒥᑭᓪᓕᒋᐊᖅᑕᐅᑐᐃᓐᓇᕆᐊᓕᒡᓗ ᐅᖓᕙᕆᐊᖅᑕᐅᓗᓂᓘᓐᓃᑦ 
ᒥᓂᔅᑕᐅᑉ ᒪᓕᒡᓗᒍ ᐊᑐᐊᒐᕐᓄᑦ ᐊᐅᓚᑕᖓᑕᓗ ᐃᓕᓐᓂᐊᕐᓂᐅᑉ ᐱᔾᔪᑎᒋᓗᓂᐅᒃ.  
 
ᐃᓱᓕᑦᑎᓂᖅ  
 (4) ᒥᓂᔅᑕ ᓇᓕᐊᖕᓂᑐᐃᓐᓇᖅ ᐱᓕᕆᐊᖃᕋᔭᖅᑐᖅ ᐃᓕᓐᓂᐊᕐᓂᕐᒥᒃ 
ᐃᓱᓕᑦᑎᔪᒥᒃ:  

(a) ᓄᖅᑲᖅᑎᓪᓗᒍ ᐃᓱᓕᕝᕕᖓᓘᓐᓃᑦ ᐱᔭᕇᖅᑎᓪᓗᒍ ᑲᒪᔨᖓᑕ 
ᐃᓂᖓᓂᒃ, ᓂᕈᐊᒃᑲᓐᓂᕐᓗᓂᐅᒃ ᐃᓕᓐᓂᐊᖅᑕᖓ ᐃᖅᑲᓇᐃᔮᒥᓂᒃ 
ᐃᓕᓐᓂᐊᕐᓂᐅᖏᑦᑐᒃᑯᑦ ᐃᖅᑲᓇᔮᖓᓄᑦ ᑎᒃᑯᐊᕐᓗᓂᐅᒃ 
ᐃᓕᓐᓂᐊᕈᑎᐅᔪᓐᓇᕐᓗᓂ ᐃᖅᑲᓇᐃᔮᒥᓄᑦ;  

(b) ᑎᒃᑯᐊᕐᓗᓂᐅᒃ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔮᓂᒃ ᐃᓂᖓ 
ᑲᒪᔨᖓᕐᓗ, ᐱᑕᖃᖅᐸᑦ, ᐃᓂᖓᓗ ᑎᒃᑯᐊᖅᑕᐅᑎᓪᓗᓂᐅᒃ, 
ᐊᓯᐊᓂᒃ ᐱᔭᐅᓇᓱᖏᑎᓪᓗᒍ, ᐊᓯᖓᓂᒡᓗ ᐃᖅᑲᓇᐃᔮᒥᒃ 
ᐃᓂᑖᖅᑎᓪᓗᓂᐅᒃ ᐱᔪᓐᓇᖅᑐᒥᒃ; ᐅᕝᕙᓘᓐᓃᑦ  

(c) ᑎᒃᑯᐊᖅᓯᓗᓂᒃ ᐃᓕᓐᓂᐊᖅᑎᒥᒃ, ᐱᓇᓱᒃᑕᐅᖏᒃᑲᓗᐊᖅᑎᓪᓗᒍ, 
ᐊᓯᐊᓂᒃ ᐃᖅᑲᓇᐃᔮᒥᒃ ᐃᓕᓐᓂᐊᖅᑎᐅᒐᔭᖅᑐᒥᒃ ᑐᓂᓗᓂᐅᒃ.  

 
ᐃᓕᓐᓂᐊᖅᑕᒥᓂᒃ ᐱᔭᕇᖅᓯᖏᑦᑐᖅ  
 (5) ᐃᖅᑲᓇᐃᔭᖅᑎᒥᒃ ᐃᓕᓐᓂᐊᖅᑕᒥᒃ ᐃᓱᓕᑦᑎᔪᖃᖏᑎᓪᓗᒍ, ᐃᖅᑲᓇᐃᔭᖅᑎᒥᒃ 
ᒥᓂᔅᑕ ᑎᒃᑯᐊᖅᓯᑐᐃᓐᓇᕆᐊᓕᒃ ᐱᓕᕆᐊᕆᓚᐅᖅᓯᒪᔭᖓᓂᒃ, ᐃᓂᖃᖏᑉᐸᑦ, 
ᐊᓯᐊᓂᒡᓘᓐᓃᑦ ᐃᖅᑲᓇᐃᔮᒥᒃ ᐱᓕᕆᔪᓐᓇᖅᑕᒥᓂᒃ, ᐱᔭᕇᖅᓯᒪᖏᒃᑲᓗᐊᖅᑎᓪᓗᓂᐅᒃ.  
 

ᐃᓚᖓ 4 
ᐃᓱᓕᕝᕖᑦ ᖃᓄᐃᑦᑐᓂᖏᓪᓗ ᐃᖅᑲᓇᐃᔮᑦ  

 
ᐊᑭᓕᖅᑕᐅᓂᖅ ᐃᑲᔫᓯᐊᓪᓗ  
14. ᐃᖅᑲᓇᐃᔭᖅᑎ ᐊᑭᓕᖅᑕᐅᔪᓐᓇᖅᑐᖅ ᐱᓕᕆᔾᔪᔾᔭᐅᓂᕐᒧᑦ ᐊᑭᓕᖅᓯᓂᕐᒧᑦ 
ᐱᓗᓂᒋᓪᓗ ᐃᑲᔫᓯᐊᑦ ᑐᕌᖓᔪᒧᑦ ᐃᖅᑲᓇᐃᔭᖅᑐᒧᑦ, ᐊᑐᐊᒐᑦ ᐊᐅᓚᑕᐅᔪᓪᓗ ᒪᓕᒡᓗᒍ 
ᑐᕌᖓᔪᒥᒡᓗ ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᓂᒃ.  

 
ᓱᓕᓂᐊᕐᓂᕋᐅᑎ ᐃᔾᔪᔪᒥᒃ ᐸᑎᒻᒥᓪᓗᓂ  
15. ᐃᖅᑲᓇᐃᔭᖅᑎ ᓱᓕᓂᐊᕐᓂᕋᐅᑎᒥᒃ ᐃᔾᔪᔪᒥᒃ ᐸᑎᒻᒥᒃᓯᓗᓂ, ᑎᑎᖅᑲᑎᒍ.   

 
ᒪᓕᒃᑕᐅᔭᕆᐊᓖᑦ  
16. (1) ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᑎᒃᑯᐊᖅᑕᐅᓯᒪᔪᖅ ᐃᖅᑲᓇᐃᔭᖅᑐᖅ 
ᖃᓄᐃᓕᐅᖁᔭᐅᓯᒪᔪᖅ ᑕᖅᑭᓂᒃ ᐊᕐᕕᓂᓕᖕᓂᒃ, ᐅᕝᕙᓘᓐᓃᑦ ᐊᑐᐊᒐᑦ ᒪᓕᒡᓗᒍ 

ᐃᓱᓕᕝᕕᖓ ᐃᓱᒪᒋᔭᐅᑐᐃᓐᓇᕆᐊᓕᒃ, ᐱᓕᕆᔪᓐᓇᖁᓗᒍ ᐃᖅᑲᓇᐃᔮᒥᓂᒃ 
ᐱᖁᔭᐅᓯᒪᔪᓂᒡᓗ ᐃᖅᑲᓇᐃᔮᒥᓂᒃ ᐱᓪᓗᒍ.  
 
ᐃᓱᓕᕝᕕᖓ ᒥᑭᓕᒋᐊᖅᑎᓪᓗᒍ ᐅᕝᕙᓘᓐᓃᑦ ᐊᔪᙱᓐᓂᕐᒥᓂᒃ ᓴᒃᑯᐃᑎᓪᓗᒍ  
 (2) ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, ᐃᓱᒪᒋᔭᖓᑦ ᓈᒻᒪᒋᑎᓪᓗᓂᐅᒃ, 
ᒥᑭᓕᒋᐊᕐᓗᓂᐅᒃ ᐅᕝᕙᓘᓐᓃᑦ ᐊᔪᙱᓐᓂᕐᒥᓂᒃ ᓴᒃᑯᐃᑎᓪᓗᓂᐅᒃ 
ᖃᓄᐃᓕᐅᖁᔭᐅᖏᑎᓪᓗᒍ ᐃᖅᑲᓇᐃᔭᖅᑎ.  
 
ᐅᖓᕙᕆᐊᖅᑕᐅᑎᓪᓗᒍ ᖃᓄᐃᓕᐅᖁᔭᐅᖏᑎᓪᓗᒍ  
 (3) ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, ᐊᑐᐊᒐᑦ ᒪᓕᒡᓗᒍ, ᐅᖓᕙᕆᐊᖅᑕᐅᓗᓂ 
ᖃᓄᐃᓕᐅᖁᔭᐅᖏᓐᓂᖓ ᐃᖅᑲᓇᐃᔭᖅᑎ.  

 
ᐊᖏᖅᑕᐅᑎᖏᓪᓗᒍ  
17. (1) ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, ᖃᖓᑐᐃᓐᓇᒃᑯᑦ ᖃᓄᐃᓕᐅᖁᔭᐅᖏᑎᓪᓗᒍ 
ᐃᖅᑲᓇᐃᔭᖅᑎ, ᑐᒡᓕᐊᑕ ᐊᐅᓚᑦᑎᔨᐅᑉ ᐱᓇᓱᐊᑦᑎᐊᖅᑎᓪᓗᒍ ᐃᓱᒪᒃᓴᖅᓯᐅᕐᓗᓂ, 
ᐊᖏᖏᑎᓪᓗᓂᐅᒃ ᐃᖅᑲᓇᐃᔭᖅᑎ ᑐᒡᓕᐊᑕ ᐊᐅᓚᑦᑎᔨᐅᑉ ᓈᒻᒪᒋᒍᓂᐅᒃ ᐃᖅᑲᓇᐃᔮᒧᑦ 
ᐱᓕᕆᐊᖃᕈᓐᓇᖏᑦᑐᖅ ᑎᒃᑯᐊᖅᑕᐅᓯᒪᔭᖓᓄᑦ.  

 
ᐊᒃᑑᑎᑎᓪᓗᒍ ᐊᖏᖅᑕᐅᓂᖓᓄᑦ  
 (2) ᑕᐃᑲᓂ ᐃᓚᒃᑲᓐᓂᖓ (1) ᐃᖅᑲᓇᐃᔭᖅᑎ ᐊᖏᖅᑕᐅᖏᑎᓪᓗᒍ 
ᐃᓱᓕᑕᐅᒐᔭᖅᑐᖅ ᐃᖅᑲᓇᐃᔮᖅ.  

 
ᑎᑎᕋᕐᕕᖕᒥᑦ ᐱᓕᕆᖃᓚᐅᑲᒃᑐᖅ  
18. (1) ᐃᖅᑲᓇᐃᔭᖅᑎ ᑎᒃᑯᐊᖅᑕᐅᓯᒪᔪᖅ ᐃᖅᑲᓇᐃᔮᖃᐃᓐᓇᓕᕐᓗᓂ ᑭᓯᐊᓂ 
ᐊᓯᐊᓂᒃ ᐃᖅᑲᓇᐃᔮᒥᒃ ᓇᓗᓇᐃᖅᑕᐅᓯᒪᒃᐸᑦ ᐃᖅᑲᓇᐃᔭᕐᓂᐊᕐᓂᕐᒧᑦ ᐊᖏᕈᑎᖓᓂᒃ.  
 
 
ᐃᓱᓕᑎᓪᓗᒍ ᐃᓱᓕᕝᕕᖓᓂᒃ ᐃᖅᑲᓇᐃᔮᒥᓂᒃ  
 (2) ᐃᓱᓕᕝᕕᖓ ᐃᖅᑲᓇᐃᔮᒥᓄᑦ, ᐃᖅᑲᓇᐃᔭᓚᐅᑲᒃᑐᖅ, ᐅᕝᕙᓘᓐᓃᑦ 
ᑐᒃᓯᕋᖅᑕᐅᓯᒪᔪᖅ ᐃᖅᑲᓇᐃᔭᖅᑎ ᐃᓕᕝᕕᖃᖅᑎᓪᓗᒍ ᐃᓱᓕᑕᐅᓗᓂ ᐃᖅᑲᓇᔮᒥᓄᑦ 
ᓇᓗᓇᐃᖅᑕᖓᑕ ᐃᖅᑲᓇᐃᔮᒥᓄᑦ ᑭᓯᐊᓂᒃ ᐃᓱᓕᕝᕕᖓ ᐅᖓᕙᕆᐊᖅᐸᑦ ᐊᖏᕈᑎᒃᑯᑦ 
ᑭᒡᒐᖅᑐᐃᔪᓂᒃ ᐃᓱᓕᕝᕕᖓ ᑎᑭᐅᑎᓚᐅᖅᑎᓐᓇᒍ.  
 
 
 
ᐊᓯᔾᔨᖅᑕᐅᑎᓪᓗᒍ ᐃᓱᓕᕝᕕᖃᖅᑐᖅ ᐃᖅᑲᓇᐃᔭᐃᓐᓇᓕᕐᓗᓂ  
 (3) ᐃᓱᓕᕝᕕᖓ ᐊᓯᔾᔨᖅᑕᐅᐃᓐᓇᕆᐊᓕᒃ ᐃᖅᑲᓇᐃᔭᐃᓐᓇᓕᕐᓗᓂ ᒪᓕᒡᓗᒍ 
ᐊᐅᓚᑦᑎᔪᓄᑦ.  



ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  
 

 16 S.Nu. 2013,c.26 
 

 
ᓄᖅᑲᖅᑐᖃᖅᑎᓪᓗᒍ  
19. (1) ᐃᖅᑲᓇᐃᔭᖅᑎ ᖃᖓᑐᐃᓐᓇᒃᑯᑦ ᓄᖅᕈᓐᓇᖅᑐᖅ ᐃᖅᑲᓇᐃᔮᒥᓂᒃ 
ᓇᓗᓇᐃᖅᓯᑎᓪᓗᒍ ᒪ�ᕐᕈᖕᓂᑦ ᐱᖓᓱᓂᒃ ᑎᑎᖅᑲᑎᒍᑦ ᓄᖅᑲᓕᒑᓂᕐᒥᓂᒃ ᐱᖃᓯᐅᑎᕗᖅ 
ᓇᓗᓇᐃᖅᓯᓯᓗᓂ ᐱᔭᒃᓴᖏᓐᓂᒃ ᐅᓪᓗᖓᓂ ᑭᖑᓪᓕᕐᒥᑦ ᐃᖅᑲᓇᐃᔭᓛᕐᓂᕐᒥᓄᑦ.  

 
ᖁᔭᓈᖅᓯᓂᖅ  
 (2) ᐃᒪᓐᓇᐃᑐᐃᓐᓇᕆᐊᓕᒃ ᓄᖅᑲᖅᑐᖃᖅᑎᓪᓗᒍ, ᑐᒡᓕᐊᑕ ᐊᐅᓚᑦᑎᔨᐅᑉ 
ᐊᖏᖅᑕᒥᓄᑦ, ᖁᔭᓈᖅᓯᓗᓂ ᖃᖓᑐᐃᓐᓇᒃᑯᑦ ᐅᑑᑎᓕᖅᑎᓪᓗᒍ, ᑭᓯᐊᓂ ᐊᓯᐊᓂᒃ 
ᐃᓄᖕᒥᑦ ᑎᒃᑯᐊᖅᑕᐅᔪᖃᖅᑎᓪᓗᒍ ᓂᕈᐊᖅᑐᖃᖅᑎᓪᓗᒍᓘᓐᓃᑦ ᐃᖅᑲᓇᐃᔮᒥᒃ 
ᒪᒃᐱᖓᔪᖃᓕᖅᑎᓪᓗᒍ.  

 
ᕿᒪᒃᑕᐅᔪᖃᑐᐃᓐᓇᖅᑎᓪᓗᒍ  
20. ᑖᓐᓇ ᐃᖅᑲᓇᐃᔭᕐᑎ ᐃᖅᑲᓇᐃᔭᕆᐊᖃᑕᖏᑉᐸᑦ ᐱᑦᔪᑎᖃᖏᑦᓗᓂ ᑕᑦᓕᒪᓄᑦ 
ᐅᓪᓗᓄᑦ, ᑖᓐᓇ ᒥᓂᔅᑕ ᐃᒪᓐᓇᐃᓕᐅᕈᓐᓇᕐᑐᖅ, ᑎᑎᖅᑲᑎᒍᑦ, ᐅᖃᐅᑦᔨᒐᔭᕐᑐᖅ 
ᕿᒪᐃᓇᐃᑐᐃᓐᓇᕆᐊᓂᒃ ᐃᖅᑲᓇᐃᔮᒥᓂᒃ, ᐊᒻᒪ ᑖᓐᓇ ᐃᖅᑲᓇᐃᔮᖓ ᐃᓄᖃᕈᓃᕐᓗᓂ 
ᐊᒻᒪ ᑖᓐᓇ ᕿᒪᐃᓐᓇᐃᑐᐃᓐᓇᕐᑐᖅ ᐃᖅᑲᓇᐃᔭᕐᑎᑕᐅᔪᓐᓃᕋᔭᕐᑐᖅ ᑕᕙᓂ.  
 
ᐃᖅᑲᓇᐃᔭᕈᓐᓂᖅᑎᑦᑎᓂᖅ  
21. (1) ᐃᒪᓐᓇᐃᑐᐃᓐᓇᕆᐊᓂᒃ ᒥᓂᔅᑕ, ᑐᒡᓕᐊᑕ ᐊᐅᓚᑦᑎᔨᐅᑉ ᐃᓱᒪᒋᔭᒥᒍᑦ 
ᐊᑐᐊᒐᓪᓗ ᒪᓕᒡᓗᒋᑦ, ᐃᖅᑲᓇᐃᔭᕈᓐᓂᖅᑎᑦᑎᓗᓂ ᐃᖅᑲᓇᐃᔭᖅᑎᒧᑦ 
ᐱᓕᕆᔭᕆᐊᖃᕈᓐᓂᖅᑎᓪᓗᒍ.  

 
ᐃᖅᑲᓇᐃᔭᕈᓐᓂᖅᑎᑕᐅᔪᖃᖅᑎᓪᓗᒍ  
 (2) ᐃᖅᑲᓇᐃᔭᕈᓂᖅᑎᑕᐅᔪᖃᖅᑎᓪᓗᒍ ᐃᖅᑲᓇᐃᔭᖅᑎᒥᒃ ᑕᐃᑲᓂ ᐃᓚᒃᑲᓐᓂᖓ 
(1).  

 
ᐃᖅᑲᓇᐃᔭᖏᑎᑕᐅᓚᐅᑲᒃᑎᓪᓗᒍ, ᖃᐅᔨᓴᖅᑕᐅᔪᖃᖅᑎᓪᓗᒍ 

ᐃᖅᑲᓇᐃᔭᕈᓐᓂᖅᑎᑕᐅᔪᖃᖅᑎᓪᓗᒍᓗ  
 

ᐱᓂᕐᓗᒃᑐᖃᖅᑎᓪᓗᒍ ᑲᒪᑦᑎᐊᖏᓐᓂᕐᒧᓘᓐᓃᑦ  
22. (1) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᐊᖓᔪᖅᑳᕆᔭᐅᔪᖅ, ᐃᓂᖅᑎᑕᐅᔪᖃᖅᑎᓪᓗᒍ 
ᓇᒧᙵᓂᕆᔭᖓᑦ ᒪᓕᒡᓗᒍ, ᓈᒻᒪᒃᓴᕈᓂ ᐊᖓᔪᖅᑳᕆᔭᐅᔪᖅ ᐃᖅᑲᓇᐃᔭᖅᑎ 
ᐱᓂᕐᓗᒃᑐᖃᖅᑎᓪᓗᒍ ᑲᒪᑦᑎᐊᖏᓐᓂᕐᒧᓘᓐᓃᑦ, ᑎᑎᕋᖅᑎᒍᑦ:  

(a) ᐃᖅᑲᓇᐃᔭᖅᑎᑦᑎᖏᑲᓚᐅᖅᑎᓪᓗᒍ, ᐊᑭᓕᖅᓱᖅᑕᐅᖏᓪᓗᓂ, 
ᐃᓱᓕᕝᕕᖃᕐᓗᓂ, ᐅᓪᓗᓂ 30-ᓂᒃ ᖄᖏᐅᑎᖏᓪᓗᒍ, 
ᓈᒻᒪᒋᔭᖓᓄᑦ ᐊᖓᔪᖅᑳᕆᔭᐅᔪᑦ;  

(b) ᐃᖅᑲᓇᐃᔭᖅᑎᐅᑉ ᐊᑭᓕᖅᑕᐅᓂᐊᖅᑕᖓ ᒥᒃᖠᒋᐊᖅᑕᐅᓗᓂ;  

(c) ᐃᓱᒪᒋᖏᓐᓂᖅᓴᐅᓕᕐᓗᓂᐅᒃ ᐃᖅᑲᓇᐃᔭᖅᑎ; ᐅᕝᕙᓘᓐᓃᑦ  
(d) ᒥᓂᔅᑕ ᐃᓱᒪᒃᓴᓯᐅᖁᔭᐅᓗᓂ ᐃᖅᑲᓇᐃᔭᕈᓐᓃᖅᑎᑕᐅᓗᓂ.  

 
ᕿᒃᓵᒍᓇᖅᑎᑕᐅᓂᖅ, ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᓂᒃ  
 (2) ᐃᓚᒋᔭᐅᔪᖅ ᐊᖏᖃᑎᒌᒐᓱᒃᑎᓪᓗᒋᑦ ᑕᐃᑲᓂ ᓇᓗᓇᐃᖅᑕᐅᓯᒪᔪᒥᒃ 
ᐃᓚᒃᑲᓐᓂᖓ 55(5) ᕿᒃᓵᒍᓐᓇᖅᑐᖅ ᓄᖅᑲᖓᑎᑕᐅᓚᐅᑲᓐᓂᕐᒥᓄᑦ,ᒥᒃᖠᒋᐊᖅᑕᐅᑎᓪᓗᒍ 
ᐊᑭᓕᖅᓱᖅᑕᖓᓄᑦ, ᐃᓱᒪᒋᔭᐅᖏᓐᓂᖅᓴᖓᓄᑦ ᐃᖅᑲᓇᐃᔮᖓᑦ ᐅᕝᕙᓘᓐᓃᑦ 
ᐃᓱᒪᒋᔭᐅᓂᖓ ᖁᔭᓈᖅᑕᐅᓂᖓᓄᑦ ᒪᓕᒡᓗᒍ ᕿᒃᓵᒍᓐᓇᖅᑎᑕᐅᑎᓪᓗᒍ ᐃᓕᓴᕆᔭᐅᕗᖅ 
ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᓄᑦ.  
 
ᕿᒃᓵᒍᓐᓇᖅᑎᑕᐅᓂᖅ, ᐃᓚᒋᔭᐅᖏᑦᑐᓄᑦ ᐊᖏᕈᑎᐅᖃᖅᑐᓄᑦ  
 (3) ᐃᖅᑲᓇᐃᔭᖅᑎ ᐃᓚᒋᔭᐅᖏᑦᑐᖅ ᐊᖏᖃᑎᒌᒍᓱᖕᓂᕐᒧᑦ ᓇᓗᓇᐃᖅᑕᐅᓯᒪᔪᒥᒃ 
ᑕᐃᑲᓂ ᐃᓚᒃᑲᓐᓂᖓ 55(5) ᕿᒃᓵᒍᓐᓇᖅᑎᑕᐅᕗᖅ ᓄᖅᑲᖓᑎᑕᐅᓚᐅᑲᖕᓂᖓᓄᑦ, 
ᒥᒃᖠᒋᐊᑕᐅᑎᓪᓗᒍ ᐊᑭᓕᖅᓱᖅᑕᐅᓂᖓ, ᐊᑑᑎᖃᓗᐊᕈᓐᓃᖅᑎᑕᐅᑎᓪᓗᒍ ᐃᖅᑲᓇᐃᔮᖓᑦ 
ᐅᕝᕙᓘᓐᓃᑦ ᐃᓱᒪᒋᔭᐅᑎᓪᓗᒍ ᖁᔭᓈᖅᑕᐅᓗᓂ ᐊᑐᐊᒐᑦ ᒪᓕᒡᓗᒍ.  
 
ᐊᑑᑎᖃᓗᐊᕈᓐᓃᖅᑎᑕᐅᑎᓪᓗᒍ ᐃᖅᑲᓇᐃᔮᖓᑦ  
 (4) ᑖᓐᓇ ᐃᓚᖓᑦ ᐋᖅᑭᒃᓱᖅᑕᐅᑐᐃᓐᓇᕆᐊᓕᒃ ᐊᑑᑎᖃᓗᐊᕈᓐᓃᖅᑎᑕᐅᑎᓪᓗᒍ 
ᐃᖅᑲᓇᐃᔮᒥᓄᑦ.  
 
ᐃᓚᖏᑦ 9, 10, 16 ᐊᒻᒪ 17 ᑐᕌᖓᖏᑉᐳᖅ  
 (5) ᐃᓚᖏᑦ 9, 10, 16 ᐊᒻᒪ 17 ᑐᕌᖓᖏᑉᐳᖅ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᖓᑦ ᐊᑑᑎᖃᖅᑎᑕᐅᓗᐊᕈᓐᓃᖅᑎᓪᓗᒍ ᑕᐃᑲᓂ ᑎᑎᕋᖅᓯᒪᔪᖅ (2)(c).  
 
ᐃᖅᑲᓇᐃᔭᖏᓚᐅᑲᒃᑎᑕᐅᓗᓂ ᐸᓯᔭᒃᓴᐅᓂᖓᓄᑦ ᐱᓂᕐᓗᖕᓂᕐᒥᑦ ᑲᒪᑦᑎᐊᖏᓐᓂᕐᓘᓐᓃᑦ  
23. (1) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᐊᖓᔪᖅᑳᕆᔭᐅᔪᖅ, ᑲᙱᒋᔭᐅᒍᓂ 
ᐃᖅᑲᓇᐃᔭᖅᑎ ᐸᓯᔭᒃᓴᐅᓂᖓᓄᑦ ᐱᓂᕐᓗᒃᑐᖃᖅᑎᓪᓗᒍ ᑲᒪᑦᑎᐊᖏᑦᑐᖃᑎᓪᓗᒍᓘᓐᓃᑦ,  

(a) ᖃᐅᔨᓴᖅᑕᐅᓗᓂ ᐸᓯᐅᔭᐅᔪᖅ; ᐊᒻᒪ  
(b) ᑎᑎᖅᑲᑎᒍᑦ ᓇᓗᓇᐃᖅᑕᐅᔪᖅ, ᐃᖅᑲᓇᐃᔭᕈᓐᓃᖅᑎᑕᐅᓚᐅᑲᒡᓗᓂ 

ᖃᓄᑎᒋᑦ ᖃᐅᔨᓴᖅᑕᐅᑎᓪᓗᒍ, ᐅᓪᓗᓂ 30-ᓂᒃ ᖄᖏᐅᑎᖏᓪᓗᒍ.  
 

ᐅᖓᕙᕆᐊᖅᑕᐅᑎᓪᓗᒍ ᓄᖅᑲᖓᓚᐅᑲᒃᑎᑕᐅᓂᖓ  
 (2) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᑐᒡᓕᐊᑕ ᐊᐅᓚᑦᑎᔨ, ᐃᓛᓂᓚᐅᓱᖓᒃᑯᑦ, 
ᓄᖅᑲᖓᑎᑕᐅᓚᐅᑲᒃᑎᓪᓗᒍ ᐃᖅᑲᓇᐃᔭᖅᑎ ᑕᐃᑲᓂ ᐃᓚᒃᑲᓐᓂᖓ (1)−ᒥᑦ 
ᖃᐅᔨᓴᖅᑕᐅᓂᖅ ᐱᔭᕇᖁᔭᐅᓯᒪᕗᖅ.  
 
ᐊᖏᖅᑕᐅᓗᓂ ᐅᖓᕙᕆᐊᖅᑕᓂᖓ ᐅᓪᓗᓂ 90−ᓂᒃ  

(3) ᑐᒡᓕᐊᑕ ᐊᐅᓚᑦᑎᔨᖓᑦ ᐅᖓᕙᕆᐊᖅᓯᖏᑐᐃᓐᓇᕆᐊᓕᒃ ᓄᖅᑲᖓᓚᐅᑲᓐᑐᒧᑦ 
ᑕᐃᑲᓂ ᐃᓚᒃᑲᓐᓂᖓ (2)−ᒥᑦ ᑕᒪᒃᑭᕐᓗᒋᑦ 90 ᐅᓪᓗᓂᒃ ᖄᖏᐅᑎᓗᒍ ᐊᖏᖏᑎᓪᓗᒍ 
ᒥᓂᔅᑕ.  

 
ᐊᑭᓕᖅᓱᖅᑕᐅᓂᖓ ᐃᖅᑲᓇᐃᔭᖏᑎᑕᐅᓚᐅᑲᒃᑎᓪᓗᒍ  
24. (1) ᒪᓕᒡᓗᒍ ᐃᓚᖓ 23 ᐃᖅᑲᓇᐃᔭᖏᑎᑕᐅᓚᐅᑲᒃᑎᓪᓗᒍ ᑕᒪᓐᓇᑎᒋᑦ 
ᐊᑭᓕᖅᓱᑕᐅᖏᓐᓇᕆᐊᓕᒃ ᐃᖅᑲᓇᐃᔭᖏᑎᑕᐅᓚᑲᒃᑎᓪᓗᒍ.  
 
 
ᖁᔭᓈᖅᑕᐅᓂᖓ ᓄᖅᑲᖓᑎᑕᐅᓚᐅᑲᓐᓂᖓᓄᑦ  
 (2) ᑕᐃᑲᓂ ᐃᓚᖓ 23−ᒥᑦ ᖃᖓᑐᐃᓐᓇᒃᑯᑦ ᑐᒡᓕᐊᑕ ᐊᐅᓚᑦᑎᔨᖓ 
ᖁᔭᓈᖅᓯᑐᐃᓐᓇᕆᐊᓕᒃ ᓄᖅᑲᖓᑎᑕᐅᓚᐅᑲᒃᑐᓂᒃ.  

 
ᖃᐅᔨᓇᓱᖕᓂᖃᕇᖅᑎᓪᓗᒋᑦ −ᐃᓄᒃ ᐸᓯᔭᒃᓴᐅᖏᑦᑐᖅ  
25. (1) ᐃᒪᓐᓇᐃᑐᐃᓐᓇᕆᐊᓕᒃ ᑐᒡᓕᐊᑕ ᐊᐅᓚᑦᑎᔨᖓᑦ, 
ᖃᐅᔨᓇᓱᖕᓂᖃᕇᖅᑎᓪᓗᒋᑦ ᓈᒻᒪᒃᓴᕈᓂ ᒪᓕᒡᓗᒍ ᐃᓚᖓ23−ᒥᑦ ᐃᖅᑲᓇᐃᔭᖅᑎ 
ᐸᓯᔭᒃᓴᐅᖏᓪᓗᓂ ᐱᓕᕆᑦᑎᐊᖏᓐᓂᕐᒧᑦ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᖓᓄᑦ, 
ᖁᔭᓈᖅᑕᐅᓗᓂ ᓄᖅᑲᖓᑎᑕᐅᓚᒃᑲᓐᓂᐊᓄᑦ ᐊᒻᒪ ᐃᖅᑲᓇᐃᔮᖓᑦ ᐅᑎᖅᑎᓪᓗᓂᐅᒃ.  
 
ᖃᓄᐃᓕᔪᖃᖅᑎᓪᓗᒍ ᖃᐅᔨᓇᓱᖏᓂᖃᕇᖅᑎᓪᓗᒍ  
 (2) ᐃᒪᓐᓇᐃᓕᐅᑐᐃᓐᓇᕆᐊᓕᒃ ᑐᒡᓕᐊᑕ ᐊᐅᓚᑦᑎᔨ, ᖃᐅᔨᓇᓱᕐᓂᖃᕇᖅᑎᓪᓗᒍ 
ᓈᒻᒪᒋᔭᐅᒍᓂ ᒪᓕᒡᓗᒍ ᐃᓚᖓ 23 ᐸᓯᔭᒃᓴᐅᔪᖅ ᐱᓕᕆᑦᑎᖏᓐᓂᕐᒧᑦ ᐃᖅᑲᓇᐃᔭᖅᑎ 
ᐱᓕᕆᑦᑎᐊᖏᓐᓂᕐᒧᑦ,  

(a) ᐃᖅᑲᓇᐃᔭᖅᑎᑦ ᐱᓐᓇᕆᔭᐅᓗᐊᕈᓐᓂᕐᓗᓂ;  
(b) ᓄᖅᑲᖓᑎᑕᐅᓚᐅᑲᒡᓗᓂ ᐃᖅᑲᓇᐃᔭᖅᑎ, ᐊᑭᓕᖅᓱᖅᑕᐅᖏᓪᓗᓂ, 

ᖄᖏᐅᑎᖏᓪᓗᖑ ᐅᓪᓗᓂ 30−ᓂᒃ;  
(c) ᐊᓯᐊᓂᒃ ᐃᓂᖅᑎᕆᔾᔪᑎᑕᐅᔪᒥᒃ ᐱᓂᕆᐊᕆᓗᓂᐅᒃ ᑐᒡᓕᐊᑕ 

ᐊᐅᓚᑦᑎᔨᐅᑉ ᓈᒻᒪᒋᔭᒥᓂᒃ; ᐅᕝᕙᓘᓐᓃᑦ 
(d) ᐃᓱᒪᒃᓴᐅᖁᓗᒍ ᒥᓂᔅᑕ ᐃᖅᑲᓇᐃᔭᖅᑎ 

ᐃᖅᑲᓇᐃᔭᕈᓐᓂᖅᑎᑕᐅᓗᓂ.  
 

ᐊᑐᖅᑕᐅᔭᕆᐊᓕᑦ ᐃᖅᑲᓇᐃᔭᕈᓐᓂᖅᑎᑕᐅᔪᖃᖅᑎᓪᓗᒍ  
 (3) ᑕᐃᑲᓂ ᑎᑎᕋᖅᓯᒪᔪᖅ (2)(d) ᐃᓱᒪᒃᓴᖅᓯᐅᕈᑎᒋᔭᐅᔪᖅ 
ᐃᖅᑲᓇᐃᔭᕈᓐᓂᖅᑎᑕᐅᔪᖃᖅᑎᓪᓗᒍ ᒪᓕᒡᓗᒍ ᓇᒧᙵᐅᓂᐊᕐᓂᕆᔭᖓᓄᑦ ᐊᑐᖅᑕᐅᔪᑦ 
ᐃᖅᑲᓇᐃᔭᕈᓐᓂᖅᑎᑕᐅᔪᖃᖅᑎᓪᓗᒍ.  

 
ᖃᓄᐃᓕᔭᐅᓂᖓ ᓇᓗᓇᐃᖅᑕᐅᓗᓂ  

 (4) ᑎᑎᖅᑲᑎᒍᑎ ᐃᖅᑲᓇᐃᔭᖅᑎ ᑐᒡᓕᐊᑕ ᐊᐅᓚᑦᑎᔨᖓ ᓇᓗᓇᐃᖅᑕᐅᓗᓂ 
ᖃᓄᐃᓕᐅᖅᑕᐅᓂᖓᓄ ᖃᐅᔨᓇᓱᖕᓂᕆᔭᐅᔪᒥᒃ ᐱᔾᔪᑎᖃᕐᓗᓂ ᐱᔾᔪᑎᖏᓂᒡᓗ.  
 
ᕿᒃᓴᒍᓐᓇᖅᑎᑕᐅᓂᖅ, ᐃᓚᐅᖓᑕᐅᔪᓕᒪᓂᒃ ᐊᖏᕈᑎᐅᓯᒪᔪᓂᒃ  
 (5) ᐃᖅᑲᓇᐃᔭᖅᑎ ᐊᖏᖃᑎᒌᖓᓱᐊᕐᑎᓃᖔᕐᑐᖅ ᐅᖃᐅᓯᕆᔭᐅᓯᒪᔪᒥ 
ᐃᓚᑲᓐᓂᖓᓂ 55(5) ᐊᔪᓐᓈᕆᐊᑲᓐᓂᕈᓐᓇᕐᑐᖅ ᐊᑦᓯᒃᓯᒋᐊᕐᑎᑕᓂᕐᒥᓄᑦ, 
ᓄᖅᑲᕐᑎᑕᐅᓂᕐᒥᓄᑦ, ᐅᕙᓘᓐᓃᑦ ᖃᓄᐃᓕᐅᑕᐅᔭᕆᐊᖃᕐᓂᒥᓄᑦ ᑕᐃᒪᐃᓐᓂᐊᖓᓄᑦ, 
ᐅᕙᓘᓐᓃᑦ ᐃᓱᒪᓕᐅᕈᑕᐅᔪᒥᒃ ᓄᖅᑲᕐᑎᑕᐅᓂᖓᓄᑦ ᒪᓕᒃᓗᒋᑦ ᑖᒃᑯᐊ ᐱᔪᓐᓇᐅᑎᒋᔭᐅᔪᑦ 
ᑭᒃᓵᕈᓐᓇᕐᓂᕐᒧᑦ ᒪᓕᒃᓗᒋᑦ ᑖᒃᑯᐊ ᐊᖏᐅᑕᐅᓯᒪᔪᑦ ᒪᓕᒃᑕᐅᔭᕆᐊᖃᕐᑐᓄᑦ.  
 
ᕿᒃᓴᒍᓐᓇᖅᑎᑕᐅᓂᖅ, ᐃᓚᐅᖃᑕᐅᖏᑦᑐᓄᑦ ᐊᖏᐅᑎᒥᒃ ᐃᖅᑲᓇᐃᔭᖅᑎᓂᒃ  
 (6) ᓇᓗᓇᐃᖅᓯᒪᖓᓂᒃ ᐃᓚᒃᑲᓐᓂᖓ 55(5) ᐃᖅᑲᓇᐃᔭᖅᑎ 
ᐅᖏᖃᑎᒌᒐᓱᐊᖅᑎᓪᓗᒋᑦ ᐃᓚᒋᔭᐅᖏᑦᑐᖅ ᕿᒃᓴᑐᐃᓐᓇᕆᐊᓕᒃ ᐊᑭᓕᖅᓱᖅᑕᐊᓂᖓ 
ᒥᒃᖠᒋᐊᖅᐸᑦ, ᐃᖅᑲᓇᐃᔭᖏᓚᐅᑲᒃᑎᑕᐅᑎᓪᓗᒍ, ᐊᓯᐊᓂ ᐃᓂᖅᑎᕆᔪᑕᐅᔪᒥᒃ, 
ᐅᕝᕙᓘᓐᓃᑦ ᐃᓱᒪᖅᓯᐅᕈᑎᒋᔭᓪᓗᓂ ᐃᖅᑲᓇᐃᔭᕈᓂᖅᑎᑕᐅᓂᖏᓄᑦ ᒪᓕᒡᓗᒍ ᐊᑐᐊᒐᑦ.  
 
ᓇᓗᓇᐃᖅᑕᐅᓂᖅ ᐃᖅᑲᓇᐃᔭᕈᓐᓂᖅᑕᐅᑎᓪᓗᒍ  
26. (1) ᐃᖅᑲᓇᐃᔭᕈᓐᓂᖅᑕᐅᑎᓪᓗᒍ ᒥᓂᔅᑕ ᓇᓗᓇᐃᖅᓯᒐᔭᖅᑐᖅ ᑎᑎᖅᑲᑎᒍᑦ 
ᐃᖅᑲᓇᐃᔭᕈᓂᖅᑎᑕᐅᑎᓪᓗᒍ ᐱᔾᔪᑎᖏᓐᓂᒡᓗ.  
 
ᐃᖅᑲᓇᐃᔮᖏᑎᓪᓗᒋᑦ ᐊᑐᖅᑕᐅᓲᑦ  
 (2) ᑕᐃᑲᓂ ᐃᓚᒃᑲᓐᓂᖓ (1) ᐃᖅᑲᓇᐃᔮᖏᑎᓪᓗᒋᑦ ᑐᓂᔭᐅᔭᕆᐊᖃᖅᑐᑦ 
ᒪᓕᒡᓗᒍ ᓇᒧᙵᐅᓂᐊᕐᓂᕆᔭᖏᓐᓄᑦ ᐊᑐᖅᑕᐅᓲᖅ ᐃᖅᑲᓇᐃᔮᖏᑎᓪᓗᒋᑦᔭ.  
 

ᓄᖅᑲᖓᓐᓇᐅᔪᑦ  
 

ᓄᖅᑲᖓᓐᓇᐅᔪᑦ  
27. (1) ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐅᑯᓂᖓ ᐅᓪᓗᓂ ᓄᖅᑲᖓᖃᑦᑕᑦᓂᐊᖅᑐᑦ: 

(a) ᐅᑭᐅᖅ ᓄᑖᒥᒃ  
(b) ᑐᖁᑕᐅᕕᐊᓂ, 
(c) ᒪᑭᕝᕕᐊᓂ,  
(d) ᕕᒃᑐᐊᕋ ᐅᓪᓗᖓ, 
(e) ᑲᓇᑕᒥᐅᑉ ᐅᓪᓗᖓ, , 
(f) ᓄᓇᕗᑦ ᐅᓪᓗᖓ, 
(g) ᓯᕗᓪᓕᕐᒥᑦ ᓇᒡᒐᔭᐅᒥᒃ ᐋᒡᒌᒥᒃ, 
(h) ᐃᖅᑲᓇᐃᔭᖅᑏᑦ ᐅᓪᓗᖓ,  
(i) ᖁᔭᓕᓐᓇᐅᑎᓪᓗᒍ,  
(j) ᐃᖅᑲᐅᒪᓇᐅᑎᓪᓗᒍ  

(k) ᖁᕕᐊᓱᒡᕕᖕᒥᑦ,  
(l) ᐳᖃᐃᕕᒃ, ᐊᒻᒪ   
(m) ᖃᖓᑐᐃᓐᓇᒃᑯᑦ ᐃᓚᖓᓂᒡᓘᓐᓃᑦ ᐅᓪᓗᖓᓂ ᑎᓕᓯᔾᔪᑎᒃᑯᑦ 

ᒥᓂᔅᑕᐅᑉ ᓄᖅᑲᖓᖁᔨᓕᖅᑎᓪᓗᒍ ᑕᒪᒃᑭᑦ ᐃᓚᖓᓂᒡᓘᓐᓃᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  

 
ᐊᓕᖅᓯᓂᖅ ᐃᖅᑲᓇᐃᔭᕆᐊᖃᖅᑎᓪᓗᒍ ᓄᖅᑲᖓᓇᐅᑐᑎᓪᓗᒍ  
 (2) ᐃᖅᑲᓇᐃᔭᖅᑎᑦ ᐃᖅᑲᓇᐃᔭᕆᐊᖃᖅᑎᓪᓗᒍ ᐱᓕᕆᐊᕆᔭᕆᐊᖃᖅᑕᖏᓐᓄᑦ 
ᓄᖅᑲᖓᓇᐅᑎᓗᒍ ᐊᓕᖅᓱᖅᑕᐅᒐᔭᖅᑐᖅ ᒪᓕᒡᓗᒍ ᐊᑐᐊᒐᕐᓂᒃ, ᐱᖁᔭᐅᔪᓂᒡᓗ 
ᑐᕌᖓᔪᒧᒡᓗ ᐃᓚᐅᔪᓪᓕᒫᓄᑦ ᐊᖏᕈᑕᐅᓯᒪᔪᒥᒃ.  

 
 
 
 
 
 

ᓄᖅᑲᖓᓂᖅ ᐅᐸᖏᓐᓂᕐᒧᑦ   
 
ᓄᖅᑲᖓᓂᖅ ᐅᐸᖏᑎᓪᓗᒍ  
28. ᐱᔪᓐᓇᖅᑐᖅ ᐃᖅᑲᓇᐃᔭᖅᑎ, ᐊᑐᐊᒐᑦ ᒪᓕᒡᓗᒍ, ᐊᐅᓚᑦᑎᔩᑦ, ᐃᓗᓕᖏᓐᓂᒃ 
ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᓂᒃ, ᓄᖅᑲᖓᑎᑕᐅᓗᓂ ᐅᐸᖏᑎᓪᓗᒍ, 
ᐊᑭᓕᖅᓱᖅᑕᐅᓗᓂ ᐊᑭᓕᖅᓱᖅᑕᐅᖏᓪᓗᓂᓘᓐᓃᑦ.  
 
ᑐᒃᓯᕋᐅᑎ ᓄᖅᑲᖓᒃᑲᓐᓂᖅᑎᓪᓗᒍ  
29. (1) ᐃᖅᑲᓇᐃᔭᖅᑎ ᓄᖅᑲᖓᑎᑕᐅᓚᐅᑲᒃᑎᓪᓗᒍ, ᑭᓯᐊᓂ ᓇᔾᔨᑎᓪᓗᒍ, 
ᕿᑐᕐᖓᑖᖅᑎᓪᓗᒍ ᐅᕝᕙᓘᓐᓃᑦ ᐅᓇᑕᖅᑐᓴᓄᑦ ᓄᖅᑲᖓᓚᐅᑲᒃᑎᓪᓗᒍ, ᐱᖓᓱᓂᒃ 
ᑕᖅᑭᓂᒃ ᐅᓄᕐᓂᖅᓴᓄᑦ, ᒥᓂᔅᑕ ᓂᕈᐊᑐᐃᓐᓇᕆᐊᓕᒃ ᐊᓯᐊᓂᒃ ᐃᓄᖕᒥᑦ ᐃᖅᑲᓇᐃᔭᖅᑐᑉ 
ᐃᓂᖓᓂᒃ ᓄᖅᑲᓚᐅᑲᒃᑎᓪᓗᒍ ᐃᓱᓕᓐᓇᓱᐊᕐᓗᓂᐅᒡᓗ ᑭᓯᐊᓂ ᓄᖅᑲᖓᓂᕆᔭᖓᑦ.  
 
ᑐᒃᓯᕋᕐᓂᖅ ᐊᓯᐊᓂᒃ ᐃᖅᑲᓇᐃᔮᒥᒃ  
 (2) ᑖᓐᓇ ᐃᖅᑲᓇᐃᔭᕐᑎᐅᔪᖅ ᓄᖅᑲᖔᕐᑎᑦᓗᒍ ᐊᒻᒪ ᐊᓯᐊᓄᑦ 
ᐃᓇᖏᖅᑕᐅᓯᒪᓗᓂ ᐃᖅᑲᓇᐃᔮᒥᓂᒃ ᒪᓕᒃᓗᒍ  ᑕᐃᑲᓂ ᐃᓚᒃᑲᓐᓂᖓ (1)−ᒥᑦ 
ᐃᖅᑲᓇᐃᔭᖅᑎ ᓄᖅᑲᖓᑎᓪᓗᒍ ᐊᓯᐊᓂᒡᓗ ᐃᓄᖕᒥᑦ ᑎᒃᑯᐊᖅᑕᐅᔪᖃᖅᑎᓪᓗᒍ 
ᐃᖅᑲᓇᐃᔮᒥᓂᒃ, ᐃᒪᓐᓇᐃᓕᐅᕋᔭᖅᑐ ᒥᓂᔅᑕ, ᐱᖃᓯᐅᑎᖏᓪᒍ ᐃᓚᒃᑲᓐᓂᖓ 10(1), 
ᑎᑭᐅᑎᓚᐅᖅᑎᓐᓇᒍ ᐃᓱᓕᓚᐅᖅᑎᓐᓇᒍ ᓄᖅᑲᖓᓂᕆᓂᐊᖅᑕᖓᑦ, ᑎᒃᑯᐊᖅᑕᐅᓗᓂ 
ᐅᑎᑦᓂᐊᖅᑐᖅ ᐃᖅᑲᓇᐃᔭᖅᑎ, ᐃᓱᓕᑦᑎᖏᓪᓗᓂ, ᐃᖅᑲᓇᐃᔮᒥᓂᒃ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖓᓂᒃ ᐊᔾᔨᐸᓗᖏᓐᓂᒃ ᐃᖅᑲᓇᐃᔭᖅᑎᐅᓚᐅᖅᓯᒪᔪᑉ ᐃᖅᑲᓇᐃᔮᖓᓂᒃ 
ᐊᒻᒪᓗ ᐱᓕᕆᐊᕆᔪᓐᓇᕐᓗᓂᒋᓪᓗ.   

ᐃᓚᖓ 5 

ᒐᕙᒪᓕᕆᓂᕐᒧᑦ ᑲᑐᔾᔨᑎᖃᒌᑦ ᐊᔾᔨᒋᖏᑦᑐᑦ  
  

ᑐᑭᖏᑦ  
30. (1) ᑕᕝᕙᓂ ᐃᓚᖓᓂ,  
 
“ᓂᕈᐊᖅᑕᐅᔪᓐᓇᕐᓂᖓ ᐱᔪᓐᓇᐅᑎᓂ ᒪᓕᒃᓗᒍ” ᑐᑭᓕᒃ ᐃᖅᑲᓇᐃᔭᐃᓐᓇᓕᖅᑐᖅ, 
ᐃᖅᑲᓇᐃᔮᖃᖅᖢᓂ ᓯᕗᓕᖅᑎᒃᑯᓐᓂ ᐊᑭᓕᖅᓱᖅᑕᐅᓗᓂ ᓂᕈᐊᖅᑕᐅᓯᒪᓪᓗᓂ ᐃᓄᐃᑦ 
ᑲᑐᔾᔨᖃᑎᒌᖓᓂᒃ ᓇᓗᓇᐃᖅᑕᐅᓯᒪᕗᖅ ᑎᑎᕋᖅᓯᒪᔪᖅ 23−ᒥᑦ ᐊᖏᕈᑎᒃᑯᑦ; (birthright 
election) 
 
“ᓂᕈᐊᕐᑕᐅᓇᓱᐊᕐᑐᒧᑦ ᐊᐅᓚᑦᓯᔨᐅᔪᖅ” ᑐᑭᖃᕐᐳᖅ ᑖᓐᓇ ᐊᐅᓚᑦᓯᔨᐅᔪᖅ 
ᓂᕈᐊᕐᑕᐅᓇᓱᐊᕐᑐᒧᑦ ᐅᖃᐅᓯᐅᓯᒪᔪᓂ ᓄᓇᕗᒥ ᓂᕈᐊᕐᑐᓕᕆᓂᕐᒧᑦ ᐱᖁᔭᖓᓂ 
ᐅᕙᓪᓘᓐᓃᑦ ᑭᓇᑐᐃᓐᓇᖅ ᑎᒃᑯᐊᕐᑕᐅᓯᒪᔪᖅ ᓂᕈᐊᕐᑕᐅᓇᓱᐊᕐᑐᒧᑦ 
ᐊᐅᓚᑦᓯᔨᒋᔭᐅᓂᐊᕐᓗᓂ ᐅᕙᓪᓘᓐᓃᑦ ᑭᓇᑐᐃᓐᓇᖅ ᓯᕗᓕᕐᑎᒋᔭᐅᓂᐊᕐᑐᖅ 
ᐅᖃᓕᒫᕐᑎᒋᔭᐅᖃᑕᕐᓗᓂ ᐊᒻᒪ ᐋᖅᑭᓱᐃᔨᐅᖃᑕᕐᓗᓂ ᓂᕈᕐᑕᐅᓇᓱᐊᕐᑐᒧᑦ ᐊᓯᐊᓂ 
ᓂᕈᐊᕐᑐᖃᕐᓂᐊᕐᑎᑦᓗᒍ; (campaign manager)  
 
“ᓂᕈᐊᒐᒃᓴᖅ” ᑐᑭᓕᒃ ᓂᕈᐊᒐᒃᓴᖅ ᓇᓗᓇᐃᖅᓯᒪᔭᖓᓂᒃ ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ 
ᐱᖁᔭᖓᓂᒃ ᐅᕝᕙᓘᓐᓃᑦ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐅᕝᕙᓘᓐᓃᑦ 
ᓂᕈᐊᒐᒃᓴᖅ ᐃᓅᓂᖓᓄᑦ ᐱᔪᓐᓇᐅᑎᒥᓄᑦ ᐊᑐᕐᓗᓂ ᐅᕝᕙᓘᓐᓃᑦ ᓄᓇᖓᓂᒃ 
ᓂᕈᐊᖅᑎᓪᓗᒋᑦ, ᐱᔾᔪᑎᖓ ᐱᖁᔨᓯᒪᕗᖅ; (candidate)   
 
“ᑲᓇᑕᒥᑦ ᓂᕈᐊᓂᖅ” ᑐᑭᓕᒃ ᓂᕈᐊᖅᑎᓪᓗᒋᑦ ᐃᓚᒋᔭᐅᔪᑦ ᒪᓕᒐᓕᐅᕕᒡᔪᐊᕐᒥᑦ ᑲᓇᑕᒥᑦ; 
(federal election) 
 
“ᑮᓇᐅᔭᓕᕆᔨᒻᒪᕆᒋᔭᐅᔪᖅ” ᑐᑭᖃᕐᑐᖅ ᑖᓐᓇ ᑮᓇᐅᔭᓕᕆᔨᐅᔪᖅ ᒪᓕᒃᓗᒋᑦ 
ᐅᖃᐅᓯᐅᓯᒪᔪᑦ ᓄᓇᕗᒥ ᓂᕈᐊᕐᑐᓕᕆᓂᕐᒧᑦ ᐱᖁᔭᖓᓂ ᐅᕙᓪᓘᓐᓃᑦ ᑭᓇᑐᐃᓐᓇᖅ 
ᑎᒃᑯᐊᕐᑕᐅᓯᒪᔪᖅ ᑮᓇᐅᔭᓕᕆᔨᒋᔭᐅᓂᐊᕐᓗᓂ ᐅᕙᓪᓘᓐᓃᑦ ᑲᒪᒋᔭᖃᕐᑐᑦ 
ᓂᕈᕐᐊᑕᐅᓇᓱᐊᕈᑎᒋᔭᐅᔪᓕᒪᓂᒃ ᓂᕈᐊᕐᑕᐅᓇᓱᐊᕐᑐᒧᑦ ᐅᕙᓪᓘᓐᓂᑦ ᓄᓇᓕᒃᓂ 
ᓂᕈᐊᕐᑐᖃᕐᓂᐊᕐᑎᑦᓗ (financial agent)  
 
“ᓄᓇᓕᖕᓂᑦ ᓂᕈᐊᕐᓂᖅ” ᑐᑭᓕᒃ ᓂᕈᐊᕐᓂᖅ ᐃᖅᑲᓇᐃᔭᐃᓐᓇᕋᔭᖅᑐᒥᒃ, 
ᐊᑭᓕᖅᓱᖅᑕᐅᓗᓂ ᓄᓇᓕᖕᒥᑦ ᐱᔪᓐᓇᕐᓂᖃᖅᑐᒥᒃ ᑐᑭᖓᓂ ᓄᓇᓕᖕᓂᑦ 
ᐊᐅᓚᑦᑎᔨᐅᓂᐊᖅᑐᓂᒃ ᓂᕈᐊᖅᓯᓂᕐᒧᑦ ᐱᖁᔭᖓᓂᒃ; (local election) 

“ᓂᕈᐊᕐᑐᓕᕆᔨᒻᒪᕆᒃ” ᑐᑭᖃᕐᑐᖅ ᑖᓐᓇ ᐊᐅᓚᑦᓯᔨᒋᔭᐅᔪᖅ ᒪᓕᒃᓗᒋᑦ ᐅᖃᐅᓯᕆᔭᐅᓯᒪᔪᑦ 
ᑕᕙᓂ ᑲᓇᑕᒥ ᓂᕈᐊᕐᑐᓕᕆᓂᕐᒧᑦ ᐱᖁᔭᖓᓂ ᐅᕙᓪᓘᓐᓃᑦ ᑭᓇᑐᐃᓐᓇᖅ 
ᑎᒃᑯᐊᕐᑕᐅᓯᒪᔪᖅ ᑲᒪᔨᒻᒪᕆᐅᓗᓂ ᐊᒻᒪ ᐊᐅᓚᑕᐅᖃᑦᑕᕆᐊᖃᕐᑐᓕᒫᓂᒃ ᑕᐃᒪᓐᓴᐃᓐᓇᖅ 
ᑖᑦᓱᒧᖓ ᓂᕈᐊᕐᑕᐅᓇᓱᐊᕐᑐᒧᑦ ᓄᓇᒥᓂ ᐅᕙᓪᓘᓐᓃᑦ ᓄᓇᓕᒃ ᓂᕈᐊᕐᑕᐅᓇᓱᐊᕐᑐᒧᑦ; 
(official agent)  
 
“ᒐᕙᒪᓕᕆᓂᕐᒧᑦ ᐱᓕᕆᐊᖃᕐᓂᖅ” ᑐᑭᓕᒃ ᐃᖅᑲᓇᐃᔮᑐᐃᓐᓇᕐᒥᒃ 
ᐱᓕᕆᐊᖃᖅᑐᒥᒡᓘᓐᓃᑦ ᒐᕙᒪᓕᕆᓂᕐᒧᑦ ᑲᑎᔾᔨᖃᑎᒌᑦ ᐊᔾᔨᒌᙱᑦᑐᑦ, ᐱᖃᓯᐅᑎᕗᑦ 

(a) ᓂᕈᐊᕐᑕᐅᓇᓱᐊᕐᓂᕐᒧᑦ ᐅᕙᓪᓘᓐᓃᑦ ᓂᕈᐊᕐᑕᐅᑎᓯᑕᐃᓕᒪᓂᕐᒧᑦ 
ᓇᑦᓕᐊᓂᑐᐃᓐᓇᖅ ᓂᕈᐊᕐᑕᐅᓇᓱᐊᕐᑐᒥᒃ ᐅᕙᓪᓘᓐᓃᑦ 
ᐊᑐᐊᒐᖏᓐᓂᒃ ᐅᕙᓪᓘᓐᓃᑦ ᐃᑲᔪᕐᑐᐃᓂᐃᕐᒧᑦ 
ᓂᕈᐊᕐᑕᐅᓇᓱᐊᕐᑐᒥᒃ;  

(b) ᑮᓇᐅᔭᖃᕐᑎᑦᓯᓂᒃᑯᑦ ᐃᑲᔪᕐᓂᖅ ᓂᕈᐊᕐᑕᐅᓇᓱᐊᕐᑐᒥᒃ ᐅᕙᓘᓐᓃᑦ 
ᒐᕙᒪᓕᕆᓂᒃᑯᑦ ᓂᕈᐊᕐᑕᐅᓇᓱᐊᕐᑐᒥᒃ;  

(c) ᑮᓇᐅᔭᓂᑦ ᑐᓂᓯᓂᕐᒧᑦ ᓂᕈᐊᕐᑕᐅᓇᓱᐊᕐᑐᒥᑦ ᐅᕙᓪᓘᓐᓃᑦ 
ᒐᕙᒪᓕᕆᓂᒃᑯᑦ ᓂᕈᐊᕐᑕᐅᓇᓱᐊᕐᑐᒥᒃ;  

(d) ᓴᖅᑭᕐᓯᓂᕐᒧᑦ ᓂᕈᐊᕐᑕᐅᓇᓱᐊᖁᔭᒥᓂᒃ ᐅᕙᓘᓐᓃᑦ ᒐᕙᒪᓕᕆᓂᒃᑯᑦ 
ᓂᕈᐊᕐᑕᐅᓇᓱᐊᕐᑐᒥᒃ;  

(e) ᑐᒃᓯᕋᕐᓂᕐᒧᑦ ᑭᓇᑐᐃᓐᓇᕐᒥᒃ ᐃᑲᔪᕐᑐᕐᑕᐅᖁᔨᓗᓂ 
ᓂᕈᐊᕐᑕᐅᓇᓱᐊᕐᑐᒥᒃ ᐅᕙᓘᓐᓃᑦ ᒐᕙᒪᓕᕆᓂᒃᑯᑦ 
ᓂᕈᐊᕐᑕᐅᓇᓱᐊᕐᑐᒥᒃ ᐅᕙᓪᓘᓐᓃᑦ ᐃᑲᔪᕐᑐᐃᓗᓂ 
ᓂᕈᐊᕐᑕᐅᓇᓱᐊᕐᑐᒥᒃ ᐅᕙᓘᓐᓃᑦ ᒐᕙᒪᓕᕆᓂᒃᑯᑦ 
ᓂᕈᐊᕐᑕᐅᓇᓱᐊᕐᑐᒥᒃ (political party);  
 

“ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᑦ” ᑐᑭᓕᒃ ᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐊᔾᔨᒌᙱᑦᑐᑦ ᑎᑎᕋᖅᑕᐅᓯᒪᔪᑦ ᑕᐃᑲᓂ ᑲᓇᑕᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓂᒃ; 
(political party) 
 
“ᑲᑐᔾᔨᖃᑎᒌᑦ ᑎᑎᕋᖅᓯᒪᔪᑦ” ᑐᑭᓕᒃ ᓂᕈᐊᖅᑕᐅᓯᒪᔪᑦ ᐊᕕᒃᑐᖅᓯᒪᓪᓗᑎᒃ 
ᑲᑐᔾᔨᖃᑎᒌᖑᔪᑦ ᑎᑎᕋᖅᓯᒪᔪᑦ ᑕᐃᑲᓂ ᑲᓇᑕᒥᑦ ᓂᕈᐊᑐᐃᓕᕆᓂᕐᒧᑦ ᐱᖁᔭᖓᓂᒃ; 
(registered association)  
 
“ᓄᓇᒋᔭᐅᔪᒥᒃ ᓂᕈᐊᕐᓂᖅ” ᑐᑭᓕᒃ ᓂᕈᐊᕐᓂᖅ ᐃᓚᒋᔭᐅᔪᒥᒃ ᒪᓕᒐᓕᕆᕕᖕᒥᑦ ᓄᓇᕗᒥᑦ. 
(territorial election)  
 
ᐃᖅᑲᓇᐃᔭᖅᑏᑦ ᑭᒡᓕᖃᖅᑎᑕᐅᔪᑦ  

(2) ᑕᕝᕙᓂ ᐃᓚᖓ ᐱᔾᔪᑎᖏᑦ, ᑲᑎᖓᑎᑕᐅᔪᑦ ᐃᖅᑲᓇᐃᔭᖅᑏᑦ 
ᑭᒡᓕᖃᖅᑎᑕᐅᔪᑦ ᐱᖃᓯᐅᑎᕗᑦ  

(a)  ᐊᖓᔪᖅᑳᕆᔭᐅᔪᑦ;  
(b) ᐊᖏᔪᖅᑳᖏᑦ ᑎᑎᕋᖅᑎᖏᑦ ᓯᕗᓕᖅᑎᑦ ᑲᑎᒪᔨᖏᑦ;  
(c)  ᑎᑎᕋᖅᑏᑦ ᐊᖓᔪᖅᑳᕆᔭᐅᔪᓄᑦ;  
(d) ᐃᖅᑲᓇᐃᔭᖃᑎᖏᑦ ᐊᖓᔪᖅᕆᔭᐅᔪᓄᑦ;  
(e)  ᑲᑎᒪᔩᑦ;  
(f)  ᓯᕗᓕᖅᑎᒧᑦ ᑐᑭᒧᐊᒃᑎᑦᑎᔨᑦ;  
(g) ᐃᖅᑲᓇᐃᔮᖅ ᑭᒃᑯᑐᐃᓐᓇᕐᓄᑦ ᑎᒥᐅᔪᖅ ᐊᔾᔨᐸᓪᓗᐊᖏᑦ 

ᐃᖅᑲᓇᐃᔮᒧᑦ ᓇᓗᓇᐃᖅᓯᒪᔪᒥᒃ ᑎᑎᕋᖅᓯᒪᔪᑦ (a)-ᒥᑦ (f)-ᒧᑦ; ᐊᒻᒪ  
(h)  ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐃᖅᑲᓇᐃᔭᖅᑎᖓᑦ, ᐊᓯᐊᓂ 

ᑎᑎᕋᖅᓯᐅᑉ ᐃᖅᑲᓇᐃᔭᖅᑐᖅ ᐅᕝᕙᓘᓐᓃᑦ ᑎᑎᕋᕐᕕᖕᒥᑦ 
ᐃᖅᑲᓇᐃᔭᖅᑐᐅᔪᒧᑦ.  

ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 

ᒐᕙᒪᓕᕆᓂᕐᒧᑦ ᓂᕈᕐᑕᐅᒪᓂᒃᑯᑦ ᐃᓚᐅᓂᖅ  
31. (1) ᐃᖅᑲᓇᐃᔭᕐᑎᐅᔪᖅ  

(a) ᐃᓚᐅᔪᓐᓇᕐᐳᖅ ᒐᕙᒪᓕᕆᓂᒃᑯᑦ ᐊᐅᓚᑕᐅᔪᓂᒃ, ᑭᓯᐊᓂ 
ᐅᖃᐅᓯᕆᔭᐅᒪᔪᑦ ᐅᕙᓂ ᒪᓕᒃᑕᐅᓗᑎᒃ ᐃᓚᖓᓂ;  

(b) ᓂᕈᐊᑕᐅᓇᓱᐊᕐᕈᓐᓇᕐᐳᑦ ᓂᕈᐊᕐᑐᖃᕐᑎᑦᓗᒍ, ᐅᑯᐊ ᒪᓕᒃᓗᒋᑦ 
ᐊᑐᐊᒐᖏᑦ ᑕᕙᓂ ᐅᕙᓂ ᐃᓚᖓᓂ; ᐊᒻᒪ  

(c) ᐊᒡᕕᐊᕈᑎᑕᖃᖏᓚᖅ ᐃᓚᐅᔪᓐᓇᕐᓂᕐᒥᒃ ᒐᕙᒪᓕᕆᓂᕐᒥᒃ 
ᐅᕙᓪᓘᓐᓃᑦ ᓂᕈᐊᕐᑕᐅᓱᐊᕐᓗᓂ ᓂᕈᐊᕐᑕᐅᔪᖃᕐᑎᑦᓗᒍ.  

 
ᐃᒪᓐᓇᐃᖏᒃᑲᓗᐊᕐᓗᓂ  
 (2) ᓇᑦᓕᐊᑐᐃᓐᓇᖅ ᒥᓂᔅᑕᐅᔪᖅ ᐅᕙᓪᓘᓐᓃᑦ ᐃᖅᑲᓇᐃᔭᕐᑎᐅᔪᖅ 
ᖃᖓᑐᐃᓐᓇᖅ ᐅᕙᓪᓗᓐᓃᑦ ᑎᓕᐅᕆᔪᓐᓇᖏᓚᖅ ᑭᓇᑐᐃᓐᓇᕐᒥᒃ ᐃᓚᐅᖁᔨᓗᓂ 
ᒐᕙᒪᓕᕆᓂᕐᒧᑦ ᐅᕙᓪᓘᓐᓃᑦ ᓂᕈᐊᕐᕋᒃᓴᐅᖁᔨᓗᓂ ᐅᕙᓪᓘᓐᓃᑦ ᑖᑦᓱᒥᖓ 
ᓂᕈᐊᕐᑐᓕᕆᔨᒻᒪᕆᐅᔪᒥᒃ ᓂᕈᐊᕐᑐᖃᕐᑎᑦᓗᒍ.  
 
ᒐᕙᒪᓕᕆᓂᕐᒧᑦ ᐊᐅᓚᑕᐅᔪᑦ  
 (3) ᐃᖃᓇᐃᔭᕐᑎᐅᔪᖅ ᐃᒪᓐᓇᐃᑦᓴᕆᐊᖃᖏᓚᖅ:  

(a) ᓂᕈᐊᕐᕋᒃᓴᐅᓗᓂ ᓂᕈᐊᕐᑐᖃᕐᓂᐊᕐᑎᑦᓗᒍ ᑭᓯᐊᓂ 
ᕿᒪᐃᓯᒪᑲᐃᓐᓇᕐᓗᓂ ᐃᖅᑲᓇᐃᔮᒥᓂᒃ ᐊᖏᖅᑕᐅᓯᒪᓗᓂ 
ᐃᓚᑲᓐᓂᖓᓂ 33(1);  

(b) ᐃᖅᑲᓇᐃᔭᕐᕕᒃᒥᓄᐊᕆᐊᖃᖏᓚᖅ ᒐᕙᒪᓕᕆᓂᕐᒥᒃ   
ᐅᖃᐅᓯᖅᑲᕐᓗᓂ ᐃᖅᑲᓇᐃᔭᕐᕕᒃᒥ;  

(c) ᑎᑎᕋᕐᕕᒃᒥᒃ ᐊᑐᕐᕆᐊᖃᖏᓚᑦ ᒐᕙᒪᒃᑯᓂ, 
ᐊᑭᑭᒃᓕᒋᐊᕐᓯᒪᔪᒃᑰᕐᓗᓂ, ᐱᖁᑎᖏᑦ, ᑭᓱᑐᐃᓐᓇᐃᑦ ᐅᕙᓪᓘᓐᓃᑦ 
ᐱᔨᑦᓯᕋᐅᑕᐅᓂᐊᕐᑐᑦ [ᓇᖕᒥᓂᕆᓗᓂᐅᒃ, ᐊᑐᕐᓗᓂᐅᒃ ᐅᕙᓪᓗᓐᓃᑦ 

ᐊᑐᕐᑐᐊᕐᓗᓂᐅᒃ ᐃᒪᓐᓇ [ᐱᒋᔭᐅᔪᖅ] ᓄᓇᕗᑦ ᒐᕙᒪᖓᓐᓄᑦ 
[ᐅᕙᓪᓘᓐᓃᑦ ᑎᒥᖁᑎᒋᔭᐅᔪᑦ?] ᒐᕙᒪᓕᕆᓂᐊᕐᓂᒃᑯᑦ, ᑭᓯᐊᓂ 
ᑕᐃᒪᐃᓐᓇᐅᓕᐅᕈᓐᓇᕐᐳᑦ ᑲᑎᒪᕕᒋᔭᒥᓂᒃ ᐊᑭᓕᕐᑐᐃᓗᑎᒃ;  

(d) ᓴᖅᑭᔮᕐᑎᑦᓯᓗᑎᒃ ᓂᕈᐊᕐᑕᐅᓇᓱᐊᕈᑎᓂᒃ ᑎᑎᖃᐅᔪᓂᒃ 
ᐅᕙᓪᓘᓐᓃᑦ ᐊᓯᖏᓐᓂᒃ ᓂᕈᐊᕐᑕᐅᓇᓱᐊᕈᑎᓂᒃ 
ᓇᑦᓕᐊᓄᑐᐃᓐᓇᖅ ᓂᕈᐊᕐᑕᐅᓇᓱᐊᕐᓗᑎᒃ ᓇᓂᑐᐃᓐᓇᖅ 
(ᓇᒥᓂᕆᔭᐅᔪᓂ, ᓇᔪᕐᑕᐅᔪᓂ ᐅᕙᓪᓘᓐᓃᑦ ᐊᑐᕐᑕᐅᔪᓂ 
ᓇᖕᒥᓂᕆᔭᐅᔪᓂ ᒐᕙᒪᖓᓄᑦ ᓄᓇᕗᑦ ᓇᔪᕐᑕᐅᒐᔪᒃᑐᓂᓘᓐᓃᑦ 
ᑖᓐᓇᓗ ᓇᔪᕐᑕᐅᖃᑕᕐᑐᖅ ᐃᖅᑲᓇᐃᔭᕐᑎᐅᔪᒧᑦ 
ᐊᑐᕐᑐᐊᕐᑕᐅᔭᕆᐊᓕᒃ.  

(e) ᐱᔪᓐᓇᕐᓂᕐᒥᓂᒃ ᐊᑐᕐᓗᓂ ᑐᑦᓯᕋᕐᓂᒃᑯᑦ, ᑭᒃᑯᓕᒫᓂ 
ᖃᐅᔨᒪᑎᑦᓯᓂᒃᑯᑦ ᓂᕈᐊᕐᑕᐅᓇᓱᐊᕐᓂᕐᒥᒃ ᐅᕙᓪᓘᓐᓃᑦ 
ᒐᕙᒪᓕᕆᓂᒃᑯᑦ;  

(f) ᑲᓇᑕᓕᒫᒥ ᐊᑐᕐᓗᓂ ᐅᕙᓪᓘᓐᓃᑦ ᐊᑐᕋᓱᐊᕐᓗᓂ ᐅᕙᓪᓘᓐᓃᑦ 
ᐱᔨᑦᓯᕋᕐᓂᕐᒧᑦ ᒐᕙᒪᓕᕆᓂᒃᑰᕐᑎᑦᓴᕆᐊᖃᖏᓚᐅᒃ ᐊᑐᕐᓗᓂ 
ᐊᓯᒥᓂᒃ ᐃᓄᒃᒥᒃ; ᐅᕙᓪᓘᓐᓃᑦ  

(g) ᐃᓚᐅᔭᕆᐊᖃᖏᓚᖅ ᒐᕙᒪᓕᕆᓂᕐᒧᑦ ᐊᐅᓚᑕᐅᔪᓂᒃ 
ᐊᑲᐅᖏᓕᐅᕈᑕᐅᔪᓐᓇᕐᑐᓂᒃ ᐊᐅᓚᑕᐅᓂᐅᔪᑎᒍᑦ ᐊᐅᓚᑦᓯᓂᒃᑯᑦ 
ᐊᒻᒪ ᑲᒪᒋᔭᕆᐊᖃᕐᑕᖏᓐᓂ.  

 
ᐊᐅᓚᑕᐅᓂᐊᕐᑐᑦ ᖃᐅᔨᑲᐅᑎᖏᓯᐊᒪᔭᕆᐊᓖᑦ ᐃᖅᑲᓇᐃᔭᕐᑎᐅᖏᑦᑐᓄᑦ  
 (3.1) ᑕᒪᒃᑯᐊᑕᐅᖅ ᐃᓚᖏᑦ ᐊᐅᓚᑕᐅᔪᓐᓇᕐᑐᑦ ᑕᕙᓂ ᐃᓚᑲᓐᓂᖓᓂ (3), ᑖᓐᓇ 
ᐃᖅᑲᓇᐃᔭᕐᑎᐅᔪᖅ ᑭᓯᐊᓂ  ᐃᒪᓐᓇᐃᓱᓐᓇᖏᓚᖅ, ᖃᐅᔨᒃᑲᐃᓚᐅᕋᓂ ᐅᕙᓪᓘᓐᓃᑦ 
ᐊᖏᔪᖅᑳᕆᔭᒥᓂᒃ ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 34(1):    

(a) ᓂᕈᐊᕋᒃᓴᐅᓗᓂ ᑲᓇᑕᐅᑉ ᒐᕙᒪᖓᓄᑦ ᓂᕈᐊᕐᑐᖃᕐᑎᑦᓗᒍ, ᐃᓄᐃᑦ 
ᓂᕈᐊᕐᑎᑦᓗᒋᑦ, ᐅᕙᓪᓘᓐᓃᑦ ᓄᓇᓕᒃᓂ ᓂᕈᐊᕐᑎᑦᓗᒋᑦ; 
ᐅᕙᓪᓘᓐᓃᑦ  

(b) ᑖᓐᓇ ᓂᕈᐊᕐᑐᓕᕆᔨᐅᓂᐊᕐᓗᓂ, ᑮᓇᐅᔭᓕᕆᔨᐅᓂᐊᕐᓗᓂ 
ᐅᕙᓪᓘᓐᓃᑦ ᐊᐅᓚᑦᓯᔨᒋᔭᐅᓗᓂ ᓂᕈᐊᕐᑕᐅᓇᓱᐊᕐᑐᒧᑦ.  

 
ᖃᓄᐃᓕᐅᖁᔭᐅᔪᑦ ᓄᖅᑲᖓᓂᕐᒧᑦ - ᐱᖁᔭᐅᖏᑦᑐᑦ ᐃᖅᑲᓇᐃᔭᖅᑎᓄᑦ  
 (4) ᐱᓪᓗᒍ ᐃᓚᒃᑲᓐᓂᖓ (3) ᑭᒡᓕᖃᖅᑎᑕᐅᔪᑦ, ᐱᖁᔭᐅᓯᒪᖏᑦᑐᖅ 
ᐃᖅᑲᓇᐃᔭᖅᑎ ᐃᒪᓐᓇᐅᓕᐅᖁᔭᐅᖏᑦᑐᑦ, ᑭᓯᐊᓂ ᓄᖅᑲᖓᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓ 33(1)-ᒥᑦ:  

(a) ᓂᕈᐊᒐᒃᓴᐅᔪᖅ ᒐᕙᒪᒃᑯᑦ ᓂᕈᐊᕐᓂᕐᒧᑦ;  
(b) ᑐᒃᓯᕋᕐᓗᓂ ᑮᓇᐅᔭᖏᓐᓂᒃ ᓂᕈᐊᒐᒃᓴᒥᒃ ᐅᕝᕙᓘᓐᓃᑦ 

ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂᒃ;  

(c) ᓂᕈᐊᒐᒃᓴᒥᒃ ᐊᐅᓚᑦᑎᓗᓂ ᐱᖃᑕᐅᓕᒪᓘᓐᓃᑦ ᓂᕈᐊᕋᓱᒃᑎᓪᓗᒋᑦ 
ᐃᑲᔪᖅᓱᕐᓗᑎᒃ ᓂᕈᐊᒐᒃᓴᒥᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐊᔾᔨᒌᙱᑦᑐᓂᒃ ᓄᓇᒋᔭᐅᔪᒥᒃ ᓂᕈᐊᕐᓇᐅᑎᓪᓗᒍ ᐅᕝᕙᓘᓐᓃᑦ 
ᒐᕙᒪᒃᑯᑦ ᓂᕈᐊᖅᑎᓪᓗᒋᑦ;  

(d)  ᑭᒃᑯᑐᐃᓐᓇᕐᓄᑦ ᑐᓵᔭᐅᑎᓪᓗᓂᒃ ᐅᓂᒃᑲᐅᓯᖃᕐᓗᓂ, ᓯᓚᑖᓂ 
ᐱᓕᕆᐊᖃᕐᓗᓂ ᐱᔭᒃᓴᖏᓐᓄᑦ, ᐱᔾᔪᑎᐅᔪᓄᑦ ᑐᕌᖓᔪᒧᑦ 
ᐱᔭᒃᓴᖏᓐᓄᑦ ᑎᒃᑯᐊᕋᔭᖅᑐᓄᑦ ᐃᖅᑲᓇᐃᔮᓄᑦ ᐅᕝᕙᓘᓐᓃᑦ 
ᐊᑐᐊᒐᕐᓄᑦ ᓂᕈᐊᒐᒃᓴᒧᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐊᔾᔨᒌᙱᑦᑐᓂᒃ; ᐅᕝᕙᓘᓐᓃᑦ  

(e) ᐅᓂᖅᓯᐅᕐᓗᓂ ᑭᒃᑯᑐᐃᓐᓇᕐᓄᑦ ᓈᓚᒃᑕᐅᑎᓪᓗᒍ 
ᐃᓱᒪᒋᔭᖏᓐᓂᒡᓘᓐᓃᑦ ᐅᓂᖅᓯᐅᕐᓗᓂ ᑎᑎᖅᑲᑎᒍᑦ 
ᑕᑯᔭᐅᔪᓐᓇᕐᓗᑎᒃ ᑭᒃᑯᑐᐃᓐᓇᕐᓄᑦ ᐱᔾᔪᑎᑐᐃᓐᓇᕐᒥᑦ 
ᑐᑯᔭᐅᒐᔭᖅᑐᒥᒃ ᓂᕈᐊᒐᒃᓴᒧᑦ ᐅᕝᕙᓘᓐᓃᑦ ᒐᕙᒪᓕᕆᓂᕐᒧᑦ 
ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓄᑦ, ᐱᖃᓯᐅᑎᕗᖅ ᓇᓕᐊᖕᓂᑐᐃᓐᓇᖅ 
ᓂᕈᐊᒐᒃᓴᒥᑦ ᐅᖃᓂᕐᓗᑎᖃᕐᓂᖅ, ᐃᖅᑲᓇᐃᔮᕆᔭᐅᔪᒥᒃ 
ᐅᕝᕙᓘᓐᓃᑦ ᐊᑐᐊᒐᕐᓂᑦ.  

 
ᖃᓄᐃᓕᐅᖅᑐᖃᖅᑎᓪᓗᒍ ᐊᖏᖁᔭᐅᓯᒪᔪᒥᒃ - ᐱᖁᔭᐅᖏᑦᑐᑦ ᐃᖅᑲᓇᐃᔭᖅᑎᓄᑦ  
 (5) ᐱᓪᓗᒍ ᑭᒡᓕᒋᔭᐅᔪᓂᒃ ᐃᓚᒃᑲᓐᓂᖓ (3) ᐊᒻᒪ (4), ᐱᖁᔭᐅᖏᑦᑐᑦ 
ᐃᖅᑲᓇᐃᔭᖅᑎ ᐃᒪᓐᓇᐅᓕᐅᖁᔭᖏᑐᐃᓐᓇᕆᐊᓕᒃ, ᓯᕗᓪᓕᕐᒥᑦ ᐊᖏᖅᑕᐅᖏᑎᓪᓗᒍ 
ᑕᐃᑲᓂ ᐃᓚᒃᑲᓐᓂᖓ 34(2) ᐅᕝᕙᓘᓐᓃᑦ ᓄᖅᑲᖓᑎᑕᐅᓚᐅᑲᒃᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓ 34(4):  

(a) ᑮᓇᐅᔭᓂᒃ ᑭᒡᒐᖅᑐᐃᔨ ᐱᓕᕆᐊᖃᖅᑎᓪᓗᒍ 
ᑭᒡᒐᖅᑐᐃᔨᒻᒪᕆᖕᓂᓘᓐᓃᑦ ᓂᕈᐊᒐᒃᓴᓂᒃ ᓄᓇᒋᔭᐅᔪᒥᒃ 
ᓂᕈᐊᖅᑎᓪᓗᒋᑦ ᐅᕝᕙᓘᓐᓃᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ 
ᐊᔾᔨᒌᙱᑦᑐᓂᒃ;  

(b) ᓄᓇᓕᖕᒥᑦ ᓂᕈᐊᖅᑎᓪᓗᒋᑦ ᓂᕈᐊᒐᒃᓴᐅᔪᒧᑦ ᐅᕝᕙᓘᓐᓃᑦ 
ᐃᓅᑎᓪᓗᒍ ᐱᔪᓐᓇᐅᑎᖓᓂᒃ ᓂᕈᐊᕐᓂᒃᑯᑦ;  

(c)  ᑖᓐᓇ ᓂᕈᐊᕐᑐᓕᕆᔨᐅᓂᐊᕐᓗᓂ, ᑮᓇᐅᔭᓕᕆᔨᐅᓂᐊᕐᓗᓂ 
ᐅᕙᓪᓘᓐᓃᑦ ᐊᐅᓚᑦᓯᔨᐅᓂᕐᓗᓂ ᓂᕈᐊᕐᑕᐅᓇᓱᐊᕐᑐᒧᑦ ᐃᓄᒃᓂᒃ 
ᓂᕈᐊᕐᑐᖃᕐᑎᑦᓗᒍ ᐅᕙᓪᓘᓐᓃᑦ ᓄᓇᓕᒃᓂ ᓂᕈᐊᕐᑐᖃᕐᑎᑦᓗᒍ; 
ᐅᕙᓪᓘᓐᓃᑦ  

 (d) ᐱᓕᕆᐊᖃᕐᓗᓂ ᓯᕗᓕᖅᑎᒃᑯᑦ ᑎᑎᖅᕋᑎᐅᓗᓂ ᒐᕙᒪᓕᕆᕐᓂᕐᒧᑦ 
ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓄᑦ ᐅᕝᕙᓘᓐᓃᑦ ᐱᖃᐅᑕᓗᓂᓘᓐᓃᑦ 
ᑲᑐᔾᔨᖃᑎᒌᓄᑦ.  

 
ᓈᒻᒪᒋᔭᐅᔪᑦ ᐊᐅᓚᑕᐅᔪᑦ  

 (6) ᐃᖅᑲᓇᐃᔭᖅᑎ ᒪᓕᒐᕐᒥᑦ ᓱᕋᐃᖏᑎᓪᓗᒍ ᐃᓚᒃᑲᓐᓂᖓ (3), (4) ᐅᕝᕙᓘᓐᓃᑦ 
(5) ᐅᑯᓂᖓ ᐱᓕᕆᐊᖃᕐᓗᓂ ᐱᔭᒃᓴᓂᒃ:  

(a) ᒐᕙᒪᓕᕆᓂᕐᒧᑦ ᑲᑎᒪᔪᓄᑦ ᐅᐸᒡᓗᓂ;  
(b) ᐃᓚᒋᔭᐅᓗᓂ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓄᑦ;  
(c) orᑐᓂᐅᖅᑲᐃᓗᓂ ᑮᓇᐅᔭᓂᒃ ᓂᕈᐊᒐᒃᓴᒥᒃ ᐅᕝᕙᓘᓐᓃᑦ 

ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂᒃ;  
(d)  ᐅᓂᕐᓗᒡᓗᓂ ᒐᕙᒪᒃᑯᑦ ᐊᑐᐊᒐᖓᓂᒃ ᑐᕌᖓᖏᑦᑐᒥᒃ ᐱᔭᒃᓴᖏᓐᓄᑦ 

ᐅᕝᕙᓘᓐᓃᑦ ᐱᓕᕆᐊᖏᓐᓄᑦ ᐃᖅᑲᓇᐃᔭᖅᑏᐅᑉ.  
 
ᐃᓚᒋᓂᕋᕐᑕᖓ ᐅᕙᓂ ᐃᓚᖓᓂ  
 (7) ᑖᒃᑯᐊ ᐃᓘᓐᓈᑎᒃ ᐃᓱᓕᕕᐅᔪᓐᓇᕐᑐᑦ ᐅᕙᓂ ᐱᖁᔭᐅᔪᒥ ᐅᕙᓪᓘᓐᓃᑦ 
ᐊᑐᐊᒐᖏᑦ ᐊᐅᓚᑦᓯᔪᑕᐅᔪᑦ ᓂᕈᐊᕐᑐᖃᕐᑎᑦᓗᒍ ᐱᑦᔪᑎᖃᕐᑐᑦ ᓇᑦᓕᐊᒃ 
ᐃᖅᑲᓇᐃᔭᕐᑎᐅᔪᖅ ᐃᓚᐅᔪᓐᓇᕐᓂᐊᕐᒪᖔᑦ ᒐᕙᒪᓕᕆᓂᕐᒧᑦ ᐊᐅᓚᑕᐅᔪᓂᒃ ᐅᕙᓪᓘᓐᓃᑦ 
ᐃᓚᐅᔪᓐᓇᕐᓂᐊᕐᒪᖔᑦ ᓂᕈᐊᕐᕋᒃᓴᐅᔪᒥᒃ ᐃᑲᔪᕐᑐᐃᓗᓂ ᓇᑦᓕᐊᓂᑐᐃᓐᓇᖅ 
ᓂᕈᐊᕐᑕᐅᓇᓱᐊᕐᑎᒥᒃ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

 
ᓂᕈᐊᕈᑎᒃᓴᖅ ᓂᕈᐊᒐᒃᓴᒧᑦ -ᑲᓇᑕᒥᑦ ᓂᕈᐊᓂᖅ  
32. ᐃᖅᑲᓇᐃᔭᖅᑎ ᓂᕈᐊᕈᑎᒃᓴᖑᕋᓱᑐᐃᓐᓇᕆᐊᓕᒃ ᑐᒃᓯᕋᕐᓗᓂᓗ ᓂᕈᐊᒐᒃᓴᖑᕐᓗᓂ 
ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓄᑦ ᑲᓇᑕᒥᑦ ᓂᕈᐊᓂᕐᒧᑦ, ᓂᕈᐊᓚᐅᖏᑎᓪᓗᒋ 
ᓱᓕ, ᑭᓯᐊᓂ ᐃᖅᑲᓇᐃᔭᖅᑎ ᓇᓗᓇᐃᖅᓯᒪᒃᐸᑦ ᑐᒡᓕᐊᑕ ᐊᐅᓚᑦᑎᔨᖓᓄᑦ 
ᓂᕈᐊᕈᑎᒃᓴᒧᑦ ᑲᑎᒪᑎᓪᓗᒋᑦ ᐱᖃᑕᐅᓱᓇᖕᓂᐊᖅᑎᓪᓗᒍ.  
 
ᓄᖅᑲᖓᓚᐅᑲᖕᓂᖅ ᐱᑕᖃᖏᑎᓪᓗᒍ -ᓄᓇᕗᒥᑦ ᐅᕝᕙᓘᓐᓃᑦ ᑲᓇᑕᒥᒃ ᓂᕈᐊᖅᑎᓪᓗᒋᑦ 
33. (1) ᑐᒃᓯᕋᖅᑎᓪᓗᒍ ᐃᖅᑲᓇᐃᔭᖅᑎ ᓄᖅᑲᖓᖁᔭᐅᓚᐅᑲᒃᑎᓪᓗᒍ ᑕᐃᑲᓂ 
ᐃᓚᒃᑲᓐᓂᖓ 31(3), (4) ᐅᕝᕙᓘᓐᓃᑦ (5), ᐃᖅᑲᓇᐃᔭᖅᑎ ᑐᒡᓕᐊᑕ ᐊᖓᔪᖅᑳᖓᑦ, 
ᐅᕝᕙᓘᓐᓃᑦ ᐃᖅᓇᐃᔭᖅᑎ ᑐᒡᓕᐊᑕ ᐊᖓᔪᖅᑳᕆᔭᐅᑎᓪᓗᒍ, ᐃᖅᓇᐃᔭᖅᑎ 
ᒥᓂᔅᑕᐅᑎᓪᓗᒍ ᐊᖏᕋᔭᖅᑐᖅ ᓄᖅᑲᖓᓚᐅᑲᒍᒪᑎᓪᓗᒍ ᓂᕈᐊᒐᒃᓴᐅᓗᓂ ᐅᕝᕙᓘᓐᓃᑦ 
ᐃᖅᑲᓇᐃᔭᕐᓗᓂ ᓂᕈᐊᒐᒃᓴᐅᓂᕐᒧᑦ ᐅᕝᕙᓘᓐᓃᑦ ᒐᕙᒪᒃᑯᓂ ᑭᒡᒐᖅᑐᐃᓗᓂ, ᑭᓯᐊᓂ 
ᑐᒡᓕᐊᑕ ᐊᖓᔪᖅᑳᖓᑦ ᐅᕝᕙᓘᓐᓃᑦ ᒥᓂᔅᑕᐅᑉ ᐃᓱᒪᒋᒍᓂᐅᒃ, ᒪᓕᒡᓗᒍ 
ᑐᑭᒧᐊᒃᑎᑦᑎᔨᐅᔪᑦ ᒐᕙᒪᓕᕆᒍᑎᒃ, ᐱᑕᖃᖏᑎᓪᓗᒍ ᐃᖅᑲᓇᐃᔭᖅᑎ 
ᐸᒡᕕᓵᕆᕐᔪᐊᕋᔭᖅᑐᖅ ᐊᐅᓚᑕᐅᓂᖓᓄᑦ ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑎᒥᐅᔪᒥᒃ.  
 
ᓄᖅᑲᖓᓚᐅᑲᒃᑎᓪᓗᒍ  

(2) ᑕᐃᑲᓂ ᐃᓚᒃᑲᓐᓂᖓ (1) ᓄᖅᑲᖓᓚᐅᑲᒃᑎᓪᓗᒍ ᐱᒋᐊᕐᓂᖓᓂ ᐅᓪᓗᖓᓂ 
ᓂᕈᐊᕐᓇᐅᑎᓪᓗᒍ ᐃᓱᒪᓕᐅᕆᔭᐅᔪᑦ ᑐᓂᔭᐅᑎᓪᓗᒍ ᐊᒻᒪ ᐅᓪᓗᖓᓂ ᐃᖅᑲᓇᐃᔭᖅᑎ 
ᓇᓗᓇᐃᒃᑯᑕᐅᓕᐅᖅᑎᓪᓗᒍ ᓂᕈᐊᒐᒃᓴᐅᓂᖓᓄᑦ ᐅᕝᕙᓘᓐᓃᑦ ᐸᐃᑉᐹᑦ 
ᓂᕈᐊᕈᑎᒃᓴᐅᔪᓂᒃ ᐱᒋᐊᓂᖓᓂᒡᓘᓐᓃᑦ ᓂᕈᐊᒐᒃᓴᐅᓇᓱᒃᓕᖅᑎᓪᓗᒍ 

ᐱᓕᕆᐊᖃᖅᑎᓪᓗᒋᑦ ᐅᕝᕙᓘᓐᓃᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂᒃ, 
ᐃᓱᓕᕝᕕᖓᓂᒡᓘᓐᓃᑦ ᐅᓪᓗᐊᓂ ᑭᓇ ᓂᕈᐊᖅᑕᐅᓚᐅᕐᓂᖓᓂᒃ ᓇᓗᓇᐃᖅᑕᐅᑎᓪᓗᒍ, 
ᐅᕝᕙᓘᓐᓃᑦ ᓯᕗᓂᐊᓂ ᐃᖅᑲᓇᐃᔭᖅᑎ ᓂᕈᐊᒐᒃᓴᐅᔪᒪᔪᓐᓂᖅᑎᓪᓗᒍ 
ᐃᖅᑲᓇᔭᕈᑎᒪᔪᓐᓂᖅᑎᓪᓗᒍᓘᓐᓃᑦ ᓂᕈᐊᒐᒃᓴᒥᒡᓘᓐᓃᑦ ᐃᑲᔪᕐᓗᓂ ᐅᕝᕙᓘᓐᓃᑦ 
ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᙱᑦᑐᓂᒃ.  
 
ᓇᓗᓇᐃᕐᓗᒍ  
 (3) ᒥᓂᔅᑕ ᓇᓗᓇᐃᖅᓯᒐᔭᖅᑐᖅ ᓄᖅᑲᖓᓂᐊᖅᑎᓪᓗᒍ ᐊᖏᖅᑕᐅᓯᒪᓗᓂ 
ᑕᐃᑲᓂ ᐃᓚᒃᑲᓐᓂᖓ (1) ᐱᔾᔪᑎᒋᓗᒍ ᓂᕈᐊᒐᒃᓴᐅᓂᖓᓄᑦ ᓄᓇᕗᒥᑦ ᓂᕈᐊᖅᑎᓪᓗᒋᑦ 
ᑎᑎᕋᖅᑕᐅᓗᓂᓗ ᐅᖃᓕᒫᒐᓕᐅᖅᓯᒪᔪᖅ ᓄᓇᕗᒥᑦ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᓂᕈᐊᒐᒃᓴᐅᔪᑦ ᐱᓕᕆᔩᓪᓗ- ᐱᖁᔭᐅᔪᑦ ᐃᖅᑲᓇᐃᔭᖅᑎᑦ 
34. (1) ᐃᖅᑲᓇᐃᔭᖅᑎ ᐱᖁᔭᐅᔪᓐᓇᑐᖅ ᓇᓗᓇᐃᖅᓯᒐᔭᖅᑐᖅ ᑐᒡᓕᐊᑕ 
ᐊᐅᓚᑦᑎᔨᖓᓂᒃ ᑎᑎᖅᑲᑎᒍᑦ ᑎᑭᐅᑎᓚᐅᖅᑎᓐᓇᒍ:  

(a) ᓂᕈᐊᒐᒃᓴᐅᓗᓂ ᑲᓇᑕᒥᑦ ᓂᕈᐊᖅᑎᓪᓗᒋᑦ, ᐃᓅᑎᓪᓗᒍ 
ᐱᔪᓐᓇᐅᑎᓕᖕᒥᑦ ᓂᕈᐊᕐᓂᒃᑯᑦ ᓄᓇᓕᖕᓂᑦ ᓂᕈᐊᕐᓂᒃᑯᔾᓘᓐᓃᑦ; 
ᐅᕝᕙᓘᓐᓃᑦ  

(b) ᓂᕈᐊᒐᒃᓴᐅᓂᕐᒧᑦ ᐊᐅᓚᑦᑎᔨᒧᑦ, ᑮᓇᐅᔭᒥᑦ ᑭᒡᒐᖅᑐᐃᔨᒥᑦ 
ᐱᓕᕆᔨᖏᓐᓄᓘᓐᓃᑦ ᑭᒡᒐᖅᑐᐃᔨᒧᑦ ᒐᕙᒪᓕᕆᕐᓂᕐᒧᑦ 
ᑲᑐᔾᔨᖃᑎᒌᑦ ᐊᔾᔨᒌᙱᑦᑐᒧᑦ ᓄᓇᒋᔭᐅᔪᒥᒃ ᓂᕈᐊᕐᓂᒃᑯᑦ, ᒐᕙᒪᒃᑯᑦ 
ᓂᕈᐊᖅᑎᓪᓗᒋᑦ, ᐃᓅᑎᓪᓗᒍ ᐱᔪᓐᓇᐅᑎᖏᓐᓄᑦ ᓂᕈᐊᕐᓂᒃᑯᑦ 
ᐅᕝᕙᓘᓐᓃᑦ ᓄᓇᓕᖕᓂᑦ ᓂᕈᐊᖅᑎᓪᓗᒋᑦ.  

 
ᓂᕈᐊᒐᒃᓴᐅᔪᑦ ᐱᓕᕆᔨᖏᓪᓗ - ᐱᖁᔭᐅᓯᒪᖏᑦᑐᑦ ᐃᖅᑲᓇᐃᔭᖅᑎᑦ  
 (2) ᐱᖁᔭᐅᓯᒪᖏᑦᑐᑦ ᐃᖅᑲᓇᐃᔭᖅᑎ ᐊᖏᖅᑎᑕᐅᓇᓱᒃᑲᔭᖅᑐᑦ ᐃᖅᑲᓇᐃᔭᑎᐅᑉ 
ᑐᒡᓕᐊᑕ ᐊᐅᓚᑦᑎᔨᖓᓄᑦ, ᐃᖅᑲᓇᐃᔭᖅᑎᓘᓐᓃᑦ ᑐᒡᓕᐊᑕ ᐊᐅᓚᑦᑎᔨᒍᓂᒃ, ᒥᓂᔅᑕᒧᑦ 
ᐃᖅᑲᓇᐃᔭᖅᑎ ᐊᖏᖅᑕᐅᓇᓱᒃᑲᔭᖅᑐᖅ, ᐱᓇᓱᐊᓚᐅᖏᑎᓪᓗᒍ ᓱᓕ:  

(a) ᑮᓇᐅᔭᓕᕆᓂᕐᒧᑦ ᑭᒡᒐᖅᑐᐃᔨ ᐅᕝᕙᓘᓐᓃᑦ ᑭᒡᒐᖅᑐᐃᔨᓪᓚᕆᖓᑦ 
ᓂᕈᐊᒐᒃᓴᐅᔪᖅ ᓄᓇᕗᒥᑦ ᓂᕈᐊᖅᑎᓪᓗᒋᑦ ᐅᕝᕙᓘᓐᓃᑦ ᑲᓇᑕᒥᒃ 
ᓂᕈᐊᖅᑎᓪᓗᒋᑦ;  

(b) ᓂᕈᐊᒐᒃᓴᐅᔪᖅ ᓄᓇᖃᖅᑳᓯᒪᓂᖓᓄᑦ ᓂᕈᐊᖅᑕᐅᓇᓱᒃᑐᖅ 
ᐅᕝᕙᓘᓐᓃᑦ ᓄᓇᖓᓂᒃ ᓂᕈᐊᖅᑕᐅᓇᓱᐊᒃᑐᖅ;   

(c)  ᐅᕝᕙᓘᓐᓃᑦ ᓂᕈᐊᒐᒃᓴᐅᓇᓱᐊᖅᑐᖅ ᐊᐅᓚᑦᑎᔨᖓᑦ, 
ᑮᓇᐅᔭᓕᕆᓂᕐᒧᑦ ᑭᒡᒐᖅᑐᐃᔨ ᐅᕝᕙᓘᓐᓃᑦ ᑭᒡᒐᖅᑐᐃᔨᓪᓚᕆᖓᑦ 
ᓂᕈᐊᒐᒃᓴᐅᓂᕐᒧᑦ ᓄᓇᖃᖅᑳᓯᒪᔪᖅ ᓂᕈᐊᖅᑕᐅᓇᓱᒃᑐᖅ 
ᐅᕝᕙᓘᓐᓃᑦ ᓄᓇᖓᓂᒃ ᓂᕈᐊᖅᑕᐅᓇᓱᒃᑐᖅ;   

       (d)  ᓯᕗᖅᑎᒃᑯᑦ ᐃᖅᑲᓇᐃᔭᑎᖓᑦ ᒐᕙᒪᒃᑯᓂᖔᖅᑐᖅ ᐅᕝᕙᓘᓐᓃᑦ 
ᐊᑎᓕᐅᖅᑕᐅᓯᒪᔪᖅ ᑲᑐᔾᔨᖃᑎᒌᖓᑦ.  

 
ᐊᖏᖅᑕᐅᔪᑕᐅᔭᕆᐊᖃᕐᑐᑦ 
 (3) ᒪᓕᒡᓗᒍ ᐃᓚᒃᑲᓐᓂᖓ (2) ᑐᒡᓕᐊᑕ ᐊᐅᓚᑦᑎᔨᖓᑦ ᐅᕝᕙᓘᓐᓃᑦ ᒥᓂᔅᑕ 
ᐊᖏᕋᔭᖅᑐᖅ ᐱᓇᓱᒃᑐᖃᖅᑎᓪᓗᒍ ᑭᓯᐊᓂ, ᐃᓱᒪᒃᓴᖅᓯᐅᑎᖓᑦ ᐃᖅᑲᓇᐃᔭᑎᐅᑉ 
ᐱᔭᒃᓴᖏᓐᓄᑦ ᐱᓕᕆᐊᕆᔭᕆᐊᖃᖅᑕᖏᓪᓗ, ᑐᒡᓕᐊᑕ ᐊᐅᓚᑦᑎᔨᖓᑦ ᐅᕝᕙᓘᓐᓃᑦ 
ᒥᓂᔅᑕᐅᑉ ᐃᓱᒪᒋᔭᖓᑦ ᓂᕈᐊᒐᒃᓴᐅᑎᓪᓗᒍ ᐅᕝᕙᓘᓐᓃᑦ ᑎᒍᒥᐊᖅᑐᒥᒃ ᐃᖅᑲᓇᐃᔮᒥᒃ 
ᐃᖅᑲᓇᐃᔭᖅᑎᐅᑉ ᐱᔪᓐᓇᓂᕆᔭᖓᑦ ᐱᓕᕆᐊᖃᕐᓗᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᔭᒃᓴᖏᓐᓄᑦ ᐊᒃᑑᑎᒐᔭᖅᑐᖅ ᐊᒻᒪ ᐅᖃᓚᐅᖏᑎᓪᓗᒍ.  
 
ᓄᖅᑲᒑᑲᐃᓐᓇᕈᒪᔪᒥᒃ ᐊᖏᖏᓐᓂᖅ  
 (4) ᑕᐃᑲᓂ ᑎᑎᕋᖅᓯᒪᔪᒥᒃ (2)(a), (b) ᐅᕝᕙᓘᓐᓃᑦ (c)-ᒥᑦ ᑐᒡᓕᐊᑕ ᐊᐅᓚᑦᑎᔨ 
ᒥᓂᔅᑕᓘᓐᓃᑦ ᐊᖏᕐᓂᖏᓪᓗᓂ ᐃᖅᑲᓇᐃᔭᖅᑎ ᓄᖅᑲᖓᓇᓱᐊᖅᑎᓪᓗᒍ, ᖃᓄᑎᒋᑦ 
ᐃᖅᑲᓇᐃᔭᖅᑎ ᓄᖅᑲᖓᑕᐅᓐᓇᕆᐊᓕᒃ ᓂᕈᐊᖅᑎᓪᓗᒋ ᓂᕈᐊᒐᒃᓴᐅᓇᓱᒡᓗᓂ 
ᐊᖏᕐᓗᓂᓘᓐᓃᑦ ᐃᖅᑲᓇᐃᔮᒥᓂᒃ ᐊᐱᖅᑎᖃᕐᓗᓂ, ᑭᓯᐊᓂ ᑐᒡᓕᐊᑕ ᐊᐅᓚᑦᑎᔨ 
ᒥᓂᔅᑕᓘᓐᓃᑦ ᐱᖁᔨᒃᐸᑦ, ᒪᓕᒡᓗᒍ ᐊᐅᓚᑦᑎᔨᓄᑦ ᐱᔾᔪᑎᖃᕐᓗᓂ ᒐᕙᒪᓕᕆᓂᕐᒧᑦ 
ᐱᓕᕆᐊᖃᕐᓂᕐᒧᑦ, ᐅᐸᖏᑎᓪᓗᒍ ᐃᖅᑲᓇᐃᔭᖅᑎ ᐊᒃᑑᑎᕐᔪᐊᕋᔭᕈᓂ ᐊᐅᓚᑕᖓᓂᒃ 
ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐱᔾᔪᑎᖃᕐᓗᓂ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᓂᕈᐊᕐᑕᐅᓂᖓ ᐅᕙᓪᓘᓐᓃᑦ ᓂᕈᐊᕐᑕᐅᖏᓐᓄᖓ  
35.  ᐃᖅᑲᓇᐃᔭᖅᑎ ᓄᖅᑲᖅᑎᓪᓗᒍ ᐃᖅᑲᓇᐃᔮᒥᓂᒃ ᐊᖏᖅᓯᒪᑎᓪᓗᒍ 
ᓂᕈᐊᖅᑎᓪᓗᒋᑦ ᐃᖅᑲᓇᐃᔮᖅᑕᕐᓗᓂ  

(a)  ᐃᓚᒋᔭᐅᓕᕐᓗᓂ ᒪᓕᒐᓕᐅᕐᕕᖕᒥᑦ;  
(b) ᐃᓚᒋᔭᐅᓕᕐᓗᓂ ᒪᓕᒐᓕᐅᕕᒡᔪᐊᒥᑦ ᑲᓇᑕᒥᑦ;  
(c) ᐃᖅᑲᓇᐃᔭᐃᓐᓇᓕᕐᓗᓂ ᓯᕗᓕᖅᑎᒃᑯᑦ ᐃᖅᑲᓇᐃᔭᑎᙳᕐᓗᓂ 

ᐃᓅᑎᓪᓗᒍ ᐱᔪᓇᐅᑎᒥᒃ ᑲᑐᔾᔨᖃᑎᒌᓂᒃ; ᐅᕝᕙᓘᓐᓃᑦ  
(d) ᐃᓚᒋᔭᐅᖏᓐᓇᓕᕐᓗᓂ ᓄᓇᓂᖕᓂᑦ ᐱᔪᓐᓇᕐᓂᖅᑖᕐᓗᓂ.  

 
ᐃᓂᖅᑎᖅᑕᐅᓂᖅ  
36. (1) ᒥᓂᔅᑕ ᖃᖓᑐᐃᓐᓇᒃᑯᑦ ᐃᓂᖅᑎᕆᔪᓐᓇᖅᑐᖅ ᐃᓱᒪᒋᔭᖓᑦ ᓈᒻᒪᒃᑯᓂ ᐱᓪᓗᒍ 
ᒪᓕᒐᕐᒥᑦ ᓱᕋᐃᓂᖓᓂᒃ ᑕᐃᑲᓂ ᐃᓚᒃᑲᓐᓂᖓ 31(2), (3), (3.1), (4) ᐅᕝᕙᓘᓐᓃᑦ (5).  
 
ᐊᑭᒋᐊᖅᑐᖃᕆᐊᖃᖏᑦᑐᖅ  
 (2) ᑭᓇᑐᐃᓐᓇᖅ ᐃᓚᐃᓐᓇᖅᓯᔭᕆᐊᖃᖏᑦᑐᖅ ᑲᑉᐱᐊᓵᕐᓘᓐᓃᑦ 
ᖃᓄᐃᑐᐃᓐᓇᕐᓘᓐᓃᑦ ᐊᑭᒋᐊᕐᓗᓂ ᐅᕝᕙᓘᓐᓃᑦ ᐃᓂᖅᑎᕆᔭᕆᐊᖃᖏᑦᑐᖅ 
ᐃᖅᑲᓇᐃᔭᖅᒥᑦ ᓱᖃᐃᒻᒪ ᐃᖅᑲᓇᐃᔭᖅᑎ  

(a) ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᖏᑦᑐᓂᒃ ᐱᖃᑐᐃᓯᐅᙳᒪᑕ 
ᒪᓕᒡᓗᒍ ᑕᕝᕙᓂ ᐃᓚᖓᓂ; ᐅᕝᕙᓘᓐᓃᑦ  

(b) ᐊᖏᖏᑦᑐᓐᓇᕐᒪᑦ ᒐᕙᒪᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᔾᔨᒌᖏᑦᑐᓂᒃ 
ᐱᖃᑕᐅᔪᒪᖏᓪᓗᓂ.  

ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᓂᕈᐊᖅᑐᓕᕆᔨ  
37. ᑎᒃᑯᐊᖅᑕᐅᑐᐃᓐᓇᕆᐊᓕᒃ ᐱᓕᕆᐊᖃᕐᓗᓂ ᐃᖅᑲᓇᐃᔭᖅᑎ ᓂᕈᐊᖅᑐᓕᕆᓗᓂ 
ᑕᐃᑲᓂ ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᐊᑐᐃᓐᓇᖅᑕᖃᖏᑎᓪᓗᒍ 
ᐃᖅᑲᓇᐃᔭᕋᔭᖅᑐᒥᒃ ᓄᓇᒋᔭᐅᒧᒥᒃ ᐊᒻᒪ ᐊᐅᓚᑦᑎᔨᖓᓂᒃ ᓂᕈᐊᖅᑐᓕᕆᓂᕐᒧᑦ 
ᓈᒻᒪᒃᓴᖅᑎᓪᓗᒍ ᐊᑲᐅᖏᓕᐅᕈᑎᐅᒐᔭᖅᑐᒥᒃ ᑐᓴᖅᑎᑦᑎᔭᕆᐊᖃᖏᑎᓪᓗᒍ 
ᐱᔭᒃᓴᖏᑎᓪᓗᒍ ᑕᐃᑲᓂ ᐃᓚᖓ 207 ᐱᖁᔭᑎᒍᑦ.  
 

ᐃᓚᖓ 6 
ᓴᖅᑭᕐᑎᑦᓯᓂᖅ ᐱᓂᕐᓗᒃᑐᖃᖅᑎᓪᓗᒍ  

 
ᓴᐳᓐᓂᐊᕈᖅ ᒪᓕᖕᓂᕐᓗᒃᑐᒧᑦ ᐅᖃᐅᓯᓕᖕᒧᑦ  

 
ᐱᓂᕐᓗᒃᑐᖃᖅᑎᓪᓗᒍ  
38.  (1) ᑖᓐᓇ ᐃᓚᖓ, ᐱᓂᕐᓗᖕᓂᖅ ᑐᑭᓕᒃ ᓇᓕᐊᑐᐃᓐᓇᖅ ᐅᑯᓂᖓ 
ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑎ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐱᔭᒃᓴᖏᑎᒍᑦ:  

(a)  ᒪᓕᒐᓕᐅᕐᕕᖕᒥᑦ ᒪᓕᒐᕐᒥᑦ ᓱᕋᐃᔪᒥᒃ ᐱᖁᔭᕐᒥᑦ, 
ᒪᓕᒐᓕᐅᕐᕕᒡᔪᐊᒥᒃ ᑲᓇᑕᒥᑦ ᐱᖁᔭᒃᓴᒥᒡᓘᓐᓃᑦ ᓄᓇᓕᒃ 
ᐊᕕᒃᑐᖅᓯᒪᔪᒥᒃ ᓄᓇᒋᔭᐅᔪᒥᒡᓘᓐᓃᑦ, ᐅᕝᕙᓘᓐᓃᑦ ᐊᑐᐊᒐᕐᒥᑦ 
ᓇᓕᐊᖕᓂᑐᐃᓐᓇᖅ ᐱᖁᔭᕐᒥᑦ;  

(b) ᐊᑑᑎᖃᕋᔭᖅᑐᓂᒃ ᐊᐅᓚᑦᑎᔨᓄᑦ ᓇᓗᓇᐃᖅᓯᖏᑕᖓᓄᑦ 
ᐱᖁᔭᖓᓄᑦ ᒥᓂᔅᑕᐅᑉ, ᒥᓂᔅᑕ ᐱᔭᖁᒃᓴᖃᖅᐳᖅ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖅ, ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᓂᒃ 
ᑲᑎᒪᔨᖏᓐᓄᑦ ᐱᓪᓗᒍ ᐊᐅᓚᑦᑎᖓᑕ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐱᖁᑎᖏᓐᓄᑦ 
ᐱᔭᒃᓴᖓᑕ ᐃᓄᖕᒧᑦ;  

(c)  ᐊᑐᖅᑕᐅᑎᐊᖏᓐᓂᖅ ᑭᒃᑯᑐᐃᓐᓇᕐᓄᑦ ᑮᓇᐅᔭᖏᓐᓄᑦ ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᓇᖕᒥᓂᖁᑎᖓᓂᒃ;  

(d)  ᑮᓇᐅᔭᓂᒃ ᐱᔭᐃᕕᐅᓚᖅᑎᓐᓇᒍ ᐊᐅᓚᑕᐅᑦᑎᐊᖏᑎᓪᓗᒍ 
ᑭᒃᑯᑐᐃᓐᓇᕐᓄᑦ ᓇᖕᒥᓂᖁᑎᖓᓂᒃ ᐊᑐᖅᑕᐅᔪᓐᓇᖅᑐᓄᓪᓘᓐᓃᑦ 
ᐃᓄᖕᒧᑦ ᑲᒪᒋᔭᖓᓂᒃ, ᐱᖃᓯᐅᑎᕗᖅ ᐱᓕᕆᐊᖃᕐᓂᖅ 
ᖁᔭᓈᖅᓯᓂᕐᓘᓐᓃᑦ ᑲᒪᑦᑎᐊᖏᓐᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ 



ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  
 

 30 S.Nu. 2013,c.26 
 

ᑭᒃᑯᑐᐃᓐᓇᕐᓄᑦ ᓇᖕᒥᓂᖁᑎᖓᓂᒃ ᐅᕝᕙᓘᓐᓃᑦ 
ᐊᑐᖅᑕᐅᔪᓐᓇᖅᑐᓂᒃ;  

(e) ᐸᒡᕕᓵᕆᓂᖅ ᐅᖃᐅᓯᒃᑯᓘᓐᓃᑦ ᑎᒥᒧᒡᓘᓐᓃᑦ ᐱᓂᕐᓗᒃᑕᐅᓂᖅ 
ᑭᓇᑐᐃᓐᓇᕐᒧᑦ ᐊᓯᐊᓂᒃ ᐃᖅᑲᓇᐃᔭᖅᑎᒧᑦ 
ᐸᒡᕕᓵᕆᒐᔭᖅᑐᒧᓪᓘᓐᓃᑦ ᐃᓄᖕᒥᑦ ᐱᖁᔭᐅᔪᓂᒡᓘᓐᓃᑦ 
ᐱᔪᓐᓇᐅᑎᖏᓐᓄᑦ ᑭᓇᑐᐃᓐᓇᕐᒧᑦ ᐱᔨᑦᑎᕋᐃᓂᕐᒧᑦ 
ᐱᔨᑦᑎᖅᑕᐅᔪᒥᒡᓘᓐᓃᑦ ᓇᓗᓇᐃᖅᓯᔪᒥᒡᓘᓐᓃᑦ ᐱᔨᑦᑎᑕᐅᔪᒥᒃ 
ᖃᓄᐃᑐᐃᓐᓇᖅ ᐃᖅᑲᓇᐃᔭᕐᕕᖓᓂᒃ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᒥᒃ;  

(f)  ᖃᓄᐃᓕᐅᖅᑐᖃᖅᑎᓪᓗᒍ ᐲᖅᑕᐅᔪᖃᕐᑎᑦᓗᒍᓘᓐᓃᑦ  ᑮᑐᐃᓐᓇᕐᒥᒃ 
ᐊᑦᑕᕐᓇᕈᓐᓇᕐᑐᒥᒃ ᐃᓅᓯᒃᒧᑦ, ᑎᒥᒐᓄᑦ ᐅᕙᓪᓘᓐᓃᑦ ᐊᓯᖏᓐᓄᑦ 
ᐃᓄᒃᓄᑦ ᐊᑦᑕᓇᕐᐸᑦ, ᑭᒃᑯᐃᓐᓇᕐᓄᑦ ᐱᖁᑎᒋᔭᐅᔪᓄᑦᓘᓐᓃᑦ, 
ᐅᕙᓪᓘᓐᓃᑦ ᐊᕙᑎᒧᑦ, ᐊᓯᖏᓐᓄᑦᓗ ᐊᑦᑕᕐᓇᑐᐃᓐᓇᕆᐊᖃᕐᑐᓄᑦ 
ᑕᒪᒃᑯᓄᖓ ᐱᓕᕆᐊᖑᔪᓄᑦ  ᐅᕙᓪᓘᓐᓃᑦ ᐊᕙᑎᒧᑦ , ᑕᒪᒃᑯᓄᖓ 
ᐱᓕᕆᐊᕆᔭᐅᔪᓄᑦ ᐃᖅᑲᓇᐃᔭᕐᑎᒧᑦ;  

(g)  ᐊᖏᖃᑎᒌᒍᑎᓂᒃ ᓯᖁᒥᑦᑎᔪᐊᕋᔭᖅᑐᒥᒃ ᐱᓕᕆᐊᑦ 
ᐊᐅᓚᑕᐅᓂᖏᑕ ᑐᖓᓂᖏᓐᓂᒃ ᐅᒃᐱᕆᔭᖏᓐᓂᒡᓗ;  

(h)  ᖃᓄᐃᓕᐅᖅᑐᖃᖅᑎᓪᓗᒍ ᖃᓄᑐᐃᓐᓇᖅ ᐃᖅᑲᓇᐃᔭᖅᑎᒥᒃ 
ᐊᑭᒋᐊᕋᔭᖅᑐᒥᒃ ᐊᓯᖓᓂᒡᓘᓐᓃᑦ;  

(i)  ᑐᒃᓯᕋᖅᑐᖃᖅᑎᓪᓗᒍ, ᓇᒧᙵᐅᓂᖓᓄᑦ 
ᑲᔪᖏᖅᓴᐃᓇᓱᒃᑎᓪᓗᒍᓘᓐᓃᑦ ᑲᒪᔨᖓᑕ ᐊᖓᔪᖅᑳᖓᑕᓘᓐᓃᑦ 
ᐊᐅᓚᑦᑎᔨᖓᑦ ᐃᖅᑲᓇᐃᔭᖅᑎᐅᑉ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ 
ᑭᓇᑐᐃᓐᓇᕐᒥᑦ ᐱᓂᕐᓗᒃᑐᖃᖅᑎᓪᓗᒍ ᐋᖅᑭᒃᓯᒪᔪᒥᒃ ᑎᑎᕋᖅᓯᒪᔪᒥᒃ 
(a)-ᒥᑦ (h)-ᒧᑦ.  

 
ᑐᒡᓕᖏᑦ ᐊᐅᓚᑦᑎᔨᑦ  
 (2) ᑖᓐᓇ ᐃᓚᖓ ᒪᓕᒐᖏᑦ ᐊᐅᓚᑦᑎᔨᓪᓘᓐᓃᑦ ᐱᖁᔨᑎᓪᓗᒋᑦ 
ᐃᖅᑲᓇᐃᔭᖅᑎᒥᒡᓘᓐᓃᑦ ᓇᓗᓇᐃᖅᓯᖃᑦᑕᐅᓗᒍ ᐅᕝᕙᓘᓐᓃᑦ ᓴᖅᑭᑎᑦᑎᓗᓂ 
ᐃᖅᑲᓇᐃᔭᖅᑎᐅᑉ ᑐᒡᓕᐊᑕ ᐊᐅᓚᑦᑎᔨᖓᓄᑦ, ᓇᓗᓇᐃᖅᓯᑐᐃᓐᓇᕆᐊᓕᒃ ᑐᒡᓕᐊᑕ 
ᐊᐅᓚᑦᑎᔨᖓᑦ ᐅᕝᕙᓘᓐᓃ•ᑦ ᓴᖅᑭᑦᑎᑦᑎᓗᓂᓘᓐᓃᑦ ᓇᓕᐊᑐᐃᓐᓇᕐᒧᑦ ᑐᒡᓕᐊᑕ 
ᒥᓂᔅᑕᒧᑦ ᑐᒡᓕᐊᑕ ᐊᐅᓚᑦᑎᔨᐅᑉ ᓈᒻᒪᒋᒍᓂᐅᒃ ᐱᔾᔨᑎᖏᓐᓄᑦ.  
 
ᑐᑭᖓ ᐊᑭᓂᐊᕐᓂᖅ  
 (3) ᑕᕝᕙᓂ ᐃᓚᖓᓂ, ᐊᑭᓂᐊᖅᑐᖃᖅᑎᓪᓗᒍ ᐃᓄᖕᒥᑦ ᖃᓄᐃᑐᐃᓐᓇᖅ, 
ᑲᑉᐱᐊᓵᕆᓂᖅ ᐅᕝᕙᓘᓐᓃᑦ ᓄᖅᑲᖓᑎᑦᑎᓇᓱᐊᕐᓂᖅ, ᒥᒃᖠᒋᐊᖅᑎᑦᑎᓂᖅ,ᖁᔭᓈᖅᓯᓂᖅ, 
ᐊᓂᑦᑎᓇᓱᐊᕐᓂᖅ, ᐸᒡᕕᓵᕆᓂᖅ, ᐱᖁᔨᓂᖅ, ᐊᓂᑦᑎᓂᖅ, ᖁᔭᓈᖅᓯᓂᖅ ᐊᖏᕈᑎᒥᒃ 
ᐃᓄᖕᒧᑦ ᑭᒡᒐᖅᑐᖅᑕᖓᓂᒃ ᐱᔾᔪᑎᖃᖏᓪᓗᓂ, ᐱᒋᐊᕐᓗᓂ ᒪᓕᒐᓕᕆᓂᕐᒧᑦ, 
ᐸᒡᕕᓵᕆᒐᔭᖅᑐᒥᒃ ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᐊᓂᒃ ᓱᒋᐊᖅᑕᐅᓂᕐᒧᑦ 

ᑕᐃᒪᓐᓇᓘᓐᓃᑦ ᐃᓚᐃᓐᓇᓱᕐᓂᖅ ᐃᓄᖕᒥᑦ ᓴᖅᑭᑎᑦᑎᓂᖓᓄᑦ ᐱᓂᕐᓗᒃᑕᒥᓂᒃ ᐃᓄᖕᒧᑦ 
ᐅᕝᕙᓘᓐᓃᑦ ᑕᐃᒪᓐᓇ ᐃᓄᖕᒥᑦ ᐃᑲᔪᖅᑐᒥᒃ ᖃᐅᔨᓴᕐᓂᐅᔪᒥᒃ ᓴᖅᑭᑎᑦᑎᓂᖓᓄᑦ 
ᐊᓯᐊᓄᑦ ᐃᓄᑦᒧᑦ.  
 
ᓄᖅᑲᖅᑎᑦᑎᓇᓱᖕᓂᖅ ᓴᖅᑭᑎᑦᑎᓂᕐᓗ ᐱᓂᕐᓗᒃᑐᒥᒃ  
39.  (1) ᒥᓂᔅᑕ ᑕᒪᒃᑭᓗ ᑐᒡᓕᐊᑕ ᐊᐅᓚᑦᑎᔩᑦ ᓄᖅᑲᑎᑦᑎᓇᓱᐊᕋᔭᖅᑐᑦ 
ᓴᖅᑭᑎᑦᑎᓂᕐᒧᓗ ᐱᓂᕐᓗᒃᑐᖃᖅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐅᑯᓂᖓ  

(a) ᐃᖅᑲᓇᐃᔭᖅᑎᓄᑦ ᓇᒧᙵᐅᓂᕆᒐᔭᖅᑐᖏᓐᓄᑦ ᐱᔾᔪᑎᖃᕐᓗᑎᒃ 
ᓴᖅᑭᑎᑦᑎᓂᕐᒧᑦ ᐱᓂᕐᓗᖕᓂᕐᒧᑦ ᐊᖓᔪᖅᑳᒥᓄᑦ ᐊᐅᓚᑦᑎᔨᒥᒃ 
ᐅᕝᕙᓘᓐᓃᑦ ᑐᒡᓕᐊᑕ ᐊᐅᓚᑦᑎᔨᖓᓄᑦ ᓄᖅᑲᖅᑎᑦᑎᓇᓱᐊᕐᓗᓂ 
ᐋᖅᑮᓇᓱᐊᕐᓗᓂᓘᓐᓃᑦ ᐱᓂᕐᓗᖕᓂᒧᑦ;  

(b) ᐃᖅᑲᓇᐃᔭᖅᑎᓕᒫᓄᑦ ᓇᓗᓇᐃᖅᓯᓗᑎᒃ ᒪᓕᒐᖏᓐᓂᒃ ᑕᕝᕙᓂ 
ᐃᓚᖓᓂ; ᐊᒻᒪ  

(c) ᖃᓄᑐᐃᓐᓇᖅ ᐊᓯᖏᓐᓂᑦ ᐱᓕᕆᐊᖃᕐᓗᓂ ᓈᒻᒪᒋᔭᒥᒍᑦ.  
 
ᓇᓗᓇᐃᕈᑎᒥᒃ ᑐᓂᓯᓂᖅ  
 (2) ᑕᕝᕙᓂ ᐃᓚᖓᓂ ᑐᒡᓕᐊᑕ ᐊᐅᓚᑦᑎᔨᖓᑦ ᐃᖅᑲᓇᐃᔭᖅᑎᓪᒫᓄᑦ 
ᖃᐅᔨᒪᑎᑦᑎᓗᓂ ᐊᑐᖅᑕᐅᕆᐊᖃᖅᑐᓂᒃ ᓴᖅᑭᑎᑦᑎᓂᕐᒧᑦ ᐱᓂᕐᓗᖕᓂᕐᒥᒃ ᐊᒻᒪ 
ᓇᒧᙵᐅᒐᔭᕐᓂᖓᓄᓪᓗ, ᓴᐳᔭᐅᔭᕆᐊᖃᖅᑐᑦ ᐊᑭᒋᐊᕋᓱᒃᑎᓪᓗᒋᑦ 
ᓴᖅᑭᑎᑦᑎᓇᓱᐊᖅᑎᓪᓗᒋᑦ.  
 
ᐅᖃᖃᑎᖃᕐᓂᖅ ᐊᐅᓚᑕᐅᓂᕐᒧᑦ ᐃᖅᑲᓇᐃᔭᖅᑎᖓᓄᑦ  
 (3) ᐃᖅᑲᓇᐃᔭᖅᑎ ᐅᖃᖃᑎᖃᑐᐃᓐᓇᕆᐊᓕᒃ ᐊᐅᓚᑕᐅᓂᕐᒧᑦ 
ᐃᖅᑲᓇᐃᔭᖅᑎᖓᓄᑦ ᐅᖃᖃᑎᖃᐃᓐᓇᖃᑦᑕᕐᓗᓂ ᓴᖅᑭᑎᑦᑎᓇᓱᐊᕐᓂᕐᒧᑦ ᑕᕝᕙᓂ 
ᐱᖁᔭᕐᒥᑦ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᐃᓗᐊᓃᑦᑐᒥᒃ ᓴᖅᑭᑎᑦᑎᓂᖅ ᐃᖅᑲᓇᐃᔭᖅᑎᒧᑦ  
40. (1) ᑕᒪᓐᓇ ᓴᖅᑭᑕᐅᓚᐅᕐᑎᓐᓇᒍ ᒪᓕᒃᓗᒍ ᐃᓚᐅᓐᓂᖓ (2),  ᖃᐅᔨᒪᑎᓪᓗᒍ 
ᐃᖅᑲᓇᐃᔭᖅᑎ ᐊᑭᓂᐊᕋᓱᒃᑐᖃᖅᑎᓪᓗᒍ ᐱᓇᓱᐊᕋᔭᖅᑐᖅ ᓴᖅᑭᑎᑦᑎᓇᓱᐊᕐᓗᓂ 
ᐊᑭᓂᐊᕋᓱᒃᑐᒧᑦ ᐱᔪᓐᓇᕐᓂᓕᖕᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᒪᓕᒡᓗᒍ 
ᐊᐅᓚᑦᑎᔨᓄᑦ, ᓴᖅᑭᑎᑦᑎᔪᖃᖅᐸᓪᓗ ᐊᑭᓂᐊᕋᓱᒃᑐᒥᒃ ᐱᑕᖃᖅᐸᑦ ᐅᕝᕙᓘᓐᓃᑦ ᑖᒃᑯᐊ 
ᑕᒪᒃᑭᑦ:  

(a) ᐃᖅᑲᓇᐃᔭᖅᑎᐅᑉ ᐊᖓᔪᖅᑳᒥᓄᑦ ᐊᐅᓚᑦᑎᔪᒥᒃ;  
(b) ᐃᖅᑲᓇᐃᔭᖅᑎᐅᑉ ᑐᒡᓕᐊᑕ ᐊᐅᓚᑦᑎᔨᖓᓂᒃ;  
(c) ᑕᕝᕙᓂ ᐱᖁᔭᕐᒥᑦ ᑐᒡᓕᐊᑕ ᒥᓂᔅᑕ ᐱᔭᒃᓴᖃᖅᑐᒧᑦ ᐊᐅᓚᑕᐅᔪᓂᒃ;  
(d) ᓇᓕᐊᑐᐃᓐᓇᖅ ᐊᓯᐊ ᑐᒡᓕᐊᑕ ᒥᓂᔅᑕᖓᑦ ᐃᖅᑲᓇᐃᔭᖅᑎᐅᑉ 

ᓈᒻᒪᒋᔭᖓᓂᒃ ᐱᔾᔪᑎᖏᓐᓄᑦ.  

ᐊᓯᒃᑲᓂᐊᓂᒃ ᓴᖅᑭᑎᑦᑎᓂᖅ ᐃᖅᑲᓇᐃᔭᖅᑎᒧᑦ  
 (2) ᑕᐃᑲᓂ ᐃᓚᒃᑲᓐᓂᖓ (1) ᓴᖅᑭᑎᑦᑎᑎᓪᓗᒍ ᐃᖅᑲᓇᐃᔭᖅᑎ ᐊᒻᒪ 
ᐱᔪᓐᓇᕐᓂᓖᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᓈᒻᒪᒃᓴᖏᑎᓪᓗᒍ ᐱᓇᓱᐊᖅᑎᓪᓗᒍ 
ᖃᐅᔨᓴᕐᓂᐅᔪᒥᒃ ᐊᒻᒪ ᑕᒪᖏᑦᑐᒥᒃ ᐊᑭᓂᐊᕋᓱᑐᖃᖅᑎᓪᓗᒍ ᐅᓪᓗᓂ 30-ᓂᒃ 
ᓴᖅᑭᑕᐅᑎᓪᓗᒍ, ᐱᑕᖃᖅᐸᑦ ᐃᖅᑲᓇᐃᔭᖅᑎ ᓴᖅᑭᑎᑦᑎᑐᐃᓐᓇᕆᐊᓕᒃ ᐊᑭᓂᐊᕋᓱᒃᑐᒥᒃ 
ᐅᕝᕙᓘᓐᓃᑦ ᐅᑯᐊ ᑕᒪᒃᑭᕐᓗᒋᑦ:  

(a) ᐃᖅᑲᓇᐃᔭᖅᑎᐅᑉ ᑐᒡᓕᐊᑕ ᐊᐅᓚᑦᑎᔨᖓᑦ;  
(b) ᑐᒡᓕᐊᑕ ᒥᓂᔅᑕᐅᑉ ᐱᔭᒃᓴᖃᖅᑐᒧᑦ ᐊᐅᓚᑕᐅᓂᖓᓄᑦ ᑖᓐᓇ 

ᐱᖁᔭᖅ;  
(c) ᐱᔾᔪᑎᖓᓄᑦ ᐃᖅᑲᓇᐃᔭᖅᑎᐅᑉ ᓈᒻᒪᒋᔭᖓᓄᑦ ᓇᓕᐊᑐᐃᓐᓇᖅ 

ᐊᓯᐊ ᑐᒡᓕᐊᑕ ᒥᓂᔅᑕᒧᑦ;  
(d) ᐊᐅᓚᑕᐅᓂᖏᑕ ᐃᖅᑲᓇᐃᔭᖅᑎᐅᑉ;  
(e) ᐊᑐᐊᒐᑦ ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑐᓕᖅᓯᔪᒥᒃ ᑭᒡᒐᖅᑐᐃᔨ 

ᐱᓪᓗᒍ ᐱᕋᔭᖕᓂᕐᒧᑦ ᐃᓗᐊᓂ ᐱᔪᓐᓇᕐᓂᖓᓄᑦ ᖃᐅᔨᓴᕐᓂᐅᔪᑉ.  
 
ᑐᒡᓕᐊᑕ ᐊᐅᓚᑦᑎᔨᐅᑉ ᓇᓗᓇᐃᖅᑕᖓᑦ  
  (3) ᑕᐃᑲᓂ ᐃᓚᒃᑲᓐᓂᖓ (1) ᐅᕝᕙᓘᓐᓃᑦ (2) ᐱᓯᐅᕆᔭᖓᓂᒃ ᑐᒡᓕᐊᑕ 
ᐊᐅᓚᑦᑎᔨᐅᑉ ᐱᖃᑦᑕᖅᑎᓪᓗᒍ ᓴᖅᑭᑕᐅᔪᒥᒃ ᐊᑭᓂᐊᕐᓂᕐᒥᑦ ᓇᓗᓇᐃᖅᓯᑲᐅᑎᒋᒐᔭᖅᑐᖅ 
ᑐᒡᓕᐊᑕ ᒥᓂᔅᑕᒧᑦ ᐱᔭᒃᓴᖃᑐᒥᒃ ᐊᐅᓚᐅᑎᓂᖓᓄᑦ ᑖᓐᓇ ᐱᖁᔭᖅ 
ᓴᖅᑭᑕᐅᖃᑦᑕᕐᓂᖓᓄᑦ.  
 
ᑐᒡᓕᐊᑕ ᒥᓂᔅᑕᐅᑉ ᓇᓗᓇᐃᖅᑕᖓᑦ  
  (4) ᑕᐃᑲᓂ ᐃᓚᒃᑲᓐᓂᖓ (2) ᐅᕝᕙᓘᓐᓃᑦ (3)-ᒥᑦ ᑐᒡᓕᐊᑕ ᒥᓂᔅᑕᐅᑉ 
ᓴᖅᑭᑕᐅᖃᑦᑕᖅᑐᓂᒃ ᐊᑭᓂᐊᕐᓂᕐᒧᑦ ᐱᖃᑦᑕᖅᑐᖅ ᓇᓗᓇᐃᖅᓯᑲᐅᑎᒋᒐᔭᖅᑐᖅ 
ᐊᐅᓚᑕᐅᓂᖏᑕ ᐃᖅᑲᓇᐃᔭᖅᑎᖓᓂᒃ ᓴᖅᑭᑕᐅᔪᒥᒃ ᐊᑐᖅᐸᓪᓕᐊᑎᓪᓗᒍ ᐱᓪᓗᒍ 
ᐱᔾᔪᑎᐅᔪᒥᒃ ᓴᖅᑭᑕᐅᔪᒥᒃ.  
 
ᐃᓚᐅᖏᑦᑐᑦ  
 (5) ᐃᖅᑲᓇᐃᔭᖅᑎ ᓴᖅᑭᑎᑦᑎᑐᐃᓐᓇᐊᓕᒃ ᐱᕋᔭᒃᑐᒥᒃ ᐅᕝᕙᓘᓐᓃᑦ 
ᐱᕋᔭᒃᑲᔭᖅᑐᒥᒃ ᓇᓕᐊᑐᐃᓐᓇᕐᒥᑦ ᐃᓄᖕᒥᑦ ᐃᖅᑲᓇᐃᔭᖅᑎᐅᑉ 
ᑲᙱᓇᖅᑐᖃᖏᑦᑎᐊᖅᑐᒃᑯᑦ ᐅᒃᐱᕆᒍᓂᐅᒃ ᓴᖅᑭᑕᐅᓂᖓ ᐊᑦᑕᕐᓇᖅᑑᒐᔭᕈᓂ ᐃᓅᓯᕐᒧᑦ, 
ᐋᓐᓂᐊᖅᑕᐅᓕᕆᓂᕐᒧᑦ ᐃᓄᖕᒥᓘᓐᓃᑦ ᑲᑉᐱᐊᓇᕋᔭᖅᐸᑦ ᐊᑦᑕᕐᓇᕐᓘᓐᓃᑦ  
ᓇᖕᒥᓂᕆᔭᐅᔪᒧᑦ ᐅᕝᕙᓘᓐᓃᑦ ᐊᕙᑎᒥᑦ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 
ᖃᐅᔨᓴᖅᑕᐅᓂᖅ  

41. (1) ᐃᓚᒃᑲᓐᓂᖓ (2) ᐊᒻᒪ ᐃᓚᖓ 42 ᐱᔾᔪᑎᖓ, ᐊᐅᓚᑕᐅᓂᖏᑕ 
ᐃᖅᑲᓇᐃᔭᖅᑎᖓᑦ ᖃᐅᔨᓴᕋᔭᖅᑐᖅ ᐱᕋᔭᒃᑐᖃᖅᑎᓪᓗᒍ ᓇᓗᓇᐃᖅᑕᖓᑕ 
ᓴᖅᑭᑕᐅᓂᖓᑦ ᑕᐃᑲᓂ ᐃᓚᖓ 40 ᐅᓪᓗᓂᒃ 45-ᓂᒃ ᐱᔭᐅᑎᓪᓗᒍ ᓴᖅᑭᑕᐅᔪᖅ.  
 
ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ ᕿᒥᕐᕈᔭᐅᓂᖅ ᑐᑭᓯᓇᓱᐊᕐᓂᓗ  
 (2) ᐊᐅᓚᑕᐅᓂᖓ ᐃᖅᑲᓇᐃᔭᖅᑎᖓᑦ ᕿᒥᕐᕈᑐᐃᓐᓇᕆᐊᓕᒃ ᓇᓗᓇᐃᖅᑕᐅᔪᒥᒃ 
ᑐᒃᓯᕋᑐᐃᓐᓇᕆᐊᓕᓗ ᓇᓗᓇᐃᕈᑎᒃᑲᓐᓂᕐᓂ ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖔᑦ 
ᑐᑭᓯᓇᓱᐊᕐᓗᓂᓗ ᓴᖅᑭᑕᐅᓂᖓᓄᑦ ᐱᔾᔪᑎᖃᕐᓗᓂ ᓈᒻᒪᒋᔭᒥᒍᑦ ᑎᓕᓯᔾᔪᑎᖃᖅᑐᒥᒃ 
ᖃᐅᔨᓇᓱᓚᐅᖏᑎᓪᓗᒍ.  
 
ᓇᓗᓇᐃᖅᓯᓂᖅ ᖃᐅᔨᓴᖅᑕᐅᔪᒥᒃ  

(3) ᖃᐅᔨᓇᓱᒃᑐᖃᓚᐅᖅᑎᓐᓇᒍ ᐱᕋᔭᒃᑐᒥᒃ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ 
ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ, ᐊᐅᓚᑕᐅᓂᖏᑕ ᐃᖅᑲᓇᐃᔭᖅᑎᖓᓄᑦ ᓇᓗᓇᐃᖅᓯᓗᓂ 
ᐱᓕᕆᐊᕆᖃᑦᑕᖅᑕᖓᓂᒃ ᑐᒡᓕᐊᑕ ᐊᐅᓚᑦᑎᔨᖓᓂᒃ, ᐅᕝᕙᓘᓐᓂᑦ ᑐᒡᓕᐊᑕ 
ᐊᐅᓚᑦᑎᔨᖓᑦ ᐱᓕᕆᐊᖃᓲᒥᒃ ᖃᐅᔨᓇᓱᖕᓂᐅᔪᒥᒃ ᐱᔾᔪᑎᖃᕐᓗᓂ, ᑐᒡᓕᐊᑕ ᒥᓂᔅᑕ 
ᐱᓕᕆᐊᖃᓲᖅ ᐊᐅᓚᑕᖓᑕ ᑖᓐᓇ ᐱᖁᔭᖅ ᐅᕙᔾᓘᓐᓃᑦ ᐊᓯᖏᑦ ᒥᓂᔅᑕᐃᑦ 
ᑐᖏᓕᕆᔭᖏᑦ ᑕᒪᒃᑯᐊ ᑎᑎᕋᕐᓯᒥ ᑲᒪᔨᐅᔪᑉ ᒪᓕᑦᓯᐊᕆᐊᖃᕐᓂᕐᒥᒃ ᐊᑲᐅᒋᔭᖓ ᒪᓕᒃᓗᒍ.  
 
ᐃᖅᑲᓇᐃᔭᖅᑏᑦ ᐱᓕᕆᖃᑎᒌᒃᑎᓪᓗᒋᑦ  
 (4) ᑐᒡᓕᐊᑕ ᐊᐅᓚᑦᑎᔨᖓᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ 
ᑎᒥᐅᔪᖅ ᖃᐅᔨᓴᖅᑎᓪᓗᒋᑦ ᐱᓕᕆᖃᑎᖃᕋᔭᖅᑐᖅ ᐊᐅᓚᑕᐅᓂᖏᑕ 
ᐃᖅᑲᓇᐃᔭᖅᑎᖓᓂᒃ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᐃᓇᖏᖅᓯᔪᒥᒃ ᐅᕝᕙᓘᓐᓃᑦ 
ᐱᖁᔭᖓᓄᑦ ᐊᐅᓚᑕᐅᓂᖏᑕ ᐃᖅᑲᓇᐃᔭᑎᖓᓄᑦ, ᐊᒻᒪ ᐃᖅᑲᓇᐃᔭᖅᓕᒫᑦ 
ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐱᓕᕆᖃᑎᖃᖅᑎᓪᓗᒋᑦ 
ᐊᐅᓚᑕᐅᓂᖓᑕ ᐃᖅᑲᓇᐃᔭᖅᑎᖓᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓇᖏᖅᓯᔪᒥᒃ 
ᐅᕝᕙᓘᓐᓃᑦ ᐊᐅᑕᐅᓂᖓᑕ ᐃᖅᑲᓇᐃᔭᖅᑎᖓᑦ ᐱᖁᔨᑎᓪᓗᒍ ᓇᒧᙵᐅᓂᕆᔭᖓᓄᑦ.  
 
ᐊᑐᓕᖁᔭᐅᔪᖅ ᓇᓗᓇᐃᖅᑕᐅᓯᒪᔪᖅ ᓇᐃᓈᖅᓯᒪᔪᒥᒃ  

(5) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᑲᒪᓇᓱᐊᑐᐃᓐᓇᕆᐊᓕᒃ 
ᐱᔾᔪᑎᐅᔪᒧᑦ ᓇᓗᓇᐃᖅᓯᒪᔪᒥᒃ ᓇᐃᓈᖅᓯᒪᔪᒥᒃ ᑭᓯᐊᓂ  

(a) ᓴᖅᑭᑦᑕᕇᖅᑎᓪᓗᒍ ᐃᖅᑲᖅᑐᖅᑕᐅᔾᔪᑎᒃᓴᖃᒪᖔᑦ 
ᕿᒥᕝᕈᔭᐅᔭᕇᖅᑎᓪᓗᒍ ᐸᓯᔭᒃᓴᐅᔾᔪᑎᖓ ᐱᓂᕐᓗᒃᑎᓪᓗᒍ 
ᓴᖅᑭᑕᐅᒃᐸᑦ ᑲᒪᒋᔭᐅᑐᐃᓐᓇᕆᐊᖃᖅᑐᖅ ᓈᒻᒪᒃᑐᒥᒃ; ᐊᒻᒪ  

(b) ᐃᖅᑲᓇᐃᔭᖅᑎ ᓴᖅᑭᑎᑦᑎᔪᖅ ᑕᒪᒃᑭᓪᓗ ᐃᓄᐃᑦ ᐱᔾᔪᑎᖃᖅᑐᑦ 
ᖃᐅᔨᓴᕐᓂᐅᔪᒥᒃ ᐊᖏᕈᑎᒃ.  

ᐃᑲᔪᕐᓂᖅᓴᐅᔪᒧᙵᐅᑎᑦᑎᓂᖅ ᐊᖏᖃᑎᒋᔭᐅᒐᔭᖏᑦᑐᓂᒃ ᐋᖅᑭᒋᐊᕈᑎᒃᓴᐅᔪᒥᒃ  
 (6) ᐱᖃᓯᐅᑎᖏᓪᓗᒍ ᓇᓕᐊᑐᐃᓐᓇᖅ ᒪᓕᒐᖓᑦ ᑕᕝᕙᓂ ᐱᖁᔭᕐᒥᑦ 
ᐊᑐᐊᒐᕐᓂᓘᓐᓃᑦ, ᐊᐅᓚᑕᐅᓂᖏᑕ ᐃᖅᑲᓇᐃᔭᖅᑎᖓᑦ ᐃᒪᓐᓇᐃᓕᐅᑐᐃᓐᓇᕆᐊᓕᒃ, 
ᖃᖓᑐᐃᓐᓇᒃᑯᑦ ᓴᖅᑭᑎᑦᑎᔭᕇᖅᓯᒪᓕᖅᑎᓪᓗᒋᑦ ᑭᓯᐊᓂ ᖃᐅᔨᓴᕇᖕᓂᖅ 
ᐱᔭᕇᓚᐅᖏᑎᓪᓗᒍ, ᐱᔾᔪᑎᐅᔪᖅ ᐊᖏᖃᑎᒋᔭᐅᒐᔭᖏᑦᑐᑦ ᐋᖅᑭᒋᐊᕈᑎᒃᓴᒃᑲᓐᓂᕐᒧᑦ 
ᐱᓕᕆᐊᕆᔭᐅᒍᓂ ᑭᓯᐊᓂ  

(a) ᐃᖅᑲᓇᐃᔭᖅᑎ ᑕᒪᒃᑭᓗ ᐃᓄᐃᑦ ᐱᔾᔪᑎᐅᒍᑎᒃ ᓴᖅᑕᐅᓂᖓᓄᑦ 
ᖃᐅᔨᓴᖅᑕᐅᑎᓪᓗᒋᑦ ᐊᖏᕈᑎᒃ ᐊᑐᕐᓂᖅᓴᒃᑲᓂᕐᒧᑦ;  

(b) ᐊᐅᓚᑕᐅᓂᖏᑕ ᐃᖅᑲᓇᐃᔭᖅᑎᖓᑦ ᓈᒻᒪᒃᓴᕈᓂ 
ᐃᑲᔪᕐᓂᖅᓴᒧᐊᑕᐅᓂᖓ ᐱᔾᔪᑎᖏᓐᓄᑦ.  

 
 
ᐊᖏᖅᑕᐅᑎᓪᓗᒍ ᐊᖏᕈᑎ 

(7) ᐊᖏᕈᑎ ᐊᓯᒃᑲᓂᐊᓂ ᐊᖏᕈᑎᐅᔪᖅ ᐊᔾᔨᒋᖏᑕᖓᓂᒃ ᐊᑲᐅᖏᓕᐅᕈᑎᒥᒃ 
ᐊᑐᓕᖁᔭᐅᔪᖃᖅᑎᓪᓗᒍ ᐱᓕᕆᐊᕆᔭᐅᑎᓪᓗᒍ ᐊᖏᖅᑎᓪᓗᒍ ᒪᓕᑦᑎᐊᓂᕐᒥᑦ 
ᐃᖅᑲᓇᐃᔭᖅᑎᖓᑦ.  
 
ᐱᑕᖃᖏᑎᓪᓗᒍ ᐅᖓᕙᕆᐊᖅᑕᐅᑎᓪᓗᒍᓘᓐᓃᑦ ᖃᐅᔨᓴᖅᑕᐅᔪᖅ  
42. (1) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᖃᐅᔨᓴᕈᒪᖏᑐᐃᓐᓇᕆᐊᓕᒃ 
ᐱᔾᔪᑎᐅᔪᒥᒃ ᐱᔭᕇᖅᓯᒪᓕᖅᑎᓪᓗᒍ ᐃᖅᑲᖅᑐᖅᑕᐅᔪᒃᓴᐅᖕᒪᖔᑦ 
ᖃᐅᔨᒋᐊᕐᓂᑐᖃᕇᑎᓪᓗᒍ ᐅᖓᕙᕆᐊᖅᑕᐅᑐᐃᓐᓇᕆᓕᓘᓐᓃᑦ ᖁᔭᓈᖅᑕᐅᑎᓪᓗᒍᓘᓐᓃᑦ 
ᖃᐅᔨᓴᖅᑕᐅᔪᖅ ᐱᕙᒌᖅᓯᒪᖏᓪᓗᓂ ᐅᓂᒃᑳᓕᐊᖓᖅ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᑦ ᓈᒻᒪᒃᓴᖅᑎᓪᓗᒍ ᐊᑕᐅᓯᕐᒥᑦ ᐅᓄᕐᓂᖅᓴᓂᒃ ᐅᑯᓂᖓ ᐱᔾᔪᑎᖏᑦ 
ᑐᕌᖓᒃᐸᑕ:  

(a)  ᐸᓖᓯᒥᒃ ᒪᓕᒐᕐᒥᓘᓐᓃᑦ ᐊᑐᓕᖅᓯᓂᕐᒧᑦ ᑭᒡᒐᖅᑐᐃᔨᖓ 
ᐱᔾᔪᑎᐅᔪᒥᒃ ᓴᖅᑕᐅᔪᕕᓂᕐᒥᒃ ᖃᐅᔨᓴᖅᑕᐅᔪᖃᖅᑎᓪᓗᒍ 
ᐱᕋᔭᒃᑐᖃᖅᑎᓪᓗᒍ ᐱᔪᓐᓇᓂᖃᖅᑎᓪᓗᒍ ᖃᐅᔨᓴᖅᑕᐅᔪᖅ;  

(b) ᐱᔾᔪᑎᐅᔪᖅ ᓴᖅᑭᑕᐅᓂᖓ ᖃᐅᔨᓴᖅᑕᐅᑎᐊᖅᐸᑦ ᐊᓯᖏᓐᓂᒃ 
ᐱᓕᕆᐊᕆᔭᐅᓗᓂ ᒪᓕᒡᓗᒍ ᐊᑐᖅᑕᐅᔭᕆᐊᖃᖅᑐᓂᒃ 
ᐃᓕᓴᕆᔭᐅᑎᓪᓗᒍ ᑕᕝᕙᓂ ᐅᕝᕙᓘᓐᓃᑦ ᐊᓯᐊᓂᒃ ᓇᓕᐊᑐᐃᓐᓇᖅ 
ᐱᖁᔭᕐᒥᑦ;  

(c) ᓴᖅᑭᑕᐅᔪᖅ ᐱᔾᔪᑎᖓ ᐃᖅᑲᓇᐃᔮᖑᒍᓂ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔾᔪᑎᖃᕈᑎᒃ ᓇᖕᒥᓂᖅ ᐊᑲᐅᖏᓕᕈᑎᒧᑦ 
ᐊᑐᓕᖁᔭᐅᔪᖃᖅᑎᓪᓗᒍ ᐃᓕᓴᕆᔭᖓᓂᒃ ᐊᓯᐊᓂᒃ 
ᓇᓕᐊᖕᓂᑐᐃᓐᓇᖅ ᐱᖁᔭᕐᒥᑦ ᐅᕝᕙᓘᓐᓃᑦ ᑕᐃᑲᓃᑉᐸᑦ 
ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᖅ ᒪᓕᑦᑎᐊᓂᕐᒧᓪᓗ 
ᐃᖅᑲᓇᐃᔭᖅᑎᖓᑦ ᓈᒻᒪᒃᓴᕈᓂ ᐃᖅᑲᓇᐃᔭᖅᑎᐅᑉ ᓴᖅᑭᑕᖓᑦ 

ᐱᒐᔭᖅᖢᓂᐅᒃ ᑲᒪᒋᔭᐅᑦᑎᐊᕐᓗᓂ ᐊᓯᐊᓂᓗ ᐊᑲᐅᖏᓕᐅᕈᑎᓄᑦ 
ᐊᑐᓕᖁᔭᐅᔪᓐᓇᖅᓄᑦ ᐱᓕᕆᐊᕆᔭᐅᑎᓪᓗᒍ;  

(d) ᐱᔾᔪᑎᐅᔪᖅ ᓴᖅᑭᑕᖅ ᑐᕌᖓᒃᐸᑦ ᐱᓗᐊᖅᑐᒥᒃ ᑭᒃᑯᑐᐃᓐᓇᕐᓄᑦ 
ᐊᑐᐊᒐᖅ ᐃᓱᒪᖏᔭᖏᓐᓄᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ 
ᐅᕝᕙᓘᓐᓃᑦ ᒪᓕᒐᓕᐅᕐᕕᖕᒥᑦ;  

(e) ᓴᖅᑭᑕᐅᔪᖅ ᐊᕿᑦᑐᖓᓵᕆᓂᐅᒃᐸᑦ, ᒥᑕᐅᑎᖃᓂᕐᒧᑦ ᐅᕝᕙᓘᓐᓃᑦ 
ᓱᓕᑦᑎᐊᕐᓂᖃᖏᒃᑯᓂ;  

(f)  ᑭᖑᕙᖅᓯᒪᕐᔪᐊᕋᔭᖅᐸᑦ ᑕᐃᑲᙵᑦ ᐱᔾᔪᑎᐅᔪᖅ ᒪᑐᔭᐅᑎᓪᓗᒍ 
ᓴᖅᑭᑕᐅᔪᕐᓗ, ᐃᓄᖕᓂᓪᓗ ᓇᓗᓇᐃᖅᑕᔭᕆᐊᖃᓪᒪᕆᒃᑐᓂᒡᓗ 
ᖃᐅᔨᓴᖅᑕᐅᔪᖅ ᐱᔭᕇᖅᑕᐅᓗᒍ ᐊᑐᐃᓐᓇᐅᔪᓐᓃᖅᑎᓪᓗᒍ;  

(g) ᐱᕋᔭᒃᑐᖃᓚᐅᖏᑎᓪᓗᒍ ᐅᕝᕙᓘᓐᓃᑦ ᐱᕋᔭᒃᑕᐅᔪᖅ 
ᓇᓗᓇᐃᖅᑕᐅᒃᐸᑦ ᑕᕝᕙᓂ ᐱᖁᔭᕐᒥᑦ ᑕᐃᒪᐃᓚᐅᖏᑎᓪᓗᒍ 
ᑭᓯᐊᓂ,  
(i) ᐸᓯᔭᒃᓴᐅᔪᖅ ᐃᖅᑲᓇᐃᔭᖅᑎ ᐸᓇᓱᐊᓪᓚᕆᒃᑎᐊᓚᐅᒍᓂ 

ᐸᕋᔭᒃᑕᐅᓕᒪᓗᓂ;  
(ii) ᐱᕋᔭᖕᓂᖅ ᒥᒃᑑᓂᕈᓂ, ᑲᒪᑦᑎᐊᖏᑎᓪᓗᒍ ᑕᐃᒪᒻᐃᓐᓂᕈᓂ 

ᐅᕝᕙᓘᓐᓃᑦ ᑕᒪᕐᓂᕐᓗᓂ ᐃᓱᒪᒋᔭᒥᒍᑦ 
ᓱᓕᔪᓐᓇᑦᑎᐊᖅᑐᒃᑯᑦ ᐱᓇᓱᐊᑦᑎᐊᖅᑐᖅ; ᐅᕝᕙᓘᓐᓃᑦ 

(iii) ᐃᖅᑲᓇᐃᔭᖅᑎ ᐸᓯᔭᒃᓴᐅᔪᖅ ᐱᓕᕆᐊᖃᓚᐅᕈᓂ ᒪᓕᒡᓗᒍ 
ᐅᖃᐅᓯᖅᑕᖓᑦ ᐃᖅᑲᓇᐃᔮᒥᓂᒃ ᖃᐅᔨᒪᓂᒃᑯᑦ ᒪᓕᒐᖅᑎᒍᑦ, 
ᑮᓇᐅᔭᓕᕆᓂᕐᒧᑦ, ᓴᓇᔪᓕᕆᔨᓂᕐᒧᑦ ᐱᓕᕆᔨᒻᒪᕇᑦ 
ᐊᓯᐊᓂᒡᓘᓐᓃᑦ ᐅᖃᐅᔾᔨᖅᑕᖓᑦ ᒐᕙᒪᒃᑯᑦ 
ᐱᖃᓚᐅᖅᓯᒪᔪᒥᒡᓗ, ᐅᖃᐅᔾᔨᖅᑕᐅᓚᖅᑎᓐᓇᒍ, 
ᓴᖅᑭᑕᐅᔪᓕᒫᑦ ᖃᓄᐃᑦᑐᓂᖏᑦ ᖃᐅᔨᒪᔭᖓᑕ 
ᐃᖅᑲᓇᐃᔭᖅᑎᐅᑉ; ᐅᕝᕙᓘᓐᓃᑦ  

(h) ᐱᔾᔪᑎᖃᑦᑎᐊᕐᓗᓂ ᐊᑑᑎᔪᓂᒃ, ᐃᓱᒪᒋᔭᖓᑕ ᒪᓕᑦᑎᐊᕆᐊᖃᓂᕐᒧᑦ 
ᐃᖅᑲᓇᐃᔭᖅᑎᖓᑦ, ᐊᓯᐊᓂᒡᓗ ᐱᔾᔪᑎᐅᔪᓂᒃ ᓇᓗᓇᐃᖅᓯᒪᔭᖓᑦ 
ᑎᑎᕋᖅᓯᒪᔪᑦ (a)-ᒥᑦ (g)-ᒧᑦ, ᖃᐅᔨᓴᖅᑕᐅᖏᑎᓪᓗᒍ ᐱᔾᔪᑎᐅᔪᖅ 
ᓴᖅᑭᑕᐅᔪᖅ.  

 
ᐱᑦᔪᑎᖃᕐᑐᖅ ᑕᒪᒃᑯᓄᖓ ᐊᐅᓚᑦᓯᔨᐅᔪᓄᑦ   
 (2) ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᑦ, ᖃᐅᔨᓴᖅᑎᓪᓗᒍ, ᐃᓱᒪᒋᔭᖓᑦ 
ᑭᒡᓕᖃᖅᑎᐊᖅᑎᓪᓗᒍ ᐅᒃᐱᕆᒍᓂᐅᒃ ᒪᓕᒐᖅᑎᒍᑦ ᓱᕋᐃᓂᖏᓪᓗᓂ ᓇᓕᐊᖕᓂᑐᐃᓐᓇᖅ 
ᐱᖁᔭᕐᒥᑦ, ᐱᖃᓯᐅᑎᕗᖅ ᐱᕋᔭᒃᑐᓄᑦ ᒪᓕᒐᖓᑦ ᐊᓯᐊᓂᒡᓘᓐᓃᑦ ᑲᓇᑕᒥᑦ ᐱᖁᔭᖅᑎᒍᑦ, 
ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᑦ ᑐᓂᓯᑲᐅᑎᒋᒐᔭᖅᑐᖅ ᐱᔾᔪᑎᐅᔪᒥᒃ ᓈᒻᒪᒃᑐᓂᒃ 
ᐱᔪᓐᓇᕐᓂᕐᓕᖕᓄᑦ ᐊᒻᒪᓗ ᓄᖅᑲᖓᑎᓚᐅᑲᒃᑲᔭᖅᑕᖓᑦ ᖃᐅᔨᓴᕐᓂᐅᔪᖅ ᑭᓯᐊᓂ 
ᖃᐅᔨᔭᐅᑎᓪᓗᒍ ᖃᐅᔨᓴᕐᓂᐅᔪᖅ ᐊᒻᒪ ᐸᓯᔭᐅᔾᔪᑎᑐᐃᓐᓇᕐᒥᒃ 

ᓴᖅᑭᑕᐅᑕᐃᓐᓇᖅᑐᕕᓂᐅᔪᖅ, ᐊᒻᒪ ᐅᓂᒃᑳᓕᐊᖅ ᑐᓂᑐᐃᓐᓇᕆᐊᖃᖅᖢᓂᐅᒃ 
ᓄᖅᑲᓚᐅᑲᓐᓂᖓᓄᑦ ᒥᓂᔅᑕᒧᑦ ᐊᒻᒪ ᐃᖅᑲᓇᐃᔭᖅᑎ ᓴᖅᑭᑎᑦᑎᔪᒧᑦ.  
 
ᑭᒡᓕᖃᕐᓂᖅ  
 (3) ᐊᐅᓚᑕᐅᓂᖏᓐᓄᑦ ᐃᖅᑲᓇᔭᖅᑎᖓᑦ ᖃᐅᔨᓴᕋᔭᖏᑦᑐᖅ ᐊᕐᕈᓂᑦ ᑕᓕᒪᑦ 
ᖃᖏᐅᑎᓯᒪᓕᖅᑎᓪᓗᒍ ᓴᖅᑭᑕᐅᔪᖅ ᐃᖅᑲᓇᐅᔭᖅᑎᓗᓂ ᓴᖅᑭᑦᑎᓚᐅᖅᑐᖅ 
ᖃᐅᔨᒪᓕᖅᑎᓪᓗᒍ ᐱᔾᔪᑎᖏᓐᓄᑦ ᑭᓯᐊᓂ ᐊᐅᓚᑕᓂᖏᑦ ᐃᖅᑲᓇᐃᔭᖅᑎ ᓇᒻᒪᒃᓴᖅᐸᑦ:  

(a)  ᐃᖅᑲᓇᐃᔭᖅᑎ ᑲᙱᓇᖅᑐᖃᖏᑦᑎᐊᖅᑐᒃᑯᑦ ᐅᒃᐱᕆᒍᓂᐅᒃ 
ᑭᖑᕙᕐᓂᐊᕈᓂ ᓴᖅᑭᑎᑦᑎᓂᐊᖅᑎᓪᓗᒍ;  

(b)  ᑭᒃᑯᑐᐃᓐᓇᕐᓄᑦ ᐊᑲᐅᓂᑎᐹᖑᒍᓂ ᖃᐅᔨᓴᖅᑕᐅᔪᖅ ᐱᔾᔪᑎᐅᔪᖅ 
ᖃᐅᓄᒃᓴᕋᔭᖏᑉᐸᑦ ᑭᖑᕙᕋᔭᕈᓂ; ᐊᒻᒪ   

(c)  ᐃᓄᐃᑦ ᓇᓗᓇᐃᕆᖃᓪᓚᕆᒃᑐᑦ ᖃᐅᔨᓴᖅᑐᔪᑦ ᐱᔭᓚᕆᕐᓗᒍ 
ᐊᑐᐃᓐᓇᐅᖏᓐᓇᕋᓗᐊᕐᒪᖓᑦ.  

 
ᖃᐅᔨᓴᖅᑕᐅᖏᑎᓪᓗᒍ ᐱᔾᔪᑎᖏᑦ 
 (4) ᖃᐅᔨᓴᕈᒪᖏᓪᓗᓂᐅᒃ ᒪᓕᑦᑎᐊᕐᓂᕐᒧᑦ ᐃᖅᑲᓇᐃᔭᖅᑎᐅᔪᖅ ᐱᔾᔪᑕᐅᔪᖅ 
ᓴᖅᑭᑕᐅᒍᓂ ᓄᖃᖓᑎᓚᐅᒃᑲᒃᑯᓂᐅᓗᓐᓂᑦ ᖁᔭᓇᓗᓂᐅᒡᓗᓂ ᖃᐅᔨᓴᖅᑕᐅᔪᖅ, ᑕᓐᓇᓗ 
ᐱᔪᑎᖃᖅᑎᐊᕐᓗᓂ ᐃᓱᒪᓕᐅᕆᔭᖓᑦ, ᑎᑎᖅᑲᑎᒍᑦ, ᒥᓂᔅᑕᒧᑦ ᐃᖅᑲᓇᐃᔭᖅᑎᒥᒡᓗ 
ᑐᓂᓗᓂᐅᒃ ᓴᖅᑭᑎᑦᑎᓚᐅᖅᑐᒧᑦ.  
 
ᖃᐅᔨᓴᕐᑕᐅᓂᖓ 
43. (1) ᖃᐅᓴᖅᑕᐅᔪᖃᖅᑎᓪᓗᒍ, ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ  

(a) ᐱᔪᓐᓇᕐᓂᖃᖅᑐᖅ ᑲᑎᒪᔨᖏᓐᓄᑦ ᑕᐃᑲᓂ ᑭᓇᒃᑯᓕᒫᑦ 
ᑭᒡᒐᖅᑐᕐᓗᒋᑦ ᖃᐅᔨᓴᐃᓂᕐᒧᑦ ᐱᖁᔭᖓᓂᒃ, ᐱᖃᓯᐅᑎᕗᖅ 
ᐱᔪᓐᓇᕐᓂᖃᕐᓗᓂ ᐱᓕᕆᐊᕆᓗᓂᒋᑦ ᒪᓕᒐᓕᕆᔨᒧᑦ 
ᐱᔨᑦᑎᕋᖅᑕᐅᔪᓄᑦ, ᐱᓕᕆᒻᒪᕆᓄᑦ ᐊᓯᖏᓪᓗ ᐃᓄᐃᑦ ᑐᕌᖓᔪᒧᑦ 
ᐃᓚᖓ 10 ᐱᖁᔭᕐᒥᑦ; ᐊᒻᒪ  

(b) ᐱᔾᔪᑎᐅᖏᑐᒧᑦ ᐃᓗᓕᓚᕆᖏᑦ ᒪᓕᒐᖏᓐᓂᒃ ᓇᓗᓇᐃᕈᑎᒃᓴᒧᑦ.  
 
ᑭᒃᑯᑐᐃᓐᓇᕐᒥᑦ ᓇᖕᒥᓂᕐᓘᓐᓃᑦ ᕿᒥᕐᕈᔭᐅᑎᓪᓗᒍ  
 (2) ᑖᓐᓇ ᒪᓕᒃᑕᐅᓯᐊᕐᑎᑦᓯᔨᐅᔪᖅ ᖃᐅᔨᓴᕐᓂᖃᕈᓐᓇᕐᑐᖅ ᓇᒥᓂᕐᓱᕐᑐᓄᑦ 
ᐅᕙᓪᓘᓐᓃᑦ.  
 
ᓴᖅᑭᑕᐅᖁᔭᐅᔪᑦ  
 (3) ᐃᓚᒃᑲᓐᓂᖓ (5) ᐱᔾᔪᑎᖓ, ᐃᖅᑲᓇᐃᔭᖅᑎ ᐱᓯᒪᔪᖅ ᐊᐅᓚᑦᑎᔪᕐᓘᓐᓃᑦ 
ᓇᓗᓇᐃᕈᑎᒥᒃ  ᑖᑦᓱᒪ ᒪᓕᑦᓯᐊᕆᐊᖃᕐᑐᓕᕆᔨᐅᑉ ᒪᓕᒋᐊᖃᕐᑕᖏᑦ ᐃᓚᑲᓐᓂᖓᓂ (1) 
ᐊᑐᐃᓐᓇᐅᑎᑦᓯᕆᐊᓕᒃ ᑐᓴᕐᑕᐅᔭᕆᐊᖃᕐᑐᓂᒃ ᑖᑦᓱᒪᖓ ᒪᓕᒃᓯᐊᕆᐊᖃᕐᓂᕐᒧᑦ 
ᐱᓕᕆᔨᐅᔫᑉ ᑐᒃᓯᕋᕐᑕᖓ ᒪᓕᒃᓗᒍ.  

ᐱᓕᕆᐊᕆᔭᐅᑎᓪᓗᒍ  
 (4) ᐱᖃᓯᐅᑎᖏᑦᑐᖅ ᐃᓚᒃᑲᓐᓂᖓ (1) ᐊᒻᒪ (2), ᖃᐅᔨᓴᖅᑕᐅᔪᖃᖅᑎᓪᓗᒍ,  

(a)  ᐃᓄᓕᒪᓄᑦ ᓇᓗᓇᐃᕈᑎᒃᓴᖃᖅᑐᒧᑦ ᐊᑐᑎᒐᔭᖅᑐᒥᒃ ᐱᔾᔪᑎᐅᔪᒧᑦ 
ᖃᐅᔨᓴᖅᑕᐅᔪᒥᒃ ᐱᔪᓐᓇᖅᑎᑕᐅᓗᑎᒃ ᑐᓂᓯᓗᓂ 
ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᒧᑦ;  

(b) ᓇᓗᓇᐃᖅᓯᓐᓇᕐᓗᓂ ᓇᐃᓈᖅᓯᒪᓗᓂ ᐊᒻᒪ ᖃᓚᒻᒥᐅᔾᔪᒥᓗᓂ 
ᐊᔪᕐᓇᖏᑉᐸᑦ; ᐊᒻᒪ  

(c)  ᓴᐳᒻᒥᓗᓂᐅᒃ ᑕᐃᓐᓇ ᐃᖅᑲᓇᐃᔭᖅᑎᖓ ᓴᖅᑭᑎᑦᑎᔪᖅ, 
ᑭᓇᑐᐃᓐᓇᕐᓗ ᐱᔾᔪᑎᐅᔪᖅ ᓴᖅᑭᑕᐅᔪᒥᒃ, ᑭᓇᑐᐃᓐᓇᕐᓗ 
ᖃᐅᔨᒪᔪᒥᒃ.  

 
ᑭᒡᓕᒋᔭᐅᔪᑦ  
 (5) ᒪᓕᑦᑎᐊᕐᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᒪᓕᒐᖅᑎᒍᑦ 
ᓇᓗᓇᐃᖅᓯᖏᑐᓐᓇᕆᐊᓕᒃ, ᓇᓗᓇᐃᖅᓯᒪᑦᑎᐊᖅᑐᒥᒃ ᐱᖁᑎᒥᒡᓗᓂᑦ ᑭᐅᓗᓂᒡᓗᓂᑦ 
ᐃᓄᖕᒧᑦ ᒪᓕᒐᕐᓗ, ᓇᓗᓇᐃᖅᓯᒪᑦᑎᐊᖅᑐᖅ ᐅᕝᕙᓗᓐᓂᑦ ᑭᐅᔭᐅᔪᖅ ᐃᒪᒃᑲᔭᖅᐸᑦ  

(a)  ᐊᒡᕕᐊᕈᑎᐅᔭᒐᖅᐸᑦ ᑭᖑᕙᖅᑎᑦᑎᒐᔭᕈᓂᓘᓐᓃᑦ ᖃᐅᔨᓴᕐᓂᐅᔪᒥᒃ 
ᐅᕝᕙᓘᓐᓃᑦ ᓴᐳᔾᔭᓂᖓ ᐱᕋᔭᖕᓂᐅᔪᖅ;  

(b)  ᐱᔮᖅᑯᒻᒥᒃ ᓴᖅᑭᑕᐅᒐᔭᕈᓂ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ; 
ᐅᕝᕙᓘᓐᓃᑦ  

(c)  ᓇᓗᓇᐃᕈᑎᒥᒃ ᓴᖅᑭᑎᑦᑎᓗᓂ ᐱᔾᔪᑎᐅᔪᒧᑦ ᐃᑲᔪᖅᑎᒌᑦ 
ᐱᔪᓐᓇᕐᓂᖏᑦ.  

 
ᐃᓕᖅᑯᓯᐅᔭᕆᐊᓖᑦ  

(5.1) ᑖᒃᑯᐊ  ᐃᓕᖁᓯᐅᔭᕆᐊᖃᕐᑐᓕᕆᔨᒃᑯᑦ ᐊᒻᒪ ᐅᖃᕐᑎᑦᓯᔨᖓᑦ 
ᒪᓕᒐᓕᐅᕐᕕᐅᑉ ᐋᖅᑭᓯᖃᑕᕆᐊᓖᒃ ᐊᒻᒪ ᐊᑐᓕᕐᑎᓯᓗᑎᒃ ᐃᓕᖁᓯᕆᔭᐅᖃᑕᕆᐊᓕᒃᒥᒃ 
ᑕᒪᓐᓇ ᐱᑦᔪᑎᒋᑦᓗᒍ ᑖᓐᓇ ᑕᒪᐃᑐᓕᕆᔨᐅᔪᖅ ᐱᔪᓐᓇᕐᓂᖃᕐᑎᑕᐅᕗᖅ ᐊᒻᒪ 
ᐊᔪᖏᓐᓂᖃᕐᑎᑕᐅᕗᖅ ᑕᒪᑐᒥᖓ ᐊᐅᓚᑦᓯᔪᓐᓇᕐᓗᓂ ᐅᓇ ᐃᓚᖓ ᐅᕙᓂ ᒪᓕᒃᓗᒍ 
ᖃᐅᔨᓴᕐᑐᖃᕆᐊᖃᓂᕐᐸᑦ ᑕᒪᒃᑯᓂᖓ ᑲᒪᔨᐅᔪᓂᒃ ᐅᕙᓪᓘᓐᓃᑦ ᐃᖅᑲᓇᐃᔭᕐᑎᒋᔭᐅᔪᓂᒃ 
ᒪᓕᒐᓕᐅᕐᕕᒃᒥ.  
 
ᓱᖑᓂᖅᓴᕐᒧᐊᖅᑕᐅᑎᓪᓗᒍ  
 (6) ᐊᓯᔾᔨᖅᑐᖃᕆᐊᖃᖅᑎᓪᓗᒍ ᐊᑲᐅᖏᓕᐅᕈᑎᖃᖅᑎᓗᒍᓘᓐᓃᑦ ᐊᑯᓂᖓᓂ 
ᑕᕝᕙᓂ ᐃᓚᖓᓂ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ 
ᑎᑎᕋᖅᓯᒪᔪᓂᒃ ᐱᖁᔭᖅ ᐊᑐᐊᒐᓘᓐᓃᑦ ᑕᕝᕙᓂ ᐱᖁᔭᕐᒥᑦ, ᑖᓐᓇ ᐃᓚᖓ 
ᐅᖓᕙᕆᐊᖅᓯᕗᖅ ᐊᑲᐅᖏᓕᐅᕈᑎᖓᓂᒃ ᐅᕝᕙᓘᓐᓃᑦ ᐊᓯᔾᔨᖅᑕᖓᓂ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

ᐃᓯᕈᓐᓇᐅᑎᖃᕐᓂᖅ  
44. (1) ᒪᓕᑦᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎ ᑭᓇᑐᐃᓐᓇᕐᓗ ᐃᓇᖏᖅᓯᔪᒥᒃ 
ᐱᖁᔭᖓᓂᒡᓗᓂ ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᐃᒪᓐᓇᐃᓕᐅᑐᐃᓐᓇᕆᐊᓕᒃ, 
ᑐᕋᖓᔪᒧᑦ ᖃᐅᔨᓴᖅᑕᐅᔪᒥᒃ, ᑕᑯᓇᒃᑕᐅᓗᓂ ᓇᓕᐊᖕᓂᑐᐃᓐᓇᖅ ᐃᖅᑲᓇᐃᔭᕐᕕᖓᒧᑦ 
ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ.  
 
ᓇᓗᓇᐃᕈᑎ ᐃᓯᕈᓐᓇᕐᓂᕐᒧᑦ   
 (2) ᑕᐃᑲᓂ ᐃᓚᒃᑲᓐᓂᖓ (1), ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎ 
ᐃᓇᖏᖅᓯᔪᒥᒡᓗᓐᓂᑦ ᐱᖁᔭᖓᓄᑦ ᓇᓗᓇᐃᖅᓯᔭᕆᐊᖃᖅᑐᖅ ᐃᒥᓄᑦ ᐃᖅᑲᓇᐃᔭᖅᑎᒧᑦ 
ᐊᐅᓚᑦᑎᔪᒥᒃ ᐃᓂᖓᓂᒃ ᐱᔪᓐᓇᖅᑎᓪᓗᓂᐅᒡᓗ ᖃᐅᔨᑎᓪᓗᓂᐅᒃ ᐱᔭᒃᓴᖃᖅᑐᒧᖅ 
ᐊᖓᔪᖅᑲᕆᔭᐅᔪᖅ.  
 
ᐅᓂᒃᑲᓕᐊᖅ ᖃᐅᔨᓴᖅᑕᐅᔪᒥᒃ  
45.  (1) ᐃᓚᒃᑲᓐᓂᖓ (2), ᐊᔪᕐᓇᕈᓂᑐᐊᖅᐸᑦ ᖃᐅᔨᓴᕆᖅᓯᒪᓕᖅᑎᓪᓗᒍ, 
ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᓄᑦ ᐅᓂᒃᑲᕐᓗᓂ, ᑎᑎᖅᑲᑎᒍᑦ, ᐱᔾᔪᑎᖏᓐᓄᑦ 
ᖃᐅᔨᓴᕐᓂᕐᔪᒥᒃ ᐅᑯᓂᖓ  

(a) ᐃᖅᑲᓇᐃᔭᖅᑎᒧᑦ ᓴᖅᑭᑎᑦᑎᓚᐅᖅᑐᒧᑦ ᖃᐅᔨᓴᕐᓂᐅᔪᒥᒃ;  
(b) ᒥᓂᔅᑕ ᐱᔭᒃᓴᖃᖅᑐᖅ ᐃᖅᑲᓇᐃᔭᕐᕕᖕᒥᑦ ᐅᕝᕙᓗᓐᓂᑦ 

ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ;  
(c) ᒥᓂᔅᑕᒧᑦ; ᐊᒻᒪ  
(d) ᐊᓯᐊᓂᒃ ᒥᓂᔅᑕᒥᒃ ᒪᓕᑦᑎᐊᕆᖃᖅᑐᓄᑦ ᐃᖅᑲᓇᐃᔭᖅᑎᖓᑕ 

ᓇᒻᒪᒋᔭᐅᖓᓄᑦ ᐱᔾᔪᑎᖏᓐᓄᑦ.  
 
ᓯᕗᑦᓕᕐᐹᒥᒃ ᐅᓂᒃᑲᓕᐊᖅ 
 (2) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐱᔭᕆᖅᓯᔪᓐᓇᖏᑉᐸᑦ 
ᖃᐅᔨᓴᕐᓂᐅᔪᒥᒃ ᐅᓪᓗᓂ 120−ᓂᒃ ᓴᖅᑭᑕᐅᔪᖅ ᐱᓚᐅᖅᑎᓪᓗᓂᐅᒃ, ᑐᓂᓯᒐᔭᖅᑐᖅ 
ᐃᖅᑲᖅᑐᖅᑕᐅᔾᔪᑎᒃᓴᖃᕐᒪᖓᑦ ᐅᓂᒃᑲᓕᐊᒥᑦ ᐃᓄᖕᓄᑦ ᓇᓗᓇᐃᖅᓯᒪᔪᒥᒃ ᐃᓚᒃᑲᓐᓂᖓ 
(1) ᐅᓪᓗᓂ 120−ᓂᒃ ᓇᓗᓇᐃᖅᓯᓗᓂ:  

(a)  ᐱᓕᕆᐊᕆᖁᔭᐅᓯᒪᔪᒥᒃ ᐱᔭᕆᖅᑯᓗᒍ ᖃᐅᔨᓴᖅᑕᐅᔪᖅ;  
(b) ᐃᑲᕋᓪᓗᐊᖓᓂᒃ ᐱᖁᔭᐅᓯᒪᔪᒥᒃ ᐱᔭᕆᖁᓗᒍ ᖃᐅᔨᓴᖅᑕᐅᔪᖅ 

ᐅᓂᑲᓕᐊᖓᓪᓗ ᐱᔭᕆᓚᕐᓂᖓᓂᒃ; ᐊᒻᒪ  
(c) ᐊᓯᐊᓂᒡᓗ ᐱᔾᔪᑎᑐᐃᓐᓇᕐᒥᒃ ᑐᕋᖓᔪᒥᒃ ᖃᐅᔨᓴᕐᓂᐅᔪᒥᒃ, 

ᐱᖁᔭᖓᓄᑦ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᐅᑉ.  
 

ᐃᓗᓕᖏᑦ ᐅᓂᒃᑲᓕᐊᑦ  
 (3) ᐱᔭᕆᖅᓯᒪᔪᖅ ᐅᓂᒃᑲᓕᐊᖅ ᖃᐅᔨᓴᕐᓂᐅᔪᒥᒃ ᐅᑯᓂᖓ ᐃᓚᖃᕆᐊᖃᖅᑐᖅ  

(a)  ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐃᓱᒪᒋᔭᕆᐊᖃᖅᑕᖓᑦ 
ᐱᕋᔭᒃᑐᓚᐅᕐᒪᖓ;  

(b)  ᐱᔾᔪᑎᖓᑦ ᐃᓱᒪᒋᔭᖏᑦ; ᐊᒻᒪ  
(c)  ᐃᓱᒪᒃᓴᖅᓯᐅᕈᑎᑐᐃᓐᓇᖅ ᑐᕌᖓᒐᔭᕈᓂ ᐱᕋᔭᖕᓂᕐᒧᑦ 

ᐱᔾᔪᑎᖏᓐᓄᒡᓘᓐᓃᑦ ᐅᕝᕙᓘᓐᓂᑦ ᑕᐃᒪᐃᓐᓇᐅᓕᑲᓐᓂᖁᓇᒍ 
ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᓈᒻᒪᒋᔭᐅᒥᒍᑦ.  

 
ᐃᓱᒪᒃᓴᖅᓯᐅᕈᑎ ᖃᐅᔨᓴᕐᓂᖃᕇᖅᓯᒪᓕᖅᑎᓪᓗᒋᑦ  
  (4) ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᐃᓱᒪᒃᓴᓯᐅᕆᐊᖃᖅᑐᖅ 
ᐱᕋᔭᒃᑐᖃᓚᐅᕐᒪᖓᑦ, ᐅᓂᒃᑲᓕᐊᖅ ᖃᐅᔨᓴᖅᑕᐅᔪᖅ ᑐᓂᔭᐅᑐᐃᓐᓇᕆᐊᖃᖅᖢᓂ 
ᒥᓂᔅᑕᒧᑦ ᐱᔭᒃᓴᖃᖅᑐᒥᒃ ᐃᖅᑲᓇᐃᔭᕐᕕᒥᑦ ᐅᕝᕙᓗᓐᓂᑦ ᑭᒃᑐᐃᓐᓇᕐᓄᑦ ᑎᒥᐅᔪᒥᒃ 
ᖃᐅᔨᓴᖅᑕᐅᔪᒥᒃ ᐱᔾᔪᑎᐅᔪᒥᒃ ᐊᑕᐅᓯᕐᒥᑦ ᐅᓄᕐᓂᖅᓴᓂᒡᓗᓐᓂ ᐅᑯᓂᖓ:  

(a) ᐊᒡᕕᐊᕈᑎᑕᐅᖃᕆᐊᖃᖏᑦᑐᖅ ᓇᓕᐊᖕᓂᑐᐃᓐᓇᖅ 
ᐃᖅᑲᓇᐃᔭᖅᑎᓄᑦ;  

(b) ᐃᖅᑲᓇᐃᔭᖅᑎ ᐸᓯᔭᒃᓴᐅᔪᖅ ᐃᓂᖅᑎᑕᐅᓗᓂ, 
ᓄᖅᑲᖓᑎᑕᐅᓚᐅᑲᒡᓗᓂ ᐅᕝᕙᓗᓐᓂᒃ ᖁᔭᓇᖅᑕᐅᓗᓂ ᒐᕙᒪᒃᑯᑦ 
ᐃᖅᑲᓇᐃᔭᕐᕕᓂ;  

(c) ᐃᖅᑲᓇᐃᔭᖅᑎ ᐱᕋᔭᒃᑐᕕᓂᖅ ᑐᓴᖅᑎᑦᑎᓗᓂ ᐱᓂᕐᓗᓚᐅᖅᑕᐅᒥᒃ;  
(d) ᐃᖅᑲᓇᐃᔭᖅᑎᑦᑎ ᐱᕋᔭᒃᑐᕕᓂᖅ ᐱᒋᐊᖅᑎᑦᑎᒐᔭᕈᓂ 

ᐃᑲᔪᑕᐅᓇᓱᒡᓗᓂ ᐱᖁᔭᐅᑐᐃᓐᓇᕆᐊᖃᖅᑐᒥᒃ, ᐱᖃᐅᓯᑎᕗᖅ 
ᐊᑭᓖᓂᕐᒧᑦ ᒐᕙᒪᒃᑯᑦ ᐊᑭᖓᓂᒃ ᖃᖓᑐᐃᓐᓇᒃᑯᑦ 
ᐃᓕᓴᕆᔭᒐᖅᑕᖓᓂᒃ ᐃᖅᑲᓇᐃᔭᖅᑎᐅᑉ ᐊᓯᐊᓂᓘᓐᓃᑦ ᐃᓄᖕᒧᑦ 
ᐅᕝᕙᓘᓐᓂᑦ ᐱᓂᕐᓗᒃᑕᐅᔪᓂᒃ ᐊᑭᓖᖁᔨᓇᓱᐊᕐᓗᓂ 
ᑭᓇᑐᐃᓐᓇᕐᒥᑦ;  

(e) ᐱᓯᔭᒃᓴᐅᔪᖅ ᐃᖅᑲᓇᐃᔭᕐᕕᒃ ᑭᒃᑯᑐᐃᓐᓇᕐᓄᑦ ᑎᒥᐅᔪᖅ 
ᖃᓄᐃᓕᐅᖁᔭᐅᓂᓂ ᐊᑐᕐᓗᒍ ᐊᐅᓚᓐᓂᖃᕆᐊᖃᕐᐳᑦ, 
ᐃᓚᒋᔭᐅᓗᓂ ᐊᒃᓕᕐᑐᕐᑕᐅᔭᕆᐊᓕᒃ ᐊᑭᓕᕐᑐᐃᖃᑕᕐᓗᑎᒃ;  

(f) ᐊᑐᐊᒐᑦ, ᑐᑭᒧᐊᒃᑎᑦᑎᔨ ᐊᑐᖅᑕᐅᔪᒡᓗᓐᓂᑦ ᒪᓕᒃᑕᐅᔪᑦ 
ᐱᓕᕆᐊᖅᑲᖅᑐᒥᒃ ᐃᖅᑲᓇᐃᔭᕐᕕᐅᔪᒥᒃ ᑭᒃᑯᑐᐃᓐᓇᕐᓄᓪᓗᓐᓂᑦ 
ᑎᒥᐅᔪᖅ ᐅᕝᕙᓗᓐᓂᑦ ᕿᒥᕐᕈᔭᐅᓗᓂ ᑕᐃᒪᒃᑲᓐᓂᔭᔪᓐᓂᕐᓗᓂ 
ᐱᕋᔭᖕᓂᐅᔪᖅ;  

(g) ᐃᖅᑲᓇᔭᖅᑎᑦ ᐃᓕᓐᓂᐊᖅᑎᑕᐅᓗᑎᒃ ᐱᕋᔭᒃᑲᓂᔭᔪᓐᓂᕐᓗᑎᒃ; 
ᐅᕝᕙᓗᓐᓂᑦ  

(h) ᐊᓯᐊᓂᒡᓗ ᖃᓄᐃᓕᐅᖅᑕᖓᑦ ᒪᓕᑦᑎᐊᕆᐊᖃᖅᑐᓄᑦ 
ᐃᖅᑲᓇᐃᔭᖅᑎᖓᑦ ᓇᒻᒪᒋᔭᖓᒍᑦ.  

 
ᑭᐅᔭᒋᐊᖃᓪᓚᕆᒃᑐᑦ  
 (5) ᐅᓂᒃᑲᓕᐊᖓᑦ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ 
ᐃᓱᒪᒃᓴᖅᓯᐅᕈᑎᓂᒃ ᐱᖃᓯᐅᑎᔭᕆᐊᖃᖅᑐᖅ, ᒥᓂᔅᑕ ᐊᒻᒪ ᒥᓂᔅᑕ ᐱᔭᒃᓴᖃᖅᑐᖅ 

ᐃᖅᑲᓇᐃᔭᕐᕕᖕᒥᑦ ᐅᕝᕙᓗᓪᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᐱᔾᔪᑎᐅᔪᒥᒃ ᖃᐅᔨᓴᖅᑕᐅᔪᒥᒃ 
ᑭᐅᓗᓂ ᐅᓂᒃᑲᓕᐊᒥᑦ ᑎᑎᕋᕐᓗᓂ ᐅᓪᓗᓂ 21−ᓂᒃ ᐅᓂᑲᓕᐊᖅ ᐱᓚᐅᖅᑎᓪᓗᐅᓂᒃ  

(a)  ᓇᓗᓇᐃᕐᓗᓂᐅᒃ ᖃᓄᐃᓕᐅᖅᑕᖓᑦ ᐅᕝᕙᓗᓐᓂᑦ ᑭᓂᐊᖅᑕᖓᓗ 
ᐃᓱᒪᒃᓴᓯᐅᕈᑎᓂᒃ; ᐊᒻᒪ  

(b)  ᑭᐅᓗᓂᐅᒃ ᖃᓄᐃᒻᒪᑦ ᐃᓱᒪᒃᓴᖅᓯᐅᕈᑎᖓᑦ ᑲᒪᒋᔭᐅᖏᓐᓂᖓᓄᑦ.  
 

(6) ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᑦ ᐃᓱᒪᒃᓴᖅᓯᐅᕋᔭᖅᑐᖅ 
ᐊᖏᕈᑎᓕᐅᕋᓱᐊᖅᑐᖃᕆᐊᖃᖏᑦᑐᒧᑦ ᐃᓂᖅᑎᕆᔾᔪᑎᒥᒡᓘᓐᓃᑦ ᐸᒡᕕᓵᕆᒐᔭᖅᑐᒧᑦ 
ᐱᕋᔭᒃᑐᖃᓚᐅᖏᑎᓪᓗᒍ ᐅᕝᕙᓘᓐᓃᑦ ᐱᕋᔭᖕᓂᐅᔪᖅ ᓇᓗᓇᐃᖅᓯᒪᒃᐸᑦ ᑕᕝᕙᓂ 
ᐱᖁᔭᕐᒥᑦ ᑕᐃᒪᐃᑦᑐᖃᓚᐅᖏᓐᓂᕐᒥᓄᑦ ᑭᓯᐊᓂ ᓈᒻᒪᒋᒍᓂᐅᒃ  

(a) ᐱᓕᕆᐊᖃᓚᐅᖅᑐᖅ ᐃᖅᑲᓇᐃᔭᖅᑎᖓᑦ ᖃᓄᑐᐃᓐᓇᖅ ᑕᒪᒃᑭᑦ 
ᐱᓕᕆᐊᖃᓚᐅᖅᑐᖅ ᐱᕋᔭᒃᑕᓕᐃᓕᒪᓂᕐᒧᑦ;  

(b) ᐱᕋᔭᒃᑕᖓᑦ ᒥᑭᒃᑑᓂᕈᓂ, ᑲᒪᑦᑎᐊᖏᓐᓂᕐᒧᑦ ᐅᕝᕙᓘᓐᓃᑦ 
ᐃᓱᒋᔭᖓᑦ ᑕᒪᕐᓂᕐᓗᓂ ᓱᓕᔪᓐᓇᑦᑎᐊᖅᑐᒃᑯᑦ 
ᐱᓇᓱᐊᖅᑎᐊᕐᓂᖏᓪᓗᓂ; ᐅᕝᕙᓘᓐᓃᑦ  

(c) ᑖᓐᓇ ᑕᕙᓂ ᑲᒪᒋᔭᖃᕐᑐᖅ ᒪᓕᒃᓗᓂ ᑕᕙᖓᑦ ᖃᐅᔨᒪᔨᑕᕆᔭᐅᔪᒥᒃ 
ᐱᖁᔭᓕᕆᓂᒃᑯᑦ, ᑮᓇᐅᔭᓕᕆᓂᒃᑯᑦ, ᐊᐅᓚᐅᓯᕆᓂᕐᒧᑦ ᐅᕙᓪᓘᓐᓃᑦ 
ᐊᓯᖏᓐᓂᒃ ᖃᐅᔨᒪᔨᑕᕆᐅᔭᔪᓂᒃ ᒐᕙᒪᒃᑯᓐᓂᒃ ᐊᒻᒪ 
ᖃᐅᔨᒃᑲᕐᑕᐅᓯᒪᑦᓗᑎᒃ, ᓴᖅᑮᔭᕆᐊᖃᕐᑐᑦ ᖃᐅᔨᒪᔭᐅᔪᑦ ᑖᑦᓱᒧᖓ 
ᐃᖅᑲᓇᐃᔭᕐᑎᒧᑦ.  

 
ᐅᓂᒃᑲᓕᐊᖅ ᐱᔾᔪᑎᐅᔪᑦ   
 (7) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐃᓱᒪᒃᓴᐅᕆᐊᖃᖅᑐᖅ 
ᐊᖏᕈᑎᓕᐅᕆᐊᖃᑦᑎᑦᑐᖅ ᐅᕝᕙᓘᓐᓃᑦ ᐃᓂᖅᑎᕆᔾᔪᑎᐅᒐᔭᖅᑐᒥᒃ ᐸᒡᕕᓵᕆᒐᔭᖅᐸᑦ 
ᐱᕋᔭᖕᓂᒃᑯᑦ, ᐅᓂᒃᑲᓕᐅᔭᖅᑐᖅ ᐱᔾᔪᑎᖏᓐᓂᒃ ᐃᓱᒪᒋᔭᖓᓂᒃ.  
 
ᐅᓂᒃᑲᓕᐊᖅ ᓴᖅᑭᑕᐅᑎᓪᓗᒍ  
  (8) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐅᓂᑲᓕᐅᕋᔭᖅᑐᖅ 
ᖃᐅᔨᓴᖅᑕᐅᔪᒥᒃ, ᐅᕝᕙᓗᓐᓂᑦ ᓇᐃᓇᖅᓯᒪᔪᒥᒃ ᐅᓂᒃᑲᓕᐅᕐᓗᓂ ᓇᓗᓇᐃᕈᑎᒥᒃ 
ᓇᓗᓇᐃᖅᓯᖏᓪᓗᓂ ᐃᓄᖕᓂᑦ ᐱᖃᑕᐅᔪᓂᒃ ᖃᐅᔨᓴᖅᑕᐅᔪᓂᒃ, ᑭᓯᐊᓂᒃ ᓇᒻᒪᒋᒍᓂᐅᒃ: 

(a)  ᐃᓱᒪᒋᔭᐅᒃᐸᑦ ᑲᙳᓇᖅᑐᔭᕆᐊᖃᕐᓂᖓᓄᑦ ᓱᐳᑎᓇᓱᒡᓗᐅᓂᒃ 
ᑭᓯᐊᓂ ᐸᓯᔭᒃᓴᐅᖏᑦᑐᑦ ᐱᕋᔭᖕᓂᕐᒧᑦ ᓱᓕᖏᑦᑐᓂᒃ ᐊᒃᑐᑎᒐᔭᕈᑎᒃ 
ᓴᖅᑭᑕᐅᒐᔭᕈᓂ ᑭᒃᑯᑐᐃᓐᓇᕐᓄᑦ ᑕᑯᔭᐅᓗᓂ ᐅᓂᒃᑲᓕᐊᖅ; ᐊᒻᒪ  

(b)  ᐅᓂᒃᑳᓕᐊᖅ ᓴᖅᑭᑕᐅᔪᖅ ᐸᒡᕕᓴᐅᖑᒐᔭᖅᑐᖅ ᑭᒃᑯᑐᐃᓐᓇᕐᓄᑦ 
ᐅᖃᓕᒫᖅᑕᐅᓗᓂ.  

 
ᓯᕗᓂᐊᒍᑦ ᐅᓂᑲᓕᐊᕆᔭᐅᑎᓪᓗᒍ  

 (9) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᑐᓂᓯᑐᐃᓐᓇᕆᐊᓕᒃ 
ᐃᖅᑲᓇᐃᔭᖅᑎᒧᑦ ᓴᖅᑭᑎᑦᑎᔪᕕᓂᕐᒥᒃ, ᒥᓂᔅᑕᒧᑦ ᐊᒻᒪ ᒥᓂᔅᑕᒧᑦ ᐱᔭᒃᓴᖃᖅᑐᒥᒃ 
ᐃᖅᑲᓇᐃᔭᕐᕕᖕᒥᑦ ᐅᕝᕙᓗᓐᓂᑦ ᑭᒃᑯᑐᐃᓐᓇᕐᓄᑦ ᑎᒥᐅᔪᒥᒃ ᖃᐅᔨᓴᕐᓂᐅᔪᒥᒃ ᐊᔾᔨᖓᓂᒃ 
ᖃᖓᑐᐃᓐᓇᒃᑯᑦ ᐅᓂᒃᑲᓕᐊᕆᔭᐅᔪᒥᒃ ᑕᐃᑲᓂ ᐃᓚᒃᑲᓐᓂᖓ (1) ᓴᖅᑭᑕᐅᓚᐅᖏᑎᓪᓗᒍ 
ᐊᓯᐊᓄᑦ ᐃᓄᖕᒥᑦ.  

 
ᓴᐳᒻᒥᓂᖅ ᐊᑭᓂᐊᕐᓂᒃᑯᑦ  
46. (1) ᑭᓇᑐᐃᓐᓇᖅ ᐊᑭᓂᐊᕆᐊᖃᖏᑦᑐᖅ ᐃᓄᖕᒥᑦ ᓴᖅᑭᑎᑦᑎᔪᖃᓚᐅᕐᓂᖓᓂᒃ 
ᐱᕋᓚᐅᖕᓂᖓᓂᒃ ᒪᓕᒡᓗᒍ ᐃᓚᖓ 40-ᒥᑦ ᐅᕝᕙᓘᓐᓃᑦ ᓇᓗᓇᐃᖅᓯᓗᓂ ᐅᕝᕙᓘᓐᓂᑦ 
ᐃᑲᔪᕐᓗᓂ ᖃᐅᔨᓴᖅᑕᖓᑦ ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᓂᒃ ᐅᕝᕙᓘᓐᓃᑦ 
ᐊᓯᐊᓂᒃ ᑭᒃᑯᓕᒫᓄᑦ ᐃᖅᑲᓇᐃᔭᑎᐅᔪᒥᒃ.  

 
 
ᐱᕋᔭᖕᓂᖅ  
 (2) ᐃᓄᒃ ᒪᓕᒐᕐᒥᑦ ᓱᕋᐃᔪᒥᒃ ᑕᐃᑲᓂ ᐃᓚᒃᑲᓐᓂᖓ (1)−ᒥᑦ ᐸᓯᔭᒃᓴᐅᕗᖅ 
ᐱᕋᔭᖕᓂᕐᒧᑦ ᐃᖅᑲᖅᑐᒐᒃᓴᐅᔪᓐᓇᖅᐳᖅ ᓴᖏᓗᐊᖏᑐᑦᒧᑦ ᐊᒻᒪ ᐊᑭᓕᔭᕆᐊᖃᖅᖢᓂ 
$10,000−ᒥᑦ.  
 
ᐅᓂᕐᓗᖕᓂᖅ ᐊᖏᕈᑎᓕᐅᕋᓱᐊᖅᑐᒥᒃ  
47.   (1) ᐅᒃᐱᕆᔭᐅᔪᒥᒃ ᐱᔾᔪᐅᑎᔪᒥᒃ ᐃᓄᖕᒥᑦ ᐱᔾᔪᑎᐅᔪᖅ ᐊᖏᕈᑎᓕᐅᕋᓱᐊᕐᓂᒃᑯᑦ 
ᐱᔭᕆᐊᖃᖏᓚᖅ ᑕᐃᑲᓂ ᐃᓚᒃᑲᓐᓂᖓ 46(1) ᐅᓂᕐᓗᒃᑲᔭᖅᑐᒥᒃ ᒪᓕᑦᑎᐊᕆᐊᖃᖅᑐᓂᒃ 
ᐃᖅᑲᓇᐃᔭᖅᑎᒧᑦ.  
 
ᖃᐅᔨᓴᕐᓂᐅᔪᖅ  
 (2) ᒪᓕᑦᑎᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᖃᐅᔨᓴᕋᔭᖅᑐᖅ ᐅᓂᕐᓗᒃᑐᒥᒃ 
ᑕᐃᑲᓂ ᐃᓚᒃᑲᓐᓂᖓ (1), ᖃᐅᔨᓴᖅᑕᐅᔪᕐᓗ ᐱᓕᒻᒪᒃᓴᕋᔭᐅᕈᓂ ᐱᔪ�ᓐᓇᕐᓂᑐᐃᓐᓇᕐᒥᑦ 
ᐊᖅᑭᒃᓯᒪᔪᒥᒃ ᐃᓚᖓ 43−ᒥᑦ.  
 
ᐅᓂᒃᑲᓕᐊᖅ  
 (3) ᐱᔾᔪᑎᐊᓂᒃ ᖃᐅᔨᓴᕐᓂᐅᔪᒥᒃ ᐊᖏᕈᑎᓕᐅᕆᓇᓱᐊᖅᑐᒥᒃ, 
ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᐅᓂᒃᑳᓕᐊᒥᑦ ᐅᓂᓯᒐᔭᖅᑐᖅ  

(a) ᐃᓄᖕᒥᑦ ᐅᓐᓂᒃᓗᖅᑐᒥᒃ;  
(b) ᐃᓄᖕᒥᑦ ᐅᓐᓂᕐᓗᑎᑕᐅᔪᒥᒃ;   
(c) ᐊᖓᔪᖅᑲᕆᔭᐅᔪᖅ ᐃᖅᑲᓇᐃᔭᖅᑎᒥᒃ ᐱᔾᔪᑕᐅᒍᓂ ᐅᓂᕐᓗᑎᒥᒃ, 

ᐅᕝᕙᓗᓐᓂᑦ ᒥᓂᔅᑕ ᐊᖓᔪᑲᕆᔭᐅᔪᖅ ᐱᔾᔪᑕᐅᒍᓂ ᐅᓂᕐᓗᑎᒥᒃ;  
(d) ᒥᓂᔅᑕ; ᐊᒻᒪ  
(e) ᐊᓯᐊᓂᒡᓗ ᒥᓂᔅᑕᒥᒃ ᒪᑦᑎᐊᕆᖃᖅᑐᓂᒃ ᐃᖅᑲᓇᐃᔭᖅᑎᖓᑦ 

ᓇᒻᒪᒋᔭᐅᒥᒃ ᐱᔾᔪᑎᐅᔪᓂᒃ.  



ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  

ᑲᔪᓯᒋᐊᖅᐸᓪᓕᐊᓂᖓ ᐃᓱᒪᒃᓴᖅᓯᐅᕈᑎ  
  (4) ᒪᓕᑦᑎᐊᕆᐊᖃᕐᓂᑦᒧᑦ ᐃᖅᑲᓇᐃᔭᖅᑎᖓᑦ ᐅᓂᕐᓗᑎᐅᔪᖅ ᐊᑭᓂᐊᕐᓂᐅᔪᖅ, 
ᐊᖓᔪᖅᑳᕆᔭᐅᔪᖅ ᐅᕝᕙᓘᓐᓃᑦ ᒥᓂᔅᑕ ᐱᔭᒃᓴᖃᖅᑐᖅ ᐃᖅᑲᓇᐃᔭᖅᑎᒥᒃ 
ᐊᑭᓂᐊᕋᓱᐊᖅᑐᖅ ᐊᒻᒪ ᒥᓂᔅᑕ ᐃᓂᖅᑎᕆᔾᔪᑎᖃᕋᓱᐊᖅᑐᖅ ᐃᖅᑲᓇᐃᔭᖅᒥᒃ 
ᐊᑭᓂᐊᕋᓱᐊᖅᑐᒥᒃ, ᐊᓯᐊᓂᒡᓗ ᐱᓇᓱᐊᕋᔭᖅᑐᖅ ᐱᖁᔭᖓᒍᑦ ᒪᓕᑦᑎᐊᕆᐊᖃᕐᓂᕐᒥᒃ 
ᐃᖅᑲᓇᐃᔭᖅᑎᖓᑦ ᓴᖅᑭᑎᒃᑲᓂᕐᓗᓂᐅᒃ ᐅᓂᕐᓗᑕᐅᔪᖅ ᓇᓕᐊᖕᓂᑐᐃᓐᓇᖅ 
ᐊᓯᐅᔨᒐᔭᖅᑐᒥᒃ ᐅᕝᕙᓘᓐᓃᑦ ᐋᓐᓂᕐᓇᕋᔭᖅᑐᒥᒃ ᐊᑭᓂᐊᕐᓂᖅ ᐱᓪᓗᒍ.  
 
ᓇᒻᒪᒋᔭᐅᔪᑦ ᐱᔾᔪᑎᐅᔪᑦ  
 (5) ᑖᓐᓇ ᑐᖏᓕᕆᐅᔪᖅ ᐊᖏᔪᖅᑳᒧᑦ ᐅᕙ9ᓘᓐᓃᑦ ᒥᓂᔅᑕᖓ ᐱᓕᕆᐊᖃᕐᑐᖅ 
ᐃᖅᑲᓇᐃᔭᕐᑎᒥᒃ ᐱᓂᕐᓗᒃᑐᕕᓂᕐᒥᒃ ᐊᑭᒋᐊᕐᓂᒃᑯᑦ ᐊᒻᒪ ᑖᓐᓇ ᒥᓂᔅᑕ 
ᖃᓄᐃᓕᒋᐊᓚᒍᒪᖏᒃᑯᓂ ᑕᐃᒪᐃᒍᓐᓇᕐᑐᖅ ᖃᐅᔨᒃᑲᐃᓗᓂᓗ 
ᒪᓕᒃᓯᐊᕆᐊᖃᕐᑐᓕᕆᓂᕐᒧᑦ ᑲᒪᔨᐅᔪᖅ, ᐊᒻᒪ ᑖᒃᑯᐊ ᑕᒪᕐᒥᒃ ᑎᑎᕋᕐᓯᒪᔪᑎᒍᑦ 
ᓴᖅᑭᑎᑦᓯᔭᕆᐊᖃᕐᑑᒃ ᐅᓪᓗᐃᑦ ᑕᑦᓕᒪᑦ ᐃᓗᐊᓐᓂ.  

(a)  ᓇᓗᓇᐃᖅᓯᒪᓗᓂ ᐃᓱᒪᒃᓴᖅᓯᐅᕈᑎᐅᔪᖅ ᐱᓕᕆᐊᕆᔭᐅᔾᔭᖏᑦᑐᖅ; 
ᐊᒻᒪ  

(b) ᓇᓗᓇᐃᖅᓯᒪᓗᓂ ᖃᓄᐃᓕᐅᕐᒪᖓᑕ, ᐱᑕᖃᖅᐸᑦ, 
ᐱᓕᕆᐊᕆᔭᐅᒐᔭᖅᑐᖅ ᐃᓱᒪᒃᓴᖅᓯᐅᕈᑎᓂᒃ.  

 
ᐃᓗᓕᖓ ᐃᓚᖏᑦ ᒪᓕᒐᐃᑦ  
48. (1) ᐃᓚᒃᑲᓐᓂᖓ 43(5) ᐱᔾᔪᑎᖓ, ᒪᓕᒐᖓ ᒪᓕᒐᐅᑉ ᐱᔪᓐᓇᕐᓂᖃᖅᑐᖅ 
ᐅᕝᕙᓗᓐᓂᑦ ᑎᒍᒥᐊᕋᔭᖅᑐᒥᒃ ᑎᑎᖅᑯᑎᒥᒃ, ᐸᐃᑉᐸᒥᒃ ᐱᖁᑎᒥᒡᓗᓐᓂᑦ, 
ᐊᖏᔾᔭᖏᑦᑐᒥᒡᓗᓐᓂᑦ ᑭᐅᓇᓱᐊᖅᑐᒥᒃ ᐊᐱᖁᑎᒥᒃ, ᑭᒡᓕᖓᓄᑦ ᓴᖅᑭᑕᐅᔪᒥᒃ 
ᐅᕝᕙᓗᓐᓂᒃ ᑭᐅᓗᓂ ᓴᖅᑭᑎᑦᑎᒐᔭᖅᑐᒥᒃ ᑭᒃᑯᑐᐃᓐᓇᕐᓄᑦ, ᑐᕋᖓᒐᔭᖏᓪᓗᓂ 
ᖃᐅᔨᓴᕐᓂᐅᔪᖅ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖑᓄᑦ.  
 
ᐊᔾᔨᖓ 
 (2) ᒪᓕᒐᖅ ᐱᖁᔭᕐᒥᑦ ᐃᓄᖕᒥᑦ ᑲᙳᓇᖅᑐᔭᕆᐊᖃᖅᑐᒥᒃ ᑐᕋᖓᔪᒧᑦ, 
ᐅᕝᕙᓗᓐᓂᑦ ᓴᖅᑭᑕᐅᒍᓂ ᓇᓗᓇᐃᕐᕈᑎᐅᔪᖅ ᑐᕋᖓᒃᐸᑦ, ᐱᔾᔪᑎᐅᔪᖅ ᑐᕋᖓᖏᑉᐸᑦ 
ᐱᓪᓗᒍ ᖃᐅᔨᓴᖅᑕᖓᑕ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᓂᒃ, ᐃᓄᖕᒧᓪᓗ 
ᐱᖁᔭᐅᔪᒥᒃ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᐅᑉ ᑲᒪᒋᓗᐅᓂᒃ ᓇᓗᓇᐃᕈᑎ 
ᐅᕝᕙᓗᓐᓂᑦ ᑎᑎᕋᖅᓯᒪᔪᒃᑯᑦ, ᐸᐃᑉᐸᒃᑯᑦ ᐱᖁᑎᒥᒡᓗᓐᓂᑦ ᐃᖅᑲᖅᑐᕐᕕᖕᒧᑦ 
ᖃᐅᖁᔨᔾᔪᑎᖓᓂᒃ ᓇᓗᓇᐃᖁᓗᓂᐅᒃ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑕ, 
ᐊᖏᖏᑐᐃᓐᓇᕆᐊᓕᒃ ᓇᓗᓇᐃᖅᓯᖁᔨᓗᓂ, ᑕᒃᑯᓄᖓ ᐊᖏᖏᓗᓂᒡᓗᓐᓂᑦ ᑭᐅᓗᓂ 
ᑭᒡᓕᖏᓐᓄᑦ ᒪᓕᒐᐅᑉ ᐱᓪᓗᒍ.  
 
ᓴᖅᑭᑕᐅᔪᓐᓇᖅᑐᖅ ᓇᓗᓇᐃᕈᑎᒃᓴᖅ  



ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  

49. ᑭᓯᐊᓂ ᐃᖅᑲᖅᑐᖅᑕᐅᔪᒥᒃ ᐃᓄᖕᒥᑦ ᓴᒡᔪᖃᖅᑎᓪᓗᒍ, ᐅᓂᒃᑳᓕᐊᕆᔭᐅᔪᖅ 
ᑭᐅᔭᐅᔪᕐᓘᓐᓂᑦ ᓇᓗᓇᐃᖅᑕᐅᔪᒥᒡᓘᓐᓂᑦ ᐊᓯᐊᓂᒃ ᐃᓄᖕᒥᑦ ᖃᐅᔨᓴᕐᓂᐅᔪᒥᒃ 
ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᓴᖅᑭᑕᐅᔪᓐᓇᖏᓪᓗᓂ ᓇᓗᓇᐃᕈᑎ ᑕᔅᓱᒧᖓ 
ᐃᓄᖕᒧᑦ ᐃᖅᑲᖅᑐᐃᕕᖕᒥᑦ ᖃᐅᔨᓴᕐᓂᐅᔪᒥᒡᓘᓐᓃᑦ ᐊᓯᐊᓂᒃ ᐃᖅᑲᖅᑐᖅᑕᐅᔾᔪᑎᒥᒃ.  
 
ᓴᐳᔾᔭᐅᔾᔪᑎ ᐃᓚᖏᑦ ᐱᕋᔭᖕᓂᑦ  
50. ᐃᓄᒃ ᐸᓯᔭᒃᓴᐅᖏᑦᑐᖅ ᐱᕋᔭᖕᓂᕐᒥᑦ ᐊᓯᐊᒍᑦ ᐱᖁᔭᖅᑎᒍᑦ ᑭᐅᓇᓱᐊᕐᓗᓂ 
ᐱᖁᔭᐅᔪᒥᒃ ᐱᖁᔭᖓᑕᓗᓐᓂᑦ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᐅᑉ 
ᓇᓗᓇᐃᖅᓯᖁᔨᓗᓂ ᐅᕝᕙᓗᓐᓂᑦ ᑎᑎᕋᖅᓯᖁᔨᓗᓂ, ᐸᐃᑉᐸᒥᒡᓗᓐᓂᑦ ᐱᖁᑎᒥᒡᓗᓐᓂᑦ 
ᐅᕝᕙᓗᓐᓂᑦ ᑭᐅᓇᐊᓱᕐᓗᓂ ᐊᐱᖅᑯᑎᒥᒃ ᖃᐅᔨᓴᖅᑕᖓᓂᒃ ᒪᓕᑦᑎᐊᕆᐊᖃᖅᑐᓄᑦ 
ᐃᖅᑲᓇᐃᔭᖅᑎᖓᑕ.  
 
ᓇᓗᓇᐃᕈᒃᓴᕐᒥᑦ ᐊᔭᐅᕆᔪᓐᓇᖅᑐᖃᖏᑎᓪᓗᒍ  
51.  (1) ᒪᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᑦ ᑭᓇᑐᐃᓐᓇᒥᓪᓗ ᐃᓇᖏᖅᓯᔪᒥᒃ 
ᐅᕝᕙᓘᓐᓃᑦ ᐱᖁᔭᖓᓄᑦ ᒪᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑕ ᐊᔭᐅᖅᓯᔪᓐᓇᖏᑉᐸᑦ 
ᐅᓂᒃᑳᖅᑎᒥᒃ ᐱᓪᓗᒍ ᓇᓗᓇᐃᕈᑎᑐᐃᓐᓇᕐᒥᑦ ᐅᕝᕙᓘᓐᓃᑦ ᓇᓗᓇᐃᕈᑎ ᐱᔪᖃᖅᑎᓪᓗᒍ 
ᖃᐅᔨᓴᕐᓂᐅᔪᒥᒃ ᑕᕝᕙᓂ ᐱᖁᔭᕐᒥᑦ.  
   
ᓴᖅᑭᑕᐅᔭᕆᐊᖃᓪᓚᕆᒃᑐᖅ  

(2) ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᓴᖅᑭᑎᑦᑎᑐᐃᓐᓇᕆᐊᓕᒃ, 
ᐅᕝᕙᓘᓐᓃᑦ ᐱᔪᓐᓇᓂᓕᖕᒥᑦ ᐃᓇᖅᓯᔪᓐᓇᖅᑐᒥᒃ ᐅᕝᕙᓘᓐᓃᑦ ᐱᖁᔨᑎᓪᓗᒍ 
ᓴᖅᑭᑎᑦᑎᖁᔨᓗᓂ, ᒪᓕᑦᑎᐊᕆᐊᖃᖅᑐᒥᒃ ᐃᖅᑲᓇᐃᔭᖅᑎᖓᑦ ᓈᒻᒪᒋᒍᓂᐅᒃ 
ᓴᖅᑭᑎᑦᑎᔭᕆᐊᖃᓪᓚᕆᐊᒃᑐᖅ 

(a)  ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᖃᐅᔨᓴᒃᑲᓐᓂᕋᔭᖅᑐᖅ 
ᐅᕝᕙᓘᓐᓃᑦ ᒪᓕᒐᖅᑎᒍᑦ ᐊᑐᓕᖅᓯᔪᓐᓇᖅᑐᒥᒃ 
ᐃᖅᑲᓇᐃᔭᖅᑎᖓᓂᒃ; ᐅᕝᕙᓘᓐᓃᑦ  

(b)  ᐃᓂᓴᕆᓗᓂᐅᒃ ᑭᒡᓕᖏᓐᓄᑦ ᐱᔾᔪᑎᖏᓐᓂᒃ ᐃᓱᒪᖅᓯᐅᖅᕈᑎᓂᒃ 
ᐅᓂᒃᑳᓕᐊᖓᑦ ᑐᓂᔭᐅᔪᖅ ᐱᔾᔪᑎᖓᑕ ᖃᐅᔨᓴᖅᑕᖓᓄᑦ 
ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑕ.  

 
ᓲᖑᓂᖅᓴᐅᓂᖃᓐᓂᖅ  
 (3) ᐊᑲᐅᖏᓕᐅᕈᑎᑕᖃᖅᓪᓗᒍ ᐅᕝᕙᓘᓐᓃᑦ ᐊᒡᕕᐊᕈᑎᑕᖃᖅᑎᓪᓗᒍ ᑕᕝᕙᓂ 
ᐃᓚᖓᓂ ᐊᒻᒪ ᐊᑐᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ 
ᑎᑎᕋᖅᓯᒪᔪᓂᒃ ᐱᖁᔭᖅ ᐊᑐᐊᒐᕐᓂᓘᓐᓃᑦ ᑕᐃᑲᓂ ᐱᖁᔭᕐᒥᑦ, ᑖᓐᓇ ᐃᓚᖓ 7 
ᑭᒡᓕᖃᖅᑎᑦᑎᕗᖅ ᐊᑲᐅᖏᓕᐅᕈᑎᑕᖃᖅᑎᓪᓗᒍ ᐅᕝᕙᓘᓐᓃᑦ ᐊᒡᕕᐊᕈᑎᒥᒃ.  
 
ᐱᔾᔪᑎᑕᖃᖏᑎᓪᓗᒍ ᕿᒥᕐᕈᔭᐅᓗᓂ  

52.  ᐃᓱᒪᓕᐅᕆᔭᖓᑦ ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐱᔾᔪᑎᐅᖏᑉᐳᑦ 
ᖁᑦᑎᖕᓂᖅᓴᒧᑦ ᐅᓂᕐᓗᖕᓂᒃᑯᑦᒪ ᕿᒥᕐᕈᔭᐅᓗᓂᓘᓐᓃᑦ, ᐃᖅᑲᖅᑐᑎᕕᒥᑦ 
ᓇᓕᐊᖕᓂᑐᐃᓐᓇᖅ.  
 
ᐊᕐᕌᒍᑕᒫᖅ ᐅᓂᒃᑳᓕᐊᖅ  
53.   (1) ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᖓᑦ ᐱᕙᒌᕋᔭᖅᑐᖅ ᐅᓂᓯᓗᓂᓗ 
ᒥᓂᔅᑕᒧᑦ, ᑕᖅᑭᓂᒃ ᐊᕐᕕᓂᖕᓕᓂᑦ ᐃᓱᓕᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ, 
ᐊᕐᕌᒍᑕᒫᖅ ᐅᓂᒃᑳᓕᐊᖅ ᐅᑯᓂᖓ ᐱᖃᓯᐅᑎᔭᕆᐊᖃᖅᑐᖅ ᓇᓗᓇᐃᕈᑎᓂᒃ:  

(a) ᓴᖅᑭᑕᐅᒐᓚᒃᑐᓂᒃ ᐱᕋᔭᖕᓂᕐᒧᑦ ᐱᔭᐅᔪᓂᒃ ᑕᐃᑲᓂ ᐃᓚᖓ 40;  
(b) ᐅᓂᕐᓘᑎᓂᒃ ᐊᑭᓂᐊᕈᑎᓂᒃ ᑕᐃᑲᓂ ᐃᓚᖓ 47-ᒥᑦ;  
(c) ᓇᐃᓈᖅᓯᒪᔪᒥᒃ ᑕᒪᒃᑭᑦ ᐅᓂᒃᑳᓕᐊᓂᒃ ᖃᐅᔨᓴᖅᑕᐅᓯᒪᔪᒥᒃ 

ᐊᕐᕌᒍᒧᑦ, ᐱᖃᓯᐅᑎᕗᖅ ᐃᓱᒪᒃᓴᖅᓯᐅᕈᑎ ᑕᐃᑲᓂ ᐃᓚᒃᑲᓐᓂᖓ 
45(3) ᐅᕝᕙᓘᓐᓃᑦ ᐃᓚᒃᑲᓐᓂᖓ 47(4);  

(d)  ᓇᐃᓈᖅᓯᒪᔪᒥᒃ ᐅᓂᒃᑳᓕᐊᒥᑦ ᑭᐅᔭᖓᑦ ᒥᓂᔅᑕ 
ᐃᓱᒪᒃᓴᖅᓯᐅᕈᑎᓂᒃ ᑕᐃᑲᓃᖓᖅᑐᒥᒃ ᐃᓚᒃᑲᓐᓂᖓ 45(3) 
ᐅᕝᕙᓘᓐᓃᑦ ᐃᓚᒃᑲᓐᓂᖓ 47(4);  

(e)  ᓇᓕᐊᖕᓂᑐᐃᓐᓇᖅ ᐱᔾᔪᑎᐅᔪᒥᒃ ᒪᓕᑦᑎᐊᕆᐊᖃᖅᑐᒧᑦ 
ᐃᖅᑲᓇᐃᔭᖅᑎᖓᑦ ᐃᓱᒪᒋᔭᒥᒍᑦ ᐱᓕᕆᔭᕆᐊᖃᓪᓚᕆᒃᑕᖓᓂᒃ 
ᑕᕝᕙᓂ ᐱᖁᔭᕐᒥᑦ.  

ᑐᓂᔭᐅᑎᓪᓗᒍ ᐅᓂᒃᑳᓕᐊᖅ ᒪᓕᒐᓕᐅᕐᕕᖕᒧᑦ  
(2) ᐃᒪᓐᓇᐃᓕᐅᕋᔭᖅᑐᖅ ᒥᓂᔅᑕ, ᐊᔪᕈᓐᓂᑐᐊᕈᑎᓂ, ᑐᓂᓯᓗᓂ ᐊᔾᔨᖓᓂᒃ 

ᒪᓕᑦᑎᐊᕆᐊᖃᖅᑐᓄᑦ ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᖅ ᐅᓂᒃᑳᓕᐊᒥᑦ ᒪᓕᒐᓕᐅᕐᕕᖕᒥᑦ.  
 

ᑭᒃᑯᓕᒫᓄᑦ ᐊᑐᐃᓐᓇᐃᑎᑦᑎᓗᓂ  
 (3) ᒪᓕᑦᑎᐊᕆᐊᖃᖅᑐᓄᓂᒃ ᐃᖅᑲᓇᐃᔭᖅᑎᑦ ᐊᔾᔨᖓᓂᒃ ᐊᕐᕋᒍᑕᒫᖅ 
ᐅᓂᒃᑳᓕᐊᒥᒃ ᐊᑐᐃᓐᓇᐅᓗᓂ ᑭᒃᑯᓕᒫᓄᑦ, ᑎᑎᕋᕐᒥᑦ ᓴᖅᑭᑎᑦᑎᓂᓗᓂ ᐊᕐᕌᒍᑕᒫᖅ 
ᐅᓂᒃᑳᓕᐊᒥᑦ ᖃᖓᑐᐃᓐᓇᒃᑯᑦ ᑐᓂᔭᐅᔭᕇᖅᓯᒪᓕᖅᑎᓪᓗᖑ ᒥᓂᔅᑕᒧᑦ.  

 
ᐱᕋᔭᖕᓂᖅ ᖃᓄᐃᓕᐅᖁᔭᔪᓐᓇᕐᓂᕐᓗ - ᐊᖓᔪᖅᑳᕆᔭᐅᔪᑦ  
54. (1) ᐊᖓᔪᖅᑳᕆᔭᐅᔪᖅ ᐱᓕᕆᖃᖅᑎᕋᕈᒪᓂᖏᑉᐸᑦ ᖃᐅᔨᓴᖅᑎᓪᓗᒍ 
ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᒥᒃ ᑕᐃᑲᓂ ᐃᓚᖓ 41, ᐅᕝᕙᓘᓐᓃᑦ 47, 
ᐅᕝᕙᓘᓐᓃᑦ ᑲᒪᖏᑎᓪᓗᒍ ᐃᖅᑲᓇᐃᔭᖅᑎᑦ ᐅᓂᓯᔭᕆᐊᖃᖅᑎᓪᓗᒋᑦ ᖃᐅᔨᓴᖅᑕᐅᔪᒥᒃ 
ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ ᑭᒃᑯᓕᒫᓄᑦ ᑎᒥᐅᔪᒥᒃ ᐊᖓᔪᖅᑳᕆᔭᐅᔪᖅ 
ᑐᓂᓯᖏᑎᓪᓗᒋᑦ ᒪᓕᑦᑎᐊᕆᐊᖃᖅᑐᒧᑦ ᐃᖅᑲᓇᐃᔭᖅᑎᖓᓄᑦ ᑕᐃᑲᓂ ᐃᓚᖓ 41 
ᐅᕝᕙᓘᓐᓃᑦ 47 ᐸᓯᔭᒃᓴᐅᕗᖅ ᐱᕋᔭᖕᓂᕐᒧᑦ ᓱᒋᐊᖅᑕᐅᔪᓐᓇᖅᑐᖅ 
ᐃᖅᑲᖅᑐᖅᑕᐅᔾᔪᑎᒃᓴᒧᑦ ᓴᖏᓗᐊᖏᑦᑐᒥᒃ ᐊᒻᒪ ᐊᑭᓕᒃᓴᖃᕐᓗᓂ ᖄᖏᐅᑎᖏᓪᓗᒍ 
$10,000.  

ᐱᕋᔭᖕᓂᖅ ᖃᓄᐃᓕᐅᖁᔭᔪᓐᓇᕐᓂᕐᓗ - ᐃᖅᑲᓇᐃᔭᖅᑎᓄᑦ  
(2) ᐃᖅᑲᓇᐃᔭᖅᑎ ᐅᓂᓯᖏᑎᓪᓗᒍ ᓇᓗᓇᐃᕈᑎᒥᒃ ᒪᓕᑦᑎᐊᕆᐊᖃᖅᑐᓄᑦ 

ᐃᖅᑲᓇᐃᔭᖅᑎᖓᓄᑦ ᐱᖁᔨᑎᓪᓗᒍ ᑕᐃᑲᓂ ᐃᓚᒃᑲᓐᓂᖓ 43(3) ᐸᓯᔭᒃᓴᐅᕗᖅ 
ᐱᕋᔭᖕᓂᕐᒧᑦ ᑭᒋᐊᖅᑕᐅᔪᓐᓇᖅᖢᓂ ᓴᖏᓗᐊᖏᑦᑐᒥᒃ ᐃᖅᑲᖅᑐᖅᑕᐅᔪᑎᒃᓴᐅᔪᒥᒃ ᐊᒻᒪ 
ᐊᑭᓕᒐᒃᓴᖅᑖᕐᓗᓂ ᖄᖏᐅᑎᖏᓪᓗᒍ $5,000.  
 
ᓴᖅᑭᑎᑦᑎᓘᑎᓂᖅ  
 (3) ᒪᓕᑦᑎᐊᕆᐊᖃᖅᑐᓂᒃ ᐃᖅᑲᓇᐃᔭᖅᑎᖓᑦ ᐃᓱᒪᒋᔭᖓᑦ ᓴᖅᑭᑎᑦᑎᓂᕐᒧᑦ 
ᐃᖅᑲᓇᐃᔭᖅᑎᒧᑦ ᒥᑕᐅᑎᖃᑐᐃᓐᓇᖅᑐᖅ ᐅᕝᕙᓘᓐᓃᑦ ᓱᓕᔪᓐᓇᑦᑎᐊᖅᑐᒃᑯᑦ 
ᐱᓇᓱᐊᖏᑦᑐᖅ, ᒥᓂᔅᑕ ᐃᓂᖅᑎᕆᔾᔪᑎᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᒧᑦ.  

 
ᐃᓚᖓ 7 

ᐃᓚᐅᖃᑕᐅᔪᓕᒫᓂᒃ ᐊᖏᕈᑎᑦ  
 

ᐱᔾᔪᑎᖓ  
 

ᑐᑭᖏᑦ  
55. (1) ᑕᕝᕙᓂ ᐃᓚᖓᓂ,  
 
“ᐊᖏᖃᑎᒌᒐᓱᐊᖅᑐᑦ” ᑐᑭᓕᒃ ᑲᑎᙵᔪᑦ ᐃᖅᑲᓇᐃᔭᖅᑎᑦ ᐃᓕᓴᕆᔭᐅᔪᑦ ᐃᓚᒃᑲᓐᓂᖓ 
55(5) ᐱᔾᔪᑎᖓᑦ ᐃᓚᐅᓕᐅᑎᓯᒪᔪᓕᒫᑦᓄᑦ ᐊᖏᕈᑎᓕᐊᕆᔭᐅᔪᑦ; (bargaining unit)  
 
“ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᑦ” ᑐᑭᓕᒃ ᐊᖏᕈᑎ ᑎᑎᕋᖅᓯᒪᔪᖅ ᐃᓚᖓᓂ 
ᒥᓂᔅᑕᓗ ᐃᖅᑲᓇᐃᔭᖅᑎᓂᒡᓗ ᑲᑐᔾᔨᖃᑎᒌᒃᖢᑎᒃ ᑭᒡᓕᖏᓐᓄᑦ ᖃᓄᐃᑦᑐᓂᒃ 
ᐃᖅᑲᓇᐃᔮᒧᑭ ᐱᓪᓗᒍ ᑐᕌᖓᔪᓂᒡᓗ ᐱᔾᔪᑎᐅᔪᓂᒃ ᐃᒪᓇᐃᓕᖓᐃᓐᓇᖁᔭᐅᔪᑭ 
ᐱᖃᓯᐅᑎᕗᖅ ᐃᓕᓴᕆᔭᐅᔾᔪᑎᒧᑦ ᐊᖏᖃᑎᒌᒐᓱᐊᖅᑎᒧᑦ; (collective agreement)  
 
“ᐃᖅᑲᓇᐃᔭᖅᑎ ᑲᑐᔾᔨᑎᖃᑎᒌᖏᑦ” ᑐᑭᓕᒃ ᑲᑐᔾᔨᖃᑎᒌᑦ ᑭᒃᑯᓕᒫᓄᑦ ᐱᔨᑦᑎᕋᖅᑎᑦ 
ᐃᖅᑲᓇᐃᔭᖅᑐᑦ ᑎᒥᐅᓗᑎᒃ ᐱᓕᕆᐊᖃᖅᖢᑎᒃ ᐱᓕᒻᒪᒃᓴᖅᐸᒃᖢᑎᒃ 
ᐊᖏᖃᑎᒌᒐᓱᐊᖅᖢᑎᒃ; (employees’ association)  
 
“ᐱᔨᑦᑎᕋᖅᑕᐅᔭᕆᐊᖃᓪᓚᕆᒃᑐᓄᑦ ᐊᖏᕈᑎ” ᑐᑭᓕᒃ ᐊᖏᕈᑎ ᑐᕌᖓᔪᒥᒃ ᐃᓚᒃᑲᓐᓂᖓ 
57(2) ᐊᒻᒪ ᑕᐃᒪᓐᓇᐃᓕᖔᓇᖁᔭᐅᕗᖅ ᐱᖃᓯᐅᑎᓪᓗᒍ ᖃᖓᑐᐃᓐᓇᒃᑯᑦ 
ᐃᓕᓴᕆᔭᐅᔾᔪᑎᑖᖅᑐᖃᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ 57(7) ᐊᖏᕈᑎ ᐱᓪᓗᒍ; 
(essential services agreement)  
 
“ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔨᑦ” ᑐᑭᓕᒃ ᑲᑎᒪᔨᕋᓛᖓᑦ ᓯᕗᓕᖅᑎᒃᑯᑦ 
ᑲᑎᒪᔨᖏᑦ ᖃᐅᔨᒪᔭᐅᓪᓗᑎᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, 

ᐃᓕᓴᕆᔭᐅᓪᓗᑎᒃ ᐃᓚᒃᑲᓐᓂᖓ 3(1) ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ; 
(Financial Management Board)  
 
“ᐃᖅᑲᓇᐃᔭᖅᑏᑦ ᐊᑲᖅᓴᖏᑎᓪᓗᒋᑦ ᐃᖅᑲᓇᐃᔭᕐᕕᖕᒥᓂᒃ ᓄᖅᑲᖓᔪᑦ 
ᑐᓴᖅᑕᐅᓇᓱᐊᖅᖢᑎᒃ” ᐱᖃᓯᐅᑎᕗᖅ ᓄᖅᑲᖓᓪᓗᑎᒃ ᐃᖅᑲᓇᐃᔭᕈᒪᓇᑎᒃ 
ᑲᔪᓯᓗᑎᒡᓘᓐᓃᑦ ᐃᖅᑲᓇᐃᔭᕐᕕᖓᓂᒃ ᐃᖅᑲᓇᐃᔭᖅᑏᑦ, ᐊᔾᔨᒌᒃᑐᓂᒃ ᐃᓱᒪᖃᖅᖢᑎᒃ, 
ᑕᐅᑐᒃᑕᐅᓗᑎᒃ ᐅᕝᕙᓘᓐᓃᑦ ᒪᓕᒡᓗᒍ ᐊᔾᔨᒌᓂᒃ ᑐᑭᓯᖃᑦᑕᐅᑎᓪᓗᑎᒃ; (strike)  
 
“ᐃᓕᓴᐃᔨ” ᑐᑭᓕᒃ ᐃᓕᓴᐃᔨ ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ 
ᐃᖅᑲᓇᐃᔭᖅᑎᐅᔪᖅ, ᐱᖃᓯᐅᑎᒋᕗᖅ ᐃᓕᓴᐃᔩᑦ ᐊᖓᔪᖅᑳᖓᑦ, ᑐᒡᓕᐊ ᐊᒻᒪ 
ᐃᓇᖏᖅᑎ ᐃᓕᓴᐃᔨ. (teacher)  
 
ᓇᓗᓇᐃᖅᑕᐅᓯᒪᔾᔪᑕᐅᔪᑦ  
 (2) ᓇᓗᓇᐃᖅᑕᐅᓯᒪᔾᔪᑕᐅᔪᑦ ᑕᕝᕙᓂ ᐃᓚᖓᓂᒃ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 
ᐊᖏᖃᑎᒌᒐᓱᐊᖅᑎᓪᓗᒍ ᐱᔾᔪᑎᓕᖕᒥᑦ ᑐᑭᓕᐅᕆᓯᒪᒐᔭᖅᑐᖅ ᓇᓗᓇᐃᖅᑕᐅᓯᒪᔾᔪᑕᐅᔪᒥᒃ 
ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓂᒃ ᐊᖏᖃᑎᒌᒐᓱᐊᖅᑎᓪᓗᒋᑦ.  

 
ᐃᖅᑲᓇᐃᔭᖅᑎᐅᓂᖓᓄᑦ ᓴᐳᑎᔭᐅᓇᓱᐊᖅᑐᖅ  

(3) ᐃᓄᖕᒥᑦ ᐃᖅᑲᓇᐃᔭᕈᒪᔪᓐᓂᖅᑐᖃᖅᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ 
ᑭᓯᐊᓂ ᒪᓕᒐᖅᑎᒍᑦ ᐃᖅᑲᓇᐃᔭᖅᑏᑦ ᓈᒻᒪᒃᓴᖏᖢᑎᒃ ᐃᖅᑲᓇᐃᔭᕐᕕᖕᒥᓂᒃ ᓄᖅᑲᖓᔪᑦ 
ᑐᓴᖅᑕᐅᓇᓱᐊᖅᖢᑎᓪᓗᒍ.  

 
ᐃᓚᒋᔭᐅᔪᖅ ᐊᖏᖃᑎᒌᒐᓱᐊᖅᑎᓪᓗᒋᑦ  
 (4) ᐃᖅᑲᓇᐃᔭᖅᑎᓕᒫᑦ, ᐊᓯᐊᒍᑦ ᐃᖅᑲᓇᐃᔭᖅᑎᒥᒃ ᐊᑎᖃᖅᑐᒥᒃ ᑕᐃᑲᓂ 
ᐃᓚᒃᑲᓐᓂᖓ (8), (9) ᐅᕝᕙᓘᓐᓃᑦ (10) ᐅᕝᕙᓘᓐᓃᑦ ᑐᕌᖓᔪᒥᒃ ᐃᓚᒃᑲᓐᓂᖓ 52(1) 
ᒪᓕᒐᓕᐅᕐᕕᖕᒥᑦ ᐊᒻᒪ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ ᐱᖁᔭᕐᒥᑦ ᐅᕝᕙᓘᓐᓃᑦ ᐃᓚᒃᑲᓐᓂᖓ 
194(3) ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓂᒃᒪ ᐃᓚᒋᔭᐅᑐᐃᓐᓇᕆᐊᓕᒃ 
ᐊᖏᖃᑎᒌᒐᓱᐊᕐᓂᕐᒧᑦ.  

 
ᐊᖏᖃᑎᒌᒐᓱᐊᕐᓂᕐᒧᑦ  
 (5) ᑕᒪᒃᑭᑦ ᐅᑯᓂᖓ ᐃᓕᓴᕆᔭᐅᔪᑦ ᑲᑎᙵᖏᑉᐳᖅ ᐃᖅᑲᓇᐃᔭᖅᑎᓄᑦ 
ᐱᔾᔪᑎᖃᖅᖢᑎᒃ ᐃᓚᐅᖃᑕᐅᔪᓕᒫᓄᑦ ᐊᖏᖃᑎᒌᒐᓱᐊᖅᑐᓄᑦ ᑕᕝᕙᓂ ᐱᖁᔭᕐᒥᑦ:  

(a) ᐃᖅᑲᓇᐃᔭᖅᑎᑦ ᐊᓯᐊᒍᑦ ᐃᖅᑲᓇᐃᔭᖅᑐᓂᒃ ᖁᓪᓕᖅ 
ᐃᑯᒻᒪᖁᑎᓕᕆᔩᑦ ᑯᐊᐳᕇᒃᓴᖓᓄᑦ ᐃᓕᓴᐃᔨᓪᓗ;  

(b) ᐃᖅᑲᓇᐃᔭᖅᑎᑦ ᖁᓕᖅ ᐃᑯᒻᒪᖁᑎᓕᕆᔨᑦ ᑯᐊᐳᕇᒃᓴᖓᓄᑦ;  
(c) ᐃᓕᓴᐃᔩᑦ.  

 
ᐃᖅᑲᓇᐃᔭᑏᑦ ᑲᑐᔾᔨᖃᑎᒌᖏᑦ  

 (6) ᓄᓇᕗᒥᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑖᒃᑯᓄᖓ ᐃᖅᑲᓇᐃᔭᕐᑎᓄᑦ 
ᑲᑐᑦᔨᖃᑎᒌᒋᔭᐅᕗᑦ ᐊᖏᖃᑎᒌᒐᓱᐊᕐᑎᒋᔭᐅᑦᓗᑎᒃ ᐋᖅᑭᒃᑕᐅᓯᒪᔪᑦ ᑎᑎᕋᕐᓯᒪᔪᖏᑎᒍᑦ 
(5)(a) ᐊᒻᒪ (b).  

 
ᐃᖅᑲᓇᐃᔭᖅᑏᑦ ᑲᑐᔾᔨᑎᖃᑎᒌᖏᑦ − ᐃᓕᓴᐃᔨᑦ  
 (7) ᓄᓇᕗᒥᑦ ᐃᓕᓴᐃᔨᑦ ᑲᑐᔾᔨᑎᖃᑎᒌᖏᑦ ᐃᖅᑲᓇᐃᔭᕐᑎᓄᑦ 
ᐊᖏᖃᑎᒌᒐᓱᐊᕐᑎᐅᕗᑦ ᐋᖅᑭᒃᑕᐅᓯᒪᔪᒥᒃ ᑎᑎᕋᕐᓯᒪᔪᖏᑎᒍᑦ (5)(c).    

 
ᐃᓚᐅᖏᑦᑐᑦ ᐃᓚᐅᖃᑕᐅᔪᓕᒫᓂᒃ ᐊᖏᕈᑕᐅᓯᒪᔪᑦ ᐃᖅᑲᓇᐃᔭᖅᑏᑦ -ᐱᔾᔪᑎᖓ  
 (8) ᐃᖅᑲᓇᐃᔭᖅᑎ, ᐊᓯᐊᒍᑦ ᐃᖅᑲᓇᐃᔭᖅᑐᓂᒃ ᖁᓪᓕᖅ ᐃᑯᒻᒪᖁᑎᓕᕆᓂᕐᒧᑦ 
ᑯᐊᐳᕇᒃᓴᑦ, ᐃᓚᒋᔭᐅᖃᑕᐅᖏᑦᑐᑦ ᐊᖏᖃᑎᒌᒐᓱᐊᕐᓂᕐᒧᑦ ᐃᒪᓐᓇ, ᐃᓱᒪᒋᔭᖓᓄᑦ 
ᒥᓂᔅᑕᐅᑉ, ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑐᒧᑦ 

(a) ᐊᖓᔪᖅᑳᖑᑎᓪᓗᒍ, ᖁᑦᑎᖕᓂᖅᐹᖑᑎᓪᓗᒍ ᑎᑎᕋᖅᑎᐅᓪᓗᓂ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ, ᐃᑲᔪᖅᑎᐅᓪᓗᓂ ᑐᒡᓕᐊᑕ ᒥᓂᔅᑕᒧᑦ, 
ᑐᑭᒧᐊᒃᑎᑦᑎᔨᐅᓪᓗᓂ, ᓄᓇᒋᔭᐅᔪᒥᒃ ᑐᑭᒧᐊᒃᑎᑦᑎᔨᐅᓗᓂ, 
ᐃᑲᔪᖅᑎᓪᓗᓂ ᑐᑭᒧᐊᒃᑎᑦᑎᔨᒧᑦ, ᓄᓇᖓᓂᒃ ᑐᑭᒧᐊᒃᑎᑦᑎᔨᓗᓂ, 
ᓄᓇᒋᔭᐅᔪᒥᒃ ᐊᖓᔪᖅᑳᖑᔪᖅ ᐅᕝᕙᓘᓐᓃᑦ ᑕᒻᒪᖅᓯᒪᔪᖅᓯᐅᑎ;  

(b) ᐃᖅᑲᓇᐃᔮᖓᑦ ᐃᖅᑲᓇᐃᔭᕐᕕᖕᒥᑦ ᐊᕕᒃᑐᖅᓯᒪᔪᒦᑦᑐᖅ ᐅᕝᕙᓘᓐᓃᑦ 
ᐃᓚᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᓂᒃ ᑲᑎᒪᔨᖓᑕ 
ᑎᑎᕋᖅᑎᖓᑦ ᐱᔭᒃᓴᖃᖢᓂ ᐱᓕᕆᐊᕆᔭᕆᐊᖃᖅᑕᖏᓪᓗ 
ᐱᖃᓯᐅᑎᕗᖅ ᐱᕈᐸᓪᓕᐊᑎᑦᑎᓂᕐᒧᑦ ᐊᐅᓚᑦᑎᓂᕐᒧᓪᓗ 
ᐊᑐᐊᒐᕐᓂᑦ, ᐊᐅᓚᑕᐅᓯᐅᓂᒃ ᑭᒡᓕᖏᓐᓂᒡᓗ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐃᓕᓐᓂᐊᕈᑎᓂᒃ 
ᐊᐅᓚᑦᑎᓂᕐᒧᑦ, ᑮᓇᐅᔭᓕᕆᓂᕐᒧᑦ ᐸᕐᓇᐃᓂᖅ ᐊᒻᒪ 
ᓴᓂᕙᖅᑕᐅᓯᒪᔪᓂᒃ ᐃᑲᔫᑎᓂᒃ;  

(c) ᐱᓕᕆᐊᖃᕐᓗᓂ ᐃᑲᔫᑎᖃᕈᓐᓇᖅᑐᓂᒃ ᐅᖃᐅᔾᔨᖅᑕᐅᓂᕐᒧᓪᓘᓐᓃᑦ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ, ᑲᑎᒪᔨᕋᓛᖏᓐᓂᒃ ᓯᕗᓕᖅᑎᒃᑯᑦ 
ᑲᑎᒪᔨᓂᒃ ᐅᕝᕙᓘᓐᓃᑦ ᐃᓚᖏᓐᓄᑦ;  

(d) ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓗᓂ 
ᑎᑭᓕᐅᕆᓂᕐᒧᑦ ᐱᔨᑦᑎᒐᔪᒡᓗᓂ;  

(e) ᑕᒪᒃᑯᐊ ᐱᓕᕆᐊᖃᕐᑐᑦ ᐊᒻᒪ ᑲᒪᒋᔭᖃᑕᕐᑐᑦ ᐅᖃᐅᔪᒋᐊᕐᑎᐅᓂᕐᒧᑦ 
ᐊᒻᒪ ᐃᑲᔪᖃᑕᕐᓂᕐᒧᑦ, ᑕᐃᒪᖓᓕᒫᖅ, ᑕᒪᒃᑯᐊ ᒪᓕᒃᑕᐅᔭᕆᐊᓖᑦ 
ᐊᒻᒪ ᖃᓄᐃᓕᖓᓂᐅᔪᑦ ᐃᖅᑲᓇᐃᔭᕐᑎᓄᑦ, ᑕᒪᓐᓇ ᐃᓚᐅᓗᓂ 
ᐊᖏᖃᑎᒌᒐᓱᐊᖃᑕᕐᓂᖅ;  

(f) ᐃᖅᑲᓇᐃᔭᖃᕐᓗᓂ ᐱᔭᒃᓴᖏᑦ ᐱᓕᕆᐊᖃᕐᓗᓂ ᐱᖃᓯᐅᑎᕗᖅ 
ᑲᔪᓯᖃᑦᑎᕐᓗᑎᒃ ᖃᐅᑕᒫᖅ ᐅᑯᓂᖓ:  
(i) ᐃᖅᑲᓇᐃᔭᖅᑖᖅᑎᑦᑎᓂᕐᒧᑦ,  
(ii) ᑐᑭᓕᐅᕆᓂᖅ ᐃᖅᑲᓇᐃᔭᖅᑎᑦ ᐊᖏᕈᑎᖏᓐᓂᒃ,  

(iii) ᐃᖅᑲᓇᐃᔭᕐᕕᖕᒧᑦ ᐊᑲᐅᖏᓕᐅᕈᑎᓂᒃ ᕿᒥᕐᕈᕙᒡᓗᓂ,  
(iv) ᑭᐅᖃᑦᑕᕐᓗᓂ ᐅᓂᕐᓘᑎᓂᒃ, ᐅᕝᕙᓘᓐᓃᑦ  
(v) ᐅᖃᐅᔾᔨᖅᓯᕙᒡᓗᓂ ᐱᔾᔪᑎᐅᔫᓂᒃ ᑎᑎᕋᖅᓯᒪᒃᑲᓐᓂᖅᑐᒥᒃ 

(i)−ᒥᑦ (iv)−ᒧᑦ;  
(g) ᐊᐅᓚᑦᑎᓂᕐᒧᑦ ᐱᔭᒃᓴᖃᕐᓗᓂ ᐱᖃᓯᐅᑎᕗᖅ ᐱᓕᕆᑎᑦᑎᓗᓂ 

ᐃᖅᑲᓇᐃᔮᒥᑦ, ᑕᑯᓇᒃᐸᒡᓗᓂ ᐱᓕᕆᐊᕆᔭᐅᔪᓂᒃ ᐊᒻᒪ 
ᐸᒡᕕᓵᕆᔪᒧᑦ ᐃᓂᖅᑎᖅᑕᐅᔪᒥᒃ ᐊᓯᐊᓂᒃ ᐃᖅᑲᓇᐃᔭᖅᑎᓄᑦ;  

(h) ᑭᒍᓯᕆᔨᐅᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᓲᑎ; ᐅᕝᕙᓘᓐᓃᑦ  
(i) ᐃᖅᑲᓇᐃᔭᕐᓗᓂ ᑎᑎᕋᕐᕕᓕᕆᓂᕐᒧᑦ ᐅᕝᕙᓘᓐᓃᑦ ᐃᑲᔪᖅᐸᒡᓗᓂ 

ᑎᑎᕋᖅᑎᐅᓂᖓᓄᑦ ᐅᑯᓂᖓ  
(i) ᐃᓄᖕᒧᑦ ᑐᕌᖓᔪᒥᒃ ᑎᑎᕋᖅᓯᒪᔪᓂᒃ (a), (c) ᐅᕝᕙᓘᓐᓃᑦ 

(d), ᐅᕝᕙᓘᓐᓃᑦ  
(ii) ᐃᓄᖕᒧᑦ ᑐᕌᖓᔪᒥᒃ ᑎᑎᕋᖅᓯᒪᔪᑦ (b), (e), (f) ᐅᕝᕙᓘᓐᓃᑦ 

(g) ᐱᓪᓗᒍ ᐱᔭᒃᓴᑦ ᐊᒻᒪ ᐱᓕᕆᐊᕆᔭᐅᔭᕆᐊᖃᖅᑐᓂᒃ 
ᑐᕌᖓᔪᒧᑦ ᑖᒃᑯᐊ ᑎᑎᕋᖅᓯᒪᔪᑦ.  

 
ᐃᓚᓕᐅᑎᓯᒪᖏᑦᑐᑦ ᐊᖏᕈᑎᓕᐊᕆᔭᐅᓯᒪᔪᓄᑦ - ᖁᓪᓕᖅ ᐃᑯᒪᖅᑯᑎᓕᕆᔨᒃᑯᑦ 
ᑯᐊᐳᕇᒃᓴᑦ  
 (9) ᖁᓪᓕᖅ ᐃᑯᒪᖅᑯᑎᓕᕆᔨᒃᑯᑦ ᑯᐊᐳᕇᒃᓴᓐᓂᒃ ᐃᖅᑲᓇᐃᔭᖅᑐᖅ 
ᐃᓚᒋᔭᐅᔪᓐᓇᖏᑦᑐᖅ ᐊᖏᖃᑎᒌᒐᒧᐊᖅᑎᓪᓗᒋᑦ ᑲᑎᖓᓪᓗᑎᒃ, ᐃᓱᒪᒋᔭᒥᒍᑦ ᒥᓂᔅᑕ, 
ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓂ  

(a) ᐊᖓᔪᖅᑳᕆᔭᐅᒍᓂ ᑐᒡᓕᐊᑕᓘᓐᓃᑦ ᖁᓪᓕᖅ ᐃᑯᒻᒪᖁᑎᔨᓕᕆᔨᒃᑯᑦ 
ᑯᐊᐳᕇᒃᓴᑦ;  

(b) ᐱᓕᕆᐊᖃᕐᓗᓂ ᐃᑲᔪᖅᐸᒡᓗᓂᓗ ᐅᕝᕙᓘᓐᓃᑦ ᐅᖃᐅᔾᔨᖃᑦᑕᕐᓗᓂ 
ᑲᑎᒪᔨᖏᓐᓄᑦ ᑐᑭᒧᐊᒃᑎᑦᑎᔨᓄᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ 
ᑯᐊᐳᕇᒃᓴᖓᓂᒃ;  

(c) ᒪᓕᒐᕐᒥᑦ ᐃᖅᑲᓇᐃᔭᖅᑎᖓᑦ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓗᓂ 
ᑎᑭᓕᐅᕆᖃᑦᑕᖅᑐᓂᒃ ᑎᑎᕋᖅᐸᒡᓗᓂ ᒪᓕᒐᕐᒥᑦ 
ᐃᖅᑲᓇᐃᔭᖅᑎᖓᓄᑦ ᖃᐅᑕᒫᖅ;  

(d) ᐃᖅᑲᓇᐃᔮᖃᕐᓗᓂ ᐱᔭᒃᓴᖏᑦ ᐱᓕᕆᐊᖃᕐᓗᓂ ᐱᖃᓯᐅᑎᕗᖅ 
ᐅᖃᐅᔾᔨᖅᐸᒡᓗᓂ ᐃᑲᔪᖃᑦᑕᐅᓗᓂᓗ, ᐃᑲᔪᒐᔪᒡᓗᓂ, ᐱᓪᓗᒍ 
ᐃᓱᓕᕝᕕᖏᓐᓄᑦ ᖃᓄᐃᑦᑐᓂᖏᓐᓄᓪᓗ ᐃᖅᑲᓇᐃᔮᒧᑦ, 
ᐱᖃᓯᐅᑎᕗᖅ ᑲᑐᔾᔨᖃᑎᒌᓄᑦ ᐊᖏᖃᑎᒌᒐᓱᐊᖅᑎᓪᓗᒋᑦ;  

(e) ᐃᖅᑲᓇᐃᔮᖓᑦ ᐱᔭᒃᓴᖃᕐᓗᓂ ᐱᓕᕆᐊᖃᕐᓗᓂ ᐱᖃᓯᐅᑎᕗᖅ 
ᑲᔪᓯᖃᑦᑕᖅᑐᓄᑦ ᐅᑯᓂᖓ ᐃᖅᑲᓇᐃᔮᖃᒐᔪᒡᓗᓂ:  
(i) ᐃᖅᑲᓇᐃᔮᖅᑎᑦᑎᓂᕐᒧᑦ,  
(ii) ᐃᖅᑲᓇᐃᔮᒥᒃ ᑐᓴᐅᔨᐅᔪᑦ ᐊᖏᕈᑎᖃᖅᖢᑎᒃ,  
(iii) ᑲᒪᖃᑦᑕᖅᑐᑦ ᐃᖅᑲᓇᐃᔭᕐᕕᖕᒥᑦ ᐊᑲᐅᖏᓕᐅᕈᑎᓂᒃ,  

(iv) ᑭᐅᖃᑦᑕᖅᑐᓄᑦ ᐅᓂᕐᓗᖕᓂᕐᒧᑦ, ᐅᕝᕙᓘᓐᓃᑦ   
(v) ᐅᖃᐅᔾᔨᖅᐸᒃᑐᒥᒃ ᐱᓪᓗᒍ ᐱᔾᔪᑎᐅᔪᓂᒃ ᑐᕌᖓᔪᒥᒃ 

ᑎᑎᕋᖅᓯᒪᒃᑲᓐᓂᖅᑐᓂᒃ (i)-ᒥᑦ (iv)-ᒧᑦ;  
(f) ᐃᖅᑲᓇᐃᔮᖃᖅᑐᒥᒃ ᐊᐅᓚᑦᑎᔨᒥᒃ ᐱᔭᒃᓴᖃᖅᑐᒧᑦ ᐱᖃᓯᐅᑎᕗᖅ 

ᐃᖅᑲᓇᐃᔮᒧᑦ, ᑕᑯᓇᒃᐸᒡᓗᓂ ᐱᓕᕆᐊᕆᔭᐅᔪᒥᒃ ᐊᒻᒪ 
ᐸᒡᕕᓵᕆᓗᓂ ᐃᓂᖅᑎᑕᐅᔪᒥᒃ ᐊᓯᐊᓂᒡᓗ ᐃᖅᑲᓇᐃᔭᖅᓂᒃ; 
ᐅᕝᕙᓘᓐᓃᑦ  

(g) ᑕᒪᓐᓇ ᐊᐅᓚᑦᓯᓂᐅᖃᑕᕐᑐᖅ ᐅᕙᓪᓪᓘᓐᓃᑦ 
ᑎᑎᕋᕐᑎᖃᖃᑦᑕᕐᓂᕐᒧᑦ ᑐᑯᒧᐊᒍᑎᓂ 
(i) ᑭᓇᑐᐃᓐᓇᕐᒧᑦ ᐅᖃᐅᓯᕆᔭᐅᓯᒪᔪᒧᑦ ᑎᑎᕋᕐᓯᒪᔪᖏᓐᓂ (a), 

(b) ᐅᕙᓪᓪᓘᓐᓃᑦ (c), ᐅᕙᓪᓪᓘᓐᓃᑦ  
(ii) ᑭᓇᑐᐃᓐᓇᕐᒧᑦ  ᐅᖃᐅᓯᕆᔭᐅᓯᒪᔪᒧᑦ ᑎᑎᕋᕐᓯᒪᔪᖏᓐᓂ d), 

(e), ᐅᕙᓪᓪᓘᓐᓃᑦ (f) ᐱᑦᔪᑎᖃᕐᑐᓂ 
ᐱᓕᕆᐊᖑᔭᕆᐊᖃᕐᑐᓂ ᐊᒻᒪ ᑲᒪᒋᔭᐅᖃᑕᕆᐊᓕᒃᓂ 
ᐅᖃᐅᓯᕆᔭᐅᓯᒪᔪᓂ ᑕᕙᓂ ᑎᑎᕋᕐᓯᒪᔪᖏᓐᓃᑐᑎᒍᑦ.  

 
ᐃᓕᓴᐃᔨᑦ ᐊᖓᔪᖅᑳᖏᑦ ᑐᒡᓕᖏᓪᓗ   
 (10) ᐱᖃᓯᐅᑎᖏᑦᑐᖅ ᐃᓚᒃᑲᓐᓂᖓ (8), ᐃᓕᓴᐃᔨᑦ ᐊᖓᔪᖅᑳᖏᑦ ᑐᒡᓕᖏᓪᓗ 
ᐃᖅᑲᓇᐃᔭᖅᑐᑦ ᑕᐃᑲᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖓᓂᒃ.   

 
ᐃᓚᐅᖃᑕᐅᔪᓕᒫᓂᒃ ᐊᖏᕈᑎᐅᓯᒪᔪᖅ  
 (11) ᒥᓂᔅᑕ, ᐃᓱᒪᒃᓴᖅᓯᐅᕈᑎᑦ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᐊᒻᒪ 
ᑭᒐᕐᑐᐃᓗᑎᒃ ᒐᕙᒪᖓᓂᒃ ᓄᓇᕗᑦ, ᐊᖏᖃᑎᒌᒍᑎᖃᕈᓐᓇᕐᑐᑦ ᐃᖅᑲᓇᐃᔭᕐᑏᑦ 
ᑲᑐᑦᔨᖃᑎᒌᖏᑦ.  

 
ᐃᓚᖏᑦ ᐊᒃᑐᐃᓂᖃᕐᑐᑦ ᐃᖅᑲᓇᐃᔭᕐᑎᓄᑦ ᐊᖏᕈᑎᖓ  
 (12) ᑭᒃᑯᓕᒫᓄᑦ ᐊᖏᕈᑎ ᑖᒃᑯᓄᖓ ᒥᓂᔅᑕᒥᑦ ᐃᖅᑲᓇᐃᔭᖅᑎᓄᓪᓗ 
ᑲᑐᔾᔨᑎᖃᑎᒌᖏᑦ ᒪᓕᒋᐊᖃᖅᐳᖅ, ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᐃᓚᖏᓐᓄᓪᓗ 
ᐊᖏᖃᑎᒌᓂᕐᒧᑦ ᑭᒃᑯᓕᒫᓄᑦ ᐊᖏᕈᑎᖏᓐᓄᑦ ᑐᕌᖓᕗᖅ. 
 
ᐊᖏᖃᑎᒌᒍᑎ ᐱᑦᑎᐊᕐᓂᒃᑯᑦ ᐅᒃᐱᕆᐅᑎᐊᕐᓂᒃᑯᑦ  

(13) ᑭᒡᓕᖃᖅᑎᖏᓪᓗᒍ ᑐᑭᖓ “ᐊᖏᖃᑎᒌᒐᓱᐊᑦᑎᐊᕐᓗᑎᒃ 
ᓱᓕᔪᓐᓇᑦᑎᐊᖅᑐᒃᑯᑦ”, ᐱᔾᔪᑎᖏᓐᓄᑦ ᑕᕝᕙᓂ ᐱᖁᔭᕐᒥᑦ, “ᐊᖏᖃᑎᒌᒐᓱᐊᑎᐊᕐᓗᓂ 
ᓱᓕᔪᓐᓇᑦᑎᐊᖅᑐᒃᑯᑦ ᐱᓇᓱᐊᑦᑎᐊᕐᓗᓂ” ᐱᖃᓯᐅᑎᕗᖅ ᐊᖏᖅᓯᒪᓂᖓᓄᑦ 
ᐱᕆᓇᓱᐊᑦᑎᐊᖅᐸᒡᓗᓂ ᐋᔩᖃᑎᒌᓂᒃᑯᑦ ᑕᑯᓇᒃᐸᒡᓗᓂ ᐱᔾᔪᑎᖓᓂᒃ ᐃᓱᐊᓂᒃ, 
ᕿᒥᕐᕈᓂᒃᑯᑦ, ᑕᑯᓇᒡᓂᒃᑯᑦ ᑭᒃᑯᓕᒫᓄᑦ ᐊᖏᕈᑎᐅᔪᖅ ᐊᖏᖃᑎᒌᖕᓂᒃᑯᑦ.  
 
ᐊᔾᔨᒌᖏᓐᓂᖏᑦ ᑕᒪᒃᑯᐊ ᐊᖏᖃᑎᒌᒍᑏᑦ ᐊᒻᒪ ᐊᑐᐅᐊᒐᖏᑦ  

 (14) ᑕᒪᒃᑯᐊ ᒪᓕᒃᑕᐅᔭᕆᐊᓖᑦ ᐊᒻᒪ ᖃᓄᐃᓕᖓᕙᑦᓕᐊᓂᖏᑦ ᐃᖅᑲᓇᐃᔭᕐᑎᓄᑦ 
ᑕᕙᓂ ᐊᖏᕈᐅᑎᒦᑦᑐᐃᓐᓇᐅᕗᑦ, ᐊᒻᒪ ᑕᒪᒃᑯᐊ ᐊᔾᔨᒌᖏᓐᓂᖏᑦ ᒪᓕᒃᑕᐅᔭᕆᐊᓖᑦ ᐊᒻᒪ 
ᖃᓄᐃᓕᖓᕙᑦᓕᐊᓂᖏᑦ ᐊᒻᒪ ᑕᒪᒃᑯᐊ ᐋᖅᑭᒃᓱᕐᑕᐅᓯᒪᔪᐃᓐᓇᐅᕗᑦ ᐊᑐᐊᒐᖏᓐᓂ 
ᐅᕝᕙᓘᓐᓃᑦ ᑐᑭᒧᐊᒍᑕᐅᔭᕆᐊᓖᑦ ᐅᕙᓂ ᐱᖁᔭᒥ ᐋᖅᑭᒃᑕᐅᓯᒪᔪᑦ ᐃᓛᓐᓃᒃᑯᑦ 
ᐊᔾᔨᒌᖃᑕᖏᑦᑐᑦ.  
 
ᐃᓚᓕᐅᑎᓯᒪᖏᑦᑐᑦ ᐃᖅᑲᓇᐃᔭᖅᑎᑦ  
 (15) ᑭᒃᑯᓕᒫᓄᑦ ᐃᖅᑲᓇᐃᔭᖅᑎᑦ ᐊᖏᕈᑎ ᐱᓕᕆᐊᖃᖅᑐᖅ ᐊᖃᑎᒌᒐᓱᒃᑲᔭᖅᑐᑦ  

(a) ᐊᑭᓕᒐᒃᓴᐃᑦ ᐃᖅᑲᓇᐃᔭᖅᑎᓄᑦ ᐊᓯᐊᒍᓘᓐᓃᑦ ᖃᓄᐃᑦᑐᓂᖏᑦ 
ᐃᒡᓗᓄᑦ ᐊᑭᓕᖅᓱᖅᑕᐅᖏᑦ ᐊᑐᖅᑐᖅᐊᖅᑎᐅᓪᓗᓂᓘᓐᓃᑦ 
ᐱᔪᓐᓇᐅᑎᖏᓐᓂᑦ ᒐᕙᒪᒃᑯᑦ ᓄᓇᕗᒥᑦ; ᐅᕝᕙᓘᓐᓃᑦ  

(b) ᐊᑭᓕᖅᓱᖅᑕᐅᔪᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑐᑦ ᐱᓪᓗᒍ ᑐᕌᖓᔪᒥᒃ 
ᓇᖕᒥᓂᖃᕐᓂᕐᒧᑦ ᐅᕝᕙᓘᓐᓃᑦ ᐊᑐᖅᑐᐊᕐᓂᕐᒧᓘᓐᓃᑦ 
ᐊᖏᕈᑎᖃᖅᑎᓪᓗᒋᓘᓐᓃᑦ ᐃᓄᖕᓂᑦ ᐅᕝᕙᓘᓐᓃᑦ ᐊᓯᐊᒍᑦ 
ᑎᒥᐅᔪᓂᒃ ᐊᓯᐊᒍᑦ ᒐᕙᒪᖓᑕ ᓄᓇᕗᒥᑦ.  

 
 
 

ᐱᒋᐊᕐᓂᐊᖓᓂ ᐊᖏᖃᑎᒌᒐᓱᐊᖅᑎᓪᓗᒋᑦ ᓇᓗᓇᐃᖅᑕᐅᑎᓪᓗᒍ  
 

ᐱᒋᐊᕐᓂᐊᖓᓂ ᐊᖏᖃᑎᒌᒐᓱᐊᖅᑎᓪᓗᒋᑦ ᓇᓗᓇᐃᖅᑕᐅᑎᓪᓗᒍ  
56. (1)  ᒥᓂᔅᑕ ᐃᖅᑲᓇᐃᔭᖅᑎᓪᓘᓐᓃᑦ ᑲᑐᔾᔨᖃᑎᒌᖓᑦ ᐃᓚᒋᔭᐅᔪᒥᒃ 
ᐊᖏᖃᑎᒌᒐᓱᐊᖅᑎᓪᓗᒋᑦ ᐃᒪᓐᓇᐃᓕᐅᑐᐃᓐᓇᕆᐊᓕᒃ, ᑎᑎᖅᑲᑎᒍᑦ, ᐊᓯᐊᓂᒡᓗ 
ᑭᒡᒐᖅᑐᐃᔪᒥᒃ ᐱᒋᐊᖅᑎᑦᑎᓗᓂ ᐊᖏᖃᑎᒌᒐᓱᐊᖅᑎᓪᓗᒋ5 ᕿᒥᕐᕈᓗᑎᒃ ᐃᓱᖓᓂᒃ 
ᐱᔾᔪᑎᖓᓂᒃ, ᓄᑖᖑᖅᑎᑦᑎᓗᑎᒃ ᕿᒥᕐᕈᓗᑎᓘᓐᓃᑦ ᑭᒃᑯᓕᒫᓄᑦ ᐊᖏᕈᑎᒥᒃ.  

 
ᐊᖏᖃᑎᒌᒐᓱᐊᕐᓂᖅ ᐱᒋᐊᖅᑕᐅᑎᓪᓗᒍ 
 (2) ᐃᖅᑲᓇᐃᔭᖅᑎᑦ ᐊᖏᖃᑎᒌᒐᓱᐊᖅᑎᓪᓗᒋᑦ ᓇᓗᓇᐃᖅᑕᐅᑎᓪᓗᒍ 
ᑲᑐᔾᔨᖃᑎᒌᖓᑦ ᒥᓂᔅᑕᓗ ᑭᒡᒐᖅᑐᐃᔪᑦ ᐃᒪᓐᓇᐅᓕᕋᔭᖅᑐᑦ, ᐅᓪᓗᓂ 60-ᓂᒃ 
ᓇᓗᓇᐃᖅᑕᐅᔭᕇᖅᓯᒪᓕᖅᑎᓪᓗᒋᑦ ᐃᑲᕋᖓᓂᒡᓘᓐᓃᑦ ᖃᐅᔨᒪᓕᖅᑎᓪᓗᒋᑦ ᑭᒡᒐᖅᑐᐃᔪᑦ 
ᐊᖏᖃᑎᒌᓂᐊᖅᑎᓪᓗᒋᑦ, ᑲᑎᓪᓗᑎᒃ ᐊᖏᖃᑎᒌᒐᓱᐊᓕᕐᓗᑎᒃ ᓱᓕᔪᓐᓇᑦᑎᐊᖅᑐᒃᑯᑦ 
ᐱᓇᓱᐊᓂᓕᒫᖏᓐᓄᓪᓗ ᐃᓱᖓᓂᒃ ᐱᔾᔪᑎᖓᓂᒃ, ᓄᑖᖑᖅᑎᑦᑎᓗᑎᒃ ᕿᒥᕐᕈᓗᑎᒡᓘᓐᓃᑦ 
ᑭᒃᑯᓕᒫᓄᑦ ᐊᖏᕈᑎᐅᔪᖅ.  

 
ᐱᔨᑦᑎᖅᑕᐅᔭᕆᐊᖃᓪᓚᕆᒃᑎᓪᓗᒍ ᐊᖏᕈᑎ 

 
ᑐᑭᖏᑦ  
57. (1) ᐅᕙᓂ ᐃᓚᖓᓂ,  

“ᑐᖓᕕᕐᓇᑐᖃᓕᕐᑎᑦᓗᒍ” ᑐᑭᓕᒃ ᑖᓐᓇ ᑐᐊᕕᕐᓇᑐᖃᓕᕐᑎᑦᓗᒍ ᑲᒪᒋᔭᐅᔭᕆᐊᓕᒃ 
ᒥᓂᔅᑕᐅᑉ ᐃᓱᒪᒋᔭᖓᑦ ᐊᑐᕐᓗᓂᐅᒃ; (emergency situation) 
 
“ᐱᔨᑦᑎᖅᑕᐅᔭᕆᐊᖃᓪᓚᒃᑐᑦ” ᑐᑭᓕᒃ ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᑦ ᑲᔪᓯᑦᑎᐊᕐᓗᓂ 
ᒥᑭᓐᓂᖅᐹᒥᒃ ᐱᔨᑦᑎᖅᑕᐅᓂᒃᑯᑦ 

(a) ᓴᐳᑎᔭᐅᓯᒪᓗᓂ ᑭᒃᑯᓕᒫᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᑦᑕᕐᓇᖅᑐᒦᑦᑕᐅᓕᒪᓂᕐᒧᓪᓗ;  

(b) ᐊᑲᐅᖏᓕᐅᕈᑎᖃᓇᒍ ᓱᕋᒃᑕᐅᒡᔪᐊᓗᓂᓘᓐᓃᑦ ᓄᓇᒃᑯᕈᑎᒥᒃ 
ᑲᒪᔨᔭᐅᓂᖓ, ᐱᖁᑎᒋᔭᐅᔪᒥᒃ ᐅᕝᕙᓘᓐᓃᑦ ᓄᓇᖁᑎᒋᔭᐅᔪᒥᒃ;   

(c) ᐊᑲᐅᖏᓂᐅᕈᑎᖃᖁᓇᒍ ᐊᐅᓚᑕᐅᓂᖏᓐᓂᒃ ᐃᖅᑲᑐᐃᕖᑦ; 
ᐅᕝᕙᓘᓐᓃᑦ   

(d) ᐊᐅᓚᑦᑕᐅᑎᑦᑎᐊᕋᓗᐊᕐᒪᖔᑦ ᐃᑯᒻᒪᖅᑯᑎᒋᔭᐅᔪᒧᑦ 
ᐃᖅᑲᓇᐃᔭᕐᕕᒋᔭᐅᔪᒥᒃ.  
(essential services) 

 
ᐱᔨᑦᑎᕈᑕᐅᔭᕆᐊᖃᓪᓚᕆᒃᑐᑦ ᐊᖏᕈᑎᐅᔪᖅ  
 (2) ᐅᓪᓗᓂ 20-ᓂᒃ ᓇᓗᓇᐃᖅᑕᐅᔭᕇᖅᓯᒪᑎᓪᓗᒍ ᐊᖏᖃᑎᒌᒐᓱᐊᖅᑎᓪᓗᒋᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔪᑦ ᐊᖏᖃᑎᒌᑐᐃᓐᓇᕆᐊᓕᒃ, ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 
ᒥᓂᔅᑕᒥᓗ ᑭᒡᒐᖅᑐᐃᔪᑦ ᐊᖏᖃᑎᒌᒐᓱᐊᕋᔭᖅᑐᑦ ᓱᓕᔪᓐᓇᑦᑎᐊᖅᑐᒃᑯᑦ ᐱᓇᓱᐊᕐᓗᑎᒃ 
ᐊᖏᖃᑎᒌᒐᓱᐊᕐᓗᑎᒡᓗ ᑎᑎᖅᑲᑎᒍᑦ 

(a) ᓇᓗᓇᐃᖅᑕᐅᓗᓂ ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᓄᑦ 
ᐊᖏᖃᑎᒌᖏᑎᓪᓗᒋᑦ ᐃᖅᑲᓇᐃᔮᒥᓄᑦ ᓄᖅᑲᖓᓚᐅᒃᑲᑎᓪᓗᒋᑦ;  

(b) ᖃᔅᓯᐅᓂᖏᑦ ᐋᖅᑭᒃᓯᒪᔪᑦ ᐃᖅᑲᓇᐃᔭᖅᑎᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ ᑲᒪᖁᔭᐅᓗᓂ ᒥᓂᔅᑕ 
ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᑦ;  

(c) ᓇᓗᓇᐃᖅᑕᐅᓗᑎᒃ ᐃᖅᑲᓇᐃᔮᕆᔭᐅᔪᑦ ᐃᓂᒋᔭᖏᑦ 
ᐃᖅᑲᓇᐃᔭᖁᔭᐅᓯᒪᔪᑦ ᐊᖏᖃᑎᒌᖏᑎᓪᓗᒋᑦ ᐃᖅᑲᓇᐃᔮᒥᓄᑦ 
ᓄᖅᑲᖓᓚᐅᑲᒃᑎᓪᓗᒋᑦ ᐃᑲᔪᖁᔭᐅᓗᓂ ᒥᓂᔅᑕ 
ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᓄᑦ;  

(d) ᐋᖅᑭᒃᑕᐅᓯᒪᓗᓂ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ, ᐱᓪᓗᒍ ᐱᔨᑦᑎᕆᐊᖃᓪᓚᕆᒃᑎᓪᓗᒋᑦ, 
ᐱᔪᓐᓇᖅᑎᑕᐅᓗᓂ ᒥᓂᔅᑕ ᑭᐅᓗᓂ ᑐᐊᕕᕐᓇᖅᑑᔭᕌᖓᑦ;  

(e) ᓇᓗᓇᐃᖅᑕᐅᓗᓂ ᐃᖅᑲᓇᐃᔮᕆᔭᐅᔪᑦ ᐃᓂᒋᔭᖏᑦ 
ᐃᖅᑲᓇᐃᔭᕆᐊᖃᖅᑎᓪᓗᒋᑦ ᐊᖏᖃᑎᒌᖏᑎᓪᓗᒋᑦ 
ᐃᖅᑲᓇᐃᔮᒥᓄᑦ ᓄᖅᑲᖓᔭᕆᐊᖃᕋᓗᐊᖅᑎᓪᓗᒋᑦ 
ᐃᖅᑲᓇᐃᔭᖅᑎᓪᓗᒋᑦ ᒥᓂᔅᑕ ᑭᐅᔪᓐᓇᖁᓗᒍ  ᑐᐊᕕᕐᓇᖅᑑᑎᓪᓗᒍ; 
ᐊᒻᒪ  

(f) ᐱᓕᒻᒪᒃᓴᖅᐸᒡᓗᑎᒃ ᑲᒪᖁᓗᒍ ᐱᖃᑕᐅᔪᑦ ᑐᐊᕕᕐᓇᖅᑑᑎᓪᓗᒍ.  
 

ᐃᓱᒪᒃᓴᖅᓯᐅᕈᑎᖅ ᐊᔾᔨᒌᖏᑦᑐᑦ  
 (3) ᑭᒡᒐᖅᑐᐃᔪᑦ ᐊᖏᖃᑎᒌᒍᓐᓇᖏᑎᓪᓗᒋᑦ ᑕᐃᑲᓃᑦᑐᒥᒃ ᐃᓚᒃᑲᓐᓂᖓ (2) 
ᐅᓪᓗᓂ 20-ᓂᒃ ᓇᓗᓇᐃᖅᑕᐅᓯᒪᒐᕇᖅᑎᓪᓗᒍ ᐊᖏᖃᑎᒌᒐᓱᐊᖅᑎᓪᓗᒋᑦ ᐅᕝᕙᓘᓐᓃᑦ 
ᐅᑲᕋᖓᓂᓗ ᑭᒡᒐᖅᑐᐃᔪᑦ ᐊᖏᖃᑎᒌᓕᑐᐃᓐᓇᕆᐊᖃᖅᑎᓪᓗᒍ, ᑭᒡᒐᖅᑐᐃᔪᑦ 
ᓇᓗᓇᐃᖅᓯᑐᐃᓐᓇᕆᐊᓕᑦ ᐊᓯᐊᖓᓄᑦ ᑭᒡᒐᖅᑐᐃᔪᒥᒃ, ᑎᑎᖅᑲᑎᒍᑦ,  

(a) ᐱᔾᔪᑎᐅᔪᑦ ᑐᕌᖓᔪᒦᑦᑐᒥᒃ ᐃᓚᒃᑲᓐᓂᖓ (2) 
ᐊᖏᕈᑎᑕᐅᓯᒪᖏᑦᑐᑦ;  

(b) ᓇᓗᓇᐃᖅᑕᐅᓯᒪᓗᓂ ᐱᖁᔭᐅᔪᓄᑦ ᐊᔾᔨᒌᖏᑦᑐᓂᒃ ᑐᓂᔭᐅᓯᒪᔪᖅ 
ᐃᖅᑲᖅᑐᐃᕕᐅᖏᑦᑐᒃᑯᑦ ᐊᑲᐅᙱᓕᐅᕈᑎᖃᖅᑐᓂᒃ 
ᐋᖅᑭᒃᓱᐃᓂᕐᒧᑦ; ᐊᒻᒪ  

(c) ᐅᓂᔭᐅᓗᑎᒃ ᐋᖅᑭᒃᓯᒪᔪᑦ ᐊᑎᕆᔭᐅᔪᑦ ᐃᓄᖕᓂᑦ ᓈᒻᒪᒋᔭᐅᔪᒥᒃ 
ᐃᖅᑲᖅᑐᐃᕕᐅᖏᑦᑐᒃᑯᑦ ᐊᑲᐅᙱᓕᐅᕈᑎᖃᖅᑐᓂᒃ ᐋᖅᑭᒃᓱᐃᓂᕐᒧᑦ 
ᐊᔾᔨᒌᖏᑦᑐᑦ.  

 
ᓂᕈᐊᖅᑕᖓᑦ ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᒃᓱᐃᔨ ᐱᖁᔭᖓᓂᒃ 
 (4) ᑭᒡᒐᖅᑐᐃᔪᑦ ᐊᖏᖃᑎᒌᒃᑎᓪᓗᒋᑦ ᐃᓄᖕᒥᑦ ᐱᓕᕆᐊᖃᕋᔭᖅᑐᒥᒃ 
ᐊᖏᖃᑎᒌᒍᓱᐊᖅᑎᑦᑎᔨᒧᑦ, ᑭᒡᒐᖅᑐᐃᔪᑦ ᓂᕈᐊᕋᔭᖅᑐᒥᒃ ᐱᓕᕆᐊᖃᕋᔭᖅᑐᒥᒃ 
ᐊᖏᖃᑎᒌᒐᓱᐊᖅᑎᓪᓗᒋᑦ ᐃᓄᖕᒥᑦ.  

 
ᓂᕈᐊᖅᑕᖓᑦ ᐃᖅᑲᖅᑐᐃᕕᐅᑉ  
 (5) ᑭᒡᒐᖅᑐᐃᔪᑦ ᐊᖏᕈᓐᓇᖏᑎᓪᓗᒋᑦ ᐃᓄᖕᒥᑦ ᐱᓕᕆᐊᖃᕐᓗᓂ 
ᐊᖏᖃᑎᒌᒐᓱᐊᖅᑎᑦᑎᔨᒧᑦ ᐃᑲᕋᖃᕐᓗᓂ ᓇᓗᓇᐃᖅᓯᒪᔭᖓᑕ ᐃᓚᒃᑲᓐᓂᖓ (3), 
ᓄᓇᕗᒥᑦ ᐃᖅᑲᖅᑐᐃᕕᖓᑦ ᐃᒪᓐᓇᐃᓕᐅᕋᔭᖅᑐᖅ, ᑐᒃᓯᕋᐅᑎ ᑐᓂᔭᐅᓗᓂ 
ᓇᓕᖅᓯᑐᐃᓐᓇᖅ ᑭᒡᒐᖅᑐᐃᔪᖅ, ᓂᕈᐊᕐᓗᑎᒃ ᐊᖏᖃᑎᒌᒐᓱᐊᖅᑎᑦᑎᔨᒥᒃ.  

 
ᐱᔭᒃᓴᖏᑦ ᐊᖏᖃᑎᒌᒐᓱᐊᖅᑎᑦᑎᔨᐅᑉ  
 (6) ᐊᖏᖃᑎᒌᒐᓱᐊᖅᑎᑦᑎᔨᐅᑉ ᐃᒪᓐᓇᐃᓕᐅᕋᔭᖅᑐᖅ,  

(a) ᑕᒪᓐᓇ ᐊᑲᐅᓇᓱᕆᑐᐊᕈᓂᐅᒃ, ᖃᐅᔨᒃᑲᐅᑎᖃᑦᓯᐊᕐᓗᓂ 
ᑎᒪᒃᑯᓂᖓ ᐊᑦᔨᒌᖏᑦᔪᑕᐅᔪᓂᒃ ᑖᑦᓱᒪ ᐋᖅᑭᓯᒋᐊᕐᑎᐅᑉ ᐊᒻᒪ 
ᐋᖅᑭᒋᐊᕐᓯᔪᐅᔪᒧᑦ ᐋᖅᑭᒃᑕᐅᓇᔭᕐᑐᑦ; ᐊᒻᒪ ᑲᒪᒋᔭᐅᑲᑎᒋᓇᓱᒡᓗᓂ; 
ᐊᒻᒪ  

(b) ᖃᐅᔨᓴᖅᑎᓪᓗᒋᑦ, ᓈᓚᒃᑕᐅᓗᑎᒃ ᑭᒡᒐᖅᑐᐃᔪᑦ 
ᐊᖏᖃᑎᒌᒐᓱᐊᖅᑎᑦᑎᔨᒧᓪᓗ ᑭᒡᒐᖅᑐᐃᔪᓂᒡᓗ.  

 
ᑎᓕᔭᐅᓂᐊᖓ  

 (7) ᐊᖏᖃᑎᒌᒐᓱᐊᖅᑎᑦᑎᔨ ᐅᓪᓗᓂ 14-ᓂᒃ ᓂᕈᐊᕐᓗᓂ, ᐅᕝᕙᓘᓐᓃᑦ 
ᐊᑯᓂᐅᒃᑲᓐᓂᖅᑐᒥᒃ ᐃᑲᕋᒥᒃ ᑭᒡᒐᖅᑐᐃᔪᑦ ᐊᖏᕋᔭᖅᑕᖓᓂᒃ, ᐊᖏᖃᑎᒌᒐᓱᐊᖅᑎᑦᑎᔨ 
ᑐᓂᓯᒐᔭᖅᑐᒥᒃ ᑭᒡᒐᖅᑐᐃᔪᓄᑦ ᐅᓂᒃᑳᖓᓂᒃ ᐋᖅᑭᒃᓯᒪᔪᒥᒃ ᑐᓂᕈᓯᐊᒥᒃ ᐱᔾᔪᑎᐅᔪᓂᒃ 
ᑐᓂᔭᐅᓯᒪᔪᒧᑦ ᐊᖏᖃᑎᒌᒐ)ᐊᖅᑎᑦᑎᔨᒧᑦ.  
 
ᐊᑭᖏᑦ  
 (8) ᐊᖏᖃᑎᒌᒐᓱᐊᖅᑎᑦᑎᔨ ᓂᕈᐊᖅᑕᐅᑎᓪᓗᒍ, ᑕᒪᒃᑭᒃ ᑭᒡᒐᖅᑐᐃᔪᑦ, ᐱᓪᓗᒍ 
ᐃᓚᖓ 36 ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑎᒃᓱᐃᔨᑦ ᐱᖁᔭᖓᑦ, ᐊᑭᓕᖅᑕᐅᓗᓂ 
ᓇᖕᒥᓂᖅ ᐊᑭᖏᑦ ᐊᕝᕙᖓᑦ ᐊᑭᖏᑦ ᐊᑭᓕᒐᒃᓴᑦ ᐊᑭᒋᖁᔭᖓᑕᓗ 
ᐊᖏᖃᑎᒌᒐᓱᐊᖅᑎᑦᑎᔨᐅᑉ ᐱᖁᔭᖓᑦ.  
 
ᐃᓗᓕᖓ ᐊᖏᖃᑎᒌᒍᓐᓇᐃᓪᓕᔪᓂᒃ ᐋᖅᑭᓱᐃᔨᑦ ᐱᖁᔭᖓᓂᒃ 
 (9) ᐃᓚᖏᑦ  10, 20 to 23, 31 ᐊᒻᒪ 32 ᐊᖏᖃᑎᒌᒍᓐᓇᐃᓕᔪᓂᒃ 
ᐋᖅᑭᒃᓱᐃᔨ ᐱᖁᖓᓂᒃ ᑐᕌᖓᖏᑉᐳᖅ ᐊᖏᖃᑎᒌᒐᓱᐊᖅᑎᑦᑎᔨᒧᑦ ᓇᒧᖓᓂᖓᓂᓘᓐᓃᑦ 
ᑕᕝᕙᓂ ᐃᓚᖓᓂ.  

 
ᓇᓗᓇᐃᕈᑎ ᐃᖅᑲᓇᐃᔭᖅᑎᓄᑦ  
58.  (1) ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᑦ ᐊᖏᕈᑎᓕᐅᖅᓯᒪᓕᖅᑎᓪᓗᒋᑦ, ᒥᓂᔅᑕ 
ᓇᓗᓇᐃᖅᓯᒐᔭᖅᑐᖅ ᐃᖅᑲᓇᐃᔭᖅᑎᒧᑦ ᐊᖏᕈᑎᖃᑎᕋᓱᒃᑎᓪᓗᒍ, ᐊᖏᕈᑎᒃᑯᑦ, 
ᐃᖅᑲᓇᐃᔭᖁᔭᐅᑎᓪᓗᒍ ᐊᖏᖃᑎᒌᖏᑎᓪᓗᒋᑦ ᐃᖅᑲᓇᐃᔮᒧᑦ ᓄᖅᑲᖓᔭᕆᐊᖃᖅᑎᓪᓗᒍ 
ᓇᓗᓇᐃᖅᓯᓯᒪᔭᕆᐊᖃᖅᑐᖅ ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖃᖅᑎᓪᓗᒍ 
ᐊᖏᖃᑎᒌᖏᑎᓪᓗᒋᑦ ᓄᖅᑲᖓᔭᕆᐊᖃᖅᑎᓪᓗᒍ ᐱᔨᑦᑏᓗᓂ ᑭᐅᓗᓂᓘᓐᓃᑦ 
ᑐᐊᕕᕐᓇᖅᑑᑎᓪᓗᒍᔭ.  

 
ᐱᔨᑦᑎᖅᑕᐅᔭᕆᐊᖃᓪᓚᕆᒃᑐᑦ, ᑐᐊᕕᕐᓇᖅᑐᖃᖅᑎᓪᓗᒍ ᐃᖅᑲᓇᐃᔮᒥᓄᑦ 
ᐊᖃᑎᒌᖏᑎᓪᓗᒋᑦ ᓄᖅᑲᖓᔭᕆᐊᖃᖅᑎᓪᓗᒍ  
 (2) ᐃᖅᑲᓇᐃᔮᒧᑦ ᐊᖃᑎᒌᖏᑎᓪᓗᒋᑦ ᐃᖅᑲᓇᐃᔭᕆᐊᖃᖏᑎᓪᓗᒍ, ᒥᓂᔅᑕ 
ᐅᑯᓂᖓ ᐃᖅᑲᓇᐃᔭᖅᑎᓂᒃ ᐊᖃᑎᒌᒐᓱᐊᖅᑎᓪᓗᒋᑦ ᐃᖅᑲᓇᔭᕆᐊᖃᖅᑎᓪᓗᒍ:  

(a) ᐃᓂᒋᔭᐅᔪᑦ ᐃᖅᑲᓇᐃᔮᑦ ᓇᓗᓇᐃᖅᑕᐅᓗᑎᒃ 
ᐱᔨᑦᑎᕆᐊᖃᓪᓚᕆᒃᑎᓪᓗᒋᑦ ᐊᖏᕈᑎᒃᑯᑦ ᒥᓂᔅᑕᒧᑦ 
ᐊᑐᐃᓐᓇᐅᖁᔭᐅᓗᓂ ᐱᔨᑦᑎᕆᐊᖃᓪᓚᕆᒃᑐᓄᑦ;  

(b) ᐃᓂᖏᑦ ᐃᖅᑲᓇᐃᔮᕆᔭᐅᔪᑦ ᐱᔨᑦᑎᕆᐊᖃᓪᓚᕆᒃᑎᓪᓗᒋᑦ 
ᐊᖏᕈᑎᒃᑯᑦ ᑭᐅᖁᔭᐅᑎᓪᓗᒍ ᒥᓂᔅᑕ ᑐᐊᕕᕐᓇᖅᑎᓪᓗᒍ.  

 
 
 
ᐃᖅᑲᓇᐃᔭᖅᑎ ᐃᖅᑲᓇᐃᔭᕆᐊᖃᖅᑎᓪᓗᒍ ᐊᖏᖃᑎᒌᒍᓐᓇᖏᑎᓪᓗᒋᑦ 
ᓄᖅᑲᖓᖏᑐᐃᓐᓇᕆᐊᖃᖅᑎᓪᓗᒍ - ᐱᔨᑦᑎᕆᐊᖃᓪᓚᕆᒃᑐᓂᒃ 

 (3) ᐃᖅᑲᓇᐃᔭᖅᑎ ᓇᓗᓇᐃᖅᑕᐅᓯᒪᑎᓪᓗᒍ ᐃᖅᑲᓇᐃᔭᕆᐊᖃᖅᑐᖅ ᒥᓂᔅᑕᒧᑦ 
ᓄᖅᑲᖓᔪᓐᓇᖏᑎᓪᓗᒍ ᐊᖏᖃᑎᒌᒍᓐᓇᖏᑎᓪᓗᒋᑦ ᐃᖅᑲᓇᐃᔮᒥᓄᑦ 
ᐱᔨᑦᑎᕆᐊᖃᓪᓚᕆᒃᑎᓪᓗᒍ ᓄᖅᑲᖓᔪᓐᓇᖏᑎᓪᓗᒍ ᐊᖏᖃᑎᒌᒍᓐᓇᖏᑎᓪᓗᒋᑦ 
ᐃᖅᑲᓇᐃᔭᕆᐊᖃᖅᑎᓪᓗᒍ.  

 
ᐃᖅᑲᓇᐃᔭᖅᑎ ᓄᖅᑲᖓᔪᓐᓇᖏᑎᓪᓗᒍ ᐊᖏᖃᑎᒌᒍᓐᓇᖏᑎᓪᓗᒋᑦ ᐃᖅᑲᓇᐃᔮᓄᑦ -
ᑐᐊᕕᕐᓇᖅᑑᑎᓪᓗᒍ  
 (4) ᒥᓂᔅᑕ ᑐᐊᕕᕐᓇᖅᑑᒋᑎᓪᓗᓂᐅᒃ, ᐃᖅᑲᓇᐃᔭᖅᑎ ᓇᓗᓇᐃᖅᑕᐅᓯᒪᑎᓪᓗᒍ 
ᒥᓂᔅᑕᒧᑦ ᐃᖅᑲᓇᐃᔭᕆᐊᖃᕐᓂᒥᓄᑦ ᓄᖅᑲᖓᔪᓐᓇᖏᑎᓪᓗᒍ ᐃᖅᑲᓇᐃᔮᒥᓄᑦ ᑭᐅᓗᓂ 
ᑐᐊᕕᕐᓇᖅᑑᑎᓪᓗᒍ, ᒥᓂᔅᑕᒧᓪᓗ ᓇᓗᓇᐃᖅᑕᐅᓯᒪᓗᓂ ᐃᖅᑲᓇᐃᔭᕆᐊᖃᖅᑎᓪᓗᒍ 
ᐊᖏᖃᑎᒌᒍᓐᓇᖏᑎᓪᓗᒋᑦ ᓄᖅᑲᖓᔪᓐᓇᖏᑎᓪᓗᒍ ᑐᐊᕕᕐᓇᖅᑑᑎᓪᓗᒍ.  

 
ᐊᔾᔨᖅᑕᐅᓗᑎᒃ ᑭᒡᓕᖏᑦ ᖃᓄᐃᑦᑐᓂᖏᓐᓄᓪᓗ ᐃᖅᑲᓇᐃᔮᕆᔭᐅᔪᒧᑦ  

 
ᑭᒡᓕᖏᑦ ᖃᓄᐃᑦᑐᓂᖓᓄᓪᓗ ᑲᔪᓯᑎᓪᓗᒍ ᐊᑐᖅᑕᐅᔪᖅ  
59.  (1) ᐊᖏᖃᑎᒌᒐᓱᐊᖅᑎᓪᓗᒋᑦ ᓇᓗᓇᐃᖅᑕᐅᑎᓪᓗᒍ, ᖃᖓᑐᐃᓐᓇᖅ 
ᑭᒡᓕᖃᖅᑎᓪᓗᒍ ᖃᓄᐃᑦᑐᓂᖓᓄᓪᓘᓐᓃᑦ ᐃᖅᑲᓇᐃᔮᕆᔭᐅᔪᖅ ᐃᖅᑲᓇᐃᔭᖅᑎᒧᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ ᑭᐅᓗᓂ ᓇᓗᓇᐃᖅᑕᐅᔭᕆᐊᖃᖅᑐᒥᒃ 
ᐊᖏᖃᑎᒌᒐᓱᐊᖅᑎᓪᓗᒋᑦ ᐅᓪᓗᖓᓂᓗ ᐊᑐᓕᖅᑎᓪᓗᒍ ᓇᓗᓇᐃᖅᑕᐅᓯᒪᐃᓐᓇᕋᔭᖅᑐᖅ, 
ᐊᑐᓕᖅᑎᓪᓗᒍ ᐊᑐᖏᑎᓪᓗᒍᓘᓐᓃᑦ ᑭᒃᑯᓕᒫᓄᑦ ᐊᖏᕈᑎᐅᔪᖅ ᐊᑐᖅᑕᐅᖕᒪᖔᑦ, 
ᕿᒥᕐᕈᒐᔭᖅᖢᓂᐅᒡᓗ ᒥᓂᔅᑕᐅᑉ, ᐃᖅᑲᓇᐃᔭᖅᑎ ᑲᑐᔾᔨᑎᒌᖏᓐᓄᑦ ᐃᓚᖏᓪᓂᓗᓪᓗ 
ᐊᖏᖃᑎᒌᒐᓱᐊᖅᑎᓪᓗᒋᑦ, ᑭᓯᐊᓂ ᐊᖏᕈᑎᐅᔪᖅ ᓇᓗᓇᐃᖅᓯᒪᒃᐸᑦ ᒥᓂᔅᑕᐅᑉ 
ᐊᖏᖅᓯᒪᓗᓂᐅᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᓗ, ᑭᓯᐊᓂ  

(a) ᓇᓗᓇᐃᖅᑕᐅᓯᒪᒃᐸᑦ ᑭᒡᒐᖅᑐᐃᔪᓄᑦ ᓄᑖᕐᒥᒃ ᑭᒃᑯᓕᒫᓄᑦ 
ᐊᖏᕈᑎᐅᔪᖅ ᓇᓗᓇᐃᖅᑕᐅᓯᒪᒃᐸᑦ ᐃᓱᖓᓂᒃ ᑭᒡᒐᖅᑐᐃᔪᓂᒃ; 
ᐅᕝᕙᓘᓐᓃᑦ  

(b) ᐅᑯᐊ ᑭᓯᐊᓂ ᐊᑐᖅᑕᐅᔭᕆᐊᖃᖅᑐᑦ ᑎᑭᐅᑎᒍᑎᒃ:  
(i) ᐅᓪᓗᓂ 21-ᓂᒃ ᐊᖏᖃᑎᒌᒐᓱᐊᖅᑎᓪᓗᒋᑦ ᐋᖅᑭᒃᓱᐃᔨ 

ᓂᕈᐊᖅᑕᐅᑎᓪᓗᒍ ᑕᐃᑲᓂ ᐃᓚᖓ 60-ᒥᑦ,  
(ii) ᐱᔨᑦᑎᖅᑕᐅᕆᐊᖃᓪᓚᕆᒃᑎᓪᓗᒍ ᐊᖏᕈᑎ ᐊᑐᖅᑕᐅᔪᖅ, 

ᐊᒻᒪ  
(iii) ᑭᒃᑯᓕᒫᓄᑦ ᐃᖅᑲᓇᐃᔭᖅᑎᓄᑦ ᐊᖏᕈᑎᒃᑯᑦ ᑐᕌᖓᒃᐸᑦ 

ᐊᖏᖃᑎᒌᒐᓱᐊᖅᑎᓪᓗᒋᑦ ᐊᑐᖅᑕᐅᔪᖅ.  
 

ᒥᓂᔅᑕ ᐊᓯᔾᔩᑎᓪᓗᒍ ᑭᒡᓕᖏᓐᓄᑦ ᖃᓄᐃᑦᑐᓂᖏᓐᓄᓪᓗ  
 (2) ᒥᓂᔅᑕ ᐊᓯᔾᔩᑐᐃᓐᓇᕆᐊᓕᒃ ᖃᖓᑐᐃᓐᓇᖅ ᑭᒡᓕᖃᖅᑎᓪᓗᒍ 
ᖃᓄᐃᑦᑐᓂᖓᓄᓪᓗ ᐃᖅᑲᓇᐃᔮᕆᔭᐅᔪᖅ ᐊᖏᖃᑎᒌᒐᓱᐊᖅᑎᓪᓗᒋᑦ 

(a) ᐃᓱᖓᓂᒃ ᐃᓱᒪᓕᐅᕐᓗᑎᒃ ᓄᑖᕐᒥᑦ ᑭᒃᑯᓕᒫᓄᑦ ᐃᖅᑲᓇᐃᔭᖅᑎᓄᑦ 
ᐊᖏᕈᑎᒥᒃ ᑐᕌᖓᔪᒧᑦ ᐊᖏᖃᑎᒌᒐᓱᐊᖅᑐᑦ; ᐅᕝᕙᓘᓐᓃᑦ  

(b) ᑐᓂᔭᐅᓯᒪᓕᖅᑎᓪᓗᒍ ᐊᖏᖃᑎᒌᒐᓱᐊᖅᑐᑦ 
ᓇᓗᓇᐃᖅᑕᐅᓯᒪᓕᖅᑐᕕᓂᖅ,  
(i) ᐅᓪᓗᓂᒃ 21-ᓂᒃ ᐳᐃᒍᖅᑕᐅᓯᒪᓕᖅᑎᓪᓗᒍ 

ᐊᖏᖃᑎᒌᒍᓐᓇᐃᔾᔨᓕᖅᑎᓪᓗᒋᑦ ᓂᕈᐊᖅᑕᐅᑎᓪᓗᒍ 
ᑕᐃᑲᓂ ᐃᓚᖓ 60-ᒥᑦ,  

(ii) ᐱᔨᑦᑎᖅᑕᐅᕆᐊᖃᓪᓚᕆᒃᑐᖅ ᐊᖏᕈᑎᐅᔪᖅ 
ᐊᑐᖅᑕᐅᒐᓗᐊᕐᒪᖔᑦ, ᐊᒻᒪ  

(iii) ᑭᒃᑯᓕᒫᓄᑦ ᐃᖅᑲᓇᐃᔭᖅᑎᓄᑦ ᐊᖏᕈᑎᒃᑯᑦ 
ᐱᑕᖃᕈᓐᓃᖅᑐᖅ ᐊᑐᖅᑎᑕᐅᖏᒃᑯᓂ ᑐᕌᖓᔪᒧᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ.  
 
ᑲᒪᒋᔭᐅᑎᓪᓗᒍ ᐊᔾᔨᒌᖏᑦᑐᑦ 

 
ᑲᒪᒋᔭᐅᑎᓪᓗᒍ ᐊᔾᔨᒌᖏᑦᑐᑦ  
60. (1)  ᑭᒡᒐᖅᑐᐃᔪᑦ ᑲᑎᖅᓱᐃᑎᓪᓗᒍ ᐊᖏᖃᑎᒌᒐᓱᐊᖅᑎᓪᓗᒋᑦ 
ᓱᓕᔪᓐᓇᑦᑎᐊᖅᑐᒃᑯᑦ ᐊᑐᕐᓗᑎᒃ ᕿᒥᕐᕈᑎᓪᓗᒋᑦ ᐃᓱᖓᓂᒃ ᐅᓂᒃᑳᓕᐊᖓᑕ ᑭᒃᑯᓕᒫᓄᑦ 
ᐃᖅᑲᓇᐃᔭᖅᑎᖏᓐᓄᑦ ᐊᖏᕈᑎᒃᑯᑦ ᑭᓯᐊᓂ ᐊᖏᖃᑎᒌᒍᓐᓇᖏᑎᓪᓗᒋᑦ 
ᖃᖓᑐᐃᓐᓇᒃᑯᑦ ᑭᒡᓕᖃᖅᑎᓪᓗᒋᑦ ᖃᓄᐃᑦᑐᓂᖏᓐᓂᓘᓐᓃᑦ ᐃᖅᑲᓇᐃᔮᖑᔪᑦ, 
ᑭᒡᒐᖅᑐᐃᔪᖅ ᓇᓗᓇᐃᖅᓯᒐᔭᖅᑐᑦ ᐊᓯᐊᓄᑦ ᑭᒡᒐᖅᑐᐃᔪᓂᒃ, ᑎᑎᖅᑲᑎᒍᑦ,  

(a) ᐋᖅᑭᒃᑕᐅᓗᑎᒃ ᑭᒡᓕᒋᔭᐅᔪᑦ ᖃᓄᐃᑦᑐᓂᖏᓐᓄᓪᓗ 
ᐃᖅᑲᓇᐃᔮᕆᔭᐅᔪᑦ ᑭᒡᒐᖅᑐᐃᔪᑦ ᐊᖏᖃᑎᒌᒃᑎᓪᓗᒋᑦ;  

(b) ᑐᓂᔭᐅᓗᑎᒃ ᐱᖁᔭᐅᔪᑦ ᐊᔾᔨᒌᖏᑦᑐᑦ ᐊᖏᖃᑎᒌᖏᑎᓪᓗᒋᑦ; ᐊᒻᒪ  
(c) ᑐᓂᔭᐅᓗᑎᒃ ᐊᑎᖏᑦ ᐃᓄᐃᑦ ᐊᖏᖃᑎᒌᖏᑎᓪᓗᒋᑦ 

ᐊᔾᔨᒋᖏᑦᑐᓂᒃ.  
 

ᑭᐅᔭᐅᑎᓪᓗᒍ ᓇᓗᓇᐃᕈᑎᑦ  
 (2) ᐊᔾᔨᖓ ᓇᓗᓇᐃᕈᑎ ᑐᓂᔭᖓᑦ ᐃᓚᒃᑲᓐᓂᖓ (1)-ᒥᑦ, ᐊᓯᐊ ᑭᒡᒐᖅᑐᐃᔪᖅ 
ᐃᒪᓐᓇᐃᓕᕆᐊᕋᔭᖅᑐᖅ, ᐅᓪᓗᓂ 7-ᓂᒃ ᐊᖏᖅᑎᓪᓗᒋᑦ ᓂᕈᐊᕐᓂᐊᖅᑕᖏᑦ ᐃᓄᖕᒥᑦ 
ᑐᓂᔭᐅᓯᒪᔪᒥᒃ ᐊᑎᕐᒥᒃ ᐊᖏᖃᑎᒌᖏᑎᓪᓗᒋᑦ ᐅᕝᕙᓘᓐᓃᑦ ᑐᓂᔭᐅᓗᓂ 
ᓇᓗᓇᐃᖅᓯᓯᒪᓗᓂ ᑭᒡᒐᖅᑐᐃᔪᖅ, ᑎᑎᖅᑲᑎᒍᑦ, ᑐᓂᔭᐅᓯᒪᓗᓂ ᐊᑎᖏᑦ ᐃᓄᐃᑉ 
ᐊᖏᖃᑎᒌᖏᑎᓪᓗᒋᑦ ᐊᔾᔨᒌᖏᑦᑐᓂᒃ.  

 
ᓂᐊᖅᑕᐅᓂᖓ  
 (3) ᑭᒡᒐᖅᑐᐃᔨᑕᖃᖅᑎᓪᓗᒍ ᐊᖏᖃᑎᒌᒐᓱᐊᖅᑎᓪᓗᒋᑦ ᐱᓕᕆᐊᖃᕋᔭᖅᑐᒥᒃ 
ᐊᖏᖃᑎᒌᒍᓐᓇᖏᑎᓪᓗᒋᑦ, ᑭᒡᒐᖅᑐᐃᔪᑦ ᓂᕈᐊᖃᑎᒋᒐᔭᖅᑐᒥᒃ ᐃᓄᖕᒥᑦ 
ᐊᖏᖃᑎᒌᒍᓐᓇᔾᔨᑎᓪᓗᒋᑦ.  

ᓂᕈᐊᖅᑕᖓᑦ ᐃᖅᑲᖅᑐᐃᕕᐅᑉ  
 (4) ᑭᒡᒐᖅᑐᐃᔪᑦ ᐊᖏᖃᑎᒌᒍᓐᓇᖏᑎᓪᓗᒋᑦ ᐃᓄᖕᒥᑦ ᐱᓕᕆᐊᖃᕋᔭᖅᑐᒥᒃ 
ᐊᖏᖃᑎᒌᒍᓐᓇᖏᑎᓪᓗᒋᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᖅ ᑭᐅᔪᓐᓇᖏᑎᓪᓗᒍ 
ᐱᖁᓯᒪᖓᑎᒍᑦ ᐃᓚᒃᑲᓐᓂᖓ (2)-ᒥᑦ, ᓄᓇᕗᒥᑦ ᐃᖅᑲᖅᑐᐃᕕᖓᑦ ᐃᒪᓐᓇᐃᓕᐅᕋᔭᖅᑐᖅ, 
ᑐᒃᓯᕋᑲᐅᑎᒋᓗᓂ ᓇᓕᖅᓯᑐᐃᓐᓇᖅ ᑭᒡᒐᖅᑐᐃᔪᒧᑦ, ᓂᕈᐊᖅᑕᐅᓗᓂ 
ᐊᖏᖃᑎᒌᒍᓐᓇᐃᔾᔨᑎᓪᓗᒋᑦ ᐱᓕᕆᐊᖃᕋᔭᖅᑐᒥᒃ.  
 
 
ᐊᖏᖃᑎᒌᒍᓐᓇᐃᔾᔨᑎᓪᓗᒋᑦ ᐃᖅᑲᓇᐃᔭᖅᑎᖓᑦ  
61. (1)  ᐃᒪᓐᓇᐃᓕᐅᕋᔭᖅᑐᖅ ᐊᖃᖏᑎᒌᒍᓐᓇᐃᔾᔨᑎᓪᓗᒋᑦ ᐃᖅᑲᓇᐃᔭᖅᑎᖓᑦ 
ᓈᒻᒪᒋᔭᒥᒍᑦ ᐊᑐᕐᓗᓂ, ᓴᖅᑭᑎᑦᑎᓗᓂ ᐊᔾᔨᒌᖏᑦᑐᓂᒃ ᑭᒡᒐᖅᑐᐃᔪᒥᓂᒃ ᑲᒪᓇᓱᐊᕐᓗᑎᓗ 
ᐃᒪᓐᓇᐃᓕᐅᕋᔭᖅᑐᒥᒡᓗ, ᖃᐅᔨᓴᖅᑕᐅᑎᓪᓗᒍ,  

(a) ᓇᓚᒃᑕᐅᓗᓂ ᑭᒡᒐᖅᑐᐃᔪᓄᑦ ᑭᒡᒐᖅᑐᐃᔪᓂᒃ;  
(b) ᐊᖏᖃᑎᒌᒍᓐᓇᖏᑎᓪᓗᒋᑦ ᐱᓕᕆᐊᕆᔭᐅᓗᓂ ᑭᒡᒐᖅᑐᐃᔪᓂᒃ; 

ᐊᒻᒪ  
(c) ᑭᒡᒐᖅᑐᐃᔪᑦ ᑲᒪᔪᓐᓇᖅᓯᖁᓗᒋᑦ ᐊᔾᔨᒌᖏᓐᓂᕆᔭᖏᓐᓄᑦ.  

 
ᐱᖃᑕᐅᓂᖅ ᐊᖏᖃᑎᒌᒍᓐᓇᖏᑎᓪᓗᒋᑦ ᐃᖅᑲᓇᐃᔭᖅᑎᖓᑕ ᐱᓕᕆᐊᕆᔭᐅᑎᓪᓗᒍ  
 (2) ᑕᒪᒃᑭᑦ ᐱᖃᑕᐅᔪᑦ ᐊᖃᖏᑎᒌᒍᓐᓇᖏᑎᓪᓗᒋᑦ ᐃᖅᑲᓇᐃᔭᖅᑎᖓᑦ 
ᑕᐃᑲᓃᑦᑐᒥᒃ ᐃᓚᒃᑲᓐᓂᖓ (1)-ᒥᑦ ᓱᓕᔪᓐᓇᑦᑎᐊᖅᑐᒃᑯᑦ ᐱᓇᓱᐊᖅᑕᐅᔪᖅ ᑐᓂᔭᐅᓗᓂᓗ 
ᐊᖃᖏᑎᒌᒍᓐᓇᖏᑎᓪᓗᒋᑦ ᐃᖅᑲᓇᐃᔭᖅᑎᖓᓄᑦ, ᑲᙳᓇᖅᑐᒃᑯᑦ ᑭᒃᑯᑐᐃᓐᓇᕐᓄᑦ 
ᑐᓴᖅᑕᐅᔪᓐᓇᖏᓪᓗᓂ, ᖃᖓᑐᐃᓐᓇᐃᒃᑯᑦ ᓇᓗᓇᐃᖅᓯᒪᔭᖓᑦ ᐱᖁᔭᐅᑎᓪᓗᒍ 
ᐃᖅᑲᓇᐃᔮᕆᔭᐅᔪᖅ ᐃᓂᒋᔭᖓᑕ ᑭᒡᒐᖅᑐᐃᔪᐅᑉ ᑐᓂᖁᔭᐅᓗᓂ ᐊᖏᖃᑎᒌᖏᑕᖏᓐᓄᑦ.  
 
ᐊᖏᖃᑎᒌᖏᑎᓪᓗᒋᑦ ᐱᓕᕆᐊᕆᔭᐅᓂᖓᑕ ᐅᓂᒃᑳᓕᐊᖓᑦ  
 (3) ᐅᓪᓗᓂᒃ 14 ᐊᑲᐅᖏᓕᐅᕈᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᑦ 
ᓂᕈᐊᖅᑕᓯᒪᔪᖅ ᐅᕝᕙᓘᓐᓃᑦ ᑭᖑᓂᐊᒍᑦ ᑭᒡᒐᖅᑐᐃᔪᑦ ᐊᖏᖃᑎᒌᓕᑐᐃᓐᓇᕆᐊᓕᒃ, 
ᐊᑲᐅᖏᓕᐅᕈᑎᖃᑎᓪᓗᒋᑦ ᐃᖅᑲᓇᐃᔭᖅᑎᖓᑦ ᑐᓂᓯᒐᔭᖅᑐᑦ ᑭᒡᒐᖅᑐᐃᔪᓂᒃ 
ᐅᓂᒃᑳᓪᓕᒥᑦ 

(a)  ᐃᓱᒪᒃᓴᖅᓯᐅᕐᓗᑎᒃ ᑲᒪᓇᓱᒡᓗᑎᒃ ᐃᓚᖓᓂᑦ ᑕᒪᒃᑭᓘᓐᓃᑦ 
ᑐᓂᔭᐅᓯᒪᔪᒥᒃ ᐊᑲᐅᖏᓕᐅᕈᑎᓂᒃ ᑕᔅᓱᒧᖓ 
ᐊᑲᐅᖏᓕᐅᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᓄᑦ; ᐅᕝᕙᓘᓐᓃᑦ  

(b) ᓇᓗᓇᐃᖅᓯᓯᒪᓗᓂ ᐃᓱᒪᖅᓯᐅᕆᓂᐊᖅᑕᒥᓄᑦ ᐊᑐᐊᓯᕐᒧᑦ 
ᐅᓄᓂᖅᓴᓄᓪᓘᓐᓃᑦ ᐊᑲᐅᖏᓕᐅᕈᑎᓄᑦ ᑐᓂᔭᐅᓯᒪᔪᓄᑦ 
ᐱᔾᔪᑎᐅᔪᓂᒡᓗ ᖃᓄᒻᒪᑦ ᑕᐃᒪᐃᓕᐅᓚᐅᕐᒪᖔᑦ.  

 
ᑭᒡᓕᖏᑦ ᖃᓄᐃᑦᑐᓂᖏᓪᓗ ᓇᓗᓇᐃᖅᑕᐅᔪᖅ 

 (4) ᐃᓱᒪᒃᓴᓯᐅᕆᓯᒪᔭᖓᑦ ᑕᐃᑲᓂ ᐃᓚᒃᑲᓐᓂᖓ 61(3) ᑲᒪᔭᕆᐊᖃᖅᑐᖅ 
ᑭᓯᐊᓂᑐᐊᒧᑦ ᑭᒡᓕᖏᑦ ᖃᓄᐃᑦᑐᓂᖓᓂᓗ ᐃᖅᑲᓇᐃᔮᖅ ᑕᐃᑲᓃᑦᑐᒥᒃ 
ᓇᓗᓇᐃᖅᑕᐅᓯᒪᔪᒥᒃ ᑕᐃᑲᓂ ᐃᓚᒃᑲᓐᓂᖓ 60(1).  

  
ᐊᖏᖏᑎᓪᓗᒋᑦ ᖁᔭᓈᖅᑕᐅᑎᓪᓗᒍᓘᓐᓃᑦ  
62. ᐃᓱᒪᒃᓯᐅᖅᑐᖃᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓ 61(3), ᑭᒡᒐᖅᑐᐃᔪᑦ 
ᐃᒪᓐᓇᐃᓕᐅᕋᔭᖅᑐᑦ  

(a) ᐊᖏᕐᓗᑎᒃ ᐃᓱᒪᒃᓯᒋᔭᖏᓐᓄᑦ; ᐅᕝᕙᓘᓐᓃᑦ  
(b) ᖁᔭᓈᖅᑕᐅᓗᓂ ᐃᓱᒪᒋᔭᖓᑦ.  

 
ᐊᑭᖏᑦ  
63. ᐊᑲᐅᖏᓕᐅᕈᑎᓄᑦ ᐃᖅᑲᓇᐃᔭᖅᑎᖓᑦ ᓂᕈᐊᖅᑕᐅᔪᖃᖅᑎᓪᓗᒍ, ᑕᒪᒃᑭᒃ 
ᑭᒡᒐᖅᑐᐃᔪᑦ ᓇᖕᒥᓂᒃ ᐊᑭᓖᓗᑎᒃ ᐊᕝᕙᖓᓂᓗ ᐊᑭᓖᓗᑎᒃ ᐊᑭᓕᕆᖃᖅᑐᓄᑦ ᐊᖏᑭᓪᓗ 
ᐱᖁᔭᖓᑕ ᐊᑲᐅᖏᓕᐅᕈᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᓄᑦ.  
 

ᐱᔪᓐᓇᐅᑎᑦ ᐱᖁᔭᖏᑐᓪᓗ ᑐᕌᖓᔪᒥᒃ ᐊᑲᖅᓴᖏᑎᓪᓗᒋᑦ ᐃᖅᑲᓇᐃᔮᒥᓂᒃ 
ᓄᖅᑲᖓᑎᓪᓗᒋᑦ 

 
ᐱᖃᑕᐅᓂᖅ ᐊᑲᖅᓴᖏᑎᓪᓗᒋᑦ ᐃᖅᑲᓇᐃᔮᒥᓂᒃ ᓄᖅᑲᖓᑎᓪᓗᒋᑦ  
64. (1) ᐃᖅᑲᓇᐃᔭᖅᑎᒥᒃ ᐃᓚᒋᔭᐅᖏᑦᑐᒥᒃ ᐊᖏᖃᑎᒌᒐᓱᐊᖅᑎᓪᓗᒋᑦ  
ᐱᖃᑕᐅᔭᕆᐊᖃᖏᑦᑐᖅ ᐊᑲᖅᓴᖏᑎᓪᓗᒋᑦ ᐃᖅᑲᓇᐃᔮᒥᓂᒃ ᓄᖅᑲᖓᑎᓪᓗᒋᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ.  
 
ᐊᑐᖅᑕᐅᔭᕆᐊᖃᖅᑐᑦ  
 (2) ᐃᖅᑲᓇᐃᔭᖅᑎᒥᒃ ᐃᓚᒋᔭᐅᖏᑦᑐᒥᒃ ᐊᖏᖃᑎᒌᒐᓱᐊᖅᑎᓪᓗᒋᑦ 
ᐱᖃᑕᐅᔭᕆᖃᖏᑦᑐᖅ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᔭᕆᐊᖃᖏᑦᑐᑦ  

(a) ᐱᔨᑦᑎᖅᑕᐅᔭᕆᐊᖃᓚᕆᒃᑐᓂᒃ ᐊᖏᖃᕈᑎᑕᖃᖅᑎᓪᓗᒍ;  
(b) ᑕᐃᑲᓂ ᐃᓚᒃᑲᓐᓂᖓ 58(3) ᐅᕝᕙᓘᓐᓃᑦ (4), ᐃᖅᑲᓇᐃᔭᖅᑎ 

ᐃᖅᑲᓇᐃᔮᒥᓂᒃ ᐊᑲᓴᖏᑎᓪᓗᒋᑦ ᓄᖅᑲᖓᔭᕆᐊᖃᖏᑦᑐᖅ;  
(c) ᑭᒃᑯᓕᒫᓄᑦ ᐃᖅᑲᓇᐃᔭᖅᑎᑦ ᐊᖏᕈᑎ ᑐᕌᖓᖏᑦᑐᖅ 

ᐊᖏᖃᑎᒌᒐᓱᐊᖅᑎᓪᓗᒋᑦ ᐃᖅᑲᓇᐃᔭᖅᑎ ᐃᓚᒋᔭᐅᖏᑎᓪᓗᒍ; 
ᐅᕝᕙᓘᓐᓃᑦ  

(d) ᑭᒃᑯᓕᒫᓄᑦ ᐃᖅᑲᓇᐃᔭᖅᑎᖓᑦ ᐊᖏᕈᑎ ᑐᕌᖓᖏᒃᑯᓂ 
ᐊᖏᖃᑎᒌᒐᓱᐊᖅᑎᓪᓗᒋᑦ ᑭᓯᐊᓂ ᐃᖅᑲᓇᐃᔭᖅᑎ ᐃᓚᒋᔭᐅᒍᓂ, 
ᑭᐊᓂ  
(i) ᐅᓪᓗᓂ 21-ᓂᑦ ᐊᑲᐅᖏᓕᐅᕈᑎᖃᖅᑎᓪᓗᒋᑦ 

ᐃᖅᑲᓇᐃᔭᖅᑎᖓᑦ ᓂᕈᐊᖅᑕᐅᒃᐸᑦ ᑕᐃᑲᓂ ᐃᓚᖓ 60-
ᒥᑦ, ᐊᒻᒪ  

(ii) ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᑐᓂᓯᓂᕈᑎᒃ ᒥᓂᔅᑕᒧᑦ, 
48-ᓂᒃ ᐃᑲᕋᓂᒃ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᑎᓪᓗᒋᑦ, ᐱᔪᑎᖓᑦ ᓇᓗᓇᐃᖅᑕᐅᓗᓂ ᐅᓪᓗᖓᓂ, 
ᖃᖓ ᓇᒥᓪᓗ ᐃᓂᖃᕐᓂᐊᕐᒪᖔᑦ ᐱᒋᐊᕋᓱᒡᓗᑎᒃ 
ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᓚᐅᑲᒃᑎᓪᓗᒋᑦ.  
 

ᐃᓕᓴᕆᔭᐅᑎᓪᓗᒍ ᐅᕝᕙᓘᓐᓃᑦ ᐱᒋᐊᕐᓂᐊᖅᑎᓪᓗᒋᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᑎᓪᓗᒋᑦ  
65. (1) ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᔭᕆᐊᖃᖅᑐᑦ 
ᐱᒋᐊᓂᐊᕐᓗᑎᒡᓘᓐᓃᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᓗᑎᒃ 
ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᑎᒥᒡᓗ ᐅᕝᕙᓘᓐᓃᑦ ᑭᒡᒐᖅᑐᐃᓗᑎᒃ ᑲᑐᔾᔨᑎᖃᑎᒌᖏᓐᓄᑦ 
ᑲᒪᓗᑎᒃ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᐱᖁᔨᑎᓪᓗᒋᓘᓐᓃᑦ ᐃᖅᑲᓇᐃᔮᒥᓄᑦ 
ᐊᑲᖅᓴᖏᑎᓪᓗᒋᑦ ᓄᖅᑲᖓᖁᔨᓗᑎᒃ ᐃᖅᑲᓇᐃᔭᖅᑎᓄᑦ ᐱᖃᑕᐅᖁᔨᓗᑎᓪᓗ, 
ᐊᒃᑑᑎᒐᔭᖅᖢᓂ ᐱᖃᑕᐅᓗᑎ ᐃᖅᑲᓇᐃᔭᖅᑎᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᓗᑎᒃ ᒪᓕᒐᒥᓪᓗ ᓱᕋᐃᓗᑎᒃ ᑕᐃᑲᓃᑦᑐᒥᒃ ᐃᓚᖓ 64-ᒥᑦ.  

 
ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᓂᐊᓂᕋᖅᑐᑦ  
 (2) ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᓂᐊᓂᕋᕐᓗᑎᒃ ᐃᖅᑲᓇᐃᔭᖅᑎᖏᑦ, ᐊᒻᒪ ᐃᖅᑲᓇᐃᔭᑎᒥᒃ ᐅᕝᕙᓘᓐᓃᑦ 
ᑭᒡᒐᖅᑐᐃᓗᓂ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓄᑦ ᑲᒪᓗᑎᒃ ᐅᕝᕙᓘᓐᓃᑦ 
ᑲᑉᐱᐊᓵᕐᓗᑎᒃ ᓄᖅᑲᖓᓂᐊᓂᕋᖁᔨᓗᑎᒃ ᐃᖅᑲᓇᔭᖅᑎᓄᑦ, ᐱᖃᑕᐅᒐᔭᕐᓗᑎᒃ 
ᐃᖅᑲᓇᐃᔭᖅᑐᑦ ᒪᓕᒐᕐᒥᑦ ᓱᕋᐃᓗᑎᒃ ᑕᐃᑲᓃᑦᑐᒥᒃ ᐃᓚᖓ 64-ᒥᑦ.  

 
ᑐᒃᓯᕋᕐᓂᖅ ᓇᓗᓇᐃᒃᑯᑕᕐᒥᑦ ᓄᓇᕗᒥᑦ ᐃᖅᑲᖅᑐᐃᕕᖕᓂᒃ 
66. (1) ᒥᓂᔅᑕ ᓇᓗᓇᐃᖅᓯᑐᐃᓐᓇᕆᐊᓕᒃ ᓄᓇᕗᒥᑦ ᐃᖅᑲᖅᑐᐃᕕᖓᓂᒃ 
ᑎᓕᓯᔾᔪᑎᒥᒃ ᑕᐃᑲᓃᑦᑐᒥᒃ ᐃᓚᒃᑲᓐᓂᖓ (2) ᒥᓂᔅᑕ ᓇᓗᓇᐃᖅᓯᒃᐸᑦ  

(a) ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓂᖅᐸᑕ 
ᐱᖁᔨᑎᓪᓗᒋᓘᓐᓃᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᓗᑎᒃ ᐱᖁᔨᑎᓪᓗᒋᓘᓐᓃᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑎ 
ᐱᖃᑕᐅᓗᑎᒃ ᐅᕝᕙᓘᓐᓃᑦ ᐱᖃᑕᐅᑐᐃᓐᓇᕆᖃᕐᓂᕈᑎᒃ, 
ᐊᑐᖅᑕᐅᓕᖅᑎᓪᓗᒍ ᐱᖃᑕᐅᓂᐊᖅᑎᓪᓗᒋᑦ ᐃᖅᑲᓇᐃᔭᖅᑐᑦ 
ᒪᓕᒐᕐᒥᑦ ᓱᕋᐃᓗᑎᒃ ᑕᐃᑲᓐᓃᑦᑐᒥᒃ ᐃᓚᖓ 64-ᒥᑦ; ᐅᕝᕙᓘᓐᓃᑦ  

(b) ᐃᖅᑲᓇᐃᔭᖅᑎᑦ ᑲᑐᔾᔨᑎᒌᖏᑦ ᑲᑉᐱᐊᓵᖅᑎᓪᓗᒋᑦ ᐃᖅᑲᓇᐃᔮᒥᓂᒃ 
ᐊᑲᖅᓴᖏᑎᓪᓗᒋᑦ ᓄᖅᑲᖓᓂᐊᓂᕋᖅᑎᓪᓗᒋᑦ ᐃᖅᑲᓇᐃᔭᖅᑐᑦ 
ᐱᖃᑕᐅᓂᐊᖅᑎᓪᓗᒋᓪᓗ ᒪᓕᒐᕐᒥᑦ ᓱᕋᐃᓗᑎᒃ ᑕᐃᑲᓂ ᐃᓚᖓ 
64-ᒥᑦ.  

 
ᓇᓗᓇᐃᒃᑯᑕᖅ ᓄᓇᕗᒥᑦ ᐃᖅᑲᖅᑐᐃᕕᖓᓂᒃ  

 (2) ᑐᒃᓯᕋᖅᓯᒪᔭᖓᑦ ᑕᐃᑲᓂ ᐃᓚᒃᑲᓐᓂᖓ (1)-ᒥᑦ, ᓄᓇᕗᒥᑦ ᐃᖅᑲᖅᑐᐃᕕᖓᑦ 
ᑎᓕᓯᔾᔪᓕᐅᑐᐃᓐᓇᕆᐊᓕᒃ  

(a) ᓇᓗᓇᐃᖅᓯᒪᓗᓂᒃ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᓂᐊᕐᓂᕋᕐᓗᑎᒃ ᐅᕝᕙᓘᓐᓃᑦ ᒪᓕᒐᕐᒥᑦ ᓱᕋᐃᓗᑎᒃ;  

(b) ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖏᓐᓂᒃ ᐱᖁᔨᑎᓪᓗᒋᑦ 
ᖁᔭᓈᖅᑕᐅᖁᔭᐅᓗᓂ ᓇᓗᓇᐃᒃᑯᑕᖓᑦ ᐅᕝᕙᓘᓐᓃᑦ 
ᐱᖁᔨᑎᓪᓗᒋᑦ ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ 
ᓄᖅᑲᖓᓂᐊᓂᕋᕐᓗᑎᒃ  ᓇᓗᓇᐃᖅᓯᓗᑎᒡᓗ ᐃᖅᑲᓇᐃᔭᖅᑎᑦ 
ᐱᖁᔭᐅᑎᓪᓗᒋᑦ;  

(c) ᐱᖁᔨᓗᑎᒃ ᐃᖅᑲᓇᐃᔭᑎᑐᐃᓐᓇᕐᒥᑦ ᐱᖃᑕᐅᖁᔨᓗᑎᒃ 
ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᖁᔨᓗᑎᒃ;  

(d) ᐃᖅᑲᓇᐃᔭᖅᑎᑐᐃᓐᓇᕐᒥᑦ ᐱᖃᑕᐅᖁᔨᓗᑎᒃ ᐃᖅᑲᓇᐃᔭᒥᓂᒃ 
ᐊᑲᖅᓴᖏᑎᓪᓗᒋᑦ ᓄᖅᑲᖓᖁᔨᓗᑎᒃ ᐱᔭᒃᓴᖏᓐᓄᑦ 
ᐃᖅᑲᓇᐃᔮᒥᓄᑦ;  

(e) ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ, ᐃᖅᑲᓇᐃᔭᑎᑐᐃᓐᓇᕐᒥᓪᓗ 
ᐅᕝᕙᓘᓐᓃᑦ ᑭᒡᒐᖅᑐᐃᓗᑎᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ, 
ᖁᔭᓈᖅᓯᖁᔨᓗᑎᒃ ᓇᓗᓇᐃᖅᓯᖁᔨᖏᑎᓪᓗᒋᑦ 
ᑎᓕᓯᔾᔪᑐᐃᓐᓇᕐᒥᓪᓗ ᑕᐃᑲᓂ ᑎᑎᕋᖅᓯᒪᔪᒥᖅ (a) ᐅᕝᕙᓘᓐᓃᑦ 
(b) ᐃᓚᖏᓐᓄᑦ; ᐊᒻᒪ  

(f) ᐃᖅᑲᓇᐃᔭᖅᑎᖏᓐᓄᑦ ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔭᖅᑎ 
ᑐᕌᖓᔪᒥᒃ ᑎᑎᕋᖅᓯᒪᔪᒥᒃ (c) ᐅᕝᕙᓘᓐᓃᑦ (d) ᐃᓚᒋᔭᐅᔪᒧᑦ, 
ᐃᖅᑲᓇᐃᔭᖅᑎᑐᐃᓐᓇᕐᒥᓪᓗ ᐅᕝᕙᓘᓐᓃᑦ ᑭᒡᒐᖅᑐᐃᓗᓂᒃ 
ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ, ᖁᔭᓈᖅᓯᓗᑎᒃ 
ᓇᓗᓇᐃᖅᓯᓗᑎᒃ ᑎᓕᓯᔾᔪᑎᒥᒃ ᑕᐃᑲᓂ ᑎᑎᕋᖅᓯᒪᔪᒥᒃ (c) 
ᐅᕝᕙᓘᓐᓃᑦ (d) ᐃᖅᑲᓇᐃᔭᖅᑎᒧᑦ ᑐᕌᖓᔪᒥᒃ.  

 
 
ᑭᒡᓕᖏᑦ ᑎᓕᓯᔾᔪᐅᑉ  
 (3) ᑎᓕᓯᔾᔪᑎ ᑕᐃᑲᓂ ᐃᓚᒃᑲᓐᓂᖓ (2)-ᒥᑦ 

(a) ᑭᒡᓕᖃᖅᑎᑕᐅᒐᔭᖅᑐᖅ ᓄᓇᕗᒥᑦ ᐃᖅᑲᖅᑐᐃᕕᖓᓂᒃ 
ᐱᑕᖃᕆᐊᖃᕐᓂᐊᕋᓱᒋᔭᐅᒍᓂ ᐊᒻᒪ ᐱᔾᔪᑎᖃᖅᑎᐊᕐᓗᑎᒃ; ᐊᒻᒪ  

(b) ᐱᔾᔪᑎᖓ ᐃᓚᒃᑲᓐᓂᖓ (4), ᐊᒃᑑᑎᒐᔭᖅᑐᖅ ᓇᓗᓇᐃᖅᓯᒪᖓᓂᒃ 
ᑎᓕᓯᔾᔪᐅᑎᐅᑉ.  

 
ᖁᔭᓈᖅᑕᐅᑎᓪᓗᒍ, ᐊᓯᔾᔨᖅᑕᐅᑎᓪᓗᒍ ᑎᓕᓯᔾᔪᑎ 
 (4) ᓄᓇᕗᒥᑦ ᐃᖅᑲᖅᑐᐃᕕᖓᑦ ᑎᓕᓯᔾᔪᓕᐅᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓ (2), 
ᐃᒪᓐᓇᐃᑐᐃᓐᓇᕆᐊᓕᒃ, ᒥᓂᔅᑕ ᑐᒃᓯᕋᖅᑎᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ ᐱᔾᔪᑎᐅᔪᑦ ᑎᓕᓯᔾᔪᑎᒥᒃ,  

(a) ᑎᓕᓯᔾᔪᑎ ᓇᓗᓇᐃᖅᑕᐅᓗᓂ ᖃᖓᓗ ᑎᓕᓯᔾᔪᐅᑎᔪᖅ 
ᑲᔪᓯᒐᔭᕐᒪᖔᑦ; ᐅᕝᕙᓘᓐᓃᑦ  

(b) ᑎᓕᓯᔾᔪᐅᑎᐅᔪᖅ ᖁᔭᓈᖅᑕᐅᓗᑎᓂ.  
 

ᐱᕋᔭᖕᓂᖅ ᑎᒍᔭᐅᒪᓂᕐᓗ - ᐃᖅᑲᓇᐃᔭᖅᑎ 
67. (1) ᐃᖅᑲᓇᐃᔭᖅᑎᓪᓗᒫᑦ ᒪᓕᒐᕐᒥᑦ ᓱᕋᐃᔪᒥᒃ ᑕᐃᑲᓂ ᐃᓚᖓ 64 ᐸᓯᔭᒃᓴᐅᕗᖅ 
ᐱᕋᔭᖕᓂᕐᒧᑦ ᐊᒻᒪ ᐅᐸᒋᐊᖃᖅᖢᓂᒃ ᓴᖏᓗᐊᖏᑦᑐᒧᑦ ᐃᖅᑲᖅᑐᖅᑕᐅᓂᒃᑯᑦ 
ᐊᑭᓕᒐᓴᖃᕐᓗᓂᓗ ᖄᖏᐅᑎᓪᓗᒍ $1,000-ᒥᑦ.  
 
ᐱᕋᔭᖕᓂᖅ ᑎᒍᔭᐅᒪᓂᕐᓗᓂᓪᓗ - ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᑭᒡᒐᖅᑐᐃᔪᕐᓗ 
 (2) ᐃᖅᑲᓇᐃᔭᖅᑎᓪᓕᒫᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᖅ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᓐᓄᑦ ᒪᓕᒐᕐᒥᑦ ᓱᕋᐃᔪᒥᒃ ᑕᐃᑲᓂ ᐃᓚᖓ 54-ᒥᑦ ᐸᓯᔭᒃᓴᐅᕗᖅ 
ᐱᕋᔭᖕᓂᕐᒧᑦ ᐊᒻᒪ ᐅᐸᒋᐊᖃᖅᖢᓂ ᓴᖏᓗᐊᖏᑦᑐᒥᒃ ᐃᖅᑲᖅᑐᐃᕕᖕᒧᑦ 
ᐊᑭᓕᒐᒃᓴᖃᓗᓂᓗ ᖄᖏᐅᑎᓪᓗᒍ  $5,000-ᒥᑦ.  

 
ᐱᕋᔭᖕᓂᖅ ᑎᒍᔭᐅᒪᓂᕐᓗ - ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 
 (3) ᐃᖅᑲᓇᐃᔭᖅᑎᓕᒫᑦ ᑲᑐᔾᔨᖃᑎᒌᖏᑦ ᒪᓕᒐᕐᒥᑦ ᓱᕋᐃᔪᑦ ᑕᐃᑲᓂ 
ᐃᓚᒃᑲᓐᓂᖓ 65(1)-ᒥᑦ ᐸᓯᔭᒃᓴᐅᕗᖅ ᐱᕋᔭᖕᓂᕐᒧᑦ ᐅᐸᒋᐊᖃᖅᖢᑎᓪᓗ ᓴᖏᓗᐊᖏᑦᑐᒥᒃ 
ᐃᖅᑲᖅᑐᐃᓂᒃᑯᑦ ᐊᑭᓕᒐᒃᓴᖃᓗᓂᓗ ᖄᖏᐅᑎᓪᓗᒍ $1,000 ᐅᓪᓗᖏᓐᓂᒃ ᒪᓕᒡᓗᓂ 
ᐃᖅᑲᓇᐃᔮᒥᓂᒃ ᐊᑲᖅᓴᖏᑎᓪᓗᒋᑦ ᓄᖅᑲᖓᓂᐊᕐᓂᕋᕐᓗᑎᒃ ᐱᖁᔨᓗᑎᒡᓘᓐᓃᑦ 
ᒪᓕᒐᖏᓐᓂᒃ ᓱᕋᐃᓂᐊᕐᓂᕋᕐᓗᑎᒃ ᐃᓚᖓᓂ ᐊᒃᑑᑎᒐᔭᖅᑐᒥᒃ.  

 
ᐱᕋᔭᖕᓂᖅ ᑎᒍᔭᐅᒪᓂᕐᓗ - ᐃᖅᑲᓇᐃᔭᖅᑎᑦ ᑲᑐᔾᔨᑎᖃᑎᒌᖏᓐᓄᑦ  
 (4) ᐃᖅᑲᓇᐃᔭᖅᑎᓕᒫᑦ ᑲᑐᔾᔨᖃᑎᒌᖏᑦ ᒪᓕᒐᕐᒥᑦ ᓱᕋᐃᒍᑎᒃ ᐃᓚᒃᑲᓐᓂᖓ 
65(2)-ᒥᑦ ᐸᓯᔭᒃᓴᐅᕗᖅ ᐱᕋᔭᖕᓂᕐᒧᑦ ᐅᐸᒋᐊᖃᖅᖢᑎᒡᓗ ᓴᖏᓗᐊᖏᑦᑐᒥᒃ 
ᐃᖅᑲᖅᑐᐃᕕᖕᒧᑦ ᐊᑭᓕᒐᒃᓴᖃᓗᑎᓪᓗ ᖄᖏᐅᑎᖏᓪᓗᒍ $5,000-ᒥᑦ.  

 
ᐃᓂᖅᑎᕆᔭᐅᑎᓪᓗᒋᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ 
68. ᐃᖅᑲᖅᑐᑕᐅᔪᖃᖅᑎᓪᓗᒍ ᐱᕋᔭᖕᓂᕐᒧᑦ ᑕᐃᑲᓂ ᐃᓚᖓ 65 
ᐸᓯᐅᔭᔪᖃᑐᐃᓐᓇᕆᐊᓕᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐊᑎᖏᓐᓄᑦ 
ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ, ᐱᔾᔪᑎᖓᓂᓗ ᖃᖓᑐᐃᓐᓇᒃᑯᑦ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᖏᓐᓄᑦ 
ᑕᐃᒪᐃᓇᖏᓐᓇᖁᔭᐅᕗᖅ ᐃᓄᖕᒧᑦ, ᖃᓄᐃᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ 
ᖃᓄᐃᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᖁᔭᓈᖅᑕᐅᖃᔪᖃᖅᑎᓪᓗᒍ ᐃᖅᑲᓇᐃᔭᖅᑎᒧᑦ 
ᐅᕝᕙᓘᓐᓂᑦ ᑭᒡᒐᖅᑐᐃᔪᒥᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ 
ᐱᔪᓐᓇᕐᓂᖃᖏᖅᑎᑕᐅᑎᓪᓗᒍ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔪᖅ 
ᖃᓄᐃᓕᐅᕐᓂᐊᖅᑎᓪᓗᒍ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᑕᐃᒪᐃᖏᓐᓇᖁᔭᐅᕗᖅ 

ᖃᓄᐃᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᖁᔭᓈᖅᓯᑎᓪᓗᒋᑦ ᐃᖅᑲᓇᐃᔭᖅᑎᑦ 
ᑲᑐᔾᔨᖃᑎᒌᖏᑦ.  

 
ᐊᑲᐅᖏᓕᐅᕈᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᑦ, ᐊᖏᖃᑎᒌᒐᓱᐊᕐᓂᕐᒧᑦ 
ᐃᖅᑲᓇᐃᔭᖅᑎᖓᑦ ᑐᓂᓯᔭᕆᐊᖃᖏᑦᑐᖅ ᓇᓗᓇᐃᕈᑎᒥᑦ 
69. ᐊᑲᐅᖏᓕᐅᕈᑎᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᑦ ᓂᕈᐊᖅᑕᐅᔪᖅ ᑕᐃᑲᓂ ᐃᓚᖓ 
60, ᐅᕝᕙᓘᓐᓃᑦ ᐊᑲᐅᖏᓕᐅᕈᖃᖅᑎᓪᓗᒋᑦ ᐃᖅᑲᓇᐃᔭᖅᑎᖓᑦ ᓂᕈᐊᖅᑕᐅᔪᖅ ᐃᓚᖓ 
57-ᒥᑦ, ᓇᓗᓇᐃᕈᑎᒥᒃ ᑐᓂᓯᔭᕆᐊᖃᑐᐃᓐᓇᕆᐊᓕᒃ ᖃᖓᑐᐃᓐᓇᒃᑯᑦ ᑭᓇᑐᐃᓐᓇᕐᒥᑦ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᐃᖅᑲᖅᑐᖅᑕᐅᖃᖅᑎᓪᓗᒍ 
ᐱᓪᓗᒍ ᓇᓗᓇᐃᕈᑎᒥᒃ ᐱᖁᔭᐅᖏᑎᓪᓗᒍ ᐱᔭᒃᓴᖏᓐᓂᒃ ᐱᓕᕆᐊᖃᖅᑎᓪᓗᒍ ᑕᕝᕙᓂ 
ᐱᖁᔭᕐᒥᑦ.  

 
ᑭᓱᑐᐃᓐᓇᖅ ᐊᔾᔨᒌᙱᑦᑐᑦ  

 
ᐃᖅᑲᖅᑐᐃᕕᐅᙱᑦᑐᒃᑯᑦ ᐊᑲᐅᙱᓕᐅᕈᑎᖃᖅᑐᓂᒃ ᐋᖅᑭᒃᓱᐃᔨ  
70. ᑭᒃᑯᓕᒫᓄᑦ ᐃᖅᑲᓇᐃᔭᖅᑐᓂᒃ ᐊᖏᕈᑎ ᑐᓂᓯᓐᓂᖏᓪᓗᑎᒃ ᐃᓱᒪᒃᓴᖅᓯᐅᕈᑎᓂᒃ 
ᐊᑲᐅᓕᐅᕈᑎᓄᑦ ᐋᖅᑭᒃᓯᒪᓂᖏᓐᓄᑦ ᐊᖏᕈᑎ ᐊᑐᖅᑕᐅᑎᓪᓗᒍ ᓄᖅᑲᖅᑎᑦᑎᓚᖏᑎᓪᓗᒍ 
ᐃᖅᑲᓇᐃᔭᕐᕕᖕᒥᑦ, ᑖᒃᑯᐊ ᐊᑲᐅᖏᓕᐅᕈᑎ ᐃᓱᒪᒃᓴᓯᐅᕈᑎᒋᔭᐅᒐᔭᖅᑐᑦ 
ᐃᖅᑲᖅᑐᐃᕕᐅᙱᑦᑐᒃᑯᑦ ᐊᑲᐅᖏᓕᐅᕈᑎᖃᖅᑐᓂᒃ ᐋᖅᑭᒃᓱᐃᓂᕐᒧᑦ ᒪᓕᒡᓗᒍ ᑲᓇᑕᐅᑉ 
ᓯᓚᑖᓄᑦ ᓂᐅᕐᕈᑎᒃᓴᓕᐅᖅᑎᑦ ᐊᖏᖃᑎᒌᒍᓐᓇᐃᓪᓕᔪᑦ ᐋᖅᑭᒃᓯᔨᖏᓐᓂᒃ 
ᐊᑐᕐᓂᐊᖅᑎᓪᓗᒋᑦ ᐱᖁᔭᖅ.  

 
ᑭᒡᓕᒋᔭᐅᔪᑦ  
71. ᑭᒃᑯᓕᒫᓄᑦ ᐃᖅᑲᓇᐃᔭᖅᑐᓂᒃ ᐊᖏᕈᑎ ᑐᓂᓯᒐᔭᖅᑐᖅ, ᐱᓕᕆᐊᕆᔭᐅᑲᐅᑎᒋᓗᓂ 
ᐱᓕᕆᐊᕆᔭᐅᑲᐅᑎᒋᓘᓐᓃᑦ, ᐋᖅᑭᒃᑕᐅᑲᓂᖁᓗᒍ ᐅᕝᕙᓘᓐᓃᑦ ᐱᔭᐃᕕᐅᔪᖃᖅᑎᓪᓗᒍ 
ᖃᖓᑐᐃᓐᓇᒃᑯᑦ ᐱᑕᖃᖅᑐᒥᒃ ᐃᓱᒋᔭᐅᔪᒥᒃ ᐃᖅᑲᓇᐃᔮᒥᑦ ᖃᓄᐃᑦᑐᓂᖓᓂᓘᓐᓃᑦ 
ᐃᖅᑲᓇᐃᔮᒥᑦ, ᐋᖅᑭᒋᐊᖅᑕᐅᓗᑎ ᑕᐃᒪᓐᓇ ᐅᕝᕙᓘᓐᓃᑦ ᐃᓱᓕᕆᔭᐅᓗᓂ 
ᐋᖅᑭᒋᐊᖅᑕᐅᓗᓂᓘᓐᓃᑦ ᖃᖓᑐᐃᓐᓇᒃᑯᑦ ᒪᓕᒐᒃᓴᓕᐊᕆᔭᐅᔪᒥᒃ ᑭᐊᓯᓂ ᐱᔾᔪᑎᖃᕈᑎᒃ 
ᑮᓇᐅᔭᑦ ᐊᑐᖅᑕᐅᔪᒃᓴᐅᔪᑦ.  
 
ᐲᖅᑕᐅᑎᓪᓗᒍ  
72. ᑭᒃᑯᓕᒫᓄᑦ ᐃᖅᑲᓇᐃᔭᖅᑎᑦ ᐊᖏᕈᑎᖓᑦ ᐱᔭᐃᕕᐅᑐᐃᓐᓇᕆᐊᓕᒃ ᑮᓇᐅᔭᒃᓴᓄᑦ 
ᐃᖅᑲᓇᐃᔭᖅᑎᑦ ᐊᑭᓕᐅᑕᐅᓗᓂᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᐅᑯᓂᖓ  

(a) ᐃᓚᒋᔭᐅᓂᕐᒧᑦ ᐊᑭᓕᒐᒃᓴᓂᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ 
ᑭᒡᒐᖅᑐᐃᔪᒥᒃ ᐊᖏᕈᑎᒥᒃ ᐱᓪᓗᒍ ᐃᖅᑲᓇᐃᔭᖅᑎ ᐊᖏᕈᑎᒦᑦᑐᓂ 
ᐃᓚᒋᔭᐅᔪᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ; ᐊᒻᒪ  

(b) ᐊᑭᖏᑦ ᐊᔾᔨᒌᒃᑎᑕᐅᓗᑎᒃ ᐃᓚᒋᔭᐅᓂᕐᒧᑦ ᐊᑭᓕᐅᑎᒃᓴᑦ ᐱᓪᓗᒍ 
ᐃᖅᑲᓇᐃᔭᒧᑦ ᐊᖏᕈᑎᑕᐅᓯᒪᔪᖅ ᑐᕌᔪᒥᒃ ᐃᓚᒋᔭᐅᔪᑦ 
ᐃᖅᑲᓇᐃᔭᖅᑎ ᑲᑐᔾᔨᖃᑎᒌᖏᓐᓄᑦ.  

 
ᐅᒃᐱᓂᓕᕆᓂᕐᒧᑦ ᐱᓕᕆᐊᖃᖅᑐᖅ ᐲᖅᑕᐅᑎᓪᓗᒍ  
73. ᒥᓂᔅᑕ ᓈᒻᒪᒃᓴᖅᑎᓪᓗᒍ ᐃᖅᑲᓇᐃᔭᖅᑐᖅ, ᐱᓪᓗᒍ ᐅᒃᐱᓂᕆᔭᒥᒍᑦ ᐊᑐᕐᓗᓂ 
ᐅᕝᕙᓘᓐᓃᑦ ᐅᒃᐱᕆᔭᖏᓐᓂᒃ, ᐊᑐᖅᑕᐅᓱᐅᖑᔪᑦ ᐊᑭᓕᐅᑕᐅᓗᑎᒃ ᐃᓚᒋᔭᐅᓂᖓᓄᑦ 
ᐊᑭᓕᐅᑎᒃᓴᓄᑦ ᐊᑭᖏᑦ ᐊᔾᔨᒋᓗᓂᒋᑦ ᐃᓚᒋᔭᐅᔪᑎᓄᑦ ᐊᑭᓕᐅᑎᒃᓴᐅᔪᓂᒃ 
ᐃᖅᑲᓇᐃᔭᖅᑎᐅᑉ ᑲᑐᔾᔨᖃᑎᒌᖏᓐᓄᑦ ᑕᐃᑲᓂ ᐃᖅᑲᓇᐃᔮᑦ ᐃᓱᓕᕝᕕᖓᓂᒃ ᑖᒃᑯᓄᖓ 
ᑭᒃᑯᓕᒫᓄᑦ ᐃᖅᑲᓇᐃᔭᑎᑦ ᐊᖏᕈᑎᖓᓂᒃ, ᐃᒪᓐᓇᐃᑐᐃᓐᓇᕆᐊᓕᒃ ᒥᓂᔅᑕ, 
ᐱᖃᑕᐅᖏᓪᓗᓂ ᑭᒃᑯᓕᒫᓄᑦ ᐃᖅᑲᓇᐃᔭᑎᑦ ᐊᖏᕈᑎᖓᓂ, ᐃᒪᓐᓇᐃᓕᐅᖁᔨᑎᓪᓗᒍ  

(a) ᐃᓚᒋᔭᐅᔾᔪᑎᓄᑦ ᐊᑭᓕᐅᑎᒃᓴᑦ ᐊᑭᖏᓪᓘᓐᓂᑦ ᐊᔾᔨᒌᔭᐅᓗᑎᒃ 
ᐃᓚᒋᔭᐅᔪᑎᒧᑦ ᐊᑭᓕᐅᑎᒃᓴᑦ ᐲᔭᐃᕖᐅᒐᓗᐊᕐᒪᖔᑦ 
ᑮᓇᐅᔭᒃᓴᑖᕈᑎᖏᓐᓄᑦ ᐃᖅᑲᓇᐃᔭᖅᑎᐅᑉ ᑕᐃᓃᑦᑐᒥᒃ ᐃᓚᖓ 72 
ᐊᑭᓕᐅᑕᐅᖏᓪᓗᑎᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ; ᐊᒻᒪ  

(b) ᑖᒃᑯᐊ ᐃᓚᒋᔭᐅᔾᔪᑎᒧᑦ ᐊᑭᓕᐅᑎᒃᓴᑦ ᐅᕝᕙᓘᓐᓃᑦ ᐊᑭᖏᑦ 
ᐲᔭᐅᕖᐅᔪᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᒃᓴᖏᓐᓄᑦ 
ᐊᑭᓕᐅᑕᐅᔭᕆᐊᖃᖅᑐᑦ ᑲᑐᔾᔨᖃᑎᒌᖑᔪᒧᑦ ᓂᕈᐊᖅᑕᖓᑕ 
ᒥᓂᔅᑕᐅᑉ ᐅᖃᖃᑎᖃᓂᑰᓗᓂ ᐃᖅᑲᓇᐃᔭᑎᒥᒃ ᐊᒻᒪ 
ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᖏᓐᓄᑦ.  

 
ᒐᕙᒪᒃᑯᓐᓂ ᑭᒡᒐᖅᑐᐃᔪᑦ ᓂᕈᐊᒐᒃᓴᓪᓗ  
74. (1) ᑮᓇᐅᔭᓂᒃ ᐱᔭᐃᕕᐅᔭᕆᐊᖃᖏᑦᑐᖅ ᐃᖅᑲᓇᐃᔭᖅᑎᑦ ᑮᓇᐅᔭᒃᓴᖏᓐᓄᑦ 
ᐊᑭᓕᐅᑕᐅᓗᑎᒃ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᐅᕝᕙᓘᓐᓂᑦ ᐊᑭᓕᐅᑕᐅᓗᓂ 
ᐃᖅᑲᓇᐃᔭᖅᑎᑦ ᑲᑐᔾᑲᑎᒌᖏᓐᓄᑦ ᐃᖅᑲᓇᐃᔭᖅᑎᑦ ᐃᓚᒋᔭᐅᔾᔪᑎᖓᓂᒃ ᐅᕝᕙᓘᓐᓃᑦ 
ᐊᑭᖏᑦ ᓄᖅᑲᖓᑎᑕᐅᓂᖓᓄᑦ ᐃᓚᒋᔭᐅᔾᔪᑎᖓᓄᑦ ᐊᑐᖅᑕᐅᓕᓂ ᑲᒪᒋᔭᐅᓗᓂ 
ᐃᓗᐊᓂ ᓯᓚᑖᓂᓗ ᖃᖓᑐᐃᓐᓇᒃᑯᑦ ᒐᕙᒪᒃᑯᑦ ᑭᒡᒐᖅᑐᐃᔨᖓᓂᒃ ᐅᕝᕙᓘᓐᓃᑦ 
ᖃᖓᑐᐃᓐᓇᒃᑯᑦ ᓂᕈᐊᖅᑐᖃᖅᑎᓪᓗᒍ ᒐᕙᒪᒃᑯᑦ ᑎᑎᕋᕐᕕᖓᓂ.  

 
ᒪᓕᒋᐊᖃᓪᓚᕆᒃᑐᑦ ᓇᓗᓇᐃᖅᑕᐅᓯᒪᓂᖏᑦ  
 (2) ᒥᓂᔅᑕ ᖃᖓᑐᐃᓐᓇᒃᑯᑦ ᐱᔭᐃᕕᐅᖁᔨᖏᓪᓗᓂ ᑮᓇᐅᔭᒃᓴᖏᓐᓄᑦ 
ᐃᖅᑲᓇᐃᔭᖅᑎᑦ ᐊᓕᖅᓱᖅᑕᐅᓗᓂ ᐃᖅᑲᓇᐃᔭᑎᑦ ᑲᑐᔾᔨᖃᑎᒌᖏᓐᓄᑦ ᑭᓯᐊᓂ 
ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᓐᓄᑦ ᑐᓂᓯᒃᐸᑦ ᒥᓂᔅᑕᒧᑦ ᓱᓕᓂᐊᓂᕋᕈᑎᒥᒃ 
ᓇᓗᓇᐃᖅᓯᒪᔭᖓᓂᒃ ᐃᖅᑲᓇᐃᔭᑎᐅᑉ, ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 
ᐱᓕᕆᐊᑦᑎᐊᕋᓗᐊᕐᒪᖔᑦ ᑲᔪᓰᓐᓇᕐᓂᐊᕐᓗᑎᓗ ᐃᓚᒃᑲᓐᓂᖓ (1)-ᒥᑦ.  

 
ᓱᐳᑎᓂᖅ ᒪᓕᒐᕐᒥᑦ ᐱᔾᔪᑎᖃᖅᑐᒥᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᑦᑕᕐᓇᖅᑐᒥᖁᔨᓇᒍᓗ  



ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ  
 

 63 S.Nu. 2013,c.26 
 

75.  ᐃᓚᖓ ᐱᑕᖏᑦᑐᖅ 55, 57, 58, 60, 61 ᐅᕝᕙᓘᓐᓃᑦ 64-ᓂᑦ 
ᐅᖃᓕᒫᖅᑕᐅᒐᔭᖅᖢᓂ ᒥᓂᔅᑕᒥᑦ ᑕᐃᒪᐃᖁᔭᐅᓗᓂ ᐅᕝᕙᓘᓐᓃᑦ ᖃᓄᑐᐃᓐᓇᖅ 
ᐱᖁᔭᐅᑎᓪᓗᒍ ᖃᓄᐃᓕᐅᕆᐊᖃᖅᑕᐅᒥᓂᒃ, ᓇᒧᖓᐅᓂᕆᔭᖓᓄᑦ, ᐊᑐᐊᒐᑦ ᐅᕝᕙᓘᓐᓃᑦ 
ᐊᑐᖅᑕᐅᒐᔭᖅᑐᒥᒃ ᐋᓐᓂᐊᖃᓇᖏᑐᓕᕆᓂᕐᒧᑦ, ᐊᑕᕐᓇᑐᒦᖁᓇᒍ ᐅᕝᕙᓘᓐᓃᑦ 
ᓴᐳᑎᔭᐅᓗᑎᒃ ᐃᓄᐃᑦ.  

 
ᐃᓚᖓ 8 

ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ  
 
ᓂᕈᐊᖅᑕᐅᓂᖅ  
76. (1) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂ, ᐃᓱᒪᒋᔭᖓᑦ ᒥᓂᔅᑕᐅᑉ, ᓂᕈᐊᕋᔭᖅᑐᖅ 
ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᒐᕙᒪᒃᑯᑦ ᐃᖅᑲᓇᐃᔭᕕᖓᓂ.  
 
ᐃᓚᖏᑎᓪᓗᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ  
 (2) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᑎᖓᑦ ᐃᓚᒋᔭᐅᖏᑦᑐᖅ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓂ.  
 
ᐱᔭᒃᓴᖏᑦ ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᑎᖓᑕ 
 (3) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᐱᓕᕆᐊᖃᕋᔭᖅᑐᖅ ᐱᔭᒃᓴᖏᓐᓄᑦ 
ᐋᖅᑭᒃᓯᒪᔪᒥᒃ ᐱᖁᔭᕐᒥᑦ ᐊᒻᒪ ᐱᔭᒃᓴᖏᑦ ᐱᓕᕆᐊᕆᖁᔭᐅᑎᓪᓗᒍ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᑦ ᓇᓕᐊᖕᓂᑐᐃᓐᓇᖅ ᐊᓯᐊᓂᒃ ᐱᖁᔭᕐᒥᑦ.  
 
ᐊᓯᒃᑲᓐᓂᖏᑦ ᐱᖁᔭᐅᓯᒪᔪᑦ  
 (4) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᐱᓕᕆᐊᖃᑐᐃᓐᓇᕆᐊᓕᒃ 
ᖃᖓᑐᐃᓐᓇᒃᑯᑦ ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᓈᒻᒪᒋᔭᒥᒍᑦ ᐱᖁᔭᖓᑕ 
ᒥᓂᔅᑕᐅᑉ.  
 
ᑎᑎᕋᕐᕕᖓᓄᑦ ᐃᓱᓕᕝᕕᖓᑦ  
 (5) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᑎᒍᒥᐊᖃᖅᐳᖅ 
ᐃᖅᑲᓇᐃᔭᑦᑎᐊᖏᓐᓇᖅᐸᑦ ᐃᓱᓕᕝᕕᖃᕐᓗᓂ ᐊᕐᕌᒍ ᑕᓕᒻᒪᓂᒃ 
ᓂᕈᐊᖅᑕᐅᑲᓐᓂᑐᐃᓐᓇᕆᐊᓕᒡᓗ ᐅᖓᕙᕆᐊᖃᖅᑕᐅᓗᓂ ᐃᓱᕝᕕᖓᑕ ᐃᖅᑲᓇᐃᔮᖓᓄᑦ 
ᐅᕝᕙᓘᓐᓃᑦ ᐃᖅᑲᓇᐃᔮᖓᓄᑦ ᐃᓱᕝᕕᖃᐅᑲᓐᓂᕐᓗᓂ.  
 
ᑲᔪᓯᑎᓪᓗᒍ ᐃᓱᓕᕝᕕᖃᖅᑎᓪᓗᒍ ᐃᖅᑲᓇᐃᔮᒥᑦ  
 (6) ᒪᓕᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑎᖓᑦ ᑲᔪᓯᒐᔭᖅᑐᖅ ᑎᑎᕋᕐᕕᖓᓂ 
ᐃᓱᓕᕝᕕᖃᖅᑎᓪᓗᒍ ᑭᓯᐊᓂ ᓂᕈᐊᖅᑕᐅᑲᓐᓂᖅᐸᑦ, ᑭᓯᐊᓂ ᐱᓕᕆᔪᓐᓇᖅᑐᒥᒃ 
ᓂᕈᐊᖅᑕᐅᔪᖃᖅᑎᓪᓗᒍ.  

ᐊᓂᑕᐅᑎᓪᓗᒍ  
 (7) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᐊᓂᑕᐅᔪᓐᓇᖅᑐᖅ ᐱᔾᔪᑎᖃᕐᓗᓂ 
ᐅᕝᕙᓘᓐᓃᑦ ᐱᓕᕆᑎᐊᖏᓐᓂᕐᒧᑦ, ᐃᓱᓕᓚᐅᖏᑎᓪᓗᒍ ᑎᑎᕋᕐᕕᖓᓂᒃ, ᑲᒥᓯᓇᐅᑉ 
ᓯᕗᓕᕐᑏᑦ ᑲᑎᒪᔨᖏᓐᓂ, ᐃᓱᒪᒋᔭᖓ ᒥᓂᔅᑕᐅᑉ ᐊᑐᕐᓗᒍ.  
 
ᓄᖅᑲᑎᓪᓗᒍ ᐃᖅᑲᓇᐃᔮᒥᓂᒃ  
 (8) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᑎᖓᑦ ᖃᖓᑐᐃᓐᓇᒃᑯᑦ ᐃᖅᑲᓇᐃᔮᒥᓂᒃ 
ᓄᖅᑲᕐᓗᓂ ᓇᓗᓇᐃᖅᓯᓯᒪᑎᓪᓗᒍ ᒥᓂᔅᑕᒥᑦ ᑎᑎᖅᑲᑎᒍᑦ.  
 
 
 
 
ᐃᖅᑲᓇᐃᔭᓚᐅᑲᒃᑐᖅ ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᑎᖓᑦ  
77. (1) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂ, ᐃᓱᒪᒋᔭᐊᒥᒍᑦ ᒥᓂᔅᑕ, 
ᓂᕈᐊᑐᐃᓐᓇᕆᐊᓕᒃ ᐃᖅᑲᓇᐃᔭᓚᐅᑲᒡᓗᓂ ᒪᓕᑦᑎᐊᕆᐊᓕᕐᓄᑦ ᐃᖅᑲᓇᐃᔭᑎᖓᓂᒃ 
ᐊᔪᓚᐅᑲᒃᑎᓪᓗᒍ ᐱᓪᓗᒍ ᖃᓂᒪᓯᕐᒧᑦ ᐅᕝᕙᓘᓐᓃᑦ ᐊᓯᐊᓂᒃ ᐱᔾᔪᑎᒥᒃ.  
 
ᐃᖅᑲᓇᐃᔮᒥᓄᑦ ᐃᓱᓕᕕᖓᑦ ᐃᖅᑲᓇᐃᔭᓚᐅᑲᒃᑐᖅ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᑦ  
 (2) ᐃᖅᑲᓇᐃᔮᒥᓄᑦ ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᑎᒍᒥᐊᖅᐳᖅ 
ᐃᓄᖕᒥᓘᓐᓃᑦ ᓂᕈᐊᖅᑕᐅᔪᖃᕋᔭᖅᖢᓂ ᑕᐃᑲᓂ ᐃᓚᒃᑲᓐᓂᖓ 76(1) ᐅᕝᕙᓘᓐᓃᑦ 
ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᐅᑎᖅᑎᓪᓗᒍ ᑎᑎᕋᕐᕕᖓᓂ 
ᐃᖅᑲᓇᐃᔭᕈᓐᓇᖏᓚᐅᑲᒃᑎᓪᓗᒍ.  
 
ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᒋᓚᐅᑲᒃᑕᖓᑦ  
78. (1) ᑕᒪᓐᓇ, ᐱᔾᔪᑎᑐᐃᓐᓇᕐᒥᑦ, ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᑎᖓᑦ 
ᐃᓱᒪᒋᑎᓪᓗᓂᐅᒃ ᐱᓕᕆᐊᖃᕆᐊᖃᖏᑎᓪᓗᒍ ᐱᓪᓗᒍ ᖃᖓᑐᐃᓐᓇᒃᑯᑦ 
ᐱᔾᔪᑎᑕᖃᑎᖏᓪᓗᒍ ᑕᕝᕙᓂ ᐱᖁᔭᕐᒥᑦ, ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖓᓂ, 
ᐃᓱᒪᒋᔭᐅᒥᒍᑦ ᒥᓂᔅᑕ, ᓂᕈᐊᖅᓯᑐᐃᓐᓇᕆᐊᓕᒃ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᒋᓚᐅᑲᒃᑕᖓᓂᒃ ᐱᓕᕆᐊᖃᕐᓗᓂ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᓂᒃ ᐱᓪᓗᒍ ᐱᔾᔪᑎᐅᔪᒥᒃ.  
 
ᐃᖅᑲᓇᐃᔮᖓᑦ ᐃᓱᖃᖅᑎᓪᓗᒍ  
 (2) ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᒋᓚᐅᑲᒃᑕᖓᑦ ᑎᑎᕋᕐᕕᖓᓂᒃ 
ᑎᒍᒥᐊᖅᑐᖅ ᑭᓯᐊᓂ ᐃᓱᖓᓂ ᐱᔾᔪᑎᖓᓐᓂᒃ ᐱᓪᓗᒍ ᓂᕈᐊᖅᑕᐅᓂᕐᒥᓄᑦ.  
 
ᐸᐃᑉᐹᖁᑎᒥᒃ ᐸᑎᒥᒃᓯᑎᓪᓗᒍ ᓱᓕᓂᐊᓂᕋᕈᑎᒥᒃ  

79. ᐱᓕᕆᐊᖃᓚᐅᖏᑎᓪᓗᒍ ᐱᔭᒃᓴᖏᓐᓄᑦ ᑎᑎᕋᕐᕕᖕᒥᑦ, ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᑦ ᐅᕝᕙᓘᓐᓃᑦ ᐱᓕᕆᐊᖃᓚᐅᑲᒃᑐᒥᒃ ᐸᐃᑉᐹᖁᑎᒥᒃ ᐸᑎᒥᒃᓯᑎᓪᓗᒍ 
ᓱᓕᓂᐊᓂᕋᕈᑎᒥᒃ ᐱᓕᕆᐊᖃᑦᑎᐊᕋᓱᐊᖅᑎᓪᓗᒍ ᑲᙳᓇᖅᑐᒥᒡᓗ ᐱᓕᕆᑎᓪᓗᒍ 
ᑐᓴᖅᑕᐅᔭᕆᐊᖃᖏᑦᑐᓂᒃ ᐱᔭᒃᓴᖏᓐᓄᑦ ᑎᑎᕋᕐᕕᖓᓐᓂᒃ ᓴᖅᑭᑎᑦᑎᔭᕆᐊᖃᖏᑦᑐᖅ 
ᑭᓇᑐᐃᓐᓇᕐᓄᑦ ᑲᙳᓇᖅᑐᒥᒃ ᑐᓴᖅᑕᐅᔭᕆᐊᖃᖏᑦᑐᓂᒃ ᓇᓗᓇᐃᕈᑎᓂᒃ 
ᐅᖃᐅᔾᔨᖅᑕᐅᑎᓪᓗᒍᓘᓐᓃᑦ ᑭᓯᐊᓂᑐᐊᖅ ᒪᓕᒡᓗᒍ ᑖᓐᓇ ᐱᖁᔭᖅ.  
 
ᑲᒥᓯᓇ ᐸᐃᑉᐹᖁᑎᓂᒃ ᐸᑎᒻᒥᒃᓯᑎᓪᓗᒍ ᓱᓕᓂᐊᓂᕋᕈᑎᒥᒃ  
80. ᒪᓕᑦᑎᐊᕆᐊᓕᖕᓂᑦ ᐃᖅᑲᓇᐃᔭᖅᑎᖓᑦ, ᐱᓕᕆᑎᓪᓗᒍ ᑎᑎᕋᕐᕕᖓᓂᒃ, ᑲᒥᓯᓇ 
ᐸᐃᑉᐹᖁᑎᒥᒃ ᐸᑎᒻᒥᒃᓯᑎᓪᓗᒍ ᐃᓗᐊᓂ ᓯᓚᑖᓂᓗ ᓄᓇᕗᒥᑦ.  
 
ᐃᑲᔪᖅᑕᐅᓇᓱᒃᑐᖃᖅᑎᓪᓗᒍ  
81. ᒪᓕᑦᑎᐊᕆᐊᓕᖕᓄᑦ ᐃᖅᑲᓇᐃᔭᖅᑎᖓᑦ ᐃᑲᔪᖅᑕᐅᓇᓱᒃᑲᔭᖅᑐᖅ, 
ᐱᓕᕆᔨᒻᒪᕆᖕᓂᑦ ᐊᓯᐊᒍᑦ ᐃᓄᖕᓂᑦ ᐃᑲᔪᖅᑕᐅᓇᓱᐊᕐᓗᑎᒃ ᑲᔪᓯᓗᓂ 
ᐱᓕᕆᐊᕆᔭᐅᔭᕆᐊᖃᖅᑐᓂᒃ ᑎᑎᕋᕐᕕᖕᒥᑦ.  
 
ᑮᓇᐅᔭᑦ ᐊᑐᕈᑎᒋᔭᐅᓂᐊᕋᓱᒋᔭᐅᔪᑦ  
82. ᐊᑭᓕᐅᑎᓕᒫᑦ ᐱᖁᔭᖓᑕ ᐱᔾᔪᑎᖏᓐᓄᑦ ᒪᓕᑦᑎᐊᕆᐊᖃᖅᑐᒧᑦ ᐃᖅᑲᓇᐃᔭᖅᖓᑦ 
ᐊᑭᓕᖅᓱᖅᑕᐅᒐᔭᖅᑐᖅ ᑮᓇᐅᔭᑦ ᐊᑐᕈᑎᒋᔭᐅᓂᐊᕋᓱᒋᔭᐅᔪᓄᑦ.  
 
ᐃᓚᐅᑐᑕᐅᖏᓐᓂᖏᑦ  
83. (1) ᑕᒪᒃᑯᐊ ᒪᓕᒃᑕᐅᓯᐊᕆᐊᖃᕐᑐᑦ ᐊᒻᒪ ᑭᓇᑐᐃᓐᓇᖅ ᐃᑲᔪᐃᔪᖅ 
ᒪᓕᒃᑕᐅᒋᐊᖃᕐᑐᓕᕆᓕᕆᓂᕐᒥᒃ ᑲᒪᔨᐅᔪᖅ ᐅᓇ ᒪᓕᒃᓗᒍ ᐱᖁᔭᖅ ᐅᕙᓪᓘᓐᓃᑦ 
ᐊᓯᖏᓂᓐᓂ ᐱᖁᔭᓂ ᐸᓯᔭᒃᓴᐅᓂᐊᖏᓚᑦ ᐊᓯᕈᐃᓂᕐᒧᑦ ᖃᓄᐃᓕᐅᕐᓂᖅ ᒪᓕᒃᓗᒍ 
ᐅᕙᓪᓅᓐᓃᑦ ᓈᒻᒪᖏᑦᑐᒥᒃ ᐊᐅᓚᑦᓯᔪᖃᕐᐸᑦ ᐱᓕᕆᐊᖑᔪᓂᒃ ᐅᕙᓪᓘᓐᓃᑦ ᒪᓕᒍᓐᓇᕐᑐᖅ 
ᒪᓕᑦᓯᐊᕈᐊᖃᖃᑕᕐᓂᕐᒧᑦ ᑲᒪᔨᐅᑉ ᐱᔪᓐᓇᐅᑎᖏᓐᓂᑦ.  
 
ᑭᒃᑯᑐᐃᓐᓇᐃᑦ ᑐᓴᕐᑕᐅᔭᕆᐊᓕᒃᓂ ᑐᓴᕐᑎᑦᓯᖃᑕᕐᑐᑦ  

(2) ᑭᓇᐅᑐᐃᓐᓇᖏᑦᑐᖅ, ᓱᓕᔪᓐᓇᑦᑎᐊᖅᑐᒥᒃ ᐱᓇᓱᐊᕈᓂ, ᐊᑐᐃᓐᓇᐅᑎᑦᑎᓗᓂ 
ᓇᓗᓇᐃᕈᑎᒥᒃ ᐅᕝᕙᓘᓐᓃᑦ ᑕᕝᕙᓂ ᐱᖁᔭᕐᒥᑦ ᐅᓂᒃᑳᓂᕈᓂ ᒪᓕᑦᑎᐊᕆᐊᓕᖕᓄᑦ 
ᐃᖅᑲᓇᐃᔭᖅᑎᖓᓄᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐱᖁᔭᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 
ᐸᓯᔭᒃᓴᐅᑎᓪᓗᒍ ᐊᓯᐅᔾᔨᓂᕐᒧᑦ ᓱᐃᓂᕐᒧᓘᓐᓃᑦ ᒪᓕᒐᖓᓂᒃ ᓇᓗᓇᐃᕈᑎᒥᒃ 
ᐅᓂᒃᑳᓕᐊᒥᓘᓐᓃᑦ.  
 

ᐃᓚᖓ 9 
ᐊᑐᐊᒐᑦ  

 
ᐊᑐᐊᒐᑦ  

84. (1) ᑲᒥᓯᓇ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ, ᒥᓂᔅᑕᐅᑉ ᐱᖁᔭᖓᒍᑦ, 
ᐊᑐᐊᒐᓕᐅᑐᐃᓐᓇᕆᐊᓕᒃ ᑲᔪᓯᓗᑎᒃ ᐱᔾᔪᑎᐅᔪᓄᑦ ᒪᓕᒐᖅᑎᒍᑦᓗ ᑕᕝᕙᓂ ᐱᖁᔭᕐᒥᑦ 
ᐊᒻᒪ,  

(a) ᐱᓪᓗᒍ ᐊᑭᑦᑐᕋᐅᑎᔪᓂᒃ ᐊᔪᖏᓐᓂᕆᔭᐅᔪᓂᒃ ᐃᖅᑲᓇᐃᔮᒧᑦ 
ᐱᓇᓱᒃᑐᓂᒃ ᐅᕝᕙᓘᓐᓃᒃ ᖃᓄᐃᑦᑐᓂᖏᑦ ᒐᕙᒪᒃᑯᑦ 
ᐃᖅᑲᓇᐃᔭᖅᑏᓄᑦ;  

(b) ᐃᓕᓴᕆᔭᐅᓗᓂ ᐃᖅᑲᓇᐃᔭᖅᑐᓕᕆᓂᒃᒧᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᑎᑦ ᑲᑎᒪᔨᕋᓛᖏᓐᓄᑦ ᐱᓪᓗᒍᓗ ᐊᑐᖅᑕᐅᓗᓂᒃ 
ᑲᑎᒪᔨᕋᓛᓄᑦ;  

(b.1) ᐱᓕᕆᑎᑦᑎᓗᑎᒃ ᐊᓯᒃᑲᓐᓂᖏᓐᓂᑦ ᐱᔭᒃᓴᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᔾᔪᑎᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 
ᖁᑦᑎᖕᓂᖅᓴᒧᑦ ᐅᓐᓂᕐᓗᑎᑦ ᑲᑎᒪᔨᕋᓛᖏᓐᓄᑦ;  

(c) ᐱᓪᓗᒍ ᓇᒦᓂᖓ ᑭᒡᓕᖏᓪᓗᑦ ᖃᓄᐃᑦᑐᓂᖏᓪᓗ ᐃᖅᑲᓇᐃᔮᑦ 
ᐃᓕᓐᓂᐊᕈᑎᐅᖃᑦᑕᖅᑐᓄᑦ;  

(d) ᐱᓪᓗᒍ ᐃᓱᒪᒃᓴᖅᓯᐅᕈᑎ ᐊᑐᖅᑕᐅᓲᓄᑦ ᐅᕝᕙᓘᓐᓃᑦ 
ᐃᓱᒪᒃᓴᓯᐅᕈᑎᑦ ᐊᑭᖏᑦ ᒪᓕᒡᓗᒍ ᐊᓯᖏᓪᓗ ᐃᑲᔫᑎᐅᒐᔭᖅᑐᓂᒃ 
ᐊᑭᓕᖅᓱᖅᑕᐅᓂᒃᑯᑦ ᐃᖅᑲᓇᐃᔮᓂᒃ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ;  

(e) ᐱᓪᓗᒍ ᐃᓇᖏᖅᓯᓚᐅᑲᒃᑐᒥᒃ ᐊᑭᓖᖅᓱᑕᐅᓂᖓᓄᑦ 
ᐃᖅᑲᓇᐃᔭᓚᐅᑲᒃᑐᒥᒃ ᐱᔭᒃᓴᖏᓪᓗ ᐱᓕᕆᐊᖃᖅᑐᓂᒃ 
ᐳᖅᑐᓂᖅᓴᐅᔪᒥᒃ ᐃᖅᑲᓇᐃᔮᓕᖕᒥᑦ, ᐊᑭᖓᓂᒃ ᐅᕝᕙᓘᓐᓃᑦ 
ᐊᑐᖅᑕᐅᓯᐅᒥᒃ ᐃᓱᒪᒃᓴᖅᓯᐅᕈᑎᒋᓗᒍ ᐊᑭᖓ 
ᐃᓇᖏᖅᓯᓚᐅᑲᒃᑐᒧᑦ ᐊᒻᒪ ᐱᔾᔪᑎᖏᓐᓄᑦ ᖃᓄᐃᑦᑐᓂᖏᓄᓪᓗ 
ᖃᓄᖅ ᐊᑭᓕᖅᑕᐅᓂᐊᕐᒪᖔᑦ;  

(f) ᑐᕌᖓᔪᒥᒃ ᐃᓚᖓ 15 ᓱᓕᓂᐊᕐᓂᕋᐅᑎ ᐃᔾᔪᔪᒥᒃ 
ᐸᑎᒻᒥᖁᔭᐅᓂᖅ;  

(g) ᐃᓱᒪᒃᓯᐅᕈᑎᐅᓂᐊᖅᑐᒥᒃ ᐊᑐᖅᑕᐅᑎᓪᓗᒍ ᐅᓪᓗᖓ 
ᐊᑐᓕᖅᑎᓪᓗᒍ ᑎᒃᑯᐊᖅᑕᐅᔪᖃᖅᑎᓪᓗᒍ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓂ;  

(h) ᐱᓪᓗᒍ ᐃᖅᑲᓇᐃᔭᖅᑎᐅᑉ ᖃᐅᔨᓴᖅᑕᐅᓚᑲᓐᓂᖓᓄᑦ;  
(i) ᐱᓪᓗᒍ ᐃᖅᑲᓇᐃᔭᑎᐅᑉ ᓄᖅᑲᖅᑎᓪᓗᒍ ᐅᕝᕙᓘᓐᓃᑦ 

ᐃᖅᑲᓇᐃᔭᕈᓐᓂᖅᑎᓪᓗᒍ;  
(j) ᐱᓪᓗᒍ ᐃᖅᑲᓇᐃᔭᕈᓐᓂᖅᑎᑕᐅᑎᓪᓗᒍ ᐃᓄᖕᒥᓪᓗ 

ᑎᒃᑯᐊᖅᑕᐅᔪᖃᖅᑎᓪᓗᒍ ᐃᖅᑲᓇᔭᕈᓐᓂᖅᑕᐅᑎᓪᓗᒍ ᐃᓂᖓᓄᑦ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ;  

(k) ᐱᓪᓗᒍ ᐃᖅᑲᓇᐃᔭᖅᑎᓄᑦ, ᓄᖅᑲᖓᑎᑕᐅᓚᐅᑲᒃᑎᓪᓗᒍ 
ᐱᔾᔪᑎᖓᓂᒃ ᖃᓄᐃᑦᑐᓂᖓᓄᓪᓘᓐᓃᑦ ᐱᔭᒃᓴᖓᓄᑦ, 
ᓄᖅᑲᖓᓐᓇᐅᑎᓪᓗᒍ ᐱᔭᒃᓴᖏᓐᓄᑦ ᐃᖅᑲᓇᐃᔮᒥᓂᒃ;  

(l) ᐱᓪᓗᒍ ᐃᖅᑲᓇᐃᔮᒥᓂᒃ ᐅᐸᖏᓚᐅᑲᒃᑎᓪᓗᒍ;  

(m) ᐱᓪᓗᒍ ᐃᑲᕐᕋᖏᓐᓂᒃ ᐃᖅᑲᓇᐃᔮᒥᓄᑦ, ᐅᐸᐃᓐᓇᕆᐊᖃᕐᓂᖅ 
ᐊᓯᖏᓪᓗ ᐱᔾᔪᑎᐅᔪᓂᒃ ᑐᕌᖓᔪᒥᒃ ᐱᔭᒃᓴᖏᓐᓄᑦ 
ᐱᓕᕆᐊᖃᖅᑎᓪᓗᒍ;  

(n) ᐱᓪᓗᒍ ᓂᕈᐊᖅᓯᓂᖅ, ᑎᒃᑯᐊᖅᑕᐅᓂᕐᒧᑦ ᑭᒡᓕᖏᓄᓪᓗ 
ᖃᓄᐃᑦᑐᓂᖓ ᐃᖅᑲᓇᐃᔮᖓᑦ ᐃᖅᑲᓇᐃᔭᖅᑎᐅᑉ 
ᐊᑭᓕᖅᓱᖅᑕᐅᓂᖓᓄᓪᓗ ᐊᓯᐊᓂᒃ ᐊᑭᓕᖅᓱᖅᑕᐅᓂᖅ 
ᐊᑭᓕᖅᑕᐅᓗᓂ ᐊᑭᓕᒐᒃᓴᒧᑦ ᐃᖅᑲᓇᐃᔭᖅᑎᓄᑦ;  

(o) ᐱᓪᓗᒍ ᑲᒪᓂᖅ ᑎᑎᕋᕐᕕᖕᓂᑦ ᐅᕝᕙᓘᓐᓃᑦ ᐃᖅᑲᓇᐃᔮᓂᒃ ᓯᓚᑕᓂ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᒃ ᐃᓄᖕᓂᑦ ᐃᖅᑲᓇᐃᔭᖅᑐᓄᑦ;  

(p) ᐃᓱᒪᒃᓴᖅᓯᐅᕐᓂᖅ ᐊᑲᐅᖏᓕᐅᕈᑎᓄᑦ ᐱᔾᔪᑎᑐᐃᓐᓇᕐᒥᑦ 
ᐊᐅᓚᑕᖓᑕ ᑕᕝᕙᓂ ᐱᖁᔭᕐᒥᑦ ᐊᑐᐊᒐᕐᓂᓘᓐᓃᑦ, 
ᐅᓂᕐᓗᑕᐅᑎᓪᓗᒍ, ᖁᑦᑎᖕᓂᖅᓴᒧᑦ ᐅᓂᕐᓗᒃᑐᖃᑎᓪᓗᒍ 
ᐊᓯᒍᓪᓘᓐᓃᑦ; ᐊᒻᒪ  

(q) ᐱᔾᔪᑎᑐᐃᓐᓇᕐᒥᑦ ᐊᑐᐊᒐᑦ ᐱᔪᓐᓇᖃᑎᑕᐅᑎᓪᓗᒋᑦ.  
 

ᑐᒡᓕᐊᑕ ᐊᐅᓚᑦᑎᔩᑦ ᑐᕌᖓᔪᒧᑦ 
 (2) ᑕᐃᑲᓂ ᐃᓚᒃᑲᓐᓂᖓ (1) ᐊᑐᐊᒐᑦ ᑐᕌᖓᖏᑉᐳᖅ ᑐᒡᓕᐊᑕ ᐊᐅᓚᑦᑎᔨᓂᒃ 
ᑭᓯᐊᓂ ᓇᓗᓇᐃᖅᓯᒪᑦᑎᐊᖅᐸᑦ.  
 
ᐊᓯᔾᔨᖅᑕᐅᔪᑦ  

(3) ᑕᐃᑲᓂ ᐃᓚᒃᑲᓐᓂᖓ (1) ᐊᑐᐊᒐᑦ ᐊᐅᓚᑦᑎᔨᓗ ᑐᓂᔭᖓᓄᑦ ᒥᓂᔅᑕᒧᑦ 
ᑕᐃᑲᓂ ᐃᓚᖓ 3 ᐱᖃᓯᐅᑎᑐᐃᓐᓇᕆᐊᓕᒃ ᐊᓯᔾᔨᖅᑕᐅᔪᓂᒃ ᐲᖅᑕᐅᔪᓂᒡᓗ ᑐᕌᖓᔪᒥᒃ 
ᐊᔾᔨᒌᖏᑦᑐᓂᒃ ᑲᑎᙵᔪᓂᒃ ᐃᖅᑲᓇᐃᔭᖅᑎᓂᒃ.  

  
ᐊᑐᖅᑕᐅᖏᑦᑐᖅ ᒪᓕᒐᓕᐅᕐᓂᕐᒧᑦ ᐱᖁᔭᖅ  
 (4) ᒪᓕᒐᓕᐅᕐᓂᕐᒧᑦ ᐱᖁᔭᖅ ᑐᕌᖓᖏᑉᐳᖅ ᐱᓕᕆᐊᑦ ᐊᐅᓚᑕᐅᓂᖏᑦᑕ 
ᑐᙵᓂᖏᑦ ᐅᒃᐱᕆᔭᐅᔪᓪᓗ ᐅᕝᕙᓘᓐᓃᑦ ᐊᐅᓚᑦᑎᔨᑦ ᑐᓂᔭᐅᔪᑦ ᒥᓂᔅᑕᒧᑦ ᑕᕝᕙᓂ 
ᐱᖁᔭᕐᒥᑦ, ᑭᓯᐊᓂ ᐊᐅᓚᑦᑎᔨ ᑐᓂᔭᖏᑎᓪᓗᒍ ᐊᑑᑎᓕᖅᑐᓂᒃ ᑭᓯᐊᓂ ᑕᒪᒃᑭᑦ 
ᐃᖅᑲᓇᐃᔭᖅᑎᓕᒫᑦ ᓇᓗᓇᐃᖅᑕᐅᒃᐸᑕ ᐊᑑᑎᓕᖅᑎᓪᓗᒍ ᐊᐅᓚᑦᑎᔨᒥᒃ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

 
 

ᐃᖅᑲᓇᐃᔭᕐᑏᑦ ᓄᒃᑎᖅᑕᐅᑎᓪᓗᒍ  
 
ᐃᖅᑲᓇᐃᔭᖅᑎ ᓄᓇᕗᒥᑦ  
85. (1) ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑐᖅ ᒐᕙᒪᒃᑯᓂ ᓄᓇᑦᑎᐊᕐᒥᑦ ᐃᓱᓕᓚᐅᖅᑐᖅ 
ᒫᔾᔨ 31, 1999 ᒪᓕᒡᓗᒍ ᐃᓚᖓ 50 ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖓᓂᒃ 
(ᓄᓇᑦᑎᐊᖅ), ᐊᒻᒪ ᐃᖅᑲᓇᐃᔭᑎᐅᓕᓚᐅᖅᑐᖅ ᒐᕙᒪᒃᑯᓐᓂ ᓄᓇᕗᒥᑦ ᐄᑉᐳ 1, 1999, 

ᐃᒪᓐᓇᐃᓕᖓᐃᓐᓇᖁᔭᐅᕗᖅ ᐃᖅᑲᓇᐃᔭᓚᐅᖅᓯᒪᔪᖅ ᑕᕝᕙᓂ ᐱᖁᔭᕐᒥᑦ 
ᐃᖅᑲᓇᐅᔭᓚᐅᓂᕐᒥᓂᒃ ᑕᐃᑲᓂ ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ (ᓄᓇᑦᑎᐊᖅ) 
ᑭᖑᓂᐊᓂ ᐄᑉᐳ 1, 1999-ᒥᑦ.  

 
ᐃᓗᓕᖓ  
 (2) ᑖᓐᓇ ᐃᓚᖓ ᑐᕌᖓᔪᑦ ᐱᖃᓯᐅᑎᖏᖢᓂ ᐊᔾᔨᖏᑕᖓᓂ ᐱᖁᔭᕐᒥᑦ 
ᐅᕝᕙᓘᓐᓃᑦ ᓇᓕᐊᖕᓂᑐᐃᓐᓇᖅ ᐃᓚᐅᖃᑕᐅᔪᓕᒫᓂᒃ ᐊᖏᕈᑕᐅᓯᒪᔪᒥᒃ ᐅᕝᕙᓘᓐᓃᑦ 
ᐅᖃᐅᓯᐅᓯᒪᔪᓂᒃ ᑐᑭᓯᓇᖁᓗᒍ ᐅᕝᕙᓘᓐᓃᑦ ᐊᖏᕈᒥᒃ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᓄᑦ ᒐᕙᒪᖓᑕᓗ ᓄᓇᕗᑦ, ᑭᖑᕝᕕᖅᑕᐅᕗᖅ ᒐᕙᒪᖓᑕ ᓄᓇᑦᑎᐊᖅ ᒪᓕᒡᓗᒍ 
ᐃᓚᖓ 76.08 ᓄᓇᕗᑦ ᐱᖁᔭᖓᓂᒃ.  

 
 

ᐱᒻᒪᕇᑦ ᐋᖅᑭᒋᐊᑕᐅᔪᑦ  
 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ  
 

86. (1) ᑖᓐᓇ ᐃᓚᖓ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐋᖅᑭᒋᐊᑕᐅᕗᖅ.  
 
 (2) ᐋᖅᑭᒋᐊᖅᑕᐅᕗᖅ ᐃᓚᖓ 91 

(a) ᐃᓚᒃᑲᓐᓂᖓᓂ (1) ᐲᖅᑕᐅᕗᖅ “ᐃᓚᒃᑲᓐᓂᖏᑦ 17(2) ᐊᒻᒪ 
(3) ᐊᒻᒪ ᐃᓚᖏᑦ 20, 21, 25 ᐊᒻᒪ 27” ᑭᖑᕝᕖᓪᓗᓂᓗ 
“ᐃᓚᒃᑲᓐᓂᖏᑦ 10(6)−ᒥᑦ (9) ᐊᒻᒪ ᐃᓚᖏᑦ 16,17,19 ᐊᒻᒪ 
21”; ᐊᒻᒪ 

(b)  ᐃᓚᒃᑲᓐᓂᖓᓂ (2) ᐲᖅᑕᓗᑎᒃ “ᐃᓚᖏᑦ 3−ᒥᑦ 5−ᒧᑦ ᐊᒻᒪ 
16, ᐃᓚᒃᑲᓐᓂᖓ 17(1) ᐃᓚᖏᓪᓗ 18, 19, 26, 29−ᒥᑦ 34−ᒧᑦ 
ᐊᒻᒪ 37” ᑭᖑᕝᕖᓪᓗᓂᓗ “ᐃᓚᖏᑦ 3−ᒥᑦ 7−ᒧᑦ, ᐃᓚᒃᑲᓐᓂᖏᑦ 
8(1) ᐊᒻᒪ 10(1)−ᒥᑦ (5)−ᒧᑦ ᐊᒻᒪ ᐃᓚᖏᑦ 12, 20, 22−ᒥᑦ 
26−ᒧᑦ ᐊᒻᒪ 29−ᒥᑦ 37−ᒧᑦ”.  

 
(3) ᐋᖅᑭᒋᐊᖅᑕᐅᕗᖅ ᐃᓚᖓ 105 

(a) ᐃᓚᒃᑲᓐᓂᖓᓂ (1) ᐲᖅᑕᓗᑎᒃ “ᐃᓚᒃᑲᓐᓂᖏᑦ 17(2) ᐊᒻᒪ (3) 
ᐊᒻᒪ ᐃᓚᖏᑦ 20, 21, 25 ᐊᒻᒪ 27” ᑭᖑᕝᕕᓪᓗᓂᓗ 
“ᐃᓚᒃᑲᓐᓂᖏᑦ 10(6) −ᒥᑦ (9)−ᒧᑦ ᐃᓚᖏᓪᓗ 16, 17, 19 ᐊᒻᒪ 
21”; ᐊᒻᒪ 

(b)  ᐃᓚᒃᑲᓐᓂᖓᓂ (2) ᐱᖅᑕᐅᕗᑦ “ᐃᓚᖏᑦ 3−ᒥᑦ 5−ᒧᑦ ᐊᒻᒪ 16, 
ᐃᓚᒃᑲᓐᓂᖓ 17(�1) ᐊᒻᒪ ᐃᓚᖏᑦ 18, 19, 26, 29 −ᒥᑦ 
34−ᒧᑦ ᐊᒻᒪ 37” ᑭᖑᕝᕕᓪᓗᓂᓗ “ᐃᓚᖏᑦ 3−ᒥᑦ 7−ᒧᑦ, 

ᐃᓚᒃᑲᓐᓂᖏᑦ 8(1) ᐊᒻᒪ 10(1)−ᒥᑦ (5)−ᒧᑦ ᐊᒻᒪ ᐃᓚᖏᑦ 12, 
20, 22−ᒥᑦ 26−ᒧᑦ ᐊᒻᒪ 29−ᒥᑦ 37−ᒧᑦ”.  

  
(4) ᐋᖅᑭᒋᐊᖅᑕᐅᕗᖅ ᐃᓚᖓ 176 

(a)  ᐃᓚᒃᑲᓐᓂᖓᓂ (3) ᐲᖅᑕᐅᕗᖅ “ᐃᓚᒃᑲᓐᓂᖓ 3(1) ᐊᒻᒪ 
ᐃᓚᖏᑦ 4, 5, 16-ᒥᑦ 21-ᒧᑦ, 25-ᒥᑦ 34-ᒧᑦ ᐊᒻᒪ 37” 
ᑭᖑᕝᕖᓗᓂ “ᐃᓚᒃᑲᓐᓂᖓ 3(1) ᐊᒻᒪ ᐃᓚᖏᑦ 4, 8-ᒥᑦ 10, 12, 
16, 17, 19-ᒥᑦ 26, ᐊᒻᒪ 28-ᒥᑦ 37-ᒧᑦ”;  

(b)  ᐃᓚᒃᑲᓐᓂᖓᓂ (4) ᐲᖅᑕᐅᕗᖅ “ᐃᓚᖓ 29 ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐱᖁᔭᖅ ᐱᓪᓗᒍ ᐅᓂᕐᓗᖕᓂᖅ ᖁᑦᑎᖕᓂᖅᓴᒧᑦ 
ᐊᒻᒪ, ᐃᓗᓕᖏᑦ ᐃᓚᒃᑲᓐᓂᖏᑦ 29(2)-ᒥᑦ (6) ᐱᖁᔭᕐᒥᑦ” 
ᑭᖑᕝᕖᓗᓂᓗ “ᐃᓚᖓ 22 ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 
ᐱᖁᔭᖓᓂᒃ ᐱᓪᓗᒍ ᐅᓂᕐᓄᑏᓂᒃ ᑐᕌᖓᔪᓂᒡᓗ ᐃᓚᒃᑲᓐᓂᖏᑦ 
22(2)-ᒥᑦ 22(5)-ᒧᑦ ᐱᖁᔭᕐᒥᑦ”;  

(c)  ᐃᓚᒃᑲᓐᓂᖓᓂᒃ (5) ᐲᖅᑕᐅᕗᖅ “ᐃᓚᖓ 4.1” ᑭᖑᕝᕖᓗᓂᓗ 
“ᐃᓚᖓ 5”.   

 
 (5) ᐋᖅᑭᒋᐊᖅᑕᐅᕗᖅ ᐃᓚᖓ 178  

(a)  ᐃᓚᒃᑲᓐᓂᖓᓂ (2) ᐲᖅᑕᐅᕗᖅ “ᐃᓚᒃᑲᓐᓂᖓ 3(1) ᐃᓚᖏᑦ 
4, 5 ᐊᒻᒪ 16, ᐃᓚᒃᑲᓐᓂᖓ 17(1) ᐊᒻᒪ ᐃᓚᖏᑦ 18, 19, 26, 
29-ᒥᑦ 34-ᒧᑦ ᐊᒻᒪ 37” ᑭᖑᕝᕖᓗᓂᓗ “ᐃᓚᒃᑲᓐᓂᖓ 3(1), 
ᐃᓚᖓ 4, ᐃᓚᒃᑲᓐᓂᖏᑦ 8(1) ᐊᒻᒪ 10(1)-ᒥᑦ (5)ᔾᒧᑦ ᐊᒻᒪ 
ᐃᓚᖏᑦ 12, 20, 22-ᒥᑦ 26-ᒧᑦ ᐊᒻᒪ 29-ᒥᑦ 37-ᒧᑦ”;  

(b)  ᑎᑎᕋᖅᓯᒪᔪᖅ (3)(a) ᐲᖅᑕᐅᕗᑦ “ᐃᓚᖓ 29 ᒐᕙᒪᒃᑯᑦ 
ᐃᖅᑲᓇᐃᔭᖅᑏᑦ ᐱᖁᔭᖓᑦ ᐱᓪᓗᒍ ᖁᑦᑎᖕᓂᖅᓴᒧᑦ ᐅᓂᕐᓗᖕᓂᖅ” 
ᑭᖑᕝᕖᓪᓗᓂ “ᐃᓚᖓ 22 ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐱᖁᔭᖅ 
ᐱᓪᓗᒍ ᐅᓂᕐᓘᑎᓄ”;  

(c)  ᐃᓚᒃᑲᓐᓂᖓᓂ (5) ᐲᖅᑕᐅᓗᓂ “ᐃᓚᖓ 4.1” ᑭᖑᕝᕖᓗᓂᓗ 
“ᐃᓚᖓ 5”.  

 
 (6) ᐋᖅᑭᒋᐊᖅᑕᐅᕗᖅ ᐃᓚᖓ 179  

(a)  ᐃᓚᒃᑲᓐᓂᖓᓂ (1) ᐲᖅᑕᐅᓗᓂ “ᐃᓚᒃᑲᓐᓂᖓ 3(1) ᐃᓚᖏᓪᓗ 
4, 5, 16-ᒥᑦ 21-ᒧᑦ 25-ᒥᑦ 34-ᒧᑦ ᐊᒻᒪ 37” ᑭᖑᕝᕖᓗᓂᓗ 
“ᐃᓚᒃᑲᓐᓂᖓ 3(1) ᐊᒻᒪ ᐃᓚᖏᑦ 4, 8-ᒥᑦ 10-ᒧᑦ 12, 16, 17, 
19-ᒥᑦ 26, ᐊᒻᒪ 28-ᒧᑦ 37-ᒧᑦ”;  

(b)  ᐃᓚᒃᑲᓐᓂᖓᓂ (2) ᐲᖅᑕᐅᓗᓂ “ᐃᓚᖓ 4.1” ᑭᖑᕝᕖᓗᓂᓗ 
“ᐃᓚᖓ 5”;  

(c)  ᐃᓚᒃᑲᓐᓂᖓᓂ (4) ᐲᖅᑕᐅᓗᓂ “ᐃᓚᖓ 29 ᒐᕙᒪᒃᑯᑦ 
ᐃᖅᑲᓇᐃᔭᖅᑏᑦ ᐱᖁᔭᖅ ᐱᓪᓗᒍ ᖁᑦᑎᖕᓂᖅᓴᒧᑦ ᐅᓂᕐᓗᑏᓄᑦ 
ᐊᒻᒪ, ᑐᕌᖓᔪᒥᒃ ᐃᓚᒃᑲᓐᓂᖏᑦ 29(2) -ᒥᑦ (6)-ᒧᑦ ᐱᖁᔭᕐᒥᑦ” 
ᑭᖑᕝᕖᓗᓂᓗ “ᐃᓚᖓ 22 ᒐᕙᒪᒃᑯᑦ ᐃᖅᑲᓇᐃᔭᖅᑏᑦ 
ᐱᖁᔭᖓᓂᒃ ᐱᓪᓗᒍ ᐅᓂᕐᓘᑎᓄᑦ ᑐᕌᖓᔪᓗ ᐃᓚᒃᑲᓐᓂᖏᑦ 
22(2)-ᒥᑦ 22(5)-ᒧᑦ ᐱᖁᔭᕐᒥᑦ”.  

 
ᒪᓕᒐᓕᐅᕐᕕᖕᒥᑦ ᓯᕗᓕᖅᑎᒃᑯᓪᓗ ᑲᑎᒪᔨᖏᑦ ᐱᖁᔭᖅ  

 
87. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᕗᖅ ᒪᓕᒐᓕᐅᕐᕕᖕᒥᑦ ᓯᕗᓕᖅᑎᒃᑯᓪᓗ 
ᑲᑎᒪᔨᑦ ᐱᖁᔭᖅ.  
 
 (2) ᐃᓚᒃᑲᓐᓂᖓ 35(1) ᐋᖅᑭᒋᐊᖅᑕᐅᕗᖅ ᐲᖅᑕᐅᓗᑎᒃ “ᑎᑎᕋᖅᓯᒪᔪᖅ 
41(1.4)(a)” ᑭᖑᕝᕖᓗᓂᓗ “ᑎᑎᕋᖅᓯᒪᔪᖅ 55(5)(a)”.  
 

ᓄᓇᕗᒥᑦ ᓯᓚᑦᑐᖅᓴᕐᕕᒃ ᐱᖁᔭᖅ  
 

88. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᕗᖅ ᓄᓇᕗᒥᑦ ᓯᓚᑦᑐᖅᓴᒃᕕᒃ ᐱᖁᔭᖅ.  
 
 (2) ᐃᓚᒃᑲᓐᓂᖓ 23(3) ᐋᖅᑭᒃᒋᐊᖅᑕᐅᕗᖅ ᐲᖅᑕᓗᑎᒃ “ᐃᓚᒃᑲᓐᓂᖓ 
1(3)” ᑭᖑᕝᕕᖅᑕᐅᓗᓂᓗ “ᐃᓚᒃᑲᓐᓂᖓ 5(3)”.  
 

ᓄᓇᕗᒥᑦ ᓂᕈᐊᕐᓂᕐᒧᑦ ᐱᖁᔭᖅ  
 

89. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᓗᓂ ᓄᓇᕗᒥᑦ ᓂᕈᐊᖅᑐᓕᕆᓂᖅ ᐱᖁᔭᖅ.  
 
 (2) ᐃᓚᒃᑲᓐᓂᖓ 168(4) ᐋᖅᑭᒋᐊᖅᑕᐅᕗᖅ ᐲᖅᑕᐅᓗᑎᒃ “ᐃᓚᒃᑲᓐᓂᖓ 
47(1)” 
 ᑭᖑᕝᕕᓗᓂᓗ “ᐃᓚᒃᑲᓐᓂᖓ 74(1)”.  
 

ᓄᓇᕗᒥᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐱᖁᔭᖅ  
 

90. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᕗᒻ ᓄᓇᕗᒥᑦ ᐃᖅᑲᓇᐃᔭᖅᑎᓄᑦ 
ᑲᑐᔾᔨᖃᑎᒌᑦ ᐱᖁᔭᖅ.  
 
 (2) ᐃᓚᖓ 3 ᐋᖅᑭᒋᐊᖅᑕᐅᕗᖅ ᐲᖅᑕᐅᓗᑎᒃ “ᐃᓚᖓ 41” 
ᑭᖑᕝᕕᖅᑕᐅᓗᓂᓗ “ᐃᓚᖓ 55”.  

ᓄᓇᕗᒥᑦ ᐃᓕᓴᐃᔨᑦ ᑲᑐᔾᔨᖃᑎᒌᑦ ᐱᖁᔭᖅ  
 
91. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᕗᖅ ᓄᓇᕗᒥᑦ ᐃᓕᓴᐃᔨ ᑲᑐᔾᔨᖃᑎᒌᑦ 
ᐱᖁᔭᖅ.  
 
 (2) ᐃᓚᒃᑲᓐᓂᖏᓂᒃ 15.1(1) ᐊᒻᒪ (2) ᐋᖅᑭᒋᐊᖅᑕᐅᕗᖅ ᐲᖅᑕᐅᓗᑎᒃ 
ᑕᒪᒃᑭᑦ ᖃᓄᐃᓕᐅᔪᖃᖅᑎᓪᓗᒍ “ᑎᑎᕋᖅᓯᒪᔪᒥᒃ 41(1.4)(c)” ᑭᖑᕝᕕᓪᓗᓂᓗ 
“ᑎᑎᕋᖅᓯᒪᔪᒥᒃ 55(5)(c)”.  
 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐊᑐᐊᒐᖏᑦ  
 
92. (1) ᑕᕝᕙᓂ ᐃᓚᖓ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐊᑐᐊᒐᑦ.  
 
 (2) ᐃᓚᖓ 1.1 ᐋᖅᑭᒋᐊᖅᑕᐅᓗᓂ ᐲᖅᑕᐅᓗᓂ “ᐃᓚᒃᑲᓐᓂᖓ 49(2)” 
ᑭᖑᕝᕕᓪᓗᓂᓗ “ᐃᓚᒃᑲᓐᓂᖓ 84(2)”.  
 

(3) ᐃᓚᖓ 41 ᐋᖅᑭᒋᐊᖅᑕᐅᕗᖅ ᐲᖅᑕᐅᓗᓂ “ᐃᓚᖏᑦ 29 ᐊᒻᒪ 33” 
ᑭᖑᕝᕕᓪᓗᓂᓗ “ᐃᓚᖏ” 22 ᐊᒻᒪ 25”.  
 
 (4) ᐃᓚᖏᑦ 49 ᐊᒻᒪ 50 ᐲᖅᑕᐅᔪᑦ.  
 
 (5) ᐃᓚᖓ 51 ᐋᖅᑭᒋᐊᖅᑕᐅᔪᖅ ᐲᖅᑕᐅᓗᑎᒃ “ᐃᓚᖓ 39” 
ᑭᖑᕝᕕᓪᓗᓂᓗ “ᐃᓚᖓ 15”.  

 
93. ᐲᖅᑕᐅᔪᖅ: ᐱᖓᔪᙵᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 
 

ᐲᖅᑕᐅᔪᖅ ᐱᒋᐊᓂᖓᓂᒡᓗ  
 

ᐱᖅᑕᐅᔪᖅ  
94. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐱᖁᔭᖅ, R.S.N.W.T. 1988, c.P-16, 
ᐊᖅᑭᒋᐊᖅᑕᐅᕗᖅ ᓄᓇᕗᒧᑦ ᑕᐃᑲᓂ ᐃᓚᖓ 76.05 ᓄᓇᕗᒥᑦ ᐱᖁᔭᖅ (ᑲᓇᑕᒥᑦ), 
ᐲᖅᑕᐅᔪᖅ.  
 
ᐊᑐᓕᕐᑎᑕᐅᓂᐊᕐᓂᖓ  
95. (1) ᑖᓐᓇ ᐃᓚᖓ  6 ᐊᒻᒪ ᐊᑐᕐᓂᐊᕐᓱᓂ ᑎᑭᓚᐅᕐᑎᓐᓇᒍ ᐊᐃᕆᓕ 1, 2015 
ᐅᕙᓪᓘᓐᓃᑦ ᐅᓪᓗᖓ ᐋᖅᑭᒃᑕᐅᓂᐊᕐᓗᓂ ᐊᑐᕐᓕᕐᑎᑕᐅᓂᐊᕐᓂᖓ ᑲᒥᓯᓇᒧᑦ.  

 (2) ᑎᑎᕋᖅᓯᒪᔪᖅ (o) ᓇᓗᓇᐃᖅᑯᑕᖅ A ᐊᒻᒪ ᑎᑎᕋᖅᓯᒪᔪᖅ (r) 
ᓇᓗᓇᐃᒃᑯᑕᖅ B ᐊᑐᓕᕐᓂᐊᖅᑐᖅ ᑭᖑᓂᐊᓂ ᐅᓪᓗᓂᐊᓂ ᑖᓐᓇ ᐱᖁᔭᖅ 
ᐊᑐᓕᕐᓂᐊᖅᑎᓪᓗᒍ ᐅᓪᓗᖓᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᖅ 
ᓴᖅᑭᑕᐅᓚᐅᕐᑐᖅ ᐱᖁᔭᒃᓴᐅᑎᑦᓗᒍ 40  
ᐱᖓᔪᒋᓕᕐᑕᖓᓂᒃ ᐱᖓᔪᖏᑦ ᒪᓕᒐᓕᐅᕐᑏᑦ ᑲᑎᒪᓂᖃᕐᑎᑦᓗᒋᑦ ᓄᓇᕗᒥ, 
ᐊᑐᓕᕐᑕᐅᓂᖓ.  
ᐋᖅᑭᒋᐊᖅᑕᐅᔪᖅ, ᐱᖓᔪᖓᓐᓂᒃ ᒪᓕᒐᓕᐅᕐᕕᖕᒥᑦ, ᓯᑎᑉᐱᕆ 11, 2013-ᒥᑦ. 

 ᓇᓗᓇᐃᖅᑯᑕᖅ A   (ᐃᓚᒃᑲᓐᓂᖓ 1(1)) 
 
ᐃᖅᑲᓇᐃᔭᖅᑎᑦ ᐅᑯᓂᖓ ᑭᒃᑯᑐᐃᓐᓇᕐᓄᑦ ᑎᒥᐅᔪᑦ ᓇᓗᓇᐃᖅᑕᐅᒃᐸᑕ ᐃᖅᑲᓇᐃᔭᖅᑐᑦ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑭᓯᐊᓂ ᑎᑎᕋᖅᑕᐅᒃᐸᑕ:  

(a) ᐅᐃᕕᑐᑦ ᐃᓕᓐᓂᐊᕐᓂᖅ, ᐃᓕᓴᕆᔭᐅᔪᖅ ᑕᐃᑲᓂ 
ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖅ, ᑭᓯᓂᑐᐊᖅ ᐊᐅᓚᑦᑎᔨᒪᕆᒃ 
ᐱᓪᓗᒍ;  

(b) ᐃᓄᐃᑦ ᐱᔪᓐᓇᐅᑎᖏᑦ ᐃᖅᑲᖅᑐᐃᓂᕐᒧᑦ ᐃᓕᓴᕆᔭᐅᕗᖅ ᑕᐃᑲᓂ 
ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ;  

(c) ᐃᓄᐃᑦ ᐅᖃᐅᓯᖏᓐᓂᒃ ᑕᐃᒍᓯᓕᐅᖅᑎᑦ ᐃᓕᓴᕆᔭᐅᔪᖅ ᐃᓄᐃᑦ 
ᐅᖃᐅᓯᖓᓂᒃ ᓴᐳᒻᒥᓂᖅ ᐱᖁᔭᖅ;  

(d) ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑎᑦ ᑲᑎᒪᔨᖏᑦ ᐃᓕᓴᕆᔭᐅᕗᖅ 
ᒪᓕᒐᓕᕆᕐᒧᑦ ᐱᔨᑦᑎᕋᖅᑎᑦ ᐱᖁᔭᖓᓐᓂᒃ;  

(e)  ᑎᑎᕋᕐᕕᖓᑦ ᒪᓕᒐᓕᐅᕐᕕᒃ ᐃᓕᓴᕆᔭᐅᔪᖅ ᑕᐃᑲᓂ 
ᒪᓕᒐᓕᐅᕐᕕᖕᒥᑦ ᓯᕗᓕᖅᑎᒃᑯᓪᓗ ᑲᑎᒪᔨᖏᑦ ᐱᖁᔭᖅ;  

(f)   ᓯᕗᓕᖅᑎᒃᑯᑦ ᑲᑎᒪᔨᖏᑦ ᑲᑎᒪᔨᕋᓚᖏᑦ ᓯᕗᓕᖅᑎᒃᑯᑦ ᑲᑎᒪᔨᑦ, 
ᑭᓯᐊᓂᒃ ᓇᖕᒥᓂᖁᑎᖓᑦ ᐃᓚᒋᔭᐅᔪᖅ ᒥᓂᔅᑕ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓂᒃ;  

(g) ᐃᒥᐊᓗᓕᕆᔨᒃᑯᑦ ᐃᓕᓴᕆᔭᐅᔪᖅ ᐃᒥᐊᓗᓕᕆᓂᕐᒧᑦ ᐱᖁᔭᖅ; 
(h) ᐃᒥᐊᓗᖕᒥᑦ ᐱᔪᓐᓇᐅᑎᖃᖅᑐᓄᑦ ᑲᑎᒪᔨᖏᑦ ᐃᓕᓴᕆᔭᐅᔪᑦ 

ᑕᐃᑲᓂ ᐃᒥᐊᓗᓕᕆᓂᕐᒧᑦ ᐱᖁᔭᖅ;  
(i) ᓄᓇᕗᒥᑦ ᓯᓚᑦᑐᖅᓴᕐᕕᒃ, ᑭᓯᐊᓂ ᐃᓄᐃᖕᓄᑦ ᐃᖅᑲᓇᐃᔭᖅᑐᓄᑦ 

ᑕᐃᑲᓂ ᐃᓚᒃᑲᓐᓂᖓ 23(1) ᓄᓇᕗᒥᑦ ᓯᓚᑦᑐᖅᓴᕐᕕᒃ ᐱᖁᔭᖅ;  
(j) ᓇᖕᒥᓂᖅ ᐱᓕᕆᕕᓕᖕᓄᑦ ᑎᒥᐅᔪᓄᑦ ᐃᓕᓴᕆᔭᐅᕗᖅ ᑕᐃᑲᓂ 

ᓇᖕᒥᓂᖅ ᐱᓕᕆᕕᓕᖕᓄᑦ ᑎᒥᐅᔪᓄᑦ ᐃᓕᓴᕆᔭᐅᕗᖅ; 
 (k) ᑎᑎᕋᕐᕕᖓᑕ ᐊᖓᔪᖅᑳᕆᔭᐅᔪᖅ ᓂᕈᐊᖅᑐᓕᕆᓂᕐᒧᑦ 

ᐃᖅᑲᓇᐃᔭᖅᖓᑦ ᐃᓕᓴᕆᔭᐅᕗᖅ ᑕᐃᑲᓂ ᓄᓇᕗᒥᑦ 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ, ᑭᓯᐊᓂ ᓂᕈᐊᖅᑐᓕᕆᓂᕐᒨᖏᑦᑐᖅ 
ᐃᖅᑲᓇᐃᔭᖅᑎᖏᑦ;  

(l) ᓄᓇᕗᒥᑦ ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒋᖏᑦ, ᑲᔪᓯᑎᑕᐅᓗᓂ 
ᓄᓇᕗᒥᑦ ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒋᖏᑦ ᐱᖁᔭᖅ;  

(m)  ᑎᑎᕋᕐᕕᖓᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᐃᓕᓴᕆᔭᐅᕗᖅ 
ᑕᐃᑲᓂ ᐅᖃᐅᓯᓕᕐᒧᑦ ᐱᖁᔭᖅ;  

(n) ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑲᑐᔾᔨᖃᑎᒋᖏᑦ, ᐃᓕᓴᕆᔭᐅᔪᖅ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᑦ ᑲᑐᔾᔨᖃᑎᖏᑦ ᐱᖁᔭᖅ;  

(o) ᑎᑎᕋᕐᕕᖓᑕ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ, ᐃᓕᓴᕆᔭᐅᔪᖅ 
ᑕᐃᑲᓂ ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᖅ;  

(p) ᖁᑎᖕᓂᖅᓴᒧᑦ ᐅᓐᓂᓗᖕᓂᕐᒧᑦ ᐃᖅᑲᓇᐃᔭᖅᑎᑦ ᐊᑕᕐᓇᖅᑐᒥᖁᓇᒍ 
ᐊᒻᒪ ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖅ ᓄᓇᑎᐊᕐᒥᑦ 
ᓄᓇᕗᒥᓪᓗ, ᑲᔪᓯᕗᖅ ᐃᖅᑲᓇᐃᔭᖅᑎᑦ 
ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖓᓂᒃ.  

 ᓇᓗᓇᐃᒃᑯᑕᖅ B (ᐃᓚᒃᑲᓐᓂᖓ 1(1)) 
 
ᑕᑯᓇᑦᑎᐊᑲᓐᓂᕐᓗᒍ, ᐅᑯᐊ ᐃᖅᑲᓇᐃᔭᖅᑎᐅᖏᑦᑐᑦ ᒐᕙᒃᒪᒃᑯᑦ ᐃᖅᑲᓇᐃᔭᕐᕕᖓᓂ:  

(a) ᓇᓗᓇᐃᖅᑕᐅᔪᖅ ᑐᓴᖅᑕᐅᔭᕆᐊᖃᖏᑦᑐᓂᒃ ᑲᒥᓯᓇᖓ 
ᑎᒃᑯᐊᖅᑕᐅᔪᖅ ᑕᐃᑲᓂ ᑐᓴᒐᒃᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᕆᓂᕐᒧᑦ ᑲᙳᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ;  

(b) ᐃᖅᑲᓇᐃᔭᖅᑐᑦ ᐃᓕᓐᓂᐊᖅᓕᕆᔨᒃᑯᓂᒃ ᐃᓕᓴᕆᔭᐅᔪᖅ 
ᐃᓕᓐᓂᐊᖅᓕᕆᓂᕐᒧᑦ ᐱᖁᔭᖅ, ᐱᖃᓯᐅᑎᕗᖅ ᐃᓕᓴᐃᔨᓄᑦ 
ᐃᓕᓴᐃᔨᖏᑦ, ᐱᖃᓯᐅᑎᖏᑦᑐᖅ ᐋᑐᕚᒥᑦ ᐅᖃᖅᑎᐅᔪᖅ 
ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᐅᐃᕕᑐᑦ ᐃᓕᓐᓂᐊᕐᕕᖓᓂᒃ;  

(c) ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᕋᓛᖏᓐᓄᑦ 
ᑎᒃᑯᐊᖅᑕᐅᓯᒪᔪᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ;  

(d) ᓱᓕᑦᑎᐊᖅᑐᒥᑦ ᑲᒥᓯᓇᖓ ᑎᒃᑯᐊᖅᑕᐅᓯᒪᔪᖅ ᑕᐃᑲᓂ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᐱᖁᔭᖅ;  

(e) ᐃᓚᒋᔭᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒍᓯᓕᐅᑎᑦ 
ᑎᒃᑯᐊᖅᑕᐅᓯᒪᔪᑦ ᑕᐃᑲᓂ ᐃᓄᐃᑦ ᐅᖃᐅᓯᓕᖏᓐᓄᑦ ᓴᐳᒻᒥᓂᖅ 
ᐱᖁᔭᖅ;  

(f) ᐃᓚᒋᔭᐅᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᒪᔨᖏᑦ ᑎᒃᑯᐊᖅᑕᐅᔪᑦ 
ᑕᐃᑲᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᔭᖅ;  

(g) ᓯᕗᓕᖅᑎᒃᑯᑦ ᑲᑎᒪᔨᐅᔪᖅ ᐃᓚᒋᔭᐅᔪᓪᓗ ᐱᖁᔭᓕᕆᓂᒃᑯᑦ 
ᐱᔨᑦᑎᕋᐅᑎᓄᑦ ᑲᑎᒪᔨᖏᑦ ᑎᒃᑯᐊᖅᑕᐅᓯᒪᔪᑦ ᐱᖁᔭᓕᕆᓂᒃᑯᑦ 
ᐱᔨᑦᑎᕋᐅᑎᓄᑦ ᐱᖁᔭᖅ;  

(h) ᐃᓚᒋᔭᐅᔪᑦ ᐃᒥᐊᓗᓕᕆᔨᒃᑯᑦ ᐱᔪᓐᓇᐅᑎᖃᕐᓂᕐᒧᑦ ᑲᑎᒪᔨᖏᑦ 
ᑎᒃᑯᐊᖅᑕᐅᓯᒪᔪᖅ ᑕᐃᑲᓂ ᐃᒥᐊᓗᓕᕆᔨᒃᑯᑦ ᐱᖁᔭᖓᓂ;  

(i) ᓘᒃᑖᖅ ᐊᑎᖃᖃᑕᐅᔪᖅ ᐱᔪᓐᓇᐅᑎᖃᕐᓗᓂᓗ ᐱᓕᒻᒪᒃᓴᕐᓗᓂ 
ᑕᐃᑲᓂ ᓘᒃᑕᖑᓂᕐᒥᑦ ᐃᖅᑲᓇᐃᔮᖃᖅᑐᑦ ᐱᖁᔭᓂᒃ 
ᐱᔪᓐᓇᐅᑎᖃᖅᖢᓂ ᐱᔨᑦᕋᐃᓗᓂ ᐊᐅᓚᑕᖓᓄᑦ ᐋᓐᓂᐊᕕᖕᒥᑦ;  

(j) ᐅᐊᔅᓯᔩᑦ ᐃᖅᑲᓇᐃᔭᖅᑎᓪᓗ ᓯᓚᑦᑐᖅᓴᕐᕕᖕᒥᑦ ᑕᐃᑲᓂ 
ᐃᓚᒃᑲᓐᓂᖓ 23(1) ᓯᓚᑦᑐᖅᓴᕐᕕᖕᒥᑦ ᐱᖁᔭᖓᓂᒃ;  

(k) ᐃᓚᒋᔭᐅᔪᑦ ᑲᑎᒪᔨᖏᓐᓂᒃ ᑐᑭᒧᐊᒃᑎᑦᑎᔨᑦ ᓄᓇᕗᒥᑦ 
ᓇᖕᒥᓂᓕᕆᓂᕐᒧᑦ ᑎᒥᙳᖅᑎᑕᐅᓯᒪᔪᑦ ᑲᑐᔾᔨᖃᑎᒌᖏᑦ 
ᑎᒃᑯᐊᖅᑕᐅᓯᒪᔪᑦ ᑕᐃᑲᓂ ᓄᓇᕗᒥᑦ ᓇᖕᒥᓂᕆᓂᕐᒧᑦ 
ᑎᒥᙳᖅᑎᑕᐅᓯᒪᔪᒥᑦ ᐱᖁᔭᖓᓂᒃ;  

(l) ᐊᖓᔪᖅᑳᖓᑦ ᐃᖅᑲᓇᐃᔭᖅᑐᓪᓗ ᓄᓇᕗᒥᑦ ᐱᕙᓪᓕᐊᔪᓕᕆᔨᑦ 
ᑎᒥᖁᑖᑕ ᑲᑐᔾᔨᖃᑎᒌᖏᑦ, ᐃᓕᓴᕆᔭᐅᔪᖅ ᑕᐃᑲᓂ ᓄᓇᕗᒥᑦ 
ᐱᕙᓪᓕᐊᔪᓕᕆᔨᑦ ᑎᒥᖁᑖᑕ ᐱᖁᔭᖓᓂᒃ;  

(m) ᐊᖓᔪᖅᑳᖅ ᓂᕈᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᖓᑦ 
ᑎᒃᑯᐊᖅᑕᐅᓯᒪᔪᖅ ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ;  

(n) ᐃᓚᒋᔭᐅᔪᑦ ᑭᒡᓕᖃᑐᓄᑦ ᑲᒥᓯᓇᖓᑦ ᑎᒃᑯᐊᖅᑕᐅᓯᒪᔪᖅ ᑕᐃᑲᓂ 
ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ ᐱᖁᔭᖓᓂᒃ;  

(o) ᐃᓚᒋᔭᐅᔪᑦ ᐃᖅᑲᓇᐃᔭᖅᑐᓘᓐᓃᑦ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ 
ᐅᕝᕙᓘᓐᓃᑦ ᐃᒡᓗᓕᕆᓂᕐᒧᑦ ᐱᔪᓐᓇᐅᑎᓕᒃ ᓇᓗᓇᐃᖅᑕᖓᑕ 
ᑕᐃᑲᓂ ᓄᓇᕗᒥᑦ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓂᒃ;  

(p)  ᐅᖃᐅᓯᓕᕆᓂᕐᒧᑦ ᑲᒥᓯᓇᖓᑦ ᑎᒃᑯᐊᖅᑕᐅᓯᒪᔪᖅ ᐃᓕᓴᕆᔭᐅᓯᒪᔪᑦ 
ᐅᖃᐅᓰᑦ ᐱᖁᔭᖓᓂᒃ;  

(q) ᐃᓚᒋᔭᐅᔪᑦ ᐃᖅᑲᓇᐃᔭᖅᑐᓪᓗ ᖁᓖᑦ ᐊᕐᓇᐃᑦ ᑲᑐᔾᔨᖃᑎᒌᑦ 
ᑲᔪᓯᔪᒥᒃ ᑕᐃᑲᓂ ᖁᓖᑦ ᐊᕐᓇᐃᑦ ᑲᑐᔾᔨᖃᑎᒌᑦ ᐱᖁᔭᖓᓂᒃ;  

(r) ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᒃᑯᐊᖅᑕᐅᓯᒪᔪᖅ ᑕᐃᑲᓂ 
ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐱᖁᔭᖓᓂᒃ;  

(s) ᐃᓚᒋᔭᐅᔪᑦ ᑎᒥᐅᔪᑦ ᐱᔨᑦᑎᕋᖅᑏᑦ ᐱᔨᑦᑎᕋᖅᑏᑦ ᖃᓄᑎᒋ 
ᐊᑭᖃᖅᑎᑦᑎᓇᔭᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ 
ᑎᒃᑯᐊᖅᑕᐅᓯᒪᔪᑦ ᑕᐃᑲᓂ ᐱᔨᑦᑎᕋᖅᑏᑦ ᐱᔨᑦᑎᕋᖅᑏᑦ ᖃᓄᑎᒋ 
ᐊᑭᖃᖅᑎᑦᑎᓇᔭᕐᓂᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᖁᔭᕐᒥᑦ;  

(t) ᐊᖓᔪᖅᑳᕆᔭᐅᔪᖅ, ᑲᑐᔾᔨᖃᑎᒌᑦ ᑎᑎᕋᖅᑎᖓᑦ ᐊᓯᖏᓪᓗ 
ᐃᖅᑲᓇᐃᔭᖅᑏᑦ ᐊᑦᑕᓇᖅᑐᒥᖁᓇᒍᑦ ᐊᒻᒪ ᓇᓪᓕᐅᒃᑯᒫᓕᕆᔪᑏᑦ 
ᑲᒥᓯᓇᖓᑦ ᓄᓇᑦᑎᐊᕐᒥᑦ ᓄᓇᕗᒥᓪᓗ, ᑲᔪᓯᔪᖅ ᑕᐃᑲᓂ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔪᑏᑦ ᐱᖁᔭᖓᓂᒃ, ᑭᓯᐊᓂ 
ᐃᖅᑲᓇᐃᔭᖅᑎ ᐅᓂᕐᓗᒃᑎᓪᓗᒍ ᖁᑦᑎᖕᓂᖅᓴᒧᑦ ᐃᖅᑲᖅᑐᐃᕕᖕᒧᑦ.  

